
رووداو - هەولێر
لە هەولێر پیاوێك ژنە 27 ســاڵانەكەی لەبەردەم دادگای تێهەڵچوونەوەی هەولێر كوشــت. باوكی ژنەكەش دەڵێت "كچەكەم 

باجی هەڵەكانی دا".
رووداوەكە پێشــنیوەڕۆی رۆژی 2019/9/1 لە كاتێكدا روویدا كە شــادی جاســم حەمەدی تەمەن 27 ســاڵ بەمەبەســتی 
جیابوونەوە لە هاوژینەكەی چووبووە دادگای تێهەڵچوونەوەی هەولێر. عیماد جاسم كە برای شادیەیە و لە كاتی رووداوەكە 
لەگەڵ خوشــكەكەی بووە، بە )رووداو(ی راگەیاند: "لەگەڵ شــادیە چووین بۆ دادگا و بڕیار بوو زاواكەشــمان بێت، بەڵام 
نەهــات، بۆیــە هاتینە دەرەوە و ویســتمان بڕۆینەوە بۆ ماڵەوە، ئۆتۆمبێلەكەم لە گــەراج بوو، چووم بیهێنمە دەرەوە، 
گەیشتمە نزیك ئۆتۆمبێلەكە و گوێم لە دەنگی تەقە بوو، ئاوڕم دایەوە خوشكەكەم لەسەر زەوی كەوتبوو". بە گوتەی 

عیماد، زاواكەیان شەش گوللەی دەمانچەی لە سەری شادیە داوە، هەر لە شوێنی رووداوەكەش دەستگیركراوە.
شــادیە جاســم لە ســاڵی 2012 لەگەڵ )ئا.ق.ح(ی ئامۆزای هاوسەرگیرییان كردووە. جاسم حەمەد، باوكی 
شادیە لەبارەی كێشەی نێوان كچ و زاواكەی بە )رووداو(ی راگەیاند "كچەكەم لەگەڵ زاوای )ئا( بەیەكەوە 
بینرابوون. دواتر كچەكەم و ئەو كوڕە بەتۆمەتی ناپاكی دەســتگیركران و ســزادران". گوتیشی "هەموو 
هەڵەیــەك باجێكی هەیە، كچەكەم باجەكەی دا. من هیچ كێشــەم لەگــەڵ زاواكەم و بنەماڵەكەی 

نییە، یاساش چۆن مامەڵە لەگەڵ دۆسیەكە دەكات با بیكات".

دەستكاری مووچەی دوو هەزار 
پلەی تایبەت دەكرێ

ژمارە )568(   دووشەممە 2019/9/2 - 11ی گەلاوێژ  2719   )750( دینار

بەغدا ناسنامە
ناداتە كچێكی 

هەڵەبجەیی

رووداو - سلێمانی 

ئەندامێكــی لیژنەی یاســایی لــە پەرلەمانی 
كوردســتان دەڵــێ، ئەنجوومەنــی وەزیــران لە 
قۆناغــی كۆتایــی ئامادەكردنی پرۆژە یاســای 
چاكســازیدایە و ئەگەر پرۆژە یاســاكە پەسەند 
بكرێ، دەستكاری مووچەی 2000 پلەی تایبەت 

دەكرێ.
جەلال محەممەد، ئەندامی فراكسیۆنی گۆڕان 
لــە لیژنەی یاســایی پەرلەمانی كوردســتان بە 
)رووداو(ی راگەیانــد "لــە ئەنجوومەنی وەزیران 
لیژنەیــەك بــە ســەرۆكایەتی وەزیــری داد و 
ئەندامێتی وەزیری دارایی، پێشــمەرگە و ناوخۆ 
پێكهاتووە و سەرقاڵی تەواوكردنی پرۆژە یاسای 

چاكسازین بۆ ئەوەی بینێرنە پەرلەمان.
پەرلەمانی كوردســتان لە مانگی ئابی ساڵی 
رابــردوو لەســەر تێپەڕاندنــی پــرۆژە یاســای 
چاكســازی رووبــەڕووی رەخنــەی زۆر بووەوە، 
ئەویــش بەهۆی زۆریی مووچــەی پەرلەمانتاران 

و خانەنشینی پەرلەمانتاران.
ئــەو ئەندامــەی لیژنەی یاســایی پەرلەمانی 

كوردســتان، ئامــاژە بــۆ "زیاتر لــە 2000 پلە 
تایبــەت" دەكات و دەڵــێ: "2000 لەوانــە پلە 
تایبەتــی پارتی و یەكێتیــن و مووچەكانیان لە 
4 ملیــۆن و 500 هــەزار دینــار كەمتــر نییــە. 
بەپێی پرۆژە یاســاكە مووچەكانیان دەستكاری 
دەكرێت، یــان كەمدەكرێتەوە یــان دەبڕدرێت. 
هــەر بۆیە پارتی پاشــان یەكێتــی، زیانمەندی 
یەكەمی یاساكەن. گۆڕان و حیزبەكانی دیكەش 

هەندێك مووچەخۆری پلە تایبەتیان هەیە".
بەڵام ئێستا كە پرۆژە یاساكە لە ئەنجوومەنی 
وەزیرانەوە نەگەیشــتووە بە پەرلەمان، ترســی 
ئــەوە دروســتبووە لــە نێو فراكســیۆنەكان كە 
دواجار لە ژێر گوشــاری ئەوانەی مووچەكانیان 
بــەر مقەســتی یاســاكە دەكەوێــت، گرفتی بۆ 

دروست بكرێ. 
جەلال محەممەد، باســی دانانەوەی سندوقی 
ئــەو  یاســاكە،  بەپێــی  خانەنشــینی دەكات. 
پارەیــەی مانگانــە لــە مووچــەی فەرمانبەران 
دەبڕدرێ "دەخرێتە ئەو ســندوقە و بەو پارەیە 
مووچەی خانەنشینان دەدرێ و ئیدی مووچەی 
خانەنشــینی هیچ پەیوەندییەكی بــە بودجەوە 

نامێنێ".
ئەگەرچــی دەنگــۆ هەیــە كــە هەندێــك 
لــە فراكســیۆنەكان لەوانــەش یەكێتــی دژی 
بــەو شــێوەیەی  بــێ  یاســاكە  تێپەڕاندنــی 

حكومەت ئامادەی كردووە، بەڵام زیاد شەهید 
جەبار، ئەندامی فراكسیۆنی یەكێتی لە لیژنەی 
دارایــی پەرلەمانی كوردســتان ئەو دەنگۆیانە 
بە "قسەی ناڕاست" ناودەبات و دەڵێ: "تیمی 

ئێمــە لە ئەنجوومەنی وەزیران بەشــدارییەكی 
زۆر باشــیان هەیــە لــە ئامادەكردنــی پرۆژە 
یاســاكە، ئــەوەش مانــای ئەوەیــە كــە ئێمە 

پێشوازی لێدەكەین".

جووتیاران روو لە 
چاندنی تووتن 

دەكەنەوە

 10 رۆژی دیكە پرۆژە یاسای چاكسازی رەوانەی پەرلەمان دەكرێ

رووداو - سلێمانی 

پارێــزگای  ئەنجوومەنــی  ئەندامێكــی 
ســەرقاڵی  رۆژێكــە  چەنــد  ســلێمانی 
بەدواداچوونە بۆ چەند بازگەیەكی نوێ كە 
لە ســلێمانی دادەنرێن و دەڵێت بازگەكان 

بۆ "وەرگرتنی سەرانەیە".
كەریــم عەلــی، ئەندامــی ئەنجوومەنی 
پارێزگای سلێمانی بە )رووداو(ی راگەیاند 
ماوەیەك لەمەوبەر زانیارییان پێگەیشــت 
كە لە نزیك بنكەی هاتوچۆی تاســڵوجە، 
چەند كەسێك سەرقاڵی دانانی بنكەیەكی 
دیكــەی وەرگرتنــی باجن لــە ئۆتۆمبیلی 
بارهەڵگــر و تانكــەری نــەوت "ئــەوەش 

نایاساییە و رێگەپێدراو نییە".
ئــەو ئەندامەی ئەنجوومەنــی پارێزگای 
ســلێمانی كە هــاوكات ســەرۆكی لیژنەی 
پێشەسازی و وزەیە، نیگەرانە لەو حاڵەتە 
و دەڵــێ "نووســراو ئاراســتەی داواكاری 
گشــتی دەكەیــن، بۆ ئــەوەی پێمان بڵێن 
كێــن ئەوانەی دەتوانــن ئۆفیس و بازگەی 
لــەو جــۆرە دابنێن كە پیشــەكەیان تەنیا 

وەرگرتنی سەرانە بێت".
بەپێی یاســا بەركار و رێگەپێدراوەكان 
كە لەپەرلەمانی كوردســتانەوە دەردەچن، 
دەســەڵاتی دانانــی بازگە و ئۆفیســی لەو 
جۆرە تەنیا لە دەسەڵاتی وەزارەتی دارایی 

و ناوخۆیــە و دانانــی هــەر بازگەیەكیش، 
پێویســتی بــە رەزامەندی ســەرۆكایەتی 

ئەنجوومەنی وەزیران هەیە.
جەلال كەریم، بریكاری وەزیری ناوخۆی 
حكومەتی هەرێمی كوردستان بە )رووداو(
ی راگەیانــد: "وەزارەتــی ناوخۆ ئاگای لە 
دانانی ئەو جۆرە ئۆفیسانە نییە". هەروەها 
د.هەڤاڵ ئەبوبەكر، پارێزگاری سلێمانیش 
بێئاگایــە لــە دانانــی ئــەو ئۆفیســانە و 
لەوبارەوە گوتی: "هیچ شــتێكی فەرمی لە 
ئێمە داوا نەكراوە. پێویستە لەگەڵ لایەنی 
پەیوەندیــدار كــە وەزارەتی داراییە قســە 

بكرێت". 
ئــەو  وەك  كــە  نوێیەكــە  ئۆفیســە 
ئەندامەی ئەنجوومەنی پارێزگای سلێمانی 
دەڵــێ "ژمارەیەك چەكدار بــۆ وەرگرتنی 
ســەرانە دایانناوە"، دەكەوێتە سەر رێگای 
)بازیــان – ســلێمانی( و لەســەر ئــەو 
رێــگا ســەرەكییەیە كە دێتە نێو شــاری 

سلێمانییەوە. 
نەوزاد نووری مەحمــوود، بەڕێوەبەری 
ناحیــەی بازیــان بــە)رووداو( راگەیانــد 
"داوامــان لەو بەڕێزانە كرد كە ســەرقاڵی 
دانانی ئۆفیسەكەن، پێمانگوتن بێنە لامان 
و رەزامەندی وەربگرن و قســەی لەبارەوە 
بكەیــن، بەڵام ئەوان گوتیان پارە تەنیا لە 

تانكەرەكانی سووتەمەنی وەردەگرین".

رووداو - هەولێر

وەزیرێكی كوردی ســەردەمی ســەدام حوسێن 
داوای مافــی پەنابەرێتــی لــە حكومەتــی كەنەدا 
كردووە. حكومەتی كەنەدا سەرەتا كێشەی لەگەڵ 
كەیســەكەیدا نەبووە، بــەڵام دواتــر گومانیان بۆ 

دروستبووە.
بابەكــر مەحموود ئاغا پشــدەری، وەزیری كار 
و كاروباری كۆمەڵایەتی لە ســەردەمی بەعس، لە 
حوزەیرانــی 2015 كاتێــك لە ئۆتــاوا بوو، داوای 
مافــی پەنابەرێتی لە حكومەتی كەنــەدا كردبوو. 
بەگوێــرەی راپۆرتێكــی كەناڵــی )گڵۆبــاڵ نیوز(
ی كەنــەدی، هەفتەیــەك پێش داواكــەی بابەكر، 

حكومەتی عێراق ئــاگاداری كردبووەوە كە چیدی 
ئامادەنیــن خەرجیــی چاودێــری و چارەســەرییە 

پزیشكییەكانی بدەن.
لــە  كۆچبــەری  فەرمانگــەی  بەرپرســانی 
كەنــەدا پــاش ماوەیــەك لەبــەر ئــەوەی بابەكر 
"بەرپرســی باڵا"ی رژێمی بەعس بووە، داواكەیان 
رەتكردووەتــەوە. وەزیــرە كوردەكە بە دەســتەی 
كۆچبــەران و پەنابەرانی كەنەدای گوتووە كە ئەو 
ناچــار كــراوە لە كابینەی حكومەتــدا وەك وەزیر 

بمێنێتەوە.
 یەكەمجار دادوەرێكی دەستەكە ئەو پاساوەیان 
لێ قەبووڵ كردبوو و داواكەیان پەســەند كردبوو، 
بەڵام دادوەرانی دەزگای پاراســتنی گشتی لەگەڵ 

ئەو بۆچوونەی دەســتەی كۆچبەران و پەنابەراندا 
كۆك نەبوون، بۆیەش داوای تێهەڵچوونەوەیان كرد 
و سەركەوتووش بوون. راپۆرتەكە ئاماژە بۆ ئەوە 
دەكات كە دادوەری تێهەڵچوونەوە هاگ باسمەجیان 

بڕیارەكەی پێشووی هەڵوەشاندووەتەوە.
دادوەرەكــە ئاماژەی بــەوە داوە كە بابەكر لە 
هەردوو حكومەتی ئەحمەد حەسەن بەكر و سەدام 
حوســێندا "بەرپرســیارێتی گەورە"ی هەبووە، بۆ 
نموونە لە كاتی جەنگی ئێران- عێراقدا گوتەبێژی 
حكومەت بــووە، رێككەوتنی لەگەڵ وڵاتانی دیكە 
واژۆ كــردووە و رۆڵــی هەبووە لــەو هەوڵانەی بۆ 

هێنانی كرێكاری بیانی بۆ عێراق دەدران.

شكار ئەحمەد
رووداو - هەولێر

كۆمەڵەی داكۆكی لە مافی كرێنشینان لەڕێگەی 
داواكاری گشتییەوە دوو سكاڵا لەدژی وەبەرهێنەران 
تۆمــار دەكات. بە گوتەی بەرپرســانی كۆمەڵەكە، 
وەبەرهێنەرەكان پارەی نزیكەی 2000 كرێنشینیان 

خواردووە.
یەكێ لە ســكاڵاكانی كۆمەڵەكە لەســەر خاوەنی 
پــڕۆژەی كۆمەڵگەی )ســیدار ســتی(یە لە هەولێر. 
كارزان رەســوڵ، گوتەبێژی كۆمەڵەكە بە )رووداو(

ی راگەیاند "ســاڵی 2014 لــە وەبەرهێنان مۆڵەتی 
وەرگرتــووە، بــەڵام دوای پێنــج ســاڵ تەنانــەت 
پــارەی 970 كەســی  نییــە،  بناغەكەشــی دیــار 

خواردووە".
ســامان عارەب، بەڕێوەبەری گشتی وەبەرهێنان 
لە هەولێر، لەبــارەی ئەو وەبەرهێنەرە بە )رووداو(
ی گوت: "ساڵی 2013 خاوەنەكەی بەناوی پڕۆژەی 
نیشــتەجێبوون پــارەی لــە خەڵــك وەرگرتــووە و 
مۆڵەتیشی نەبووە، بۆیە درایە دادگا و دەستگیركرا".
ســكاڵای دووەمــی كۆمەڵەی داكۆكــی لە مافی 
كرێنشــینان لەدژی خاوەنی پڕۆژەی )مینا ستی(یە 

لە سلێمانی، كە دەبوو هەزار یەكەی نیشتەجێبوون 
بۆ كرێنشــینان دروســت بــكات، بــەڵام پڕۆژەكەی 
جێبەجــێ نەكرد "لەم پڕۆژەیە پارە لە هەزار كەس 

وەرگیراوە".
بەپێــی زانیارییەكانــی كۆمەڵەكە، لــە هەرێمی 
كوردســتان 11 هەزار یەكەی نیشتەجێبوون بەناوی 
كرێنشــینان و مۆڵەتیــان وەرگرتــووە " لە هەولێر 
5000 یەكە و لە دهۆك 3300 یەكە و لە سلێمانیش 
2700 یەكــە، بــەڵام وەهمــی بــوون و لەلایــەن 
وەبەرهێنەرەكانەوە هیچ یەكەیەكی نیشتەجێبوونیان 

تێدا دروست نەكراوە".

لە سلێمانی بازگە بۆ 
"وەرگرتنی سەرانە" 

دادەنرێ

وەزیرێكی كورد داوای
مافی پەنابەری لە كەنەدا دەكات

كرێنشینان سكاڵا 
لەسەر دوو وەبەرهێنەر تۆمار دەكەن

60 كۆچبەری كورد لە 
گۆڕستانێكی یۆنان 

نێژراون

تۆمەتبارێكی داواكراو لە فڕۆكەخانەی هەولێر دەستگیردەكرێراپۆرتە هەواڵ
رووداو - هەولێر

حكومەتی هەرێمی كوردســتان یارمەتی بەرپرســانی هەرێمی تایوان دەدات بۆ دەســتگیركردنی تۆمەتبارێكی عێراقی و دۆزینەوەی شــوێنی منداڵەكەی. كان یێن مین، 
بەڕێوەبەری "یەكەی كاروباری تاوانە نێودەوڵەتییەكان"ی هەرێمی تایوان رایگەیاند، تۆمەتبارەكە ناوی "عەلی حەمەد جومعە"یە و دوای ئەوەی تۆمەتی كوشتنی خەسوو و خەزوورە 

تایوانییەكەی دراوەتە پاڵ، لە فڕۆكەخانەی نێودەوڵەتیی هەولێر دەستگیركراوە. كان مین دەڵێت، شوێنی مانەوەی منداڵە تەمەن یەك ساڵەكەی عەلی و هاوژینە تایوانییەكەی دیار 
نەبوو و هەربۆیە بە یارمەتی پۆلیسی فیدراڵی ئوسترالیا پەیوەندییان بە حكومەتی هەرێمی كوردستانەوە كردووە تاوەكو لە دۆزینەوەی ئەو منداڵەدا یارمەتیان بدەن و لەو رێگەیەوە 

توانراوە ئەو كوڕە لە ماڵی خزمێكی عەلی لە مووسڵ بدۆزنەوە..

شكار ئەحمەد 
رووداو - هەولێر

لــە هەولێــر پیاوێــك ژنە 27 ســاڵانەكەی 
لەبــەردەم دادگای تێهەڵچوونــەوەی هەولێــر 
كوشــت. برایەكــی ژنەكە دەڵــێ زاواكەیان بۆ 
ئــەو تاوانە هاندراوە. باوكــی ژنەكەش دەڵێت 

"كچەكەم باجی هەڵەكانی دا".
رووداوەكە پێشــنیوەڕۆی رۆژی 2019/9/1 
لە كاتێكدا روویدا كە شــادی جاســم حەمەدی 
تەمەن 27 ســاڵ بەمەبەســتی جیابوونەوە لە 
هاوژینەكەی چووبووە دادگای تێهەڵچوونەوەی 

هەولێر.
 عیمــاد جاســم كــە بــرای شــادیەیە و لە 
كاتی رووداوەكە لەگەڵ خوشكەكەی بووە، بە 
)رووداو(ی راگەیانــد: "لەگەڵ شــادیە چووین 
بۆ دادگا و بڕیار بوو زاواكەشــمان بێت، بەڵام 
نەهــات، بۆیــە هاتینــە دەرەوە و ویســتمان 
بڕۆینەوە بۆ ماڵــەوە، ئۆتۆمبێلەكەم لە گەراج 
بوو، چووم بیهێنمە دەرەوە، گەیشــتمە نزیك 

ئۆتۆمبێلەكە و گوێم لە دەنگی تەقە بوو، ئاوڕم 
دایەوە خوشكەكەم لەسەر زەوی كەوتبوو".

بە گوتەی عیماد، زاواكەیان شەش گوللەی 
دەمانچــەی لــە ســەری شــادیە داوە، هەر لە 
شــوێنی رووداوەكەش دەســتگیركراوە. عیماد 
پێیوایە زاواكەیان پێشــتر پلانی بۆ كوشــتنی 
شــادیە داناوە، كاتێكیش ئەو لە خوشكەكەی 

جیابووەتەوە، پلانەكەی جێبەجێ كردووە.
شــادیە جاســم لــە ســاڵی 2012 لەگــەڵ 
)ئا.ق.ح(ی ئامۆزای هاوسەرگیرییان كردووە، 
بەڵام منداڵیان نەبووە. جاســم حەمەد، باوكی 
شادیە لەبارەی كێشــەی نێوان كچ و زاواكەی 
بە )رووداو(ی راگەیاند: "كچەكەم بە ویســتی 
خۆی هاوســەرگیری كرد. بەمدواییە تووشــی 
كێشەیەكی كۆمەڵایەتی بوون، كچەكەم لەسەر 

ئەو كێشەیە كوژرا".
لەبارەی ئەو كێشــە كۆمەڵایەتییەش جاسم 
حەمــەد دەڵــێ: "چەنــد ســاڵێك لەمەوبــەر 
كچەكەم لەگەڵ زاوای )ئا( بەیەكەوە بینراون. 
دواتر كچەكــەم و ئەو كوڕە بەتۆمەتی ناپاكی 

دەستگیركران و سزا دران".
شادیە ساڵ و نیوێك لە زیندان بووە و سێ 
مانگ بوو حوكمەكەی تەواو بووبوو، بەڵام هەر 
لە زیندان داوای جیابوونەوەی لە )ئا( كردبوو. 
باوكی شــادیە دەڵێت: "ئەو سوور بوو لەسەر 
جیابوونــەوە. لەو ماوەیە ســێ جــار چووەتە 
دادگا. ئەوە چــوارەم جاری بوو بچێتە دادگا، 
بەڵام هاوژینەكەی ئامادە نەبووە و لەبری ئەوە 

لە دەرەوەی دادگا كچەكەمی كوشتووە".
برای ئەو ژنە پێیوایــە بنەماڵەی زاواكەیان 
ئەویــان هانداوە بۆ تاوانەكــە و دەڵێ: "دایك 
و بــاوك و براكــەی هانیانــداوە خوشــكەكەم 
بكوژێت، پێیانگوتووە چۆن رێگە دەدات داوای 

جیابوونەوەی لێبكات، دەبێت بیكوژێت".
بــەڵام باوكــی شــادیە هیــچ گلەییەكی لە 
زاواكــەی نییە و دەڵێ: "كچەكەم لەگەڵ زاوای 
)ئــا( هەڵاتبــوون. هەموو هەڵەیــەك باجێكی 
هەیە، كچەكەم باجەكەی دا. من هیچ كێشــەم 
لەگــەڵ زاواكەم و بنەماڵەكەی نییە، یاســاش 
چــۆن مامەڵــە لەگــەڵ دۆســیەكە دەكات بــا 

بیكات، ئەگەر ئازادیش بكرێ هیچ كێشــەیەكم 
نییە، ئەو برازامە و وەكو كوڕی خۆمە".

موقەددەم فەرمــان محەممەد، بەڕێوەبەری 
بەرەنگاربوونەوەی توندوتیژی دژی ئافرەتان لە 
هەولێر بە )رووداو(ی راگەیاند: "ساڵی 2017 
شــادیە و كەسێكی دیكە بەپێی ماددەی 377 
لە یاســای ســزادانی عێراقی دەســتگیركراون 
تاوەكــو حوكمەكەیــان تــەواو بــووە و دواتر 
ئــازاد كــراون". مقــەدەم فەرمان گوتیشــی: 
"دوای ئازادبوونی، شــادیە پێیوابوو مەترســی 
لەســەر ژیانی هەیە، بۆیە 20 رۆژ لە شــەڵتەر 
مایــەوە. دواتر خــۆی داوای كرد بچێتەوە لای 
باوكی، باوكیشی بەڵێنی دا هیچ توندوتیژییەك 

بەرامبەر كچەكەی نەكەن".
لیــوا  رووداوەكــە،  بــە  ســەبارەت  هــەر 
عەبدولخالــق تەڵعــەت، بەڕێوەبەری پۆلیســی 
هەولێر بــە )رووداو(ی راگەیانــد كە بكوژەكە 
هەر دوای تاوانەكەی خۆی رادەســتی ئاسایش 
كردووە و بەپێی ماددە 406 لە یاسای سزادانی 

عێراقی دۆسیەی بۆ كراوەتەوە.

ژنەكەی بەردەم دادگای هەولێر 
بە پاساوی "شەرەف" كوژراوە

شادیە بە تۆمەتی ناپاكیی هاوژینی ساڵ و نیوێك لە زیندان بووە

ناسر عەلی
رووداو - دهۆك

بەكر مســتەفا كە زۆر شــەیدای هونەری میللی 
بوو، خۆی بۆ ئاهەنگێكی خزمێكیان ئامادە كردبوو، 
بــەڵام نەچوو بۆ ئاهەنگەكــە و لە ماڵەكەی خۆیدا 
خۆی هەڵواســی. ئەو شــایەتحاڵانەی تەرمەكەیان 
بینیوە، دەڵێن هێشــتا هیدفۆنی مۆبایلەكەی هەر 

لە گوێیەكانیدا بوو.
بەكــر مســتەفا، تەمەن 45 ســاڵ كە پێشــتر 
ســەرۆكی تیپی هونەری میللیی نهێل بووە، رۆژی 
2019/8/30 لــە نێو ماڵەكەیدا لە گوندی بەلاڤەی 

سەر بە ناحیەی دێرەلووك، خۆی خنكاند.
بەنگین مستەفا كە برای بەكرە، یەكەمین كەس 
بووە چووەتە ســەر رووداوەكە و دەڵێت: "شــەوی 
29ی مانگ، بەكر تاوەكو سەعات 11ی شەو لەگەڵ 
دوو هاوڕێی لە سەنتەری ناحیەی دیرەلووك بوون، 
شــەو گەڕاوەتــەوە ماڵــەوە. رۆژی دواتر ئاهەنگی 
خزمێكمــان هەبوو، هاوژیــن و منداڵەكانی لە ماڵ 

نەبوون".
بەنگیــن كە زانیویەتی بەكری برای بە تەنیایە، 
بەدوایدا چوو بوو بۆ ئەوەی بچێتە لای ئەوان نانی 
نیــوەڕۆ بخــوات. لــە دەرگای دابوو، بــەڵام كەس 
دەرگای لــێ نەكردبــووەوە. بەنگیــن دەڵێت: "لە 
پەنجەرەوە سەیری ژوورەوەم كرد، بینیم بە شوێنی 
پانكەكــەوە خــۆی هەڵواســیوە، یەكســەر بانگی 

پۆلیس و خەڵكی گوندم كرد".
 بەنگین لەو رۆژەوە لە شۆكدایە و دەڵێت: "نە 
ئێمە و نە بەكری براشــم كێشــەمان لەگەڵ كەس 

نەبووە، نازانین بۆچی خۆی كوشتووە".
بەكر مســتەفا لــە ناوچەكەیاندا بە كەســێكی 
هونەرپەروەر ناسرابوو، بە تایبەتی هونەری میللی. 

یەكێك لە دامەزرێنەرانی تیپی هونەری میللیی نهێل 
بووە لە ساڵی 2009، ساڵێك دواتر بووەتە سەرۆكی 
تیپەكە. ماڵەكەشــی پڕ كردبوو لە شتی فۆلكۆری 
و لە مۆزەخانەیەك دەچوو. ســوبحی بەلاڤەیی كە 
ئامۆزای بەكرە، دەڵێت: "شەوێك پێش ئەوەی خۆی 
بخنكێنێ، لەگەڵ چەند هاوڕێیەكی بووە لە دەرەوە، 
چەند جارێك بە هاوڕێكانی گوتبوو كارێكی گرنگم 
هەیە دەبێ زوو بگەڕێمەوە ماڵەوە، سەعات 11 شەو 
تەلەفۆنێكی گرنگم هەیە و دەبێ قسە بكەم. كاتێك 
تەرمەكەیــان بینیبوو هیدفۆنەكــەی هەر بە گوێوە 
بوو، تا ئەو كاتەی خۆی خنكاندووە قسەی لەگەڵ 

كەسێك كردووە، بەڵام دیار نییە ئەو كەسە كێیە، 
پۆلیس تەلەفۆنەكەی بردووە و لێكۆڵینەوە دەكات".
بــاری ئابووریی بەكر باش نەبــووە، بەڵام خزم 
و ناســیاوەكانی دەڵێن كەسێكی زۆر دڵكراوە بووە 
و لەو بــاوەڕەدا نین لەبەر خراپیــی باری ئابووری 
خــۆی خنكاندبێ. ســوبحی دەڵێت: "ئــەو رۆژەی 
خۆی خنكانــدووە، ئاهەنگی ژنبراكەی بووە، خۆی 
بۆ ئاهەنگەكە ئامادە كردووە، هیچ نەخۆشــییەكی 
دەروونــی نەبووە، بۆیــە چاوەڕێــی لێكۆڵینەوەی 
پۆلیــس دەكەین، بــۆ ئەوەی بزانیــن بۆچی خۆی 

كوشتووە".

سەرۆكی پێشووی تیپێكی 
هونەری خۆی دەخنكێنێ

ناسر عەلی
رووداو – دهۆك

هێزەكانــی توركیــا لــە ســنووری چیای 
حەفتانیــن دوو كیلۆمەتــر دێنــە نێو خاكی 
و  تــرس  ئەمــەش  كوردســتان،  هەرێمــی 
دڵەڕاوكێی لــەلای دانیشــتووانی 15 گوندی 
ناوچەكە دروست كردووە. هێزە ئەمنییەكانی 
ناوچەكەش داوا دەكەن خەڵك هاتوچۆی ئەو 

گوندانە نەكات.
رۆژی 2019/8/24 سوپای توركیا قۆناغی 
ســێیەمی ئۆپەراســیۆنی "چنگ"ی بۆ ســەر 

هێزەكانی پارتــی كرێكارانی كوردســتان لە 
ناوچەی حەفتانین دەستپێكرد، ئێستاش بە 
قووڵایــی دوو كیلۆمەتر هاتوونەتە نێو خاكی 

هەرێمی كوردستان.
حەفتانیــن ناوچەیەكــی شــاخاوییە لــە 
ســنووری ناحیەی دەركاری ســەر بە قەزای 
زاخۆ. لە پاڵ هەرێمی قەندیل و زاپ، توركیا 
ئەو ناوچەیــەی بە هەرێمی حەفتانین ناوزەد 

كردووە.
عەزیز ســاڵح دانیشتووی گوندی شەرانش 
لە ســنووری ناحیەی دەركار بــە )رووداو(ی 
راگەیاند: "ژیانی ئێمە لەسەر كشتوكاڵە، بەڵام 

چەنــد رۆژێكە لەلایەن هێــزە ئەمنییەكانەوە 
ئــاگادار كراوینەتــەوە كە نەچینــە ناوچەی 
حەفتانیــن، پس ئاغا و نزیكــەی 13 گوندی 

دیكە".
زیاتــر لــە 20 ســاڵە شــەڕی توركیــا و 
گەریلاكانی پەكەكە لەســەر خاكی باشووری 
كوردســتان درێــژەی هەیە، تاوەكو ئێســتا 
توركیا چەند جارێك ئۆپەراســیۆنی بۆ سەر 
گەریلاكانــی پەكەكە لەنێو خاكی باشــووری 
كوردســتان كــردووە. ئەمە جگە لــەوەی لە 
رێگــەی فڕۆكــە و تۆپــەوە زوو زوو ناوچەكە 

دەكەوێتە بەر بۆردومان. 

دواییــن ئۆپەراســیۆنی توركیــا بۆ ســەر 
پێگەكانــی پەكەكە لە نێو خاكی باشــووری 
كوردســتان، ئۆپەراســیۆنی چنگە كە چوار 
مانگە دەستیپێكردووە. ئۆپەراسیۆنەكەش لە 

زەمین و ئاسمانەوەیە. 
زێرەڤــان مووســا، بەڕێوەبــەری ناحیەی 
دەركار لە سنووری قەزای زاخۆ بە )رووداو(ی 
راگەیاند: "رۆژی چوارشــەممەی رابردوو هێزە 
ئەمنییەكانی زاخو ئێمەیان ئاگادار كردەوە كە 
دانیشتووانی هەندێك لە گوندەكان لە ناحیەی 
ئێمــە و باتیفا كــە ژمارەیان 15 گوند دەبێ، 
هاتوچۆی ئەوێ نەكەن. گوندەكانیش بریتین 

لە حەفتانین، سینات، قەسرۆكێ، پس ئاغا و 
ئاڤا گیزێ و چەند گوندێكی دیكە".

ســەبارەت بە ئۆپەراســیۆنەكەی سوپای 
توركیــا بــۆ ئــەو ناوچەیــە، بەڕێوەبــەری 
ناحیــەی دەركار دەڵێت ئێمــە هیچ لەبارەی 
ئۆپەراســیۆنەكە نازانین، چونكە هەماهەنگی 

لەگەڵ ئێمە نەكراوە.
ســەرچاوەیەكی ئــاگادار لــە هێزەكانــی 
پاســەوانی ســنوور لە پارێــزگای دهۆك بە 
)رووداو( راگەیانــد: "لــە چەنــد شــوێنێكی 
ســنووری پارێزگای دهۆك، توركیا دەربازی 
نێو خاكی هەرێمی كوردستان بووە. لە رۆژی 

24ی مانگی رابردووەوە لە ناوچەی حەفتانین 

بە قووڵایی دوو كیلۆمەتر هاتوونەتە نێو خاكی 
هەرێمی كوردستان".

سەبارەت بە هەماهەنگی لەگەڵ هێزەكانی 
پاســەوانی ســنوور كــە ســەر بە ســوپای 
عێراقــن، ئــەو ســەرچاوەیە كــە نەیویســت 
نــاوی بڵاوبكرێتــەوە گوتــی: "ئــەوان هیــچ 
هەماهەنگییەكیــان لەگەڵ ئێمــە نەكردووە، 
بەڵام دەزانین لە ســنوری حەفتانین نزیكەی 

دوو كیلۆمەتر هاتوونەتە پێشەوە". 

بەهۆی ئۆپەراسیۆنی توركیا بۆ سەر حەفتانین

دانیشتووانی 15 گوندی زاخۆ ئاگادار دەكرێنەوە 
نەچنە گوندەكانیان

ناسر عەلی
رووداو - دهۆك

بڕیــارە لــە ســنووری پارێــزگای نەینەوا 
شــەش قــەزا و 11 ناحیــەی تازە دروســت 
بكرێن. ئەنجوومەنی قەزای مووســڵ پرۆژەی 
ســێ ناحیەی لە ســنووری قــەزای ناوەندی 
مووســڵ پێشكەشــی ئەنجوومەنی پارێزگای 
نەینەوا كردووە، سەرۆكی كوتلەی برایەتیش 
لــە ئەنجوومەنــی پارێزگای نەینــەوا دەڵێت 
ئــەو بابەتــە لەگەڵ ســەركردایەتی كوردیش 

باسكراوە.
قــەزای  ئەنجوومەنــی   2019/9/1 رۆژی 
مووســڵ بەفەرمــی داوای لــە ئەنجوومەنــی 
پارێــزگای نەینەوا كرد ســێ ناحیــە بكرێنە 
قــەزا و چــوار كۆمەڵــگاش بكرێنــە ناحیە. 
ئێستا چاوەڕێی وەڵامی ئەنجوومەنی پارێزگا 

دەكەن.
مستەفا ئەحمەد، ســەرۆكی ئەنجوومەنی 
قــەزای مووســڵ بــە )رووداو(ی راگەیانــد، 
داواكاریــی زۆر كۆمەڵگا و شــارۆچكەمان بۆ 
هاتبوو كە بكرێن بە قەزا و ناحیە، ئەوانیش 
داواكارییەكانیــان بــۆ ئەنجوومەنــی پارێزگا 

بەرز كردووەتەوە.
پارێــزگای نەینەوا لــە 31 یەكەی ئیداری 
پێكــدێ )نۆ قــەزا و 22 ناحیە(. ســەرۆكی 
ئەنجوومەنــی قــەزای مووســڵ نــاوی ئــەو 
شارۆچكانەی ئاشكراكردن كە داوایان كردووە 
بكرێنــە قەزا، ئەوانیش ناحیەكانی باشــیك، 
گەیارە و حەمام عەلیلن. ئەو كۆمەڵگایانەشی 
داوایــان كــردووە بكرێتە ناحیــە بریتین لە: 

بایبۆخــت و بزاوایــە لە ســنووری باشــیك، 
كۆمەڵگەیــەك لە ســنووری حەمــام عەلیل، 

میشراق و شۆرە لە سنووری گەیارە.
دوای رزگاركردنــی مووســڵ لــە دەســتی 
داعش لە ســاڵی 2017، قســەی زۆر لەسەر 
چارەنووســی ئەو پارێزگایــە كراوە، هەندێك 
لــە ناوچەكانــی پارێزگای نەینــەوا دەكەونە 
دەســتووری  140ی  مــاددەی  ســنووری 
عێــراق. تاوەكو ئێســتا چەنــد جارێك باس 
لــە دابەشــكردنی پارێزگاكــە بەســەر چەند 

هەرێمێك یان یەكەیەكی ئیداری كراوە.
كوتلــەی  ســەرۆكی  شــەمۆ،  بــەرەكات 
برایەتــی و پێكەوەژیــان لــە ئەنجوومەنــی 
پارێــزگای نەینەوا بــە )رووداو(ی راگەیاند، 
پرۆژەی دروستبوونی قەزا و ناحیەی نوێ لە 
ســنووری پارێزگای نەینەوا تازەیە، لە دوای 
نەمانی داعشــەوە ئەو بابەتە هەیە، تەنانەت 

لەگەڵ سەركردایەتی كوردیش باسكراوە.
ســەبارەت بە داواكارییەكەی ئەنجوومەنی 
قــەزای مووســڵ، بــەرەكات شــەمۆ گوتی: 

نــوێ،  ئیداریــی  یەكــەی  "دروســتكردنی 
رێــكاری خۆی هەیە، ســەرەتا دەبێ خەڵكی 
ئــەو ناوچانــە داواكاری بــەرز بكەنــەوە بۆ 
ئەنجوومەنــی قــەزای خۆیان، پاشــان ئەوان 
پێشكەشــی ئێمەی دەكــەن، دەبێ زۆرینەی 
ئەنجوومــەن دەنگــی لەســەر بدات. پاشــان 
دەچێتــە وەزارەتــی پلاندانــان و رەزامەندی 

ئەوانیشی پێویستە".
بــەرەكات نــاوی چەنــد شــارۆچكەیەكی 
دیكــەی ئاشــكرا كرد كــە بڕیــارە ئەوانیش 
ببنە قەزا و ناحیە و دەڵێت، جگە لەو ســێ 
ناحیەی ســنووری قەزای ناوەندی مووســڵ، 
هەریــەك لە ناحیەی ســنوونێ لە ســنووری 
شنگال، ناحیەی رەبیعە لە سنووری تلەعفەر 
و ناحیەی محەلەبیە لە سنووری بەعاج دەبنە 

قەزا، یازدە كۆمەڵگەش دەكرێنە ناحیە.
بەرەكات شەمۆ پێیوایە ئەو گۆڕانكارییانە 
لە ئیدارەی پارێزگای نەینەوا بەشێكی زۆر لە 
كێشە ئیدارییەكانی ناوچە كوردنشینەكان لە 
سنووری پارێزگای نەینەوا چارەسەر دەكات.

لە مووسڵ شەش قەزا و 11 
ناحیەی نوێ دروست دەكرێن

لەگەڵ سەركردایەتی كورد باسی 
گۆڕانكاری لە یەكە ئیدارییەكانی 

مووسڵ كراوە

سەرۆكی فراكسیۆنی برایەتی لە ئەنجوومەنی پارێزگای نەینەوا: 

پارتی: كۆبوونەوەی سێقۆڵی لەگەڵ یەكێتی و گۆڕان دەكەین
رووداو - هەولێر

پارتیی دیموكراتی كوردستان لەگەڵ بزووتنەوەی گۆڕان كۆبووەوە و گوتەبێژی پارتیش دەڵێت، بۆ تاوتوێكردنی بابەتە پەیوەندیدارەكانی نێوان هەولێر و بەغدا كۆبوونەوەیەكی 
ســێقۆڵی لەنێوان پارتی، یەكێتی و گۆڕان دەكەن. كۆبوونەوەكە رۆژی 2019/9/1 لە بارەگای مەكتەبی سیاســی پارتی لە هاوینەهەواری پیرمام بەڕێوەچوو. دوای كۆبوونەوەكە 

مەحموود محەممەد، گوتەبێژی پارتی دیموكراتی كوردستان لە كۆنگرەیەكی رۆژنامەڤانیدا رایگەیاند، باسی پرسە هەنووكەییەكان و پەیوەندییەكانی نێوان هەردوو لایان كردووە . بابەتە 
پەیوەندیدارەكانی ســەبارەت بە كەركووك و پەیوەندییەكانی نێوان هەولێر و بەغدایان تاوتوێكردووە، بەتایبەتی یاســای هەڵبژاردنی ئەنجوومەنی پارێزگاكان. گوتەبێژی پارتی ئاماژەی 
بەوەشكرد "سەرەڕای تاوتوێكردنی ئەو بابەتانە، كۆمەڵێك بابەتی دیكە هەیە پێویستە لەگەڵ یەكێتی نیشتمانی باسی لێبكەین و بۆ ئەومەبەستەش كۆبوونەوەیەكی سێقۆڵیمان لەبەردەستە".

راپۆرت

خونچە تەها
رووداو - سلێمانی

 
ئەندامێكی ئەنجوومەنی پارێزگای سلێمانی چەند 
رۆژێكە سەرقاڵی بەدواداچوونە بۆ چەند بازگەیەكی 
نوێ كە لە سلێمانی دادەنرێن. بەڕێوەبەری ناحیەی 
بازیــان زانیارییەكــەی پشتڕاســتكردەوە و گوتی 
ئەوانەی ســەرقاڵی دانانی ئۆفیسەكان‌ بوون داوای 
روونكردنەوەمان لێكردن، بەڵام گوتیان تەنیا پارە 

لە تانكەرەكانی سووتەمەنی وەردەگرین.
كەریم عەلی، ئەندامــی ئەنجوومەنی پارێزگای 
ســلێمانی دەڵــێ ماوەیــەك لەمەوبــەر زانیارییان 
پێگەیشت كە لە نزیك بنكەی هاتوچۆی تاسڵوجە، 
چەند كەسێك سەرقاڵی دانانی بنكەیەكی دیكەی 
وەرگرتنی باجن لە ئۆتۆمبیلی بارهەڵگر و تانكەری 

نەوت "ئەوەش نایاساییە و رێگەپێدراو نییە".
ئەو ئەندامەی ئەنجوومەنی پارێزگای سلێمانی 
كە هاوكات سەرۆكی لیژنەی پێشەسازی و وزەیە، 
نیگەرانە لەو حاڵەتە و دەڵێ بەداواداچوون دەكەین 

و دەبێــت بزانیــن ئامانجی دانانی ئەو ئۆفیســانە 
چییە، ئایا حكومەت ئاگادارە یان نا".

كەریــم عەلی، ئاماژەی بەوەدا كە "پێشــتریش 
لە نزیك تاسڵوجە و كەڵەوانان و عەربەت بنكە و 
ئۆفیســی لەو جۆرە دانراون بۆ وەرگرتنی سەرانە 
و بــاج، بــەڵام بــە هــەوڵ و بەدواداچوونەكانمان 
رێگریمــان لێكــردن و وەســتاندمان". گوتیشــی: 
"نووسراو ئاراســتەی داواكاری گشتی دەكەین، بۆ 
ئــەوەی پێمان بڵێن كێن ئەوانەی دەتوانن ئۆفیس 
و بازگەی لەو جۆرە دابنێن كە پیشــەكەیان تەنیا 

وەرگرتنی سەرانە بێت؟".
بەپێــی یاســا بــەركار و رێگەپێــدراوەكان كە 
لەپەرلەمانی كوردســتانەوە دەردەچن، دەسەڵاتی 
دانانــی بازگــە و ئۆفیســی لــەو جــۆرە تەنیا لە 
دەسەڵاتی وەزارەتی دارایی و ناوخۆیە و دانانی هەر 
بازگەیەكیش، پێویستی بە رەزامەندی سەرۆكایەتی 

ئەنجوومەنی وەزیران هەیە.
جــەلال كەریــم، بریــكاری وەزیــری ناوخــۆی 
حكومەتــی هەرێمی كوردســتان بــە ) رووداو(ی 

راگەیانــد: "وەزارەتی ناوخۆ ئــاگای لە دانانی ئەو 
جۆرە ئۆفیسانە نییە". 

گوتیشی: "دانانی بازگە پەیوەندی بە وەزارەتی 
ناوخۆوە نییە".

د.هەڤــاڵ ئەبوبەكــر، پارێزگاری ســلێمانیش 
بێئاگایــە لــە دانانی ئــەو ئۆفیســانە و لەوبارەوە 
گوتی: "هیچ شتێكی فەرمی لە ئێمە داوا نەكراوە. 
پێویســتە لەگەڵ لایەنی پەیوەندیدار كە وەزارەتی 

داراییە قسە بكرێت". 
ئۆفیســە نوێیەكــە كــە وەك ئــەو ئەندامــەی 
ئەنجوومەنی پارێزگای سلێمانی دەڵێ "ژمارەیەك 
چەكدار بۆ وەرگرتنی سەرانە دایانناوە"، دەكەوێتە 
ســەر رێگای )بازیان – ســلێمانی( و لەسەر ئەو 
رێگا سەرەكییەیە كە دێتە نێو شاری سلێمانییەوە. 
كەریــم عەلــی دەڵێ: "لە مــاوەی رابــردوو لە 
گەرمیانیش ســەرانە لە خەڵك وەرگیراوە بە ناوی 
كۆمپانیای دڵنیاییــەوە، بەڵام دوای بەدواداچوونی 
لایەنــی پەیوەندیــدار توانــرا بــە زۆر كارەكەیــان 

بوەستێنن".

بەپێــی بڕیارێكــی ئەنجوومەنــی وەزیــران، لە 
هیچ شــار و شــارۆچكەیەكی كوردســتان بازگەی 
وەرگرتنــی ســەرانە نابێت دابنرێــت و قەدەغەیە. 
بۆیە كەریم عەلی دەڵێت: "ئەوە بڕیارشكێنییەكی 
ئاشكرای حكومەتە و دەبێت لێپێچینەوە بكرێت و 

نەهێڵدرێت".
بەڕێوەبــەری ناحیەی بازیان نایشــارێتەوە كە 
ئــاگاداری حاڵەتــی لــەو جۆرەیــە و بــە)رووداو( 
راگەیانــد، دوای ئەوەی لــەو بابەتە ئاگاداركرانەوە 
"داوامــان لــەو بەڕێزانە كرد كە ســەرقاڵی دانانی 
ئۆفیســەكەن، پێمانگوتن بێنە لامان و رەزامەندی 
وەربگرن و قســەی لەبارەوە بكەیــن، بەڵام ئەوان 
گوتیــان پارە تەنیا لە تانكەرەكانی ســووتەمەنی 

وەردەگرین".
نەوزاد نــووری مەحموود، بەڕێوەبەری ناحیەی 
بازیــان هەروەهــا دەڵــێ، ئــەوان نەیانتوانی هیچ 
نووســراوێكی فەرمیش بهێنن كە رێگەیان پێبدات 

ئەو كارە بكەن و بەردەوامبن لەسەری .
بەڕێوەبەری ناحیــەی بازیان كاتێك زانیویەتی 
چەكــدارەكان بەردەوامن لــە كارەكەیان و گوێ بە 
داواكاریــی ئــەوان نادەن، پەیوەندی بە ســەرۆكی 
شــارەوانی ئەڵڵاییەوە كــردووە و داوای لێكردوون 
بڕۆن لە كابینەی ئۆفیسەكەیان بنووسن نایاساییە 
"چونكە كابینەكەشــیان لەســەر لێــواری رێگاكە 

دانــاوە كە بەپێی یاســا دەبێت 40 بــۆ 50 مەتر 
دووربێت لە رێگاكەوە".

لــە هەرێمــی كوردســتان چەنــد بازگەیەكــی 
فەرمی هــەن كە دەكەونە دەروازەی شــارەكانەوە 
و ئەوانیش ســەر بە وەزارەتی دارایی و ئاسایشــن 
و بــە فەرمی كاری خۆیان رادەپەڕێنن. هەرچەندە 
زۆرجار لەلایەن خەڵكەوە رەخنەش لە هەڵسوكەتی 

بازگەكان دەگیرێت.
نەوزاد نــووری مەحموود، بەڕێوەبەری ناحیەی 
بازیان قسەكانی ئەندامەكەی ئەنجوومەنی پارێزگای 
ســلێمانی پشتڕاســت دەكاتەوە و دەڵێ: "هەمان 
ئۆفیــس بــۆ هەمان مەبەســت لە بانــی مەقان و 
عەربەت و كەڵەوانان دانرابوون. دوای بەدواداچوون 
ڕێگەی كاركردنیان لێگیرا و وەســتێنران، چونكە 
بە ئاشكرا پارەیان لەو بارهەڵگرانە وەردەگرت كە 

كەلوپەل و سووتەمەنی دەگوازنەوە". 
زانیاریمــان  مانگێكــە  "مــاوەی  گوتیشــی: 
پێگەیشتووە لەبارەی ئەو چەكدارانەوە كە ئۆفیسی 

پارە وەرگرتنیان داناوە".

لە سلێمانی بازگە بۆ "وەرگرتنی سەرانە" دادەنرێ

ئەو كارە نایاساییە 
و نووسراو 
ئاراستەی داواكاری 
گشتی دەكەین
ئەندامێكی ئەنجوومەنی پارێزگای سلێمانی

سندوقی 
خانەنشینی كارا 
دەكرێتەوە

پەرلەمانتارێك

نەوزاد مەحموود
رووداو - سلێمانی

ئەندامێكــی لیژنــەی یاســایی لــە پەرلەمانــی 
كوردســتان دەڵێ، ئەنجوومەنی وەزیران لە قۆناغی 
كۆتایی ئامادەكردنی پرۆژە یاســای چاكســازیدایە 
مانگــە  ئــەم  رۆژی 12ی  دەكــەن  چــاوەڕوان  و 
بگاتــە پەرلەمانــی كوردســتان بــۆ ئــەوەی لیژنە 

پێوەندیدارەكان كاری لەسەر بكەن.
جــەلال محەممەد، ئەندامی فراكســیۆنی گۆڕان 
لــە لیژنەی یاســایی پەرلەمانی كوردســتان دەڵێ، 
لە ئەنجوومەنی وەزیران لیژنەیەك بە ســەرۆكایەتی 
وەزیری داد و ئەندامێتی وەزیری دارایی، پێشمەرگە 
و ناوخــۆ پێكهاتــووە و ســەرقاڵی تەواوكردنــی 
پــرۆژە یاســای چاكســازین بــۆ ئــەوەی بینێرنــە 
پەرلەمــان "ئامانجی پرۆژە یاســاكە كەمكردنەوەی 
خەرجییەكانــی حكومەت و نەهێشــتنی بندیوار و 

زیاتر لە مووچەیەكە".
پەرلەمانــی كوردســتان لە مانگی ئابی ســاڵی 
رابردوو لەسەر تێپەڕاندنی پرۆژە یاسای چاكسازی 
رووبــەڕووی رەخنەی زۆر بــووەوە، ئەویش بەهۆی 
زۆریــی مووچــەی پەرلەمانتــاران و خانەنشــینی 

پەرلەمانتاران.
ئــەو ئەندامــەی لیژنــەی یاســایی پەرلەمانــی 
كوردستان، ئاماژە بۆ "زیاتر لە 2000 پلە تایبەت" 
دەكات و دەڵــێ: "2000 لەوانــە پلــە تایبەتــی 
پارتــی و یەكێتیــن و مووچەكانیــان لــە 4 ملیۆن 
و 500 هــەزار دینــار كەمتــر نییە. بەپێــی پرۆژە 
یاســاكە مووچەكانیــان دەســتكاری دەكرێت، یان 
كەمدەكرێتــەوە یــان دەبڕدرێت. هــەر بۆیە پارتی 
پاشان یەكێتی، زیانمەندی یەكەمی یاساكەن. گۆڕان 
و حیزبەكانــی دیكەش هەندێــك مووچەخۆری پلە 

تایبەتیان هەیە".
بەڵام ئێســتا كە پرۆژە یاساكە لە ئەنجوومەنی 

وەزیرانەوە نەگەیشــتووە بە پەرلەمان، ترسی ئەوە 
دروستبووە لە نێو فراكسیۆنەكان كە دواجار لە ژێر 
گوشاری ئەوانەی مووچەكانیان بەر مقەستی یاساكە 

دەكەوێت، گرفتی بۆ دروست بكرێ. 
جێگری ســەرۆكی لیژنــەی دارایــی پەرلەمانی 
كوردستان، ئەو رێككەوتننامەیە وەبیردێنێتەوە كە 
حیزبەكــەی بۆ پێكهێنانی كابینــەی نۆیەم لەگەڵ 
یەكێتــی و بزووتنــەوەی گــۆڕان واژۆی كــردووە و 
كراوەتە بنەمای ئامادەكردنی كارنامەی حكومەتیش 
"لەو رێككەوتنانەدا باســی چاكســازیی هەمەلایەنە 
كراوە، هەموو لایەنێكیش پێی رازی بوون، تەنانەت 
لە بانگەشــەی هەڵبژاردنیشدا هەموو پەرلەمانتاران 

بەڵێنی چاكسازییان بە دەنگدەرانیان داوە".
هیڤیدار ئەحمەد دەڵێت چاكسازیی پێویستی بە 
كەسێكە خۆی پیاوخراپ بكات: "سەرۆكی حومەت 
بڕیــاری داوە خــۆی پیاوخــراپ بكات لــە پێناوی 
چاكســازی و هەر ئەو یاسایەشە دەستی حیزب لە 

حكومەت و مووچە دوور دەخاتەوە".
حیزبــی  بەرپرســی  و  كادر  زۆر  ژمارەیەكــی 

بــە پلــەی وەزیــر و بەرەوخــوار خانەنشــینكراون 
بەبێ ئــەوەی دەوامیــان كردبێــت. ئەویش بەپێی 
رێككەوتنێكی سیاسی پێشــوەختەی نێوان لایەنە 
سیاســییەكانی هەرێمی كوردســتان، هەر حیزبە و 
لەرێــگای داواكارییەكانی لە حكومــەت ژمارەیەكی 
زۆر ئەنــدام و لایەنگــر و كادری بەناوی پاســەوانی 
بارەگا حیزبییەكان، یان خانەنشینی لەسەر میلاكی 

حكومەتی هەرێمی كوردستان بۆ دامەزرێنرا.
یاســادانانی  نوێــی  وەرزی   2019/9/1 رۆژی 
پەرلەمــان دەســتیپێكرد، پەرلەمانتــاران دەڵێــن 

تێپەڕاندنی یاســای چاكســازی كاری لەپێشینەیان 
دەبێ.

جــەلال محەممــەد، ئەندامــی لیژنەی یاســایی 
پەرلەمان دەڵێت: "ئەگەر ئەو پرۆژە یاسایە پەسەند 
بكرێ، 16 یاسا و دوو بڕیاری پەرلەمان پێویستیان 

بە هەمواركردنەوە دەبێ".
جــەلال محەممەد، باســی دانانەوەی ســندوقی 
خانەنشــینی دەكات. بەپێی یاساكە، ئەو پارەیەی 
لــە مووچــەی فەرمانبــەران دەبــڕدرێ  مانگانــە 
"دەخرێتــە ئــەو ســندوقە و بەو پارەیــە مووچەی 

خانەنشــینان دەدرێ و ئیدی مووچەی خانەنشینی 
هیــچ پەیوەندییەكی بە بودجەوە نامێنێ. لەمەودوا 
حكومەت دوای ئەوەی كەسێك خانەنشین دەكات، 
كەســێكی دیكە لە جێگــەی دادەمەزرێنێ، چونكە 

مووچەی خانەنشینی لە كۆڵ بووەتەوە".
حكومــەت  )رووداو(،  زانیارییەكانــی  بەپێــی 
دەیەوێت یاساكە بەشــێوەیەك پەسەند بكرێت كە 
یەكەكانی ژمێریاریی مووچەی خانەنشینی هێزەكانی 
70 و 80 پێشــمەرگەش یەكبخاتــەوە و ئــەوەش 
پرۆســەی یەكخســتنی هێزەكانــی پێشــمەرگە بۆ 

قۆناغی داهاتوو ئاسانتر دەكات.
ئەگەرچــی دەنگــۆ هەیــە كــە هەندێــك لــە 
فراكســیۆنەكان لەوانەش یەكێتی دژی تێپەڕاندنی 
یاساكە بێ بەو شێوەیەی حكومەت ئامادەی كردووە، 
بەڵام زیاد شــەهید جەبــار، ئەندامی فراكســیۆنی 
یەكێتی لە لیژنەی دارایی پەرلەمانی كوردستان ئەو 
دەنگۆیانە بە "قســەی ناڕاست" ناودەبات و دەڵێ: 
"تیمی ئێمە لە ئەنجوومەنی وەزیران بەشــدارییەكی 
زۆر باشــیان هەیە لە ئامادەكردنی پرۆژە یاســاكە، 
ئەوەش مانای ئەوەیە كە ئێمە پێشوازی لێدەكەین".

 10 رۆژی دیكە پرۆژە یاسای چاكسازی رەوانەی پەرلەمان دەكرێ

دەستكاری مووچەی 2000 پلەی تایبەت دەكرێ

نەوزاد مەحموود
رووداو - سلێمانی 

وەرزی نوێــی یاســادانانی پەرلەمانــی عێــراق 
دەستپێدەكات، پەرلەمانتارێكی كورد دەڵێت داوایان 
كــردووە لەم وەرزەی یاســاداناندا كار بۆ دەركردنی 
یاسای نەوت و غاز بكرێت، بەڵام لە ناو هەندێك لە 
كوتلە عێراقییەكاندا ئەو داوایە بە هەند وەرناگیرێت.
بەختیار شــاوێس، ئەندانی فراكسیۆنی یەكێتی 
لە ئەنجوومەنی نوێنەرانی عێراق، باسی هەوڵەكانی 
ســاڵانی رابردوو دەكات بۆ تێپەڕاندنی ئەو یاســایە 
"ئەوان پرۆژە یاســایەكیان هێنا و ئێمە پەسەندمان 
نەكرد، ئێمەش پرۆژە یاســامان هەبوو، ئەوان دژی 
بــوون، دەبێت پرۆژە یاســایەك بێت هەردوولا پێی 

رازی بین".
ناكۆكییەكانــی هەولێــر و بەغدا لەســەر پرۆژە 
یاسای نەوت و غاز دەگەڕێتەوە بۆ ئەوكاتەی حوسێن 
شەهرستانی وەزیری نەوت بوو لە كابینەكەی نووری 

مالیكیدا.
بایەزیــد حەســەن، ئەندامی خولی پێشــووتری 
پەرلەمانی عێــراق و ئەندامی لیژنەی نەوت و وزەی 
ئەوكات، باسی وردەكاریی كێشەكانی نێوان هەرێمی 
كوردســتان و عێراق دەكات لەبارەی یاســای نەوت 
و غازەوە و دەڵێ: "حكومەتی هەرێمی كوردســتان 
و بەغــدا گەیشــتبوونە رێككەوتن، بــەڵام وەزارەتی 
ئەوكاتی نەوت كە بەدەست حوسێن شەهرستانییەوە 
بوو، بە پشتیوانی مالیكی پرۆژە یاساكەی بە چوار 
هاوپێچــی زیادكراوەوە نارد بۆ پەرلەمان و پوختەی 

تێبینییە زیادكراوەكانیش بریتی بوو لە كەمكردنەوەی 
دەسەڵاتەكانی هەرێمی كوردستان لەسەر نەوت".

بە گوتەی بایەزید حەســەن، لــە هاوپێچەكاندا 
"25 بــۆ 27 بیــرە نــەوت و 65 بلۆكــی نەوتــی 
دەستنیشانكرابوون كە حكومەتی عێراق دەیویست 
تەنیا خۆی مامەڵەیان لەگەڵ بكات. هەروەها باسی 
دامەزراندنی ئەنجوومەنی فیدڕاڵی نەوت و غاز كرابوو 
كە تەنیــا یەك نوێنەری كــوردی تێدابوو، ئەوەش 

بەلای كوردەوە مایەی قبووڵ نەبوو". 
ئێســتا ســێ پــڕۆژە یاســای نــەوت و غــاز لە 
پەرلەمانی عێراقن، یەكەم لە ساڵی 2007 پێشكەش 
كــرا، بەڵام لەبــەر نەبوونی تەوافوقی سیاســی بە 
هەڵواسراوی مایەوە، پڕۆژەی دووەم لە ساڵی 2011 
لەلایــەن ئەنجوومەنی وەزیرانــی عێراقەوە نێردراوە 

بۆ پەرلەمان. پڕۆژەی ســێیەمیش لەســاڵی 2012 
لەلایەن لێژنەی نەوت و وزەی پەرلەمانەوە پێشكەش 
كراوە. بەپێی زانیارییەكانــی )رووداو( هەندێك لە 
پەرلەمانتارە شیعەكان، بیر لەوە دەكەنەوە جارێكی 
دیكە و لەم وەرزەی یاســاداناندا، پرۆژەكە بە چوار 

هاوپێچەكەی شەهرستانییەوە بهێننەوە پەرلەمان.
بایەزیــد حەســەن دەڵێــت: "پرۆژەكــە بەبــێ 
هاوپێچەكانــی وەزارەتــی نەوتیــش هێشــتا جێی 
رەزامەندی كورد نەبوو، بەڵام باشتر بوو لەوەی كە 
شەهرســتانی دەیویست، چونكە بە پشتبەستن بە 
ماددەی 112 ی دەستوور هەندێك دەسەڵاتی دابوو 

بە حكومەتی هەرێمی كوردستان ". 
مــاددەی 112ی دەســتووری عێــراق تایبەتــە 
بــە دیاریكردنــی دەســەڵاتی هەرێــم و پارێــزگا 

بەرهەمهێنەرەكانی نەوت بۆ دانانی سیاسەتی نەوت 
و گەشــەپێدانی ئەو كەرتە، بــەڵام هەولێر و بەغدا 
لێكدانەوەی جیاوازیان بۆ ئەو ماددەیەی دەســتوور 

هەیە.
عەلــی بەلــۆ، راوێــژكاری پێشــووی وەزارەتی 
ســامانە سرووشــتییەكان لە هەرێمی كوردســتان، 
دەڵێ كێشەی كورد ئەوەیە هەموو پرۆژە یاساكانی 
تایبەت بە نــەوت و غاز بە "عەقڵییەتی مەركەزی" 
ئامادە دەكرێن. بەپێی ئەو پرۆژە یاســایەی ساڵی 
2007 كە دەســتكاری كرابوو "تەنانەت بیرە نەوتی 
شیواشــۆكیش دەبوو لە ژێر دەسەڵاتی بەغدا بێت. 
چونكــە بەغدا لە یاســای نەوت و غــازدا دەیەوێت 
هەموو ئەو بیرە نەوتانەی دوای رووخانی ســەددام 
هەڵیكەندوون، لە ژێر ركێفی خۆی بن، ئەوانەشــی 

لە دوای دەرچوونی یاساكە لێدەدرێن هاوبەش بن".
عەلی بەلۆ گوتی: "لە خولی دووەمی پەرلەماندا 
عەدنان جەنابی، سەرۆكی لیژنەی نەوت و گاز پرۆژە 
یاســایەكی دیكەی ئامادە كرد و باشــتر بوو، بەڵام 

كوتلەی مالیكی رەتیانكردەوە".
قاســم محەممەد، بڕیــاردەری لێژنــەی نەوت و 
غــاز لــە ئەنجوومەنــی نوێنەرانی عێراق، پێشــتر 
رایگەیاندبــوو، لە گفتوگۆی چەنــد رۆژی رابردووی 
نێــوان ســەرۆكوەزیران و ســەرۆكی ئەنجوومەنــی 
نوێنەراندا كــە نوێنەری دوو فراكســیۆنی گەورەی 
پەرلەمانــن، هــەردوولا رازی بوون لەســەر ئەوەی 
رەشنووســی ساڵی 2007 ببێتە بنەما بۆ گفتوگۆ، 
ئێمەش وەكو كورد رەشنووســی 2007 بە گونجاو 

دەزانین.

هەوڵ دەدرێ یاسای نەوت و غاز بە تێبینییەكانی شەهرستانییەوە ببرێتەوە پەرلەمان 

خولێكی دیكەی مشتومڕ لەسەر یاسای 
نەوت و غاز بەڕێوەیە

دیندار زێباری: هیچ ئاوارەیەك بە زۆر ناگەڕێنینەوەراپۆرت
رووداو - هەولێر

دوای ئەوەی رێكخراوی ئەمنســتی ئینتەرناشــناڵ رایگەیاند؛ ســەدان ئاوارەی عێراقی لە كەمپێكی حەمام عەلیل بە زۆر بۆ شوێنەكانیان دەگەڕێندرێنەوە، دیندار زێباری، 
رێكخەری راســپاردە نێودەوڵەتیەكانی حكومەتی هەرێمی كوردســتان، دەڵێت "هێزە ئەمنییەكانی حكومەتی هەرێمی كوردســتان هیچ كەســێك بە زۆر ناگەڕێننەوە و گەڕانەوە 

ئارەزوومەندانەیە". دیندار زێباری، رێكخەری راسپاردە نێودەوڵەتیەكانی حكومەتی هەرێمی كوردستان، رایگەیاند "هەموو ئاوارەكان لە هەرێمی كوردستان ئاگاداركراونەتەوە لەوەی 
ئازادن لە گەڕانەوە بۆ ناوچەكانی خۆیان، جگە لەو كەسانەی تۆمەتبارن بەوەی پەیوەندییان بە داعشەوە هەبووبێت، كە ئەوانیش بەپێی یاساكانی هەرێمی كوردستان مامەڵەیان 

لەگەڵدا دەكرێت".

سەنگەر ستار
رووداو - هەولێر

مەحموود عوسمان، ئەندامی لیژنەی باڵای 
سەرژمێریی دانیشتووانی عێراق و بەڕێوەبەری 
ئاماری ســلێمانی دەڵێت، حكومەتی هەرێمی 
كوردســتان شانبەشــانی حكومەتــی عێــراق 
دەســتی بە ئامادەكاری كردووە بۆ پرۆســەی 
ســەرژمێریی گشتی لە عێراق كە وا بڕیارە لە 

ساڵی داهاتوودا بكرێ.
مەحموود عوسمان لە كاتی بەشداریكردنی 
لە بەرنامەی )رووداوی ئەمڕۆ(ی تەلەڤزیۆنی 
)رووداو( رایگەیانــد، عــادل عەبدولمەهــدی 
ســەرۆكوەزیرانی عێراق سوورە لەسەر ئەوەی 
لــە مانگــی 10ی ســاڵی 2020 ســەرژمێری 

گشتیی دانیشتووان بكرێ.
داوە  بڕیــاری  عێــراق  ســەرۆكوەزیرانی 
ســەرژمێرییەكە لــە یــەك رۆژدا بكــرێ و لە 
هەمــان رۆژیشــدا ئەنجامەكــەی رابگەیەنرێ. 
مەحموود عوســمان دەڵێــت: "بەرێوەچوونی 
كارەكــە لــە یــەك رۆژدا خەرجییەكــی زۆر 

دەخاتە سەر حكومەت".
مەحمــوود عوســمان ئاشــكرای كــرد كە 
هەر تاكێك 42 پرســیاری ئاراســتە دەكرێت 
و پڕۆســەكەش بــە سیســتەمی ئەلیكترۆنی 
)تابلێــت( دەكرێــت، بــۆ ئەم مەبەســتەش 
پێویســتیان بــە 300 هــەزار تابلێت دەبێت، 
لەگــەڵ 300 هەزار كارمەند لە سەرانســەری 
عێــراق، هەرچەنــدە كێشــەیان لــەوە هەیــە 
كــە لــە عێــراق بــواری ئایتــی لاوازە، بەڵام 
ئــەوان لەگەڵ كۆمپانیایــەك رێككەوتوون بۆ 
ئــەوەی زانیارییەكانــی پڕۆســەكە لە رێگەی 
هەڵبگیرێــت.  تایبەتــەوە  ســیمكارتێكی 
روونیشــیكردەوە "هەرچەندە خەڵك مەترسی 
ئەوەیــان هەیە سیســتەمەكە هــاك بكرێت و 
دەســتكاریی ژمارەكان بكرێــت، بەڵام هەموو 
لایــەك دڵنیــا دەكەینەوە بەهیچ شــێوەیەك 

سیســتمەكە هاك ناكرێت، لەم سیستەمەشدا 
ســوود لــە ئەزموونی ســەرژمێریی میســر و 

ئوردن وەردەگیرێ".
كورد هەمیشە قوربانی ســەرژمێرییەكانی 
لــە  بــووە  عێــراق  دەوڵەتــی  پێشــووی 
كەمكردنــەوەی ژمارەكــەی، بەتایبەتــی لــە 
كەركــووك و ئەو ناوچانەی ئێســتا دەكەونە 
دەســتووری  140ی  مــاددەی  چوارچێــوەی 

عێراقەوە. 
بەڕێوەبــەری ئامــاری ســلێمانی دەڵێــت: 
"حكومەتی هەرێمی كوردســتان شانبەشــانی 
حكومەتــی عێــراق دەســتی بە ئامــادەكاری 
كــردووە و دەیــەوێ ســەرژمێرییەكی پــاك 
و بێگــەرد بكرێــت، بەڵام پێویســتە هەردوو 
فۆرمــی  لــە  ئاییــن  و  نەتــەوە  پرســیاری 
لەكاتێكــدا  هەبێــت،  ســەرژمێرییەكەدا 
سەرژمێریی 2009 بەهۆی ئەم دوو پرسیارەوە 

هەڵوەشایەوە".
ئەندامەكــەی لیژنــەی باڵای ســەرژمێریی 
گشــتی باسی هەڵوێستێكی مەسعود بارزانی، 
سەرۆكی پێشووی هەرێمی كوردستان لەبارەی 

سەرژمێرییەوە دەكات و دەڵێت: "كاتی خۆی 
لە سەرۆك بارزانییان پرسی لە بەڕێوەچوونی 
ســەرژمێری گشتی لە عێراق ناترسی ژمارەی 
راســتەقینەتان دەركەوێت و ژمارەكە لە 17٪ 
كەمتر بێتــەوە؟ لە وەڵامــدا گوتبووی: ئێوە 
ســەرژمێری بكەن خوا بكات ژمارەمان ببێتە 
٪10، گرنگ ئەوەیە ســەرژمێرییەك بێت پاك 
و بێگەرد بێت و ژمارەی راســتەقینەی هەموو 

لایەك بەدیاركەوێت". 
لە بارەی ژمــارەی دانیشــتووانی هەرێمی 
كوردســتانیش، مەحمــوود عوســمان گوتی: 
هەرێمــی  دانیشــتووانی  ژمــارەی  "ئێســتا 
كوردستان 5 ملیۆن و 821 هەزار كەسە، ئەو 
ژمارەیە ئەو ناوچانــە ناگرێتەوە كە دەكەونە 

چوارچێوەی ماددەی 140ی دەستوور". 
گوتیشــی: "٪60ی دانیشــتووانی هەرێمی 
كوردســتان لەو چینەن كە دەتوانن كار بكەن 
و لەنێویشــیاندا ٪43ی ئــەم چینــە كاریــان 
هەیــە، هەروەهــا ٪4ی منداڵان لــە هەرێمی 
كوردســتان كاردەكەن، كە دەبوو ئەو رێژەیە 

یەكسان بێت بە سفر".

شكار ئەحمەد
رووداو – هەولێر

لەكــۆی 30 باڵەخانــەی نیشــتەجێبوون 
بــۆ كرێنشــین و كەمدەرامەتان لە ســنووری 
دەڤەری راپەڕین، تەنیا یەكێكیان دابەشكراوە، 
بەرپرســی كۆمەڵــەی داكۆكــی لــە مافــی 
كرێنشــینانی راپەڕیــن دەڵــێ، پــڕۆژە هەیە 
بەهــۆی یەك بیری ئیرتیوازی شــەش مانگە 

راگیراوە.
لێپرســراوی  مەمەنــد،  حوســێن  تــارق 
لقــی راپەڕینــی كۆمەڵەی داكۆكــی لە مافی 
)رووداو( بــە  كوردســتان  كرێنشــینانی 
ی رایگەیانــد: "لــە دەڤــەری راپەڕیــن چەند 
پڕۆژەیەكــی نیشــتەجێبوون بــۆ كرێنشــین 
و كەمدەرامەتــان دروســتكراون، حكومــەت 
هەندێكیانی بە نیوەچڵی جێهێشتووە، بەشێك 
لــەو پڕۆژانــەش تــەواو بوون، بــەڵام بەهۆی 

كێشەی بچووكەوە دابەش ناكرێن".
بە گوتەی تــارق حوســێن، پڕۆژەكە دوو 
بەشە: بەشێكیان بەڵێندەرەكە شكستی هێنا 
و پڕۆژەكەی بەجێهێشت، بەشەكەی دیكەیان 
كە 4 باڵەخانەیە و 44 یەكەی نیشتەجێبوونی 
تێدایە، ماوەیەكی زۆرە تەواو بووە و ئامادەیە 
بــۆ دابەشــكردن، تەنیا رێگەپێدانــی دەوێت 
بــۆ لێدانی بیرێكــی ئیرتیــوازی و حكومەت 
رەزامەندی نادات، بۆیە شەش مانگە یەكەكان 

دابەش ناكرێن.
بەرهــەم قەرەداغــی، ســەرۆكی كۆمەڵەی 
كرێنشــینانی كوردســتان دەڵێــت: "جێــی 
پێكەنینە پڕۆژەیەك بە یەكەی نیشتەجێبوون 
و خزمەتگوزاریشــەوە تەواو بووبێت و مۆڵەت 
نەدان بە بیرێك لەنێو پڕۆژەكە بكرێتە بیانوو 
بۆ دابەشــنەكردنی یەكەكان بەســەر خەڵكی 

كرێنشین و كەمدەرامەتدا".
ئیدارەی راپەڕین كێشەی لێدانی بیرەكە بۆ 
ئەنجوومەنی وەزیــران دەگەڕێنێتەوە. دلاوەر 
قوبــاد، جێگری سەرپەرشــتیاری ئیــدارەی 
راپەڕین بۆ كاروبــاری هونەری بە )رووداو(ی 
راگەیاند: "كێشەی نەبوونی بیر لەنێو پڕۆژەكە 

لــەلای ئێمــە نییــە، بەڵكو لــە ئەنجوومەنی 
وەزیرانــە، چونكــە لێدانی بیر پێویســتی بە 
رەزامەنــدی ئەنجوومەنــی وەزیران هەیە و بە 
نووســراو داوای رەزامەندیان لێكــراوە، بەڵام 

هێشتا وەڵامیان نەداوەتەوە".
بەگوتــەی تــارق حوســێن، پڕۆژەیەكــی 
دیكەش بەهــۆی قەرزداریی حكومەت دابەش 
ناكرێ: "پڕۆژەیەكی دیكە لە قەڵادزێ هەیە بۆ 
كرێنشین و كەمدەرامەتان، ئەویش كارەكانی 
تــەواو بووە، بــەڵام بەڵێندەرەكە نزیكەی 40 
ملیۆن دینار زیاتــری خەرج كردووە و داوا لە 
حكومــەت دەكات پارەكەی بدەنــەوە، بەڵام 
حكومــەت نایداتەوە، بۆیــە ئەویش پڕۆژەكە 

رادەستی حكومەت ناكات".
نەبوونــی خزمەتگــوزاری لــە پڕۆژەكانی 
نیشــتەجێبوون لــە دەڤەرەكــە كێشــەیەكی 
دیكەی پڕۆژەكانی نیشتەجێبوونە لە دەڤەری 
راپەڕیــن. تارق حوســێن دەڵێ: "لە ســاڵی 
لــە  نیشــتەجێبوون  یەكەكانــی  2012ـەوە 
بەشــێكی پڕۆژەكانی حاجیاوا و سەنگەسەر 
و چەنــد شــوێنێكی دیكە تەواوبــوون، بەڵام 
هیــچ خزمەتگوزارییــان بــۆ دابیــن نەكراوە، 
كێشــەی كارەبا، ئــاو و ئــاوەڕۆ، رێگاوبان و 
هاتوچۆیــان هەیە، بۆیە تائێســتا لە هەموو 
سنووری ئیدارەی راپەڕین تەنیا لە چوارقوڕنە 
یەكەی نیشــتەجێبوون بەســەر كرێنشــین و 

كەمدەرامەتانــدا دابەشــكراوە، ئەویــش بــە 
كۆمەڵێك كەموكوڕییەوە كە بووەتە سەرئێشە 

بۆ خاوەن یەكەكان".
ئەم كێشــانە تەنیــا لە دەڤــەری راپەڕین 
نیــن، بەڵكو وەك بەرهــەم قەرەداغی گوتی: 
"لە هەڵەبجە، سەیدســادق و شــارۆچكەكانی 
دیكەش چەندین پڕۆژە هەن كە سەدان یەكەی 
نیشتەجێبوونی بۆ كرێنشین و هەژاران تێدایە 
و لەبــەر كێشــەیەكی زۆر بچــووك یەكەكان 

دابەش ناكرێن".
پڕۆژەكانــی  كێشــەكانی  لەبــارەی 
نیشــتەجێبوون لە دەڤــەری راپەڕین، دلاوەر 
قوبــاد گوتی: "هیچ پڕۆژەیەكی كرێنشــین و 
كەمدەرامەتان لەسەر نەدانی پارە رانەگیراوە، 
هەمــوو پڕۆژەكانــی ســنووری ئیدارەكەمان 
پارەیــان بــۆ تەرخــان كــراوە و دەســت بە 
كاركــردن تێیانــدا كراوەتــەوە، لە ســنووری 
ئیــدارەی راپەڕیــن نزیكــەی 30 باڵەخانە بۆ 
كرێنشــین و كەمدەرامەتان هەن، بەشێكیان 
تــەواو بــوون و بەشێكیشــیان كاریــان تێدا 
دەكرێت، دواتر بەســەر خەڵكی موستەحەقدا 

دابەش دەكرێت".
وەزیــری  بریــكاری  عەبدوڵــا،  ئاگریــن 
ئاوەدانكردنەوە بۆ كاروباری نیشــتەجێكردن، 
سەبارەت بە كێشەی ئەو پرۆژانە بە )رووداو(
ی راگەیاند: "ئەو كێشــەیە تەنیا لە قەڵادزێ 
و ســنووری ئیــدارەی راپەڕیــن نییــە، لــە 
زۆربەی پڕۆژەكانی نیشتەجێبوون لە هەرێمی 
كوردســتان هەیە، چونكە حكومەت لە چەند 
ســاڵی رابردوودا نەیتوانیــوە بە كاش پارەی 
بەڵێندەران بدات و زۆربەی جارەكان بەشێوەی 

چەك پێیداون". 
گوتیشــی: "ئەگەر حكومــەت پارەیان بۆ 
خەرج بــكات زۆربــەی بەڵێنــدەران ئامادەن 
دەســت بە پڕۆژەكان بكەنەوە، بەڵام كێشەی 
گەورەمان ئەوەیە پارەی كاشمان نییە بیدەین 
بــە بەڵێندەران بــۆ تەواوكردنی پــڕۆژەكان، 
بەڵێندەر هەیە ملیارێك دیناری لە پڕۆژەیەكدا 
خەرج كــردووە، 800 ملیۆن دیناری بە كاش 

وەرگرتووەتەوە".

شكار ئەحمەد
رووداو - هەولێر

كۆمەڵەی داكۆكی لە مافی كرێنشینان لەڕێگەی 
داواكاری گشتییەوە سێ سكاڵا لەدژی وەبەرهێنەران 
تۆمــار دەكات. بە گوتەی بەرپرســانی كۆمەڵەكە، 
وەبەرهێنەرەكان پارەی نزیكەی 2000 كرێنشینیان 
خــواردووە. گوتەبێــژی كۆمەڵەكە دەڵــێ زۆربەی 

پڕۆژەكانی كرێنشین و كەمدەرامەتان وەهمین.
یەكێ لە ســكاڵاكانی كۆمەڵەكە لەسەر خاوەنی 
پــڕۆژەی كۆمەڵگەی )ســیدار ســتی(یە لە نێوان 
كەســنەزان و بنەسڵاوە لە شــاری هەولێر. كارزان 
رەســوڵ دەڵێــت: "ســاڵی 2014 لــە وەبەرهێنان 
مۆڵەتــی وەرگرتــووە. بڕیــار بــوو یەكــەكان بــۆ 
كرێنشینان بێ و لەماوەی سێ ساڵدا تەواو بكرێ، 
بەڵام دوای پێنج ســاڵ تەنانەت بناغەكەشــی دیار 

نییە". 
سكاڵاكە لەسەر وەبەرهێنەرێكە بەناوی )خ.ع.م( 
كە بە گوتەی كارزان پارەی 970 كەسی خواردووە، 
كەمتریــن پارەش كە وەریگرتــووە 8000 دۆلارە و 
زۆرترینیشــی 12 هــەزار و 700 دۆلارە: "پڕۆژەكە 
وەهمی بوو، كەســیش نازانێت خاوەنەكەی ئێستا 

لە كوێیە".
سامان عارەب، بەڕێوەبەری گشتی وەبەرهێنان 
لــە هەولێر، لەبارەی ئەو وەبەرهێنەرە بە )رووداو(
ی گوت: "ساڵی 2013 خاوەنەكەی بەناوی پڕۆژەی 
نیشــتەجێبوون پــارەی لــە خەڵــك وەرگرتووە و 
مۆڵەتیشــی نەبووە، بۆیە درایە دادگا و دەستگیر 

كرا".

ســكاڵای دووەمی كۆمەڵــەی داكۆكی لە مافی 
كرێنشــینان لەدژی خاوەنی پڕۆژەی )مینا ستی(
یە لە ســلێمانی، چونكە زیاتر لە 30 مانگ بەسەر 
ئــەو وادەیەدا تێپەڕیــوە كە دەبوو هــەزار یەكەی 
نیشتەجێبوون بۆ كرێنشینان دروست بكات، بەڵام 
پڕۆژەكەی جێبەجێ نەكــرد "لەم پڕۆژەیە پارە لە 
هەزار كەس وەرگیراوە كە كەمترینی 8000 دۆلار و 

زۆرترینی 11 هەزار و 300 دۆلاری داوە".
لەبــارەی كێشــەی پــڕۆژەی )مینا ســتی( لە 
ســلێمانی، عەزیــز ســەعید، بەڕێوەبەری گشــتی 

وەبەرهێنان لە ســلێمانی بــە )رووداو(ی راگەیاند: 
مۆڵەتەكەمــان  بۆیــە  شكســتیهێنا،  "پڕۆژەكــە 
هەڵوەشــاندەوە، وەبەرهێنەرەكەمــان دایە دادگا، 
ئێســتا دۆســیەكەی لــە دادگایــە، بــۆ قەرەبووی 
خەڵكەكەش ئەوانــەی داوای پارەكەیان دەكردەوە 
پێماندانەوە، ئەوانــی دیكەش لە پڕۆژەیەكی دیكە 

قەرەبوو كرانەوە".
بەگوتــەی كارزان رەســوڵ، تەواونەكردنی ئەو 
پڕۆژانە چەندین كێشەی كۆمەڵایەتی لێكەوتووەتەوە. 
لەوانەش: "دوو حاڵەتی جیابوونەوەی هاوژینەكان و 
هەڵوەشانەوەی خێزانەكان، لە یەكێكیاندا كەسێك 

قــەرزی لە ماڵی خــەزووری كــردووە، دواتر داوای 
پارەكەیان لێكردووەتەوە و نەیبووە، بۆیە ژنەكەی 
لێی جیابووەتەوە. یەكێكیشیان زێڕی خێزانەكەی 
فرۆشتووە. ژنەكەی داوای زێڕەكانی لێكردووەتەوە 

و بووە بە كێشەیان و جیابوونەتەوە".
گوتەبێژی كۆمەڵەكە دەڵێت بە نرخێكی زۆر كەم 
زەوی بەناوی پڕۆژەی نیشتەجێبوون بۆ كرێنشینان 
لە باشترین شوێنی هەولێر دراوە بە وەبەرهێنەرێك، 
ئەویش لەســەر خۆی تاپۆ كردووە. كارزان رەسوڵ 
گوتــی: "دەســتەی وەبەرهێنان لە ســاڵی 2011 
رووبــەری 9 دۆنم زەوی لەســەر رێگەی ســەرەكی 

هەولێر – كەسنەزان داوە بە وەبەرهێنەر بۆ ئەوەی 
یەكەی نیشتەجێبوون بۆ كەمدەرامەت و كرێنشینان 
دروست بكات. بۆ هەر مەترێك زەویش تەنیا یەك 

دۆلاری لێوەرگیراوە". 
گوتیشی: "دەبوو وەبەرهێنەرەكە لە ماوەی سێ 
ســاڵدا پڕۆژەكە تەواو بكات، بەڵام تائێســتا تەنیا 
5 دۆنمی كردووە بە پڕۆژەی نیشــتەجێبوون، ئەو 
یەكانــەش بۆ خەڵكــی كەمدەرامەت و كرێنشــین 
نەبووە، چوار دۆنمەكەی دیكەشی پەرژین كردووە".
بەپێــی زانیارییەكانی كۆمەڵەكــە، لە هەرێمی 
كوردســتان 11 هــەزار یەكــەی نیشــتەجێبوونی 
وەهمی بەناوی كرێنشین و كەمدەرامەتان مۆڵەتیان 
وەرگرتووە. گوتەبێــژی كۆمەڵەكە دەڵێت "هەولێر 
پشكی شێری بەردەكەوێت كە 5000 یەكەیە و لە 
دهۆك 3300 یەكە و لە ســلێمانیش 2700 یەكەی 
نیشتەجێبوون بەناوی كرێنشینان و كەمدەرامەتان 
مۆڵەتیــان پێدراوە، بەڵام وەهمــی بوون و لەلایەن 
وەبەرهێنەرەكانەوە هیچ یەكەیەكی نیشتەجێبوونیان 

تێدا دروست نەكراوە".
گوتەبێــژی كۆمەڵەی كرێنشــینان ئاماژەی بۆ 
ئەوە كرد كە كرێنشینان لە دۆخێكی خراپدا دەژین 
و بەشــێك لەوانــە بۆ كرێــی خانــوو گورچیلەیان 
دەفرۆشــن "زیاتــر لە 9 كــەس گورچیلەی خۆیان 
فرۆشــتووە بۆ ئەوەی بتوانن كرێی خانووەكانیانی 

پێبدەن".
گوتەبێژی كۆمەڵەی كرێنیشینان دەڵێت باشترە 
حكومــەت دابەشــكردنی زەوی رابگرێت و شــوقە 
بۆ كرێنشــینان دروســت بكات، دەتوانێت لەســەر 
رووبــەری 400 مەتــر زەوی و نزیكەی 18 شــوقە 

دروســت بــكات و 18 خێزان لێی ســوودمەند بن، 
خزمەتگوزاریشی كەمتر پێویستە.

ئەندامــی  كرێچــی  هــەزار   97
كۆمەڵەی كرێچیانن

بەپێی ئەو داتایانەی لەبەردەستی كۆمەڵەكەیە، 
ساڵ لەدوای ساڵ ژمارەی كرێنشینان زیاتر دەبێت. 
كارزان رەسوڵ دەڵێت: "لە هەرێمی كوردستان 97 
هــەزار و 600 ئەنداممــان هەیە كە كرێچین، تەنیا 
لە ســەنتەری هەولێر، بێجگە لە قەزا و ناحیەكانی 
دەوروبەری زیاتر لە 89 هەزار كرێنشین هەن كە 24 
هەزار و 700یان لەلای ئێمە ئەندامن و ناسنامەیان 
هەیە. لە ســلێمانی زیاتر لە 93 هەزار كرێنشــین 
هەیــە، زیاتر لە 31 هەزاریــان ئەندامی ئێمەن، لە 
دهۆكیش 18 هەزار و 300 كرێنشــین ناسنامەیان 

هەیە و ئەندامی كۆمەڵەكەمانن".

پارەی زیاتر لە 2000 كەسیان خواردووە

كۆمەڵەی كرێنشینان سكاڵا لەسەر دوو 
وەبەرهێنەر تۆمار دەكەن

11 هەزار یەكەی 
نیشتەجێبوونی 
وەهمی بەناوی 
كرێنشینەوە 
مۆڵەتیان 
وەرگرتووە

گوتەبێژی كۆمەڵەی كرێنشینان

كێشەی بیرەكە 
لە ئەنجوومەنی 
وەزیرانە

ئیدارەی راپەڕین

 9 كەس بەهۆی 
كرێی خانوو 
گورچیلەیان 
فرۆشتووە

عادل 
عەبدولمەهدی 
دەیەوێ 
سەرژمێریی 
دانیشتووان لە یەك 
رۆژدا بكرێ

ژمارەی 
دانیشتووانی 
هەرێمی 
كوردستان 5 
ملیۆن و 821 
هەزار كەسە

لە رانیە بیرێك رێگرە 
لە دابەشكردنی شوقە 

بەسەر كرێچیاندا

ئەندامێكی لیژنەی باڵای سەرژمێری

كورد دەیەوێ پرسیاری 
نەتەوە و ئایین لە فۆرمی 

سەرژمێریدا هەبێت

 520 هەزار بەساڵاچوو لە رۆژهەڵاتی كوردستان هەن كە زۆربەیان پێویستیان بە هاوكارییە

وریا غەفووری
رووداو - سەقز

رێكخراوە ناحكوومیەكان لە رۆژهەڵاتی كوردستان، 
ســەرەڕای بارودۆخی خراپی ئابووری، ئەو بۆشاییە 
پڕدەكەنــەوە كە بەهــۆی خراپیی كاری حكومەتەوە 
دروســت بووە، ئەو رێكخراوانە چەندین ســەنتەریان 
بۆ یارمەتیدانی منداڵانی بێسەرپەرشت و پەككەوتە 

كردووەتەوە.
نەبوونی و بێكاری، تا ئاستێكی بەرچاو چەندین 
كێشەی ئابووری و كۆمەڵایەتی بۆ كۆمەڵگای كوردی 
لە رۆژهەڵاتی كوردستان دروستكردووە، بەڵام خەڵك 
لەڕێــی رێكخراوە ناحكومییەكانەوە هاوكاریی توێژی 

هەژاران و خاوەن پێداویستییە تایبەتەكان دەكەن.
بەپێــی ئامــارە فەرمییــەكان، لــە رۆژهەڵاتــی 
كوردســتاندا كە هەر چوار پارێزگای )سنە، ورمێ، 
كرماشــان و ئیــام( دەگرێتــەوە، 2012 رێكخراوی 
ناحكوومی هەن كە لە بوارەكانی پاراســتنی ژینگە، 
راهێنان و پاراستنی كۆمەڵایەتی، پێشخستنی زمانی 
دایــك و بواری خێرخوازی كاردەكــەن. لەم ژمارەیە 
358 رێكخراویــان تایبەتــن بــە كاری خێرخوازی و 
پێداویســتییە كۆمەڵایەتییــەكان. ئــەم رێكخراوانە 
جێدەســتیان دیــارە لــە بوارەكانــی بەخێوكردنــی 
بەساڵاچووان، منداڵان و ژنانی بێكەسوكار و هەروەها 
بەخێوكردنی ئەو كەمئەندامانــەی كە خێزانەكانیان 

توانای راگرتنی ئەوانیان نییە. 
فەرهــاد ئەمینپــوور، كــە ماســتەری لــە بواری 
كۆمەڵناســیدا هەیە، پێیوایە لەگەڵ بەرەوپێشچوون 
و بەسیســتەمكردنی پەیوەندییە كۆمەڵایەتییەكان، 
دیاردەری خێرخوازی و چاكەخوازی شێوازێكی نوێ 
بەخــۆوە دەبینــێ و رۆژهەڵاتی كوردســتانیش لەم 

دیاردەیە بێبەش نییە. 

ئەمینپوور بە )رووداو(ی گوت: "گەشەســەندنی 
ئــەم جــۆرە دیاردانــە لە جیهانــدا كــە میهرەبانی 
و خەمخۆریــی مرۆڤــەكان بــۆ یەكتــر رێكدەخــات، 
رەنگدانەوەی لەســەر كوردستان هەیە، لەم ساڵانەی 
دواییدا شــێوازێكی پســپۆڕیانەی بەخــۆوە گرتووە. 
هۆشــیاری كۆمەڵگای كوردستانیش زەمینە بۆ ئەم 
رێكخراوانە خۆش دەكات و شــێوازێكی هاوچەرخیان 
پێدەبەخشێ. هەموو ئەمانە ئاماژەن بۆ پێشكەوتنی 

هۆشیاری كۆمەڵایەتیی كۆمەڵگاكەمان".
زۆربەی ناوەندەكانی حەواندنەوەی ئەم كەســانە 
بــە هاوكاریی خەڵكــی خێرخواز و بەسەرپەرشــتی 
رێكخــراوە ناحكومییــەكان بەڕێوەدەچن. بەگوێرەی 
بەدواداچوونــی )رووداو( زیاتــر لە 70%ی خەرجیی 
ئەم جۆرە شوێنانە لەسەر ئەركی خەڵكانی خێرخواز 

و خۆبەخش دابین دەكرێ.
بەپێی ئامارە فەرمییــەكان، نزیكەی 142 هەزار 
كەمئەندام لە رۆژهەڵاتی كوردستاندا هەن. ئامارەكان 
هەروەهــا باس لــە زیاتر لە 520 هەزار بەســاڵاچوو 
دەكــەن لــە شــارەكانی رۆژهەڵاتی كوردســتان كە 
زۆربەیان پێویســتیان بە هــاوكاری هەیە. دەربارەی 
منداڵانی بێكەســوكار، هەروەها ئــەو ژنانەی خۆیان 
سەرپەرشــتی خێزانەكانیان دەكــەن، ئامارێكی ورد 

لەبەردەست نییە. 

شــاری ســەقز یەكێكە لــەو شــارانەی چەندین 
ناوەندی حەوانەوەی بۆ بەســاڵاچووان، كەمئەندامان 
و منداڵانی بێ كەســوكار تێــدا كراوەتەوە و لەلایەن 
رێكخراوە ناحكومییەكانی شــارەكە، لەســەر ئەركی 

خێرخوازان خەرجییەكانیان دابین دەكرێت. 
خانــەی  بەڕێوەبــەری  ســیابانی،  عەلیــڕەزا 
بەساڵاچووانی سەقز، باسی چۆنیەتی دروستكردنی 
خانــەی بەســاڵاچووان لەم شــارە دەكات و دەڵێت: 
"چەنــد دەوڵەمەندێكــی ســەقز لــە ســاڵی 2004 

زەوییەكــی 5 هــەزار مەترییــان كــڕی و بیرۆكــەی 
دامەزراندنی ئەم خانەیەیان داڕشت. دوای تێپەڕبوونی 
حەوت ســاڵ، لە ســاڵی 2011 خانەكەمان دەرگای 

واڵاكرد بۆ وەرگرتنی بەساڵاچووان". 
ســەبارەت بــە خەرجیــی بەســاڵاچووەكان لــە 
خانەكــەدا، ســیابانی بــە )رووداو(ی گــوت: "هەر 
بەســاڵاچوویەك مانگانە پێویســتی بە 250 دۆلارە. 
30%ی ئــەم پارەیە لەلایەن رێكخراوی بێهێزیســتی 
)خۆشبژێوی( كە رێكخراوێكی حكومییە بۆ پشتیوانی 

كەمئەندامان، منداڵان و بەساڵاچووان دابین دەكرێت. 
ئەوەی دیكەش لەلایەن كەسانی خێرخوازی شارەكە 

كۆدەكرێتەوە". 
ئێستا 59 بەساڵاچوو لەم خانەیە دەمێننەوە كە 
29 ژن و 30 پیــاون. بــە تەمەنترین بەســاڵاچووی 
ئەم ناوەندە تەمەنی 120 ســاڵە و بچووكترینیشیان 
ژنێكــە كە هیچ كەســوكاری نییــە و كەمئەندامە و 
تەمەنی 40 ســاڵە، بەهۆی ئەوەی سەقز ناوەندێكی 
بۆ راگرتنی ژنانی كەمئەندام تێدا نییە، لەم ناوەندەدا 

دەمێنێتەوە. 
حوســێن غەفاری مامۆســتایەكی خانەنشــینە، 
بەڕێوەبەری خانەی كەمئەندامانی شــیفایە لەسەقز. 
غەفــاری دەڵێــت: "ناوەندەكەمــان لەســەر ئەركی 
كەسانی خێرخواز دامەزراوە. ئێستا 11 كەمئەندامی 
مانگانــە  دەحەوێنێتــەوە.  جەســتەیی  و  زەینــی 
لــە یارمەتــی پزیشــكی بگرە تــا كەلوپــەل و پارە 

دەگەیەنینە زیاتر لە 50 كەمئەندامی شارەكە".
محەمــەد مــورادی خێرخوازێكــی دیاری شــاری 
ســەقزە، بە گوتەی بەرپرسی خانەی كەمئەندامانی 
شیفا، هەموو ســاڵێك بڕێكی زۆر پارە دەبەخشێتە 
ئــەم خانەیە، هەروەها بەهــۆی پەیوەندی بازرگانی 
لەگــەڵ كەســانی دەوڵەمەنــدی شــارەكانی دیكەی 
ئێران، پارە و كەلوپەل بۆ خانەی شیفا كۆدەكاتەوە: 
" لەدواییــن هەوڵیــدا زیاتر لە 50 هــەزار دۆلاری لە 
خێرخوازانی تاران و تەورێز بۆ كەمئەندامانی ســەقز 

كۆكردووەتەوە".
غەفــاری باس لــە هەوڵی مــورادی و هاوڕێكانی 
دەكات بــۆ دروســتكردنی خانــەی كەمئەندامان كە 
ئێســتا لــە خانوویەكی كرێدان و دەڵێــت: "خانەكە 
پێویســتی بــە 400 هــەزار دۆلارە، مــورادی لەگەڵ 
هاوڕێكانیدا هەزار مەتر زەوی و 100 هەزار دۆلاریان 

دابین كردووە بۆ دروستكردنی ئەم خانەیە".

لە رۆژهەڵاتی كوردستان رێكخراوە 
ناحكومییەكان كاری حكومەت دەكەن

لە رۆژهەڵاتی 
کوردستان 358 
رێكخراوی تایبەت 
بە كاری خێرخوازی 
و پێداویستییە 
كۆمەڵایەتییەكان 
هەن

رووداو – ستۆكهۆڵم

رۆژی سێشــەممەی رابــردوو 2019/8/28 ئارۆن 
ئیتزلار، ســكرتێری میدیایی پارتی چەپی ســوێدی 
لە كۆنگرەیەكی رۆژنامەڤانیــدا رایگەیاند كە ئامینە 
كاكەبــاوە، پەرلەمانتاری پارتەكەیــان لە ریزەكانی 
حیزب دوورخراوەتەوە، بەڵام ئامینە كاكەباوە دەڵێت 

خۆی دەستی لەكاركێشاوەتەوە.
ئامینە كاكەباوە، 49 ساڵ، كوردی دێرینی سوێد 
و ئەندامــی پەرلەمان لەســەر لیســتی پارتی چەپ، 
بــە )رووداو(ی گــوت كە لــە میدیاكانــەوە هەواڵی 
دەركردنی لە پارتەكەی زانیوە: "راستە بۆ ماوەیەكی 
زۆر ئامادەی كۆبوونەوەكانی ئەو پارتە و پەرلەمانیش 
نەبــووم، وەك ئــەوان تۆمەتباریان كــردووم، بەڵام 

مۆڵەتی نەخۆشیم هەبووە". 
ئەگەرچــی پارتــی چــەپ دەڵێن كاكــە باوەیان 
دەركردووە، بەڵام میدیاكانی سوێد وایان بڵاوكردەوە 
كە ئامینە كاكەباوە دەستی لەكاركێشاوەتەوە. ئەویش 
دوای ئەوەی دەركەوت لەڕێی چاوپێكەوتنێكەوە لەگەڵ 
تەلەڤزیۆنی فەرمیی سوێد )SVT(، ئامینە ئامادەگی 
بۆ دەستلەكاركێشانەوە لەو پارتە راگەیاندووە، بەڵام 
پارتەكــەی لە رێگەی ئەو كۆنگــرە رۆژنامەوانییەوە 
ویستوویەتی دەستپێشخەری بكات. دواتر پارتەكەی 
ملــی دا و رایگەیاند بــە وازهێنانی ئامینە كاكەباوە، 

چیدی قسە لەسەر ئەو بابەتە ناكەن.
بۆچی وازی هێنا؟

هــۆكاری  لەبــارەی  كاكەبــاوە  ئامینــە 
گــوت:  )رووداو(ی  بــە  دەستلەكاركێشــانەوەكەی 

"كێشــەی من لەگەڵ ئەو پارتە بۆ زیاتر لە 12 ساڵ 
كاری پەرلەمانیم دەگەڕێتەوە، تێنەگەیشتنێكی زۆر 
لــە نێوانمان هەیە، بەتایبەت لە پرســەكانی ژنان و 
پیاوســالاری و مزگــەوت و كوشــتنی بــە پاســاوی 

شەرەف".
كاكەباوە ئاماژەی بەوەدا كە ئەو زۆرتر كێشەی 
لەگەڵ ســەركردایەتی تازەی حیزبەكەیدا هەبووە 
و گوتی: "ســەركردایەتی ئێســتا موجامەلەیەكی 
لەڕادەبەدەری دەنگدەرانی و جەماوەری ئیسلامی 
و ئاینیــی خــۆی دەكات و كێشــەكەمان لەوەوە 

سەرچاوەی گرتووە".
دەنگۆیەك لە نێو كوردی سوێد بڵاوبووەتەوە، 
گوایــە پارتــی چەپ لە ژێــر گوشــاری دەوڵەت 
و لــە بەرژەوەنــدی توركیــا و ئێران ئــەو كارەی 
كردووە. كاكەباوە لەوبارەیەوە دەڵێت: "دەقیقەن 
وا نا، بەڵام پارتەكانی ئێســتای ســوێد و خودی 
دەوڵــەت، پێچەوانەی سیاســەتی ئۆڵف پاڵما و 
سەركردایەتی كۆنی بزووتنەوە سۆسیالیستەكانە. 
گرنگییــان داوە بــە پەیوەندی ئابووری، لەســەر 
بنەمــای بەرژەوەندیی ئابووری ئەو كارانە دەكەن 

و باڵانس رادەگرن". 
ئیســامی  موجامەلــەی  "ئــەوان  گوتیشــی: 
سیاســی و وڵاتانــی چەوســێنەرەوە و تەنانــەت 

راسیزمیش دەكەن".
ئامینــە كاكــە بــاوە، ماوەیەكــی زۆرە كار و 
چالاكییەكانــی خــۆی راگرتــووە و مۆڵەتیشــی 
وەرگرتــووە. كۆتایی مانگــی رابردوو تەلەڤزیۆنی 
فەرمیی سوێد )SVT( دیدارێكی لەگەڵ ساز كرد. 
ماوەیەكــی كەم پێــش پەخشــكردنی دیدارەكە، 
كێشــەكان تەقینــەوە، ئەوەش بەهــۆی دەنگۆی 
ئاشكراكردنی ناوەڕۆكی دیدارەكە بۆ سەركردایەتی 
پارتەكە، گوایە پێشــتر پێیان گوتراوە كە ئامینە 
خــۆی  دەستلەكاركێشــانەوەی  دیــدارەدا  لــەو 
رادەگەیەنــێ. كاكەبــاوە دەڵێت كــە زانییان لەو 
بەرنامەیــە وازهێنانەكەی رادەگەیەنێ، گوتیان لە 

ریزی حیزب دەركراوە. 
ئامینــە دەڵێــت كــە پارتــی چــەپ ناتوانــێ 
دەریبــكات، تەنیا بۆیان هەیە پێشــنیاز بكەن و 
لە كۆنگرە دەنگی لەســەر بــدەن "بەڵام خۆم لە 
2019/8/29 بە فەرمی دەستم لەكاركێشایەوە".

)رووداو( پەیوەندی بــە پارتی چەپەوە كرد، 
بــەڵام تەنیا جەختیان لەســەر دواییــن بەیاننامە 
كــردەوە كە تێیدا هاتووە "لەبــەر ئەوەی ئامینە 
خــۆی وازیهێنــاوە، ئیــدی بە پێویســتی نازانین 
لەو پرســە و داهاتووی بكۆڵینــەوە و كۆتایی بە 

راگەیاندن و لێدوان لەوبارەیەوە دەهێنین".
ســەرچاوەیەك لــە پارتــی چەپی ســوێد بە 
)رووداو(ی گوت ئامینە پێشتر بەرنامەی هەبووە 
پەیوەنــدی بــە حیزبێكــی دیكەوە بــكات. بەڵام 
ئــەو خــۆی رەتیكردەوە و گوتی وەك كەســێكی 

سەربەخۆ ئەو خولەی پەرلەمان تەواو دەكات.
سۆماڵییەكان پێیانخۆش بوو

ڤیدیۆیەكی پێشــتری ئامینــە كاكەباوە كە بە 
مۆنتاژ دەســتكاریكراوە و لە دژی سۆماڵییەكانی 
ســوێدە، دیســان هاتــەوە گــۆڕێ. ئەگەرچــی 
كاكەبــاوە پێشــتر لەســەر ئــەو ڤیدیۆیــە داوای 
لێبوردنــی كردبوو، بــەڵام ئەمە ســۆماڵییەكانی 

سارد نەكردەوە.
دەســتبەرداربوونی  بڵاوبوونــەوەی  دوای 

پارتەكــەی لە ئامینە، بەشــی ســۆماڵی رادیۆی 
سوێد، لە پەراوێزی هەواڵەكەدا راپرسییەكیشی بۆ 
گوێگرانی سۆماڵی كردبوو، 91%ی بەشداربووانی 
راپرســییەكە پێیانوابــوو پارتــی چــەپ كارێكی 
باشــی كردووە كە ئەو ژنەی دوورخســتووەتەوە. 
تەنیــا 4%یان بە كارێكی خراپیان زانیبوو. 5%ی 

دیكەش بە نازانم وەڵامیان دابووەوە.
ئەبلەحــەد مــادوو، چالاكڤانێكــی ســۆماڵیی 
دانیشــتووی ســوێد خۆشــحاڵە بــەو هەواڵــە و 
بــە )رووداو(ی گــوت: "پارتــی چــەپ بڕیارێكی 

دروستی داوە، دەبوو زووتر ئەو بڕیارە بدات".
لە پێشمەرگایەتییەوە بۆ پەرلەمان
ئامینــە كاكەبــاوە كــە لــە شــاری بۆكانــی 
رۆژهەڵاتی كوردستان لەدایكبووە، لە تەمەنی 13 
ســاڵی بووەتە پێشــمەرگەی كۆمەڵە. لەكۆتایی 
ســەددەی رابــردوو رووی كردووەتــە ئەوروپــا و 
لە ســوێد گیرســاوەتەوە. ئەو كە گەیشتە سوێد 
خوێنــدەواری نەبــوو، بــەڵام دواتر لە باشــترین 
زانكۆی ئەو وڵاتە )زانكۆی ستۆكهۆڵم( وەرگیرا.

ئامینە سێ خولە لەسەر یەك دەبێتە ئەندامی 
پەرلەمانی ســوێد، لە هەڵبژاردنی ئەم خولەدا لە 
ســاڵی 2018 ، لــەدوای ســكرتێری پارتی چەپ 

دووەم زۆرترین دەنگی پارتەكەی بەدەستهێنا.
بەناوبانگــی  نووســەری  ئۆلســۆن،  یۆهــان   
"ئامینــە  بەناونیشــانی  كتێبێكــی  ســوێدی 
لــە  نەبــوو،  گەورەتــر  كڵاشــینكۆفەكەی  لــە 
پێشمەرگایەتییەوە بۆ پەرلەمانی سوێد" لەبارەی 

كاكەباوە نووسیوە.

كێشەی ئامینە کاکەباوە و پارتی چەپ بە 
جیابوونەوە كۆتایی هات

پارتی چەپ دەرینەكردووم، خۆم دەستم 
لەكاركێشاوەتەوە

ئامینە كاكە باوە: 

شكار ئەحمەد
رووداو – هەولێر

پرۆگرامی )پــەروەردەی ئەخلاق( كە لەلایەن 
بانكــی  هاوكاریــی  بــە  یونیســێف  رێكخــراوی 
نێودەوڵەتــی بەڕێوەدەچێــت، ئەمســاڵ لە 200 
قوتابخانــەی هەرێمــی كوردســتان وەكو تێســت 

دەخوێنرێ.
كاوە كەریم، بەڕێوەبەری گشتیی پرۆگرامەكان 
لــە وەزارەتی پەروەردە بــە )رووداو(ی راگەیاند: 
بانكــی  بــە هاوكاریــی  یونیســێف  "رێكخــراوی 
نێودەوڵەتــی و لەگــەڵ ژمارەیــەك لــە رێكخراوە 
نێودەوڵەتییــەكان پڕۆگرامێكــی تایبەتــی هەیــە 
بەناوی )پەروەردەی ئەخلاق( كە لەســەر ئاستی 
رۆژهەڵاتی ناوەڕاست و باكووری ئەفریقا و وڵاتانی 

كەنداوە و لە 21 دەوڵەت دەخوێنرێ".
كاوە كەریــم ئامــاژە بــە وردەكاری پڕۆژەكــە 
دەدات و دەڵێت: "پڕۆژەكە بابەتێكە پێیدەگوترێت 
)كارامەییەكانــی ژیــان( كــە هاوشــێوەی ئــەو 
بابەتەیــە وڵاتی ژاپۆن پەیــڕەوی دەكات بەناوی 
)پــەروەردەی ئەخــاق(، هــەر وڵاتێــك ناوێكی 
2016ـەوە  ســاڵی  لــە  پڕۆژەكــە  لێدەنێــت، 
دەســتیپێكردووە و بــۆ یەكەمجــار لــە ئیمــارات 
بەهەمــان ناو )پــەروەردەی ئەخلاق( خوێنرا. لە 
هەرێمی كوردســتانیش بەنــاوی )كارامەیی بەها 

كۆمەڵایەتییەكان( دەبێت".
عێراقیــش یەكێــك بــووە لــەو وڵاتانــەی لــە 
پڕۆژەكــەدا بەشــدارە، بــەڵام وەك كاوە كەریــم 
دەڵێــت، كوردســتانیان لــە عێــراق جیاكردەوە: 
"قبوڵمــان نەكــرد لەگــەڵ عێراق بیــن و گوتمان 

هەرێمی كوردستان و عێراق دوو شوێنی جیاوازن، 
داوامانكرد كوردستان وەكو وڵاتێك لە پڕۆژەكەدا 
تەماشــا بكرێــت نەك وەكو بەشــێك لــە عێراق، 
كۆمەڵێــك هــۆكاری وەك بابەتــی پێكەوەژیان و 
 .UN یەكســانیی رەگــەزی نێــر و مێمــان دا بــە
ئەوانیش داواكارییەكەیان قبوڵكردین، كوردستان 
وەكــو دەوڵەتێك لە پڕۆژەكــەدا مامەڵەی لەگەڵ 

دەكرێ".
لــە  و  مەنهــەج  دەكرێتــە  پڕۆگرامــە  ئــەو 
قوتابخانەكانی هەرێمی كوردســتاندا دەخوێنرێت. 
كاوە كەریــم دەڵێــت: "پڕۆژەكــە مەنهەجێكــی 
تــەواوە، لــە پۆلی یەك تاوەكو نــۆی بنەڕەتییە، 
هەر كتێبێك چوار بابەت لەخۆدەگرێت، ئەوانیش 
هاونیشــتمانیبوون، مافــی مــرۆڤ، كارامەیــی و 
بەهاكان، هەریەك لەو بابەتانەش ورد دەكرێنەوە 

و لــە هــەر پۆلێــك چەنــد بابەتێكــی لاوەكــی 
لەخۆدەگرێــت، بۆ نموونە لە پۆلی یەكی بنەڕەتی 
باس لە ئەمانەت و راســتگۆیی دەكرێت، لە پۆلی 

8ـیش بابەتی هەڵبژاردن هەیە".
بــە گوتەی كاوە كەریم، هــەر لە چوارچێوەی 
پڕۆگرامەكــەدا پــڕۆژەی دیكەش هەیــە. ئەویش 
دروستكردنی 90 ڤیدیۆی ئەنیمەیشنە تایبەت بە 
چۆنیەتی بەكارهێنانی ئاو و كارەبا، ژینگەپارێزی 

و زۆر بابەتی دیكە.
كاوە كەریم دەشڵێت: "دروستكردنی رۆحیەتی 
كێبڕكــێ لەنێــو قوتابخانــە و پەروەردەكانیــش 
یەكێكــە لە پڕۆژەكانی ناو پڕۆگرامەكە و ســاڵانە 
خەڵاتێكی كارامەیی لەســەر ئاستی پەروەردەكان 
پەروەردانــەی  و  قوتابخانــە  بــەو  دەبەخشــین 
زۆرتریــن چالاكییــان لە بوارەكانــی مافی مرۆڤ، 

پێكەوەژیــان، ژینگە و بابەتەكانــی دیكە هەبێ. 
ســاڵانەش چالاكترین قوتابخانە هەڵدەبژێردرێ و 

خەڵات دەكرێ".
)ئەنجوومەنــی  پڕۆگرامەكــە  بابەتێكــی 
رۆشنبیریی بەریتانی(یە كە باس لە بابەتی مافی 
مرۆڤ دەكات لە گشــت وانەكانــدا، بۆ نموونە لە 
وانەی بیركاری پرســیارێك وەكو بیركاری شیكار 
دەكرێــت، بــەڵام لەهەمانكاتــدا ئــەو شــیكارییە 
پەیوەســت دەكرێتەوە بە پرســی مافی مرۆڤ و 

لەگەڵی دەگونجێنرێ.
نیو ملیۆن دۆلار بۆ پرۆژەكە

ســەبارەت بە پــارەی پڕۆگرامەكە و چۆنیەتی 
دابینكردنیشی، بەڕێوەبەری گشتی پڕۆگرامەكانی 
وەزارەتی پەروەردە دەڵێت: "یونیســێف نزیكەی 

نیــو ملیــۆن دۆلاری بۆ پرۆگرامەكــە داناوە و بە 
ســێ قۆناغ خەرجی دەكات. ئەگەر پێویست بێت 

ئامادەن بودجەی زیاتریشی بۆ دابین بكەن".
پــەروەردە  وەزیــری  حەمەســەعید،  ئــالان 
ســەبارەت بەو پرۆگرامە بە )رووداو(ی راگەیاند: 
"یەكێــك لە بابەتە گرنگەكانــی پەروەردە ئەوەیە 
كە ئەمساڵ وانەیەكی نوێ بەناوی )كارامەیی بەها 
كۆمەڵایەتییەكان( وەك تێست لە 200 قوتابخانە 
لە هەموو شارەكانی هەرێمی كوردستان جێبەجێ 
دەكــرێ. ئەم وانەیە گرنگی بە لایەنی رەوشــت، 
ژینگــە و تەندروســتی دەدات، وانەكــەش زیاتــر 
جەخــت لەســەر وێنــە دەكاتەوە نەك نووســین. 
مامۆستای پێویستی لەسەر راهێنراوە و بە زمانی 
كوردییە، هەوڵ دەدەین لە ســاڵی داهاتوو وانەكە 

لە سەرجەم قوتابخانەكان بخوێنرێت".

لە 200 قوتابخانەی كوردستان "پەروەردەی ئەخلاق" دەخوێنرێ
ئەم وانەیە لە پۆلی یەك تاوەكو نۆی بنەڕەتی دەخوێنرێ

 )فۆتۆ: رووداو(

ئامینە كاكەباوە لە سیاسەتی سەرکردایەتیی نوێی پارتی چەپ رازی نییە

وەزیرێكی كورد
داوای مافی پەنابەری لە كەنەدا دەكات

)AFP :فۆتۆ( 

راپۆرت

رووداو - هەولێر

وەزیرێكی كوردی سەردەمی سەدام حوسێن داوای 
مافی پەنابەرێتی لە حكومەتی كەنەدا كردووە، دوای 
ئەوەی حكومەتی عێراق پێی راگەیاندووە كە چیدی 
ئامادە نین خەرجییەكانی شووشتنی گورچیلەی بۆ 
بــدەن. حكومەتی كەنەدا ســەرەتا كێشــەی لەگەڵ 
كەیســەكەیدا نەبــووە، بــەڵام دواتــر گومانیــان بۆ 

دروستبووە.
بابەكــر مەحموود ئاغــا پشــدەری، وەزیری كار 
و كاروبــاری كۆمەڵایەتــی لە ســەردەمی بەعس، لە 
حوزەیرانی 2015 كاتێك لە ئۆتاوا بوو، داوای مافی 
پەنابەرێتی لە حكومەتی كەنەدا كردبوو. بەگوێرەی 
راپۆرتێكــی كەناڵــی )گڵۆبــاڵ نیــوز(ی كەنەدی، 
هەفتەیەك پێــش داواكەی بابەكر، حكومەتی عێراق 
ئــاگاداری كردبووەوە كە چیدی ئامادەنین خەرجیی 

چاودێری و چارەسەرییە پزیشكییەكانی بدەن.
بابەكــر لــە ســاڵانی 1977 هەتــا 1989 لــە 
حكومەتەكانــی ئەحمــەد حەســەن بەكر و ســەدام 
حوســێندا وەزیــر بــووە. بەرپرســانی فەرمانگــەی 
كۆچبەری لــە كەنەدا پاش ماوەیــەك لەبەر ئەوەی 
بابەكــر "بەرپرســی بــاڵا"ی رژێمــی بەعــس بووە، 
داواكەیــان رەتكردووەتــەوە، لەكاتێكــدا حكومەتی 
بەعس بەشــێوەی سیســتەماتیك مافەكانی مرۆڤی 

پێشێل كردووە و تاوانی دژی مرۆڤایەتی كردووە.
بەگوێرەی راپۆرتەكەی )گڵۆبــاڵ نیوز(، وەزیرە 
كوردەكــە بــە دەســتەی كۆچبــەران و پەنابەرانــی 
كەنــەدای گوتووە كە ئەو ناچار كــراوە لە كابینەی 
حكومەتــدا وەك وەزیر بمێنێتەوە، لــە دەقی داوای 
تێهەڵچوونەوەكەشــدا رایگەیانــدووە رژێمی ســەدام 

حوسێن "ئەوەندەش دڕندە نەبووە".
یەكەمجــار دادوەرێكی دەســتەكە بڕیــاری دابوو 
كەیسەكەی بابەكر مەحموود ئاغا وەربگیرێ، تەنانەت 
ئەو پاساوەشــیان لێ قەبووڵ كردبوو كە ناچاركراوە 
لــە كابینەی حكومەتی بەعســدا پۆســتی وەزارەت 
وەربگرێ، بەو پێیەش لە بەرپرسیارێتی ئەو تاوانانە 
بێبەری دەبێ كە لە كاتی كاركردنی ئەو لە حكومەتدا 

لەلایەن رژێمی بەعسەوە كرابوون. 
بەڵام دادوەرانی دەزگای پاراستنی گشتی لەگەڵ 

ئــەو بۆچوونەی دەســتەی كۆچبــەران و پەنابەراندا 
كۆك نەبوون، بۆیــەش داوای تێهەڵچوونەوەیان كرد 
و سەركەوتووش بوون. بەپێی راپۆرتەكە، لەو كاتەدا 
بابەكر رەســوڵ مافی ئەوەی پێدرابوو چارەســەری 

پزیشكی وەربگرێ.
راپۆرتەكــە ئاماژە بۆ ئــەوە دەكات كە دادوەری 
تێهەڵچوونەوە هاگ باسمەجیان بڕیارەكەی پێشووی 
هەڵوەشاندووەتەوە. لە بەشێك لە بڕیارە نوێیەكەدا 
هاتــووە: "هەفتەیــەك پێــش ئــەوەی داوای مافــی 
پەنابەرێتــی بــكات، بابەكر ئــاگادار كرابــووەوە كە 
حكومەتی عێراق چیدی خەرجییە تەندروستییەكانی 
نادات. ئەو ســێ جار لە هەفتەیەكدا پێویســتی بە 
دیالیزە )واتە شــۆردنەوەی گورچیلــە( هەیە، بۆیە 
ئەوە )واتە بڕیاری پاش داوای تێهەڵچوونەوە( وەك 

حوكمی مەرگ وایە بۆی".
دیار نییە ئاخۆ وەزیرەكەی پێشــووی حكومەتی 
عێراق هەتا ئێســتاش ئەو چارەســەرییە وەردەگرێ 
كــە لــە چوارچێــوەی پرۆگرامــی فیدراڵیــی كاتیی 

تەندروستیدا پێی دەدرا.
باسمەجیان بە كەناڵە كەنەدییەكەی راگەیاندووە 
كــە كاتێــك بابەكــر مەحمــوود ئاغــا داوای مافــی 
پەنابەرێتــی كــرد، ماوەی ســێ ســاڵ بــوو لەگەڵ 
هاوژینەكەی لە كەنەدا دەژیا. هاوژینەكەی لە ساڵی 
2012 لــە باڵیۆزخانــەی عێــراق لە ئۆتاوا دەســتی 
بــە كار كردبوو. بەپێی بڕیارەكــەی دادگای كەنەدا، 
هەتــا بابەكر داوای پەنابەرێتی نەكرد، هەوڵەكان بۆ 
رەتكردنەوەی مانەوەی لە كەنەدا و دیپۆرتكردنەوەی 

دەستیپێنەكرد.
بەگوێــرەی راپۆرتەكە، وەزیرە كوردەكە لە كاتی 
داواكردنی مافی پەنابەرێتیدا رۆڵی خۆی لە حكومەتی 
بەعســدا بە بچووك لە قەڵــەم داوە و جەختی لەوە 
كردووەتــەوە كــە هیچ دەســەڵاتێكی راســتەقینەی 
نەبــووە و قازانجــی لــە پۆســتەكەی لــە كابینەی 

حكومەتی بەعس نەبینیوە.
دادوەرەكە ئاماژەی بۆ ئەوەش كردووە كە بابەكر 
لە هەردوو حكومەتی ئەحمەد حەسەن بەكر و سەدام 
حوســێندا "بەرپرســیارێتی گــەورە"ی هەبــووە، بۆ 
نموونــە لە كاتی جەنگی ئێــران- عێراقدا گوتەبێژی 
حكومەت بووە، رێككەوتنی لەگەڵ وڵاتانی دیكە واژۆ 
كــردووە و رۆڵــی هەبووە لەو هەوڵانــەی بۆ هێنانی 

كرێكاری بیانی بۆ عێراق دەدران. 
باســمەجیان ئاماژە بۆ ئــەوە دەكات كە وەزیرە 

كوردەكە دەرفەتــی زۆری هەبووە عێراق جێبهێڵێ، 
بەڵام هەتا 1990 كە پۆســتی بەڕێوەبەری گشــتیی 
رێكخــراوی كاری عەرەبــی پێنــەدرا هەر لــە عێراق 
مایــەوە. بابەكر لە ســاڵی 1990 ئەو پۆســتەی بۆ 
ماوەی پێنج ساڵ وەرگرت و دواتر لە 1995 جارێكی 
دیكە هەڵبژێردرایەوە و دەبوو هەتا ساڵی 2000 لەو 
پۆســتە بمێنێتەوە، بەڵام لە 1999 یاســای ماوەی 
خولــی بەڕێوەبەرانی گشــتیی رێكخراوەكــە هەموار 

كرایەوە و كۆتایی بە ماوەكەی هات.
ریچارد لەیگ، پارێزەری بابەكر مەحموود، داوای 
چاوپێكەوتنــی بــۆ هاوژینی موەكیلەكــەی كردووە، 
بــەڵام ئامادە نەبووە ئاشــكرای بــكات ئاخۆ بابەكر 
و هاوژینەكــەی هــەر لە كەنەدا مــاون یان نا، تەنیا 
ئەوەنــدەی گوتووە كە موكیلەكەی لە دۆخێكدا نییە 

لێدوان بۆ میدیا بدات.

چارەنووســی بابەكــر مەحموود ئاغا پشــدەری، 
تەمەن 82 ســاڵ، هەتا ئێســتا دیار نییە، ئاژانسی 
خزمەتگوزاری ســنووری كەنــەدا ئامادە نەبووە هیچ 
زانیارییــەك بــدات، لەبــەر ئــەوەی "زانیارییــەكان 
تاكەكەسین". سكۆت باردسلی، گوتەبێژی وەزارەتی 
ئامادەباشیی فریاگوزاری و پاراستنی گشتیی كەنەدا، 
ئامــادە نەبــووە باس لــە چارەنووســی وەزیرەكەی 
حكومەتــی بەعس بــكات، تەنیا ئەوەنــدە نەبێ كە 
بەهۆی مەترســییەكانی شــەڕ لە عێراق، حكومەتی 
كەنەدا دیپۆرتكردنــەوەی پەناخوازان بۆ ئەو وڵاتەی 

قەدەغە كردووە.
ســەرەڕای ئەو قەدەغەیەش، باردســلی جەختی 
لەوە كردووەتەوە كە لە هەندێك هەلومەرجدا كەسەكە 
دەكرێ وەك "مەترسییەك بۆ سەر خەڵك" لەقەڵەم 
بــدرێ، لەوانــەش ئــەو حاڵەتەی كــە پەناخوازەكە 

بەشــێوەیەكی بەرفراوان مافەكانی مرۆڤی پێشــێل 
كردبێ. لەو حاڵەتەدا حكومەت رێگە بە خۆی دەدات 
كەسەكە دیپۆرت بكاتەوە، تەنانەت ئەگەر وڵاتەكەی 

بە مەترسیداریش بزانرێ.
بەگوێــرەی راپۆرتەكــە، ئــەوە یەكەمجــار نییە 
بەرپرسێكی عێراقی داوای مافی پەنابەرێتی لە كەنەدا 
بكات. لە شــوباتی 2014، فەیسەڵ عەبدولڕەحمان 
عەلــی ئەلعانــی كە ئەفســەرێكی گەورەی ســوپای 
پێشــووی عێــراق بــووە، داوای مافــی پەنابەرێتی 
لــە كەنەدا كردبوو. فەیســەڵ گوتبــووی كە ئەگەر 
بگەڕێتــەوە عێــراق لیپێچنــەوەی لەگــەڵ دەكرێ، 
چونكە موسوڵمانی سوننەیە و پێشتر پەیوەندی بە 

حكومەتی عێراقەوە هەبووە.
ئەویش هاوشێوەی بابەكر مەحموود گوتبووی كە 
هیچ "دەســەڵاتێكی ئەوتۆ"ی لــە حكومەتی عێراقدا 
نەبووە، بــەڵام دادگای كەنەدا بڕیــاری دابوو ئەگەر 
كەســێك ناونیشانی "بەرپرســی باڵا"ی لە رژێمێكدا 
وەرگــرت، ئــەوە ئۆتۆماتیكی مافی ئــەوەی نامێنێ 

داوای مافی پەنابەرێتی بكات.
باســمەجیا بــە تەلەفزیۆنە كەنەدییەكــە دەڵێ: 
"بابەكر رەســووڵ ناچار نەكرابوو لەو پۆستە باڵایەدا 
بمێنێتــەوە. بە داخەوە بەپێی مــاوەی دوورودرێژی 
كاركردنــی لەو پۆســتەدا، پێدەچــێ چاوی حوكمی 
بینینی ئەو هەموو تاوانەی نەمابێ كە رژێمی عێراق 

دەیكردن".

رووداو - هەولێر

هەفتەی رابردوو قۆناغی چوارەمی "ویستی 
سەركەوتن"ی هێزە عێراقییەكان بۆ تێكشكاندنی 
پاشــماوەكانی داعش لــە بیابانەكانی رۆژئاوای 
عێراق و بە ئامانجكردنی سەركردە باڵاكانی ئەو 
رێكخراوە دەستیپێكرد، لە نێویشیاندا ئەبووبەكر 
بەغدادی كــە هەتا ئێســتا زانیارییەكی ئەوتۆ 

لەبارەیەوە لەبەردەست نییە.
شــرۆڤەكارانی ئەمنیی عێراق و ســەرچاوە 
ئاگادارەكان لە پارێزگای دێرەزوور بە ماڵپەڕی 
)ئەلمۆنیتەر(یان راگەیاندووە كە گومان دەكرێ 
بەغــدادی و ســەركردە عێراقییەكانــی دیكەی 
داعش لە ســووریا بن. یەكێك لە سەرچاوەكان 
كە خەڵكــی دێــرەزوورە و پەیوەندیی باشــی 
لەگەڵ خەڵكی ناوچەكەدا هەیە، دەڵێت كەسێك 
بەناوی جەبار عێراقی دەشێ زانیاری بەسوودی 

لەبارەی شوێنی بەغدادی لەبەردەست بێ.
بــە گوتــەی ســەرچاوەكە، جەبــار عێراقی 
لــە هــۆزی شــەمەرە كــە هۆزێكــی بەدەویی 
عێراقییە. جەبار عێراقی دەســەڵاتی هۆزەكەی 
بەكاردەهێنێ بۆ ئەوەی لە سنوورەكان هاتوچۆ 

بە سەركردەكانی داعش بكات.
هۆزی شــەمەر یەكێك لــە گەورەترین هۆزە 
عەرەبییەكانە. ســەرەتا لــە ئیمارەتی جەبەل 
شــەمەر لە ســعودیە بوون. ئێســتا ئەم هۆزە 
خەڵكێكــی زۆری لــە رۆژهەڵاتــی ســووریا و 

رۆژئاوای عێراقیش هەیە. 
بەگوێــرەی راپۆرتێكی ناوەنــدی روانگەكان 
 Perspective on( تیرۆریــزم  لەبــارەی 
Terrorism(، بەشــی زۆری سەركردە باڵاكانی 
داعش عێراقین. لە راپۆرتێكی مانگی حوزەیرانی 
ئەو ناوەنــدەدا هاتووە كە لە 26 ســەركردەی 
بــاڵای داعــش، 21 یــان خەڵكی عێــراق و 3 
كەســیان خەڵكی سووریا و دوو سەركردەكەی 
دیكەش سعودی و ئەوروپین. جیا لەمە لە كۆی 
88 فەرماندەی ئەو رێكخراوەش 60 فەرماندەیان 

عێراقین و تەنیا چوار كەسیان سوورین.
هۆزەكانــی جەنابی )لە باشــووری بەغدا و 
نزیــك تكریت( و جبوور )لە نەینەوا( بە پێنج 
فەرماندە بۆ هەركامیــان زۆرترین فەرماندەیان 
لەنــاو داعشــدا هەیــە. دوای ئەوانیــش هۆزی 
ئەبوعیسا )لە فەللوجە( دێ بە چوار فەرماندە. 
هۆزەكانی ئەبو مەرعی )لە ناوچەی رومادی(، 
موشــاهەدە )لە باكووری بەغدا( و زەوبەع )لە 
فەللوجە( و كەربەلا )لە قائیم( و موحمەممەدە 
)لە قائیم( هەركامیان دوو فەرماندەیان لە نێو 
داعشــدا هەیە. 20 هۆزی دیكەش، هەركامیان 

یەك فەرماندەیان لە داعشدا هەیە و هۆزی 27 
فەرماندەی دیكەش دیار نییە.

سەرچاوەكە بە )ئەلمۆنیتەر(ی راگەیاندووە، 
جەبار عێراقی فەرماندەی ســەربازیی ویلایەتی 
جەزیرەیــە و زۆر لــە بەغدادییــەوە نزیكــە، 

ئاماژەی بۆ ئەوەش كردووە كە زۆر ســەرچاوە 
پێیانگوتووە بەغدادی لە كاتی ئۆپەراســیۆنی 
كۆنترۆڵكردنــەوەی باغــۆز لــە ئــاداری 2019 
لەگەڵ شوانەكان هاتووەتە ناو عێراق. لە دەیە 
و نیوی رابردوودا پێكهاتەی خێڵەكی ناوچەكانی 
ناوەڕاســتی عێراق و ململانێی نێوان هۆزەكان 
هۆكارێكی گەورە بووە بۆ كۆكردنەوەی ئەندام و 

هاتوچۆی چەكدارەكانی قاعیدە و داعش.
بەغــدادی ماوەیــەك لە بیابانــی رومانە لە 
پارێزگای ئەنبار ماوەتەوە، بەڵام ئێستا لە دیوی 
ســووریایە. كۆمەڵێك ســەرچاوەی هەواڵگری 
پێشــتر ئاماژەیان بۆ ئەوە كردبوو كە بەغدادی 
لە كاتی ئۆپەراســیۆنی باغــۆزدا بریندار بووە، 
بۆیەش گومان دەكرێ هاتوچۆی نێوان سووریا 
و عێراق كارێكی ئاسان نەبووبێ بۆی. بەغدادی 
لــە كۆتاییەكانی مانگی نیســانی ئەمســاڵ لە 
گرتەیەكی ڤیدیۆییــدا دەركەوت كە قۆناغێكی 

نوێی چالاكییەكانی داعشی راگەیاند. 
زانیارییــەكان لەبــارەی فەرمانــدە كوژراو و 

زیندووەكانی داعش چوونیەك نین. پێشتر ئەبوو 
عەلی ئەلبەسری، فەرماندەی شانەی هەواڵگریی 
ســقووری عێراقی، بە ماڵپەڕەكەی راگەیاندبوو 
كە زۆربــەی فەرماندە ســەربازییەكانی داعش 
كوژراون، بەڵام ژمارەیەكی كەمیان هێشــتا لە 
عێراقن و ژمارەیەكــی زیاتریش لەو فەرماندانە 

لە سووریان.
فــازڵ ئەبوو رەغیــف، شــارەزای كاروباری 

تیــرۆر، بە راپۆرتەكەی راگەیانــدووە كە "هیچ 
گومانــی تێــدا نییە بەغــدادی لە ســووریایە، 
چونكــە عێراق چیدی شــوێنێكی گونجاو نییە 
بۆ پەرەپێدانی شانەكانی داعش". بە بۆچوونی 
ئەبوو رەغیف، داعش ئێســتا لە ئیدلب، تەدمر 
و كەمپــی ئەلهــۆل لــە پارێــزگای حەســەكە 
لــە باكــووری رۆژهەڵاتی ســووریا بــۆ بنكەی 

جەماوەری و پشتیوانی دەگەڕێ.
هیشــام ئەلهاشــمی، شــارەزا و راوێژكاری 
عێراقیــی كاروباری تیــرۆر، لــە لێدوانێكدا بۆ 
راپۆرتەكــە ئامــاژە بۆ ئــەوە دەكات كە "هیچ 
كــەس نازانێ ئێســتا پلەبەندیی دەســەڵات لە 
داعشــدا چۆنە" لەبەر ئــەوەی ئەو رێكخراوە لە 
2018 وە شێوازی كاری خۆی گۆڕیوە. لەبارەی 
سەركردەكانی خۆیەوە زیاتر لە جاران بە نهێنی 

كار دەكات.
ئەلهاشــمی كــە یەكێــك لــە ئامادەكارانی 
راپۆرتەكــەی ناوەنــدی روانگــەكان لەبــارەی 
تیرۆریزمــە، ئامــاژە بــۆ ئــەوەش دەكات كــە 

ئەمریكا خەڵاتی بۆ ســەری سێ ئەندامی باڵای 
داعش داناوە، لەوانەش بەرپرسی دیوانی دارایی 

و دوو پیاوی هۆزی جبوور.
بەگوێرەی بەیاننامەیەكی هەفتەی رابردووی 
ئیــدارەی  ئەمریــكا،  دەرەوەی  وەزارەتــی 
واشــنتن خەڵاتی پێنج ملیــۆن دۆلاری بۆ هەر 
چەشــنە زانیارییــەك داناوە كە كوشــتن یان 
دەســتگیركردنی نوعمــان عەبــد نایــف نەجم 
ئەلجبووری، سامی جاسم محەممەد ئەلجبووری 
و ئەمیــر محەممــەد ســەعید عەبدولڕەحمــان 

ئەلمەولای لێ بكەوێتەوە. 
وەســیق ئەلهاشــمی، بەڕێوەبەری گرووپی 
عێراقی بۆ توێژینەوە ستراتیژییەكان، بە دەنگی 
ئەمریــكا )VOA( دەڵێ: "ئەم كەســانە رۆڵی 
گەورەیان هەبووە لە رێكخســتنەوەی ریزەكانی 
داعــش، دوای ئەوەی ئــەو گرووپە ناوچەكانی 
ژێر كۆنترۆڵی لە عێراق و سووریا لەدەست دا، 
لە چەند مانگی رابــردوودا ئەبووبەكر بەغدادی 
زۆر پشــتی بەوان بەستووە بۆ رێكخستنەوەی 
گرووپــە  بــە  پەیوەندیكــردن  و  گرووپەكــە 
بچووكترەكانــەوە، دوای ئەوەی كاربەدەســتە 

باڵاكانی رێكخراوەكە لە شەڕدا كوژران".
بەرپرسانی ئەمریكی و شارەزایان پێیانوایە 
ئەلمەولا شوێنگرەوەی بەغدادی دەبێ. ئەلمەولا 
كە بە حاجی عەبدوڵڵاش ناسراوە، بە ئیدیۆلۆگی 
سەرەكیی داعش دادەنرێ و حوكمەكانی ئەو لە 
پشت زۆربەی بیروباوەڕە توندئاژۆكانی داعشە 
و گومــان دەكرێ خۆی چاودێــری هەندێك لە 
هێرشەكانی داعش لە دەرەوەی سووریا و عێراق 

بكات. 

وەزیرە كوردەكە

رژێمی سەددام 
ئەوەندەش دڕندە 
نەبوو

دادوەرێكی كەنەدی

پێدەچێ بابەكر 
چاوی حوكمی 
بینینی تاوانەكانی 
سەدامی نەمابێ

بابەكر )ناوەڕاست( لە ساڵانی 1977 هەتا 1989 لە سەردەمی ئەحمەد حەسەن بەكر و سەدام حوسێندا وەزیر بووە

بەغدادی و سەركردەكانی داعش لە كوێن؟

ئەمریكا خەڵاتی بۆ سەری بەرپرسی دیوانی دارایی داعش و دوو پیاوی هۆزی جبوور داناوە

شارەزایەكی كاروباری تیرۆر 

هیچ گومانی تێدا نییە 
بەغدادی لە سووریایە، 
چونكە عێراق چیدی 
شوێنێكی گونجاو نییە 
بۆ داعش

پێكهاتەی هۆزەكان 
هۆكارێكی گەورە 
بووە بۆ كۆكردنەوەی 
ئەندام و هاتوچۆی 
چەكدارانی قاعیدە و 
داعش لە نێوان عێراق و 
سووریا

لە كۆی 26 
سەركردەی داعش، 
21یان عێراقین

ســێ چەكــدار وەك ئــەوەی یەكەمینجار بێت لە 
ژیانیاندا تفەنگ بەدەســتەوە بگرن ، لە حەوشــەی 
ماڵەكەدا تەقەیان دەكرد، ئەو گومانی كردبوو ئەوان 
تەقە لە تانكیی ســەربانی ماڵەكەیان بكەن. هەموو 
خێزانەكەیان پێچایەوە و بردیاننە ماڵی دراوسێكەیان 
كــە زۆربەی خزمەكانیان لەوێ دەستبەســەر بوون. 
ئەوە حاڵی گوندی وەردێ بوو لە درەنگانی شــەوی 
ســێی ئابــی 2014 دا. ســێ چەكدارەكــە لەگــەڵ 
ژمارەیەك چەكداری دیكە پێكهاتن لەسەر ئەوەی زوو 
لۆرییەكان بەڕێبخرێن نــەوەك خەڵكی گوندەكە بیر 
لە هەڵاتن بكەنەوە: "پێویســت بەو ترس و شڵەژانە 
ناكات، بۆ كارێكی پێویســت دەتانبەینە تەلەعفەر و 

دەگەڕێنەوە". بەرپرسەكەیان وایگوت. 
بارهەڵگرەكــەدا  لەنێــو  كــەس   150 نزیكــەی 
بەســەر یەكدا كەوتبوون. كچێكی باریكەلەی تەمەن 
13 ســاڵ بەدرێژایی دوو كاژێــری هەڵبەز و دابەزی 
ئۆتۆمبیلەكە تێكۆشابوو بۆ ئەوەی نەكەوێتە ژێرپێی 
هاوگوندییەكانــی. ئــەو كچە فەیروز بــوو كە باوكی 
بەهۆی سەرسامبوونی بە دەنگە بەسۆزەكەی خانمە 

گۆرانیبێژی لوبنانی، ئەو ناوەی لێنابوو.
لە تەلەعفەر دایانبەزاندن، وەك مێرووستانێك كە 
ئاو چووبێتە كونەكەیانەوە، بە شپرزەیی بەنێو یەكدا 
دەهاتــن و دەچوون بەبێ ئــەوەی لە هیچ تێبگەن. 

لەو تاریكییەدا هەرچۆن بوو دایك و باوك و براكانی 
دۆزییەوە.

هــەر لەگەڵ زەردەپــەڕدا، چەكدارێكی داعش 10 
كچــی لەنێو چەندین ئافرەتدا جیاكردەوە كە فەیروز 
یەكێك بوو لەوان، پاشان خرانە نێو پاسێكی بیست 
نەفەرییەوە بەرەو مووسڵ: "دوو چەكدار و شۆفێرێك 
لەنێــو پاســەكەدا بوون، ئێمــە دەگریایــن و ئەوان 
پێدەكەنین. دەســتیان بۆ درێژ دەكردین و گاڵتەیان 

بە پرسیارەكانمان دەهات".
ئوم حاتەم

لە مووســڵ برانــە نێو خانوویەكــی دوو نهۆمی: 
"پاســەوانەكە پێیگوتین خۆتان خاوێــن بكەنەوە و 
ئەمشــەو بۆ خۆتان بحەوێنەوە، ئێمە دڵخۆشبووین 

كە هیچ نەبێ شەوێك پشوو دەدەین، بەڵام لە نیوەی 
شــەودا كەسێك دەهات و بەخەبەری دەهێناین و بۆ 
كچی جــوان دەگەڕا. ئەو شــەوە نیوەی كچەكانیان 

برد، دواتر بە گریانەوە دەگەڕانەوە لامان".
فەیروز تێبینی كردبوو، شــۆفێری ئەو پاسەی لە 
تەلەعفەرەوە ئەوانی هێنا، بەردەوام چاودێری دەكات. 
ئەو هەر لەنێو پاســەكەدا هەســتی بەوە كردبوو كە 
شــۆفێرەكە نیشــانەی لێگرتووە: "رۆژی دواتر هات 
و بــە مــن و كچێكی هاوڕێمی گــوت لەگەڵی بڕۆین، 
ئێمەی بردە خانوویەك. كەســێكی لەگەڵ بوو ناوی 
ئەبــوو ئەنــەس بەغدادی بــوو. بەمنی گــوت بچمە 
ژوورەكــەی دیكــە، بــەڵام هاوڕێكەم توند دەســتی 
گرتبــووم، بە لێدان ئێمەیان لە یــەك جیاكردەوە و 
چوومە ژوورەكەی دیكە، ئەبوو ئەنەس هاتە لای من 

و شۆفێرەكە لای ئەو مایەوە".
دوو رۆژ بــەو شــێوەیە فەیــروز و هاوڕێكــەی، 
خواردنــی ئەبــوو ئەنەس و شــۆفێرەكە بــوون. بە 
گوێرەی ئەو وەسفەی فەیروز دەیكات، ئەبوو ئەنەس، 
باڵاكورتێكی ئەســمەری تەمەن 25 ســاڵ بووە، زۆر 
پێداگیری لەســەر ئەوە دەكــرد كە ئەو كچانە فێری 

پەروەردەیەكی ئیسلامییانە بكرێن.
كچەكانیــان بردە فێرگەیەكی پەروەردەیی داعش 
كە ژنێك بەنێوی ئوم حاتەم سەرپەرشــتی دەكرد. 
ئــوم حاتەم لــە مــاوەی مانگێكدا فەیــروزی فێری 
نوێژكردن و زۆربەی ئادابەكانی ئیســام كردبوو. بۆ 
یەكەمجــار فەیروزی بردە ســەر بەرماڵێــك و داوای 
لێكرد رووبكاتە كەعبە "دەبێت ناوەكەشــت بگۆڕین، 
ناوی جوانتر هەیە لــەوە". بەڵام فەیروز، ئەو ناوەی 
هەڵنەگرت و ئێســتاش حەز ناكات ئەو ناوە ئاشكرا 
بــكات كە ئــوم حاتــەم بــۆی هەڵبژاردبــوو. "ئوم 
حاتەم، ناچاری دەكردین وا هەڵســوكەوت بكەین كە 
خۆشحاڵین بەو گۆڕانكاریەی بەسەر ژیانماندا هاتووە، 
بــەڵام ئەو كێشــەكەی ئەوە بــوو نەیدەزانی چی لە 

ناخی ئێمەدایە".
بەرەو سەعدییە

ئوم حاتەم، واژۆی خســتە سەر كاغەزێك و دایە 
دەســت چەكدارەكان. ئەوە نووســراوی رەزامەندیی 
ئــەو بوو لەبــارەی تێگەیشــتنی فەیروز لــە بابەتە 
ئیســامییەكان و ئامادەبوونی وەك ژنێك كە ببێتە 
خزمەتــكاری چەكداران بە شــێوەیەكی گوێڕایەڵانە. 
هــەر بۆیــە فەیــروز، دوای چەنــد خولەكێــك لــە 
ئۆتۆمبیلێكی سەربازیدا خۆی بینییەوە كە شۆفێرەكە 
پێیگوتبوو ئەوان بەرەو پارێزگای دیالە بەڕێدەكەون 
و بەدیاریكراوی بۆ ناحیەی سەعدیەی سەر بە قەزای 

خانەقین.
ســەعدییە بەدەســت بۆردومانــی فڕۆكــە و ئەو 
هێرشە پێچەوانانەی پێشمەرگە دەیكردنە سەر داعش 
بۆ وەرگرتنەوەی، بڕســتی لێبڕابوو. بەشێكی زۆری 
دانیشــتووانەكەی ئاوارە ببوون. ئەو شارۆچكەیە بە 
درێژایی 35 ساڵی دەسەڵاتدارێتی سەددام حوسێن، 
پرۆســەی بەعەرەبكــردن روخســارە كوردییەكــەی 
تێكدابوو. بەر لە هاتنی داعش بۆ سەعدییە، ژمارەی 
دانیشتووانی ئەو ناحیەیە 50 هەزار كەس بووە، كە 
65%ی عــەرەب و 30%ی كــورد و 5%ی توركمــان 
بــوون. بــەڵام لــەو رۆژە بەراییانەدا، فەیــروز لەوێ 

زۆربەی ماڵەكانی بە چۆڵی دەبینی.
 فەیروزیــان بــردە ماڵێك و لەوێ دایاننا. ماڵێك 
كە پێدەچوو تەزووی كارەبای پێنەگەیشتبێ. تاریك 

و ســارد. ماڵەكە ژنێك و دوو منداڵی تێدا دەژیان و 
هاوژینەكــەی لە بەرەكانی جەنــگ بوو. لەو رۆژانەی 
لەوێ مایــەوە تێبینی كردبوو پیاوێكی ســەروڕیش 
ماش و برنجی، زۆر هاتوچۆی ئەو ماڵە دەكات بەبێ 
ئــەوەی خاوەن ماڵ بێت. ئێوارەیــەك ژنەی خاوەن 
ماڵ داوای لە فەیروز كردبوو بچێتە ژوورەكەی دیكە 
و هەرلەوێ بمێنێتەوە و لەوێش بنوێ "كاتێك چوومە 
ژوورەكە، هیچم نەبینی و بە ئەسپایی دانیشتم، بەڵام 
لە پڕ دەرگاكە لە ناوەوە داخرا. ئەو پیاوەم بینی كە 
هاتوچــۆی ئەوێی دەكرد، ئیــدی دەرفەتی هەڵاتن و 

بەرەنگاربوونەوە نەما".
پیاوە تەمەن 50 ساڵەكە سەرەتا بە پرسیاركردن 
لە بارەی ژیان و كەسوكارەكەی و خەڵكی ناوچەكەی 
و ئاســتی خوێندەواری دەســتی بەكردنەوەی گرێی 
زمانــی فەیــروز كــرد و دواتر كاری خــۆی كردبوو. 

پیاوەكە دواتر دەستی كردووە بە دڵدانەوەی فەیروز 
و پێیگوتووە "لەمەودوا تۆ موڵكی منی".

لەگەڵ قازی سەعدیە
ئەو پیاوە قازی دادگای داعش بووە لە سەعدییە 
و نــاوی ئەبوو نەعیم بــووە. دادوەرەكە ژنی هەبووە 
لەگەڵ دوو منداڵ. فەیروزی بردبووە ماڵەكەی خۆی. 
رۆژانــە خەڵــك ســەردانی ماڵەكەیان دەكــرد و بۆ 
كاروباری دادگا و پرسی جۆراوجۆر گفتوگۆیان لەگەڵ 
دەكــرد: "هەرچەندە قــازی بوو، بــەڵام هەندێكجار 

لەگەڵ چەكداران دەچووە شەڕ".
دوای رزگاركردنــی ســەعدیە، ئەبوو نەعیم رووی 
لــە فەللوجــە كردبــوو. فەیــروز زیاتر لە ســاڵێك 
لەگــەڵ ئەبوو نەعیــم مایەوە. ئەبــوو نەعیم بەپێی 
پیشــەكەی، كەســێكی تێگەیشــتووتر و خاوێنتر و 
هێمنتر بوو. فەیروز لە هەڵســوڕاندنی كاروبارەكانی 
ماڵ و خاوێنڕاگرتنی ماڵ و خزمەتكردنی منداڵەكاندا، 
كارێكــی وای كردبوو هاوژینەكەی ئەبوو نەعیم تەنیا 
پەیوەنــدی دایكانەی بە منداڵەكانییەوە هەبێ، هیچ 

ئەركێكی بەسەرشانەوە نەمابوو.
ئەبوو نەعیم لە فەللوجەش هەر قازی بوو. فەیروز 
زۆرجار لەگــەڵ هاوژینی ئەبوو نەعیم دەچووە ماڵی 

ناسیاو و خزمەكانیان و لەگەڵ خۆی دەیبرد.
جارێكیــان فەیــروز لەگــەڵ هاوژینــی قازییەكە 
چوونەتە ماڵی والــی فەللوجە و لەوێ بۆ یەكەمجار 
چاوی بە كچێكی ئێزدی تەمەن 15 ساڵ كەوتووە بە 
ناوی ماریا " ماریا زۆر جوان بوو، هەر لەبەر ئەوەش 
دابوویانە والی و كردبوویە كەنیزەك، هەرچەندە سێ 

ژنیشــی هەبــوو. من دەرفەتم بۆ دروســتنەبوو یەك 
قسەش لەگەڵ ماریا بكەم".

ئەبوو نەعیم، ئێوارەیەك دوای پێچانەوەی سفرەی 
شێو، هەواڵێكی ناخۆشی بە فەیروز دا. 

"ژیانی تۆ لەمەودوا دەگۆڕێ.. دەمەوێ بتفرۆشم.. 
ماوەیەكی زۆرە لەم ماڵە دەژیت، بەڵام ئیدی قەدری 

ئەم ماڵە تێدەگەیت".
بــەڵام هاوژینەكــەی ئەبوو نەعیم پێشــنیازێكی 
خســتە بــەردەم مێردەكەی كــە بەلای فەیــروزەوە 
چاوەڕواننەكراو بوو "بۆ دەیفرۆشی؟ ئەگەر بە قسەی 
مــن بكەیت، بیكە بە ژنی رەســمی خــۆت و با لێرە 

بمێنێتەوە".
 بەڵام ئەوە هیچ قسەیەكی دیكەی بەدوادا نەهات 
تاوەكو دوو رۆژ دواتر كە فەیروز سەرقاڵی نانپێدانی 
بەیانیــی منداڵەكان بوو، كەســێك لــە دەرگای دا و 

چووە ژوورەكەی دیكە بۆ لای قازی. فەیروز گوێی لە 
قسەكانیان بوو لەبارەی ئەوەوە دەدوان. فەیروز بۆی 
دەركەوت كە ئەبوو نەعیم ئەوی بە دیاری پێشكەشی 

چەكدارێكی داعش كردووە
سوهەیبی فەلەستینی

ئەبــوو نەعیم فەیروزی بانگكــردە لای خۆی بۆ 
ئەوەی میوانەكەی ببینێ چ دیارییەكی پێشــكەش 
دەكات. گەنجە تەمەن 20 ســاڵە میوانەكە، هەموو 
ئەو وەســفانەی لە فەیروزدا بینی كە پێشتر ئەبوو 
نەعیم بۆی باسكردبوو. بۆیە ستایشی ئەبوو نەعیمی 

كرد.
ئەبــوو نەعیــم، داوای لــە میوانەكــەی كــرد 
پێشــنیازێكی لێوەربگرێ "نامــەوێ وەك كەنیزەك 
بیبــەی. دەمەوێ هــەر خۆم لێرە گرێبەســتێكتان 
بــۆ بكەم و بیكەیتە هاوژینی رەســمی خۆت. ئەوە 

كارێكی باش دەبێت بۆت".
هەرچەنــدە ئەو زۆرتر خوازیاری ئەوە بوو ببێتە 
خاوەنی كەنیزەكێك، بەڵام ئەبوو نەعیم تێیگەیاند 
كە كچەكە لەسەر دەستی ئوم حاتەم وانەی ئاینی 
خوێنــدووە و فێری نوێژ و ئادابی ئیســامی بووە. 
گرێبەستی هاوژینی ئەوان لەسەر دەستی قازییەكی 

داعش پڕ كرایەوە.
فەیروز، بۆ یەكەمینجار بووە هاوژینی كوڕێك كە لە 
فەلەستینەوە هەر لە رۆژە بەراییەكانی دروستبوونی 
داعشەوە خۆی گەیاندبووە دەوڵەتەكەی ئەبووبەكر 
بەغدادی. ناوی سوهەیب بوو. لەو گەنجانە بوو كە 
ساڵانێكی زۆر بەردی گرتبووە سەربازانی ئیسرائیل.

لەگەڵ سوهەیب چوونە ماڵە نوێیەكەیان و چەند 
مانگێكیــان بە ئارامی تێپەڕاند: "لە شــەش مانگی 
یەكەمدا زۆر باش بوو لەگەڵم. كەسێكی نەرمونیان و 
تاراددەیەك باش بوو. لەو مانگە سەرەتایانەدا، جگە 
لە بیركردنەوە لە كەسوكارەكەم و گوندەكەم و ژیانی 

رابردووم، كێشەیەكی وا گەورەم نەبوو". 
ســوهەیب، دەیویســت فەیــروز، وەك "ژنێكــی 
موسوڵمان و گوێڕایەڵ" هەڵسوكەوت بكات و هیچی 
دیكە. فەیروزیش ئەو ئارامییەی پێویست بوو تاوەكو 

هەلێكی بۆ دێتە پێش و لە چنگی داعش هەڵدێ.
راهێنەری سەربازیی منداڵان

هاوســەرگیریمان،  مانگــی  لەشەشــەمین   "
هەستمكرد سوهەیب هێواش هێواش دەگۆڕا لەگەڵم. 
مامەڵەی ناخۆشــتر و زمانی رەقتر دەبوو، بیانووی 

دەگرت و تەنانەت لێیدەدام". 
ئێوارەیــەك فەیــروز لێــی پرســیبوو: بۆچی وا 

گۆڕاوی؟
ســوهەیب: من منداڵم دەوێ. تۆ كەللەڕەقیت و 

ناتەوێ منداڵت ببێ.
فەیروز: لەناو ئەو هەموو شەڕەدا منداڵت بۆچییە 

كە نازانی چیت بەسەردێ؟
ســوهەیب: ئێمــە پێویســتمان بــە چەكــداری 
دواڕۆژە. فێرگەمان هەیە و منداڵان لەســەر شــەڕ و 

رووبەڕووبوونەوەی كافران رادەهێنین.

هاوژینەكەی فەیــروز راهێنەری فێرگەی منداڵان 
بووە و منداڵانی فێری شــەڕكردن دەكرد. نێوانیان 
رۆژ لــە دوای رۆژ ناخــۆش دەبــوو. تــا وای لێهات 
ســوهەیب چەندینجار دەمولووتی فەیروز خوێناوی 

بكات.
ئەوان بە بڕیاری داعش گواسترانەوە بۆ سووریا و 
هەرچۆن بوو زیاتر لە ساڵێكیشیان لەوێ گوزەراند. 
كڵپــەی ئاگری شــەڕ بــەردەوام تاوی دەســتاند و 
گەمــارۆی هێزەكانــی یەپەگە و ســوپای ســووریا 
و فڕۆكەكانــی هاوپەیمانــان زیاتر تەنگی بە داعش 
هەڵدەچنی. ســوهەیب لــە راهێنەرایەتــی منداڵان 
دوورخرایــەوە و ئیــدی زۆرتــر لە بەرەكانی شــەڕ 

دەمایەوە.
سكاڵا لە دادگای داعش

ئەوان لــە رەققە گیرســابوونەوە. لەبەر ئەوەی 
سوهەیب بە تەواوی ژیانی لەنێو شەڕگەكان قەتیس 
مابــوو، بڕیاری دا فەیروز بباتە خانەیەكی تایبەتی 

ژنانــی داعش و لەوێ بمێنێتــەوە. خانەكە بۆ ئەو 
ژنانــەی داعــش تەرخانكرابوو كــە هاوژینەكانیان 
كوژرابــوون و لــەوێ دەمانەوە تاوەكو ســەرلەنوێ 
دەدرانەوە بە چەكداری دیكە: "هەركات دەگەڕایەوە، 
دەیبردمە ماڵەوە بۆ شــەوێك و دیسان دەیبردمەوە 

ئەوێ، هەموو جارێكیش تێر لێیدەدام".
فەیــروز لەگــەڵ ژنە داعشــەكانی ئــەو خانەیە 

كرابووەوە و دەردەدڵی خۆی لەوێ هەڵدەڕشــت كە 
چۆن هاوژینەكەی هەموو جارێ بەردەبێتە گیانی و 
هەندێكجار دەستی لێ هەڵناگرێ تا شەڵاڵی خوێنی 

دەكات.
 "هەندێكیان هاوسۆزم بوون، یەكێكیان پێیگوتم 
دەتوانم بچمــە دادگا و داوای جیابوونەوەی لێبكەم 
و بە یەكجاری لەو خانەیە لەگەڵ ئەوان بمێنمەوە".

چــووە دادگاكەی داعش و ســكاڵای خۆی بردە 
بــەردەم دادوەر. بــە درێژی گێڕایــەوە كە چۆن لە 
دەست هاوژینەكەی بێزار بووە و ناتوانێ لەوە زیاتر 
لەگەڵــی بمێنێتــەوە: "دادوەرەكــە پێیگوتم، ئێمە 
ناتوانیــن هیچ مافێك بدەینە تــۆ و داواكارییەكەت 
قیمەتی نییە، چونكە تۆ پێشتر كەنیزەك بوویت". 
 داعــش رۆژ لــە دوای رۆژ شــار و شــارۆچكەی 
زیاتری لەدەســت دەدا. گەیشــت بەوەی سوهەیب 
شــەوێك بگەڕێتــەوە ماڵــەوە و بــە فەیــروز بڵێ: 
"دەمــەوێ دەربــازی ســنووری توركیــات بكەم بۆ 
ئەوەی بچیتە لوبنان. من پلانم بۆ ئەوە داڕشتووە. 
ناســنامەی ساختەی سووریم دروستكردووە بۆت و 
دایكم لە فەلەســتینەوە هاتووە بۆ ســەر سنووری 

توركیا و لەوێوە تۆ وەردەگرێت و دەتبات".
لەگەڵ ســوهەیب چوونــە بارەگایەكی داعش بە 
مەبەستی بەڕێكەوتن بەرەو سنووری توركیا. بەڵام 
فەیروز ســەری ســوڕما لەوەی لــەوێ بینی "بینیم 
هەموو چەكدارەكان وەك سوهەیب ریشیان تاشیبوو 
بــۆ ئــەوەی خۆیان تێكەڵی ئــەو خەڵكە بكەن كە 
هەڵدەهاتن، شــتەكان زۆر بە خێرایــی گۆڕان، بڕوا 
بكە كەمتــر لە دوو ســەعات، چەكدارانی یەپەگەم 
بینی پەیدابوون و قۆڵی سوهەیبیان گرت و بردیان، 

منیش هەروا برامە نێو ژنەكان". 
فەیروز هەر لەوێ داوای لە شــەڕڤانانی یەپەگە 
كردبــوو جلی تازەی بۆ بێنــن. دوای ئەوەی جلیان 
بۆ هێنا. ئەو جلە داعشــیانەی هەر لەوێ سووتاند 
كە پێنج ســاڵ لە نێویدا ئازاری چەشــتبوو. دواتر 

گەڕێندرایەوە نێو كەسوكارەكەی.

چەكداێكی 
داعش بە 
فەرمی منی لە 
خۆی مارە كرد

منیان بۆ 
قازییەكی 
داعش برد بۆ 
سەعدیە

ساڵێك 
كەنیزەكی 
قازیی داعش 
بووم

كەنیزەكەكانی خەلافەت..

فەیروز بۆ سكاڵاكردن 
لە دژی فەلەستینییەك 

چووە دادگای داعش

چیرۆكی 29  

چەكدارێكی داعش دەیویست 
بە ناسنامەیەكی ساختەوە 
بمبات بۆ لوبنان

داهاتی نەوتی عێراق لە مانگی ئابدا شەش ملیار دۆلار بووە

رووداو - هەولێر
عێراق لە مانگی ئابدا نزیكەی 112 ملیۆن بەرمیل نەوتی هەناردەكردووە و داهاتی ئەو نەوتەش زیاتر لە شەش ملیار دۆلار بووە. عاسم جیهاد، گوتەبێژی 

وەزارەتی نەوتی عێراق رایگەیاند "كۆی بڕە نەوتی خاوی هەناردەكراو لە مانگی ئابی رابردوودا لە كێڵگەكانی ناوەڕاســت و باشــووری عێراق گەیشــتە 107 ملیۆن 
و 520 هەزار و 44 بەرمیل". عاسم جیهاد گوتیشی: "نەوتی هەناردەكراو لە كێڵگەكانی كەركووكەوە بەڕێگەی بەندەری جەیهان لە هەمان ماوەوە گەیشتووەتە سێ 

ملیۆن و 253 هەزار و 665 بەرمیل. لە كێڵگەی گەیارەش گەیشتووەتە 928 هەزار و 963 بەرمیل.

ئابووری

 )فۆتۆ: رووداو(

 )فۆتۆ: رووداو(

رەوا عەبدوڵڵا
رووداو - هەولێر

دوای 20 ســاڵ وازهێنــان لــە پیشــەی بــاب و 
باپیرانی، ســێ ساڵ لەمەوبەر خدر خانەقا جارێكی 
دیكــە لــە گوندەكــەی خــۆی تووتنــی چانــدەوە. 
خێرەكــەی زۆر زیاتر بــوو لە خەیار و تەماتە، بۆیە 

بڕیاری داوە درێژە بە چاندنی تووتن بدات.
چاندنی تووتن بەلای خدری خانەقاوە تەنیا ساڵی 
یەكەم كەمێك قورس بوو، چونكە بە گوتەی خۆی 
شــەش گوندی دەوروبــەری خۆی كــردووە تاوەكو 

كەمێك تۆوی تووتنی دەستكەوتووە.
خدر سلێمان، جووتیارێكی گوندی خانەقای سەر 
بە ناحیەی وەرتێیە لە ناوچەی باڵەكایەتی، دەڵێت: 
"نزیكەی 12 ســاڵ بوو زەوییەكەم دەكرد بە تەماتە 
و خەیــار، بەڵام داهاتی كەم بوو، بۆیە ســێ ســاڵ 
لەمەوبەر بڕیارمدا بیكەم بە تووتن. ســاڵی رابردوو 
300 كیلــۆ بەرهەمم هەبوو، ئەمســاڵیش بەرهەمم 

باشە".
هەندێــك ناوچــەی كوردســتان زۆر لەبــارە بۆ 
چاندنــی تووتن. پێشــتر لــە ناوچــەی باڵەكایەتی 
و خۆشــناوەتی و شــارەزوور و بیتوێــن بە هەزاران 
دۆنــم زەوی دەكرایە تووتــن. حكومەتی عێراق لەو 
ناوچانە لێژنەی وەرگرتنی تووتنی هەبوو كە تووتنی 
لــە جووتیاران دەكڕییەوە. بەو تووتنە رۆژانە ســێ 
ملیــۆن پاكەت جگەرەی بەرهەم دەهێنا، بەشــێكی 
لە ناوخۆ ساغ دەكردەوە و بەشێكیشی لێ هەناردە 
دەكرد، بــەڵام لە دوای راپەڕینــی بەهاری 1991 و 
دوای وەستانی كارگەكان، جووتیارانیش پشتیان لە 

چاندنی تووتن كرد.
ساڵح حەسەن، بەڕێوەبەری پێشووی كشتوكاڵی 
رانیە بە )رووداو(ی گوت: "پێشــتر تەنیا لە بێتوێن 
نزیكەی 40 هەزار دۆنم زەوی دەكرایە تووتن. داهاتی 
80%ی گوندەكان لەســەر چاندنی تووتن بوو، بەڵام 
دوای راپەڕیــن كارگەكان داخران و وەرگرتنی تووتن 
راگیــرا و ئــەم بەرهەمە ســتراتیژییە پشــتگوێخرا، 
ئەمــەش بــووە هۆی ئەوەی خەڵــك واز لە چاندنی 
بهێنێ، ئێستا لە بیتوێن ساڵانە تەنیا 40 تاوەكو 50 

دۆنم تووتن دەچێنرێ".

ساڵح حەسەن پێیوایە ئەگەر وەزارەتی كشتوكاڵ 
پلانێكی ســتراتیژی بۆ گەشەپێدانی تووتن هەبێت 
و كارگــەكان ناچــار بكرێــن بەرهەمــی جووتیاران 
بكڕنــەوە و جگــەرە و تووتنی هاوردە باجی زیاتری 
بخرێتە ســەر، جارێكی دیكە خەڵك روو لە چاندنی 
تووتن دەكاتەوە "چونكە لەچاندنی دۆنمێك تووتن، 
جووتیار نزیكەی 350 كیلۆ تووتنی دەستدەكەوێت، 
ئەگــەر كیلــۆی تەنیا بە 15 هەزار دینار بفرۆشــێ، 

داهاتەكەی لە زۆر جۆری سەوزە و میوە باشترە".
ئامارەكانــی وەزارەتــی كشــتوكاڵ دەریدەخەن 
ماوەی چەند ســاڵێكە جووتیاران روویان لە چاندنی 
تووتن كردووەتەوە. بەپێی داتاكان لە ساڵی 2017 

جووتیارانــی هەولێر و دهــۆك 135 دۆنم تووتنیان 
چاندووە، ساڵی رابردووش 192 دۆنم.

ئــازووز ئەحمــەد، بەڕێوەبــەری توێژینــەوە لە 
وەزارەتی كشتوكاڵ و ســەرچاوەكانی ئاو، دەڵێت: 
"زیاتر لە 20 ســاڵە هیچ توێژینەوەیەكمان لەســەر 
چاندنی تووتن نەكردووە. چونكە چالاكییەكانی ئێمە 
بۆ پەرەپێدان و چارەسەری گرفتی ئەو بەرهەمانەن 
كە جووتیاران دەیانچێنن یان وەزارەتی كشــتوكاڵ 
ئــارەزووی گەشــەپێدانی هەیــە، بــەڵام لــە دوای 
داخســتنی كارگــەكان، تووتن لە پلانــی وەزارەتی 
كشــتوكاڵدا نەما. تەنانەت ئەو بەڕێوەبەرایەتیانەی 

تایبەت بوون بە توێژینەوەی تووتن داخران".

ئــازووز ئەحمــەد پێیوایــە مادام خەڵــك واز لە 
جگەرەكێشــان ناهێنێ و ســاڵانەش پارەیەكی زۆر 
بــۆ كڕینی تووتن و جگەرە دەچێتــە دەرەوە، بۆیە 
پێویستە جارێكی دیكە وەزارەتی كشتوكاڵ پلان بۆ 

گەشەپێدان و چاندنی تووتن دابنێ.
ئێســتا لە بازارەكانی هەرێمی كوردستان لە پاڵ 
تووتنی كوردی، تووتنی ئێرانی و توركیش هەن كە 

بە قاچاخ دەهێندرێن و نرخیشیان گرانە.
شــوان مســتەفا وەرتی، تووتنفرۆشێكی شاری 
هەولێــرە، ســاڵانە تۆنێك تووتنی خۆماڵــی و دوو 
تۆن تووتنی ئێرانی و توركی دەفرۆشــێت، دەڵێت: 
"بەهۆی خراپیی كواڵیتی ئەو جگەرانەی لە هەرێمی 

كوردســتان هــەن، ئێســتا جگەرەكێشــێكی زۆر 
بەتایبەت گەنجان روویان لە كێشانی تووتن كردووە، 

ئەوەش وایكردووە فرۆشی تووتن زیاد بێ".
سەبارەت بە نرخی تووتن، شوان وەرتی دەڵێت: 
" تووتنی ئێرانی بە گوێرەی كواڵیتییەكەی نرخەكەی 
لــە نێــوان 50 - 100 هەزار دینــارە، توركییەكەش 
كیلــۆی بە 50 تاوەكو 120 هــەزار دینارە. تووتنی 
خۆماڵیش بە گوێرەی جۆرەكانی نرخی لە نێوان 40 

تاوەكو 60 هەزار دینارە".
وەزارەتی كشــتوكاڵ هیچ داتایەكی نییە لەسەر 
رووبەر و بەرهەمی ئەو تووتنەی پێشتر لە كوردستان 
دەچێنرا، بەڵام بەگوتەی ئەوانەی پێشتر لە كارگەی 
جگــەرەی هەولێر كاریان كردووە، ســاڵانە نزیكەی 
350 هەزار تۆن تووتن لە جووتیاران دەكڕدرایەوە.

عەزیز ئیبراهیم مەربێن، كە 30 ســاڵ كارمەندی 
كارگەی جگەرە بووە و ماوەی 15 ساڵیش سەرۆكی 
لێژنــەی بــاڵای وەرگرتن و پشــكنینی تووتن بووە 
لــە هەردوو كارگــەی هەولێر و ســلێمانی، دەڵێت: 
"جووتیاران ســاڵانە بە رووبەرێكی فراوان تووتنیان 
دەچانــد، ئێمە لە هەموو قەزا و ناحیەكان لێژنەمان 
بــۆ پشــكنین و وەرگرتنــی تووتن هەبوو. ســاڵانە 
300 تاوەكــو 350 هەزار تۆن تووتنمان وەردەگرت. 
تووتنەكەمان ماوەی ساڵێك لە كۆگاكان هەڵدەگرت 
دواتر لەگەڵ تووتنی بولگاری و یۆنانی و ئەمەریكی 
تێكەڵمان دەكرد و لە كارگەكانی هەولێر و سلێمانی 
و بەغــدا، پاكەتــی بەغدا و ســۆمەرمان لێ بەرهەم 

دەهێنا".
بــە گوتــەی مەربێــن 85%ی ئــەو تووتنــەی 
وەریاندەگــرت بەرهەمــی جووتیارانــی پارێــزگای 

ســلێمانی بــووە، زیاتر لــە 33 هــەزار جووتیاریش 
داهاتیان لەسەر چاندنی تووتن بووە.

عەزیــز مەربێن گوتی: "رۆژانــە 3 ملیۆن پاكەت 
جگەرە لە كارگەكان بەرهەم دەهات، كارگەی هەولێر 
رۆژانە توانای بەرهەمهێنانی یەك ملیۆن، ســلێمانی 
750 هــەزار و هــەردوو كارگەكەی بەغــداش رۆژانە 
ملیۆنێــك و 250 هەزار پاكەتیــان هەبوو، تووتنی 
كوردستان بەشی كارگەكانی نەدەكرد، بۆیە نزیكەی 

35%ی لە دەرەوە دەهات".
بەپێی ئامارێكی وەزارەتی بازرگانی و پیشەسازی، 
تەنیا لە دوو ساڵی رابردوودا بایی سێ ملیار و 446 
ملیۆن دۆلار جگەرە و تووتنی خاو و تووتنی نێرگەلە 

هاوردەی عێراق كراوە.
بــۆ بەرهەمهێنانــی جگەرە و تووتنــی نێرگەلە، 
وەزارەتــی بازرگانــی و پیشەســازی مۆڵەتــی بــە 
دامەزراندنــی 10 كارگــە )7 كارگــە بۆ جگەرە و 3 
كارگە بۆ نێرگەلە( داوە، ئێستا سێ كارگە لەكاردان 

و كارگەكانی دیكەش لە قۆناغی دامەزراندندان. 
مســتەفا زوبێــر، سەرپەرشــتیاری كارگەكان لە 
بەڕێوەبەرایەتی گشتیی گەشەپێدانی پیشەسازی لە 
وەزارەتی بازرگانی و پیشەســازی دەڵێت: "ســاڵانە 
پارەیەكــی خەیاڵی بــۆ هاوردنی جگــەرە و تووتن 
دەڕوات، ئەمــەش كاریگەری لەســەر ئابووریی وڵات 
دەبێت، بۆیە پێویستە وەزارەتی كشتوكاڵ جارێكی 
دیكە پلان بۆ گەشەپێدانی چاندنی تووتن دابنێت و 
هانی جووتیــاران بدات تووتن بچێنن. بەدڵنیاییەوە 
كارگەكانی ناوخــۆ تووتنی جووتیــاران دەكڕنەوە، 

چونكە كواڵیتییەكەی زۆر باشە".

رەوا عەبدوڵڵا
رووداو - هەولێر

بۆ هاوسەنگكردنی نرخ و بە بازاڕكردنی تەماتەی 
خۆماڵی، وەزارەتی كشتوكاڵ هاوردەكردنی تەماتەی 
بــۆ كاتێكــی نادیــار قەدەغــە كــرد. بــەم هۆیەوە 
پێشــبینی بەرزبوونــەوەی نرخی تەماتــە دەكرێت، 
بەڵام جووتیاران دەڵێن بڕیارەكە درەنگ بوو، چونكە 

بەرهەمی تەماتە كەم بووەتەوە.
خاكی هەرێمی كوردســتان گونجاوە بۆ چاندنی 
تەماتە، بەسوودوەرگرتن لە هەردوو شێوازی چاندنی 
كــراوە و داپۆشــراو دەتوانرێت چوار وەرزەی ســاڵ 
تەماتە بچێنرێ. بەڵام لە وەرزی هاویندا جووتیاران 
گرفتــی ســاغكردنەوەی بەرهەمیان هەیــە. بەهۆی 
زۆریی خستنەڕوو، بەرهەمی تەماتە تا ئاستی نیوەی 
تێچــوو دادەبەزێت و جووتیاران تووشــی زەرەرێكی 

زۆر دەبن.

بەپێــی ئامــاری وەزارەتی كشــتوكاڵ، هەرێمی 
كوردستان ساڵانە پێویستی بە نزیكەی 185 هەزار 
تــۆن تەماتەیە، توانــای بەرهەمهێنانی كێڵگەكانی 
ناوخۆش هیچ ســاڵێك نەگەیشــتووەتە نیوەی ئەم 
بڕە، بۆیە نزیكەی 65%ی ئەو تەماتەیەی لە بازاڕدا 

هەیە، هاوردەیە.
كەمــال محەممــەد، بەڕێوەبــەری بەرهەمهێنانی 
سەوزە لە خانووی پلاستیكی لە وەزارەتی كشتوكاڵ 
و سەرچاوەكانی ئاو، دەڵێت: "تەماتە لە چاندنییەوە 
تاوەكو پێگەیشتنی پێویستی بە نزیكەی 90 تاوەكو 
120 رۆژ هەیە. لەم ماوەیەشــدا پێویستی بە پەین 
و دەرمانی قڕكەر و دەســتی كار هەیە، زۆر جاریش 
تووشــی نەخۆشی دەبێت، بۆیە تێچووی یەك كیلۆ 
تەماتــە نزیكــەی 240 تاوەكــو 260 دینار لەســەر 

جووتیار دەكەوێت".
بەرهەمی تەماتەی شێوازی كراوە و داپۆشراو لە 
ناوەڕاستی مانگی تەمووز تاوەكو كۆتایی مانگی ئاب 

دەگاتە لوتكە، خستنەڕوو لە خواست زیاتر دەبێت. 
لــەم كاتانەشــدا شــارەكانی عێراق هێشــتا خۆیان 
بەرهەمیــان هەیە و لە ئێرانیش بە نرخی كەمتر لە 
كوردستان تەماتەیان بۆ دێت. هەر ئەمەش وادەكات 

نرخی تەماتە زۆر دابەزێ.
بەپێی توێژینەوەكان سەلمێنراوە چاندنی تەماتە 
لەژێــر خانووی پلاســتیكی زۆر ســەركەوتووترە و 
بەرهەمدارترە لە چاندنی تەماتە بەشــێوەی كراوە، 
بە جۆرێك لە خانووێكی پلاستیكی كە رووبەرەكەی 
463 مەتــر چوارگۆشــەیە، نزیكــەی 6 تاوەكــو 7 
تۆن بەرهــەم دەدات، بەڵام لە هەمان رووبەر ئەگەر 
بەشــێوەی كــراوە بچێنرێــت، تەنیا نزیكــەی 900 
كیلــۆ بەرهــەم دەدات. بــەڵام لەكۆی زیاتــر لە 23 
هەزار خانووی پلاســتیكی، ژمارەیەكی زۆر كەمیان 
تەماتەیــان لێدەچێنرێ كە ئەوانیش زیاتر لە وەرزی 

هاویندا دەیچێنن.
مــەلا كامــل داود، جێگری ســەرۆكی كۆمەڵەی 
گەشەپێدانی خانووی پلاســتیكی دەڵێت: "بەهۆی 
تێچووی زۆرەوە ئێستا هیچ جووتیارێك ئامادە نییە 
لە وەزری زســتاندا لە خانووی پلاســتیكی تەماتە 
بچێنێت، چونكە پێویســتی بــە رووناكی و گەرمیی 

جووتیاران روو لە چاندنی تووتن دەكەنەوە

جووتیارێك

تێچووی كیلۆیەك 
تەماتە 270 دینارە 
و بە 135 دینار 
دەیفرۆشینەوە

وەزارەتی 
كشتوكاڵ بەڵێنی 
بە جووتیاران داوە 
پەین، دەرمانی 
قڕكەر و نایلۆنیان 
بۆ تەماتە بداتێ

پێشبینی بەرزبوونەوەی 
نرخی تەماتە دەكرێت

لە كوردستان مۆڵەتی دامەزراندن بە 10 كارگەی جگەرە دراوە

ساڵانە 350 هەزار تۆن تووتنمان لە 
جووتیاران دەكڕییەوە

كارمەندێكی پێشووی كارگەی جگەرەی هەولێر:

تایبەت دەبێ، بۆ گەرمكردنی خانووەكەی لە شــەو 
و رۆژێكدا پێویســتی بە 60 – 70 لیتر گاز هەیە، 
حكومەتیش هیچ بڕە گازێك بە نرخی پاڵپشت ناداتە 
جووتیاران، بۆیە جووتیاران جگە لە وەرزی هاوین لە 

وەرزەكانی دیكە تەماتە ناچێنن".
ســاڵی رابردوو ژمارەیەكــی زۆر لە جووتیاران لە 
وەرزی هاویندا خەیاریان لە خانووە پلاستیكییەكاندا 
چانــد، بەرهەمــی خەیار هێنــدە زۆر بــوو، كیلۆی 
100 دینــاری بۆ جووتیاران نەدەكرد، بۆیە زۆربەی 
جووتیاران ئەمساڵ روویان لە چاندنی تەماتە كرد.  
مەلا كامل داود دەڵێت ئەمســاڵ نزیكەی 20%ی 
خانووەكانی بازیان بە تەماتە چێنراون، بەڵام بەهۆی 
زۆریــی خســتنەڕووی تەماتە و لێشــاوی هاوردەی 
تەماتــەی ئێرانــی بــۆ عێــراق، ئــەو 350 دیناری 
رەسمەی وەزارەتی كشتوكاڵ خستییە سەر تەماتەی 

هاوردەكراو سوودی نەبوو.
بڕیــاری قەدەغەكردنی تەماتــەی هاوردەكراو لە 
رۆژی 2019/9/1 كەوتــە بــواری جێبەجێكردنەوە. 
مــەلا كامل پێیوایە بڕیارێكی باشــە، بەڵام درەنگە 
"چونكە بڕیارەكە لە كاتێكدا دەرچووە كە جووتیاران 
زەرەرەكەیــان كردووە. ئێســتاش بەرهەمی تەماتە 
رووی لە كەمییە، بۆیە ئەو بڕیارە ناتوانێ قەرەبووی 

زەرەری جووتیاران بكاتەوە".
دانا لوقمان، 28 خانووی پلاستیكی لە ناوچەی 
بازیان هەیە، ئەمســاڵ لە نێو 13 خانوودا تەماتەی 
چانــدووە، دەڵێت: "ئەمســاڵ بەرهەمــی تەماتە و 
نرخەكــەی لە بەرژەوەنــدی جووتیــاران نەبوو، بۆ 
نموونــە ئەمســاڵ لە كــۆی بەرهەمــی 11 خانووی 
پلاســتیكی 2500 ســندوق تەماتــەی 15 كیلۆییم 
فرۆشــتووە كە كۆی بەرهەمەكــەی دەكاتە 37 تۆن 
و 500 كیلــۆ، واتــە هەر خانووێــك نزیكەی 3 تۆن 
و 400 كیلۆ بەرهەمی هەبووە، زیاتر لە نیوەی ئەو 
بەرهەمەم كیلۆی بە 135 دینار فرۆشتووە، لەكاتێكدا 
هەر كیلۆیەك تێچووەكەی نزیكەی 270 دینار لەسەر 
خۆمــان كەوتــووە، بۆیــە ئەمســاڵ قازانجمــان بۆ 

دووكاندار و كۆمپانیاكان بوو". 
دانا لوقمان، ئەندازیاری كشــتوكاڵییە و پێشتر 
لە دەرەوە بووە و لە 8 وڵاتی ئەوروپی كشــتوكاڵی 
كــردووە، دەڵێت: "زۆربــەی وڵاتانی ئەوروپا 10%ی 
بودجەی گشتی بۆ كشتوكاڵ تەرخان دەكەن، بۆیە 

ئەگــەر بمانەوێت كشــتوكاڵ پێشــبكەوێت، دەبێت 
ســەرەتا حكومــەت بودجــەی زیاتر بۆ كشــتوكاڵ 

تەرخان بكات". 
بەپێــی ئامــاری وەزارەتی كشــتوكاڵ بەرهەمی 
ســاڵی رابردووی تەماتە بەراورد بە ســاڵی پێشــتر 
20.6% كەمــی كردبــوو، بەڵام پێشــبینی دەكرێت 
ئەمساڵ زیاتر لە ساڵی رابردوو تەماتە چێنرابێت. 

كەمــال محەممــەد، بەڕێوەبــەری بەرهەمهێنانی 
ســەوزە لە خانووی پلاســتیكی دەڵێــت: "نزیكەی 
8%ی خانووە پلاستیكییەكان بە تەماتە دەچێنرێن، 
بۆ ئەوەی بڕی چاندنی تەماتە و بەرهەمەكانی دیكەی 
وەك باینجان و بیبەر و پاقلەمەنییەكان زیاد بكەین، 
بڕیارمانداوە لە ســاڵی داهاتووەوە پەین و دەرمانی 
قڕكــەری كرم و مێــرووە زیانبەخشــەكان و نایلۆن 
بــە پاڵپشــتی 50% بدەینە ئــەو جووتیارانەی ئەو 
بەرهەمانە دەچێنــن. تاوەكو تێچووی بەرهەمهێنان 
لەسەریان كەم ببێتەوە و بتوانن لە نرخدا كێبڕكێی 

بەرهەمی هاوردە بكەن". 
گوتیشــی: "لــە رێگــەی چالاككردنی هــەردوو 
كارگەی دۆشاوی تەماتەی هەریر و شارەزور، هەوڵ 

بۆ بەبازاڕكردنی تەماتە دەدەین".

ساڵ

2013
2014
2015
2016

2017
2018

بڕی تەماتەی بەكاربراو )بە تۆن( لە شەش ساڵی رابردوودا

خۆماڵی

84.537
64.782
60،772
86.205

83.107
66.029

هاوردە

98.372
120.218
122.232
102.862

87.086
98.948

هاوردە

هاوردە
هاوردە
هاوردە
هاوردە

هاوردە
هاوردە

كۆی گشی

182.909
185.000
183.004
188.068

170.193
164.977

هەرێمی كوردستان ساڵانە پێویستی بە 185 هەزار تۆن تەماتەیە

بەهۆی خراپیی كواڵیتی ئەو جگەرانەی لە هەرێمی كوردستان هەن، ئێستا جگەرەكێشەکان روویان لە كێشانی تووتن كردووە

ئەنجامی 
سكاڵاكەی ژووری 
بازرگانیی پاریس 
هەرچییەك بێ، كێشە 
بۆ نەوتی هەرێمی 
كوردستان دروست 
دەكات

لاوازترین خاڵی 
وزەی هەرێمی 
كوردستان ئەوەیە 
كە هیچ لۆبییەكی 
نێوخۆیی و دەرەكی 
بۆ نەكراوە

راپۆرتەكەی ئۆیڵ 
پرایس لەبارەی 
سكاڵاكەی كۆمپانیای 
دیناستی پێترۆلیۆم 
لەسەر وەزارەتی 
سامانە سروشتییەكان، 
لە ئیشی لۆبیستەكان 
دەچێت

بەهرۆز جەعفەر*

 )فۆتۆ: رووداو(

مەترسیی سكاڵاكان 
لەسەر كەرتی وزەی هەرێمی كوردستان

 ساڵی 1977 هێڵی بۆڕیی نەوتی كەركووك 
– جەیهان )عێراق – توركیا( لە مەراسیمێكدا 
لەلایەن تەها محێدین مەعروف، جێگری ئەوكاتی 
سەرۆكی عێراق و سولەیمان دێمیرێل، جێگری 
ئەوسای سەرۆكوەزیرانی توركیا كرایەوە. ئەم 
هێڵە لە كەركووكەوە تا جەیهان )كە دەكەوێتە 
باشووری توركیا( درێژییەكەی 970 كیلۆمەترە. 
هێڵی نەوتی عێراق- توركیا )ITP( بە یەكێك 
لە هێڵە هەســتیار و ستراتیژییەكانی ناوچەكە 

دادەنرێ.
نــەوت و غازی سروشــتی، تەنیا كاڵایەكی 
ئابووری نین، بەڵكو كەرەستەی هاوپەیمانێتی 
پەیوەندییــە  نێــو  تۆپیكــی  و  ســتراتیژی 
ناكۆكــی  دروســتبوونی  نێودەوڵەتییەكانــن. 
لــە هێڵــی نەوتــی عێــراق - توركیــادا بەبێ 
دەستوەردانی ئەمریكا نابێت، كاریگەری لەسەر 
كوتلەكانی وزەی دەریای ناوەڕاست و ئابووریی 
توركیــاش هەیە. جگە لــەوەی كەمبوونەوەی 
رادەی پشتبەســتنی ئەوروپا بە نەوت و غازی 
سروشــتیی رووســیا، خواست لەســەر نەوتی 
هەرێمی كوردستان و كەركووك زیاتر دەكات. 
چاوەڕوان دەكرێت گەورەترین مەترسی بەردەم 
كابینەی نوێی حكومەتی هەرێمی كوردســتان 
بریتــی بێت لــەو ســكاڵایەی كــە حكومەتی 
عێراق لە ســاڵی 2014 وە لەســەر توركیا لە 
دادگای نێوبژیوانیــی نێودەوڵەتیــی ســەر بە 
ژووری بازرگانیــی پاریــس تۆماری كــردووە، 
ئەنجامــی ئەمەش هەرچییەك بێت كێشــە بۆ 
فرۆشــتنی نەوت لە هێڵی بۆڕیی كوردســتان- 
توركیا دروســت دەكات، لەپاڵ ئەمانەدا چەند 
ســكاڵایەكی نێودەوڵەتی و نێوخۆیی لەســەر 
دۆســیەی نەوتــی هەرێمی كوردســتان هەن، 

لەوانە: 

یەكەم: سكاڵای حكومەتی عێراق 
لە ژووری بازرگانیی پاریس. 

 دادگای نێوبژیوانی نێودەوڵەتی بۆ كاروبارە 
بازرگانییــەكان لــە پاریــس یاخــود )ژووری 
بازرگانیــی پاریس( وەكو رێكخراوێكی جیهانی 
 ) Arbitration-وایە بۆ نێوبژیوانی )التحكیــم
لەو ناكۆكیانەی دروست دەبن. لەم چەمبەرەدا 
هەریەكە لە عێراق و توركیاش ئەندامن. سكاڵاكە 
لەسەر ئەو بنەمایە كراوە كە توركیا گرێبەست 
یــان ســەفقەیەكی لەگــەڵ حكومەتــی عێراق 
كردووە لە چوارچێوەی هێڵی كەركووك-جەیهان 
بۆ فرۆشتنی نەوتی عێراق لەو رێگەیەوە، بەڵام 
رێككەوتنەكە پێشێل كراوە )توركیا سەروەریی 
عێراقی پێشــێل كردووە(. بەبێ گوێدانە بەغدا 
مامەڵەیەكی دیكەی هاوشــێوەی لەناو هەمان 
وڵاتــدا لەگەڵ هەرێمی كوردســتان كــردووە و 
هێڵی بۆڕیی كوردستان- توركیای كردووەتەوە، 

بۆیــە وەزارەتی نەوتی عێراق لە ســاڵی 2014 
لە دادگای ناوبراودا سكاڵای لەسەر حكومەتی 
توركیا تۆمــار كرد. ئەمە لەكاتێكدا روویدا كە 
توركیا لە دوای رووخانی رژێمی سەدام حوسێن 
لە ساڵی 2003، پەیوەندییەكانی لەگەڵ عێراق 
باش نەبوو. ســەرەتا كە نــووری مالیكی بوو 
بە سەرۆكوەزیران، بەهۆی نزیكییەوە لە ئێران 
هیــچ ئۆفەرێكی بە توركیا نــەدا. دواتریش كە 
حەیــدەر عەبادی، بۆ ماوەی یەك خول )چوار 

ساڵ( بوو بە سەرۆكوەزیران، هەمان سیاسەتی 
لەگەڵ توركیا دووبارە كردەوە. بە پێچەوانەوە 
پەیوەندییەكانــی هەرێمی كوردســتان لەگەڵ 
توركیا لە ساڵی )2007 تا 2017( بەهێز بووە. 
لەلایەكی دیكەشــەوە بەهۆی سەركەوتنەكانی 
پێشــمەرگە و لاوازبوونی ســوپای عێــراق لە 
بەرانبــەر داعش، عێراق كۆنترۆڵی ئاســایش و 
سەربازی بەسەر زۆر ناوچەی باكووردا لەدەست 
دا. هەرێمی كوردســتان مرخی لەوە خۆشكرد 
كە نەوتی كەركووك بە هێڵی بۆڕی كوردستاندا 
بفرۆشــێ، بۆیــە لە ســاڵی 2014 بێ گوێدانە 
حكومەتی عێــراق، نەوتی كەركووكی هەناردە 
كرد. عێراقیش هەمان ساڵ سكاڵای تۆمار كرد. 
دواتــر كە لە دوای ریفراندۆمی ســەربەخۆیی و 
16ی ئۆكتۆبــەری 2017 وە حكومەتی عێراق 
بە زەبــری هێزی ســەربازی كۆنترۆڵی كێڵگە 
نەوتییەكانــی كەركووك و مووســڵی كردەوە، 
حكومەتی هەرێمی كوردســتان 40%ی ئاستی 
هەناردەكردنی نەوتەكەی لەدەســتدا، پاشــان 
ناچــار بوو بگەڕێتەوە بەغدا بۆ دانوســتاندن. 
دیكــە ســكاڵاكە ســەری  ئێســتا جارێكــی 
هەڵداوەتەوە. لەگەڵ ئەوەی كەیسەكەی پاریس 
لایەنــی ســەرەكی تێیــدا عێــراق و توركیایە، 
بەڵام لێكەوتەی راســتەوخۆی لەسەر هەرێمی 
كوردســتان دەبــێ. وا چــاوەڕوان دەكرێــت 
عێراق داواكە بباتــەوە، ئەوكاتە توركیا ناچار 
بــە جێبەجێكردنــی مەرجەكانــی حكومەتــی 
عێراق دەبێــت، واتە هێڵی وزەی كوردســتان 
– جەیهانــی توركیا نامێنێ، عێراقیش چۆنی 
بووێ ئاوا مامەڵە بە هەناردە و فرۆشتنی نەوتی 
كوردســتانەوە دەكات. خــۆ ئەگەریش توركیا 
داواكە بباتەوە، ئەوا هەرێمی كوردستان زیانی 
گەورەتر دەكات و دەیان هێندە دەســتوەردانی 

توركیا لە هەرێمی كوردستان زیاتر دەكات. 

دووەم: فیدراڵیزم و سەربەخۆ فرۆشتنی 
نەوتی هەرێمی كوردستان

 سكاڵای دووەم، داوای یاسایی تۆماركراوی 
دادگای فیدراڵــی عێراقــە لەســەر هەرێمــی 

كوردســتان كە بۆچــی ســەربەخۆیانە نەوتی 
فرۆشــتووە، بــەڵام لەبەرئەوەی لە ســەرجەم 
دانیشتنەكانی دادگا لەسەر ئەو كەیسە نوێنەری 
هەرێمی كوردســتان لە بەغدا ئامادە نەدەبوو، 
كاری دادگا رێڕەوی یاسایی خۆی وەرنەدەگرت، 
بەڵام دوای ئاســاییبوونەوەی پەیوەندییەكانی 
لەگەڵ حكومەتی مەركەزی، هەرێمی كوردستان 
بڕیاری دا نوێنەری ئامادەبێت. ئێمە لێرەدا بۆ 
ئــەوەی بزانین كــێ دەیباتــەوە )هەولێر یان 
بەغدا( لەڕووی یاسایی و دەستوورییەوە چەند 
مەتریاڵێكمــان لەبەردەســتە، یەكێــك لەوانە 
دەســتووری عێراقــە، ئینجــا یاســای نەوت و 
غازی هەرێمی كوردســتان، بەڵام بەبێ ئەوەی 
لە شــێوازی پێكهاتنی ئــەو فیدراڵیەتە بگەین 
كــە عێراقی دوای 2003ی لەســەر بنیاتنراوە، 
ناتوانین تەتەڵەی كەرتی نەوت بكەین لە رووی 
یاســاییەوە. راستە لە عێراقدا زلهێزە ناوچەیی 
و جیهانییەكان كێشــەكان یەكلایی دەكەنەوە، 
بەڵام لایەنە عەرەبییەكان زۆرجار بەهۆی لێزانی 
لە دەستوور و یاسا بۆشاییەكیان دۆزیوەتەوە، 

بۆیە پێویستە لەمە بگەین. 
فیدراڵیزم، ئاماژەیە بۆ سیستەمی دەوڵەت 
كە لە چەند كانتۆن یان هەرێم یان ویلایەتێك 
پێكدێــت و تێیدا سیســتەمێكی فەرمانڕەوایی 
ئاڵــۆز )مركــب( هەیــە. پرســیارەكە ئەوەیە 
ئــەم فیدراڵیەتــە لــە یاســای دەســتووری و 
سیستەمە دەســتوورییەكاندا چۆن پێكدێت و 
لە عێراق چۆن پێكهاتووە؟ ســەرەتا فیدراڵی 
یەكێتییەكی ئارەزوومەندانەیە لە نێوان ویلایەت 
یان هەرێمەكاندا كە هەر هەرێم یان ناوچەیەك 
لەناو ئەو سیستمەدا مافی پاراستنی كولتوور و 
زمان و ئاین و ســامانی ژێرزەوی و سەرزەویی 
خۆی هەیە. پێكهێنانی فیدراڵیزم لەســەر دوو 
بنەما دەوەستێ، بنەمای یەكەمیان ئەوەیە، بۆ 
هەر هەرێمێك خۆبەڕێوەبەرێتی )حوكمی زاتی(
یەك هەیە و، هەریەكەشیان دەكرێت سیستەمی 
یاسادانان و دەسەڵاتی جێبەجێكردن و قەزای 
ســەربەخۆی هەبێــت، بــەڵام دواجــار هەموو 
هەرێمەكان لەژێر یاسا یان دەستووری دەوڵەتی 
فیدراڵیــدا كۆدەبنەوە. بنەمــای دووەمیش كە 
فیدراڵیەتی لەســەر بنیات دەنرێ، ئەوەیە كە 
هەموو هەرێمەكانــی دەوڵەتەكە لەناو خۆیاندا 
رێكدەكەون لەســەر ملكەچبوون بۆ یەك یاسا 
ئەویش یاســا و دەستووری دەوڵەتی فیدراڵە. 
لێــرەدا لە هــەردوو حاڵەتەكەدا، لــە پەیوەند 
بە فرۆشتنی ســەربەخۆیانەی نەوتی هەرێمی 
كوردستان، دەكرێت كورد بە هەردوو حاڵەتەكە 
ڕازی بێت، چونكە ماددەی 110 لە دەستووری 
عێراق دەسەڵاتەكانی حكومەتی فیدراڵی لە نۆ 
خاڵدا دیاریكردووە ، بە یەك وشــەش باســی 

نەوت و غازی سروشتی یان وزە ناكات.
ئینجا بەپێی یاســای ژمارە )22( ی ساڵی 
)2007(ی تایبەت بــە نەوت و غازی هەرێمی 
كوردستان-عێراق لە ماددەی )1( خاڵی )8( دا 
ئەنجوومەنی هەرێمی هەیە، ئەم ئەنجوومەنەش 
تایبەتە بە نەوت و غازی هەرێمی كوردستان كە 
پێكدێت لە سەرۆكی حكومەت و جێگرەكەی، 

وەزیــری ســامانە سروشــتیەكان و وەزیــری 
دارایــی. لەهەمان یاســادا لە مــاددەی )30( 
ئامــاژە بــە دەســەڵات و تواناكانــی وەزیــری 
ســامانە سروشــتییەكان كراوە لە رێگەپێدان 
و مۆڵــەت و بەكارخســتن و هەناردەكــردن و 
هــەر رێككەوتنێكی دیكــە. بەپێی مۆڵەتەكە، 
رێگەپێدان چ گواستنەوە بێت یان هەناردەكردن 
یان نوێكردنەوە لە دەسەڵاتەكانی وەزیرە. بەڵام 
ئایا بەرپرســانی نەوت بەبێ بەرانبەر ئەمە بۆ 

كۆمپانیاكان دەكەن؟

ســێیەم: ســكاڵای كۆمپانیــای دیناســتی 
پیترۆلیۆم

لە سكاڵای سێیەمی سەر حكومەتی هەرێمی 
كوردستاندا كە كۆمپانیای دیناستی پیترۆلیۆم-
Dynasty Petroleum لــە 20ی ئۆگەســتی 
2019 لە دادگای شــاهانەی لەنــدەن تۆماری 
كــردووە، باســی ئەوە دەكرێ كــە دوو حیزبە 
دەســەڵاتدارەكە لە هەرێمی كوردســتان خراپ 
یاســای نەوت و غازیــان بەكارهێناوە. بەپێی 
 Oil Price-راپۆرتەكەی ماڵپەڕی ئۆیەڵ پرایس
كــە لــە 21ی ئۆگەســت بــاوی كردووەتەوە، 
كۆمپانیــای ناوبراو دوو كۆمپانیای هاوبەشــی 
كوردیــی هەبــووە، بــە بەكارهێنانــی گۆڕینی 
دەســەڵات )كۆنترۆڵ(، دیناســیتی پیترۆلیۆم 
دوو كۆمپانیــای دەرەكــی دیكــەی هێناوەتــە 

نــاوەوە بــۆ جێبەجێكردنی ئەو گرێبەســتەی 
لەگــەڵ وەزارەتــی ســامانە سروشــتییەكان 
هەیەتــی، بەڵام دواتر داوای پارەی نایاســایی 
Illegal Paymentیــان لە كۆمپانیاكە كردووە 
بەڕێژەی 20% بۆ 30%. كۆمپانیاكەش ماوەی 
21 رۆژی دانــاوە، ئەگەرنا داوای )1.5( ملیار 
دۆلار لە حكومەتی هەرێمی كوردستان دەكات. 
ئــەم راپۆرتــەی ئۆیــەڵ پرایــس تاڕاددەیەك 
گوماناوییە، چونكە یەكەمجارە ئاژانســێكی وا 
باوەڕپێكــراو لە چەندین شــوێنی راپۆرتەكەدا 

و  نەزانــراو"  "ســەرچاوەیەكی  دەســتەواژەی 
بەكاربهێنێــت،  تایبــەت"  "ســەرچاوەیەكی 
تاڕاددەیەك ئەمە لە ئیشی لۆبیستەكان دەچێت 

كە بەپارە كەیسەكان دەجوڵێنن.

عێراق لە كوێوە نەوتەكەی 
هەناردە دەكات؟

هەناردەكردنــی نەوتــی عێــراق لــە دوای 
جەنگــی یەكەمی جیهانییەوە بەپێی پێگە و 
هەڵكەوتــەی ئەم وڵاتە بیــری لێكراوەتەوە، 
لە ســییەكانەوە تا كۆتایی چلەكانی سەدەی 
بیســت، هێڵــی كەركــووك و مووســڵ بۆ - 
حەیفا لەكاردا بوو، دواتر كەنداو. لە ســاڵی 
)1979( ئوردن و عێراق لە بەرنامەیاندا بوو 
لوولەیەك لە نێوان هەردوو وڵاتدا رابكێشــن 
و رۆژانــە یــەك ملیــۆن بەرمیــل نــەوت بە 
خاكــی ئوردندا بگاتە دەریای ســوور، بەڵام 
دواتــر بەهۆی هەڵگیرســانی شــەڕی ئێران- 
عێراقــەوە پرۆژەكــە پەكیكەوت. لە ســاڵی 
2011 دیســان عێــراق و ئــوردن رێككەوتن 
كــە رۆژانــە )100( هــەزار بەرمیل نەوت لە 
رێگەی راكێشــانی بۆڕییەك لە شــارۆچكەی 
حەدیســەی رۆژئاوای عێراقــەوە تا بەندەری 
عەقەبە رەوانە بكــەن. گفتوگۆكان بەردەوام 
بوون و چووە بواری جێبەجێكردنەوە، بەڵام 
داعــش هــات و ئــەم پرۆژەیەی لــە رەگەوە 
هەڵكێشا. لە دوای ساڵی )2014(ەوە هێڵی 
نەوتی كەركووك- جەیهان لەلایەن داعشەوە 
لــە ناوچــەی مووســڵ )كــە بەناوچەی 20 
كیلۆمەتری ناسراوە، تێكدرا(. ئینجا وەزیری 
پێشــووتری نەوتــی عێــراق، عەبدولكەریــم 
لوعەیبی، لەگەڵ وەزیری نەوتی ئێران بیژەن 
زەنگەنــە، رێككەوتــن كە نەوتــی كەركووك 
و نەفتخانــەی خانەقین بــۆڕی ببەنە ئێران، 
لایەنە تەكنیكییەكانیشــی لەنــاو كۆمپانیای 
نەوتــی باكوور تــەواو بوون، بــەڵام بەهۆی 
رێگرییەكانــی ئەمریــكاوە ئــەم پرۆژەیــەش 
پەكیكــەوت. ئینجا وەزارەتــی نەوتی عێراق 

لــە 2018 دا فەرمانی بــە كۆمپانیای نەوتی 
باكــوور كرد كــە نەوتــی كەركــووك بدەنە 
پاڵاوگەكانــی عێراق و هەرێمی كوردســتان، 
پێشــتر هەرچەندێكیان بۆچووە بكرێتە دوو 
هێندە تــا پێداویســتییە نێوخۆییەكانی پێ 
تــەواو بكرێت. لە ســەرەتای 2019دا دوای 
چەنــد ســەردانێكی هــەردوولا، حكومەتــی 
ئــوردن و عێــراق رێككەوتن كــە رۆژانە 10 
هەزار بەرمیل بــۆ ئوردن هەناردە بكرێت بە 

نرخێكی هەرزانتر لە بازاڕ.
لــە 28ی ئۆگەســتی 2019 دا وەزیــری 
وزەی توركیا فاتیح دونماز، سەردانی عێراقی 
كرد. لە كۆنگرەیەكی رۆژنامەڤانیی هاوبەشدا 
وەزیــری نەوتی عێراق ســامر غەزبان گوتی 
هێڵێكــی نوێی گواســتنەوەی نــەوت لەگەڵ 
توركیــا دەكەینەوە، لەكاتێكــدا ئەو هێڵەی 
ئەو باســی دەكات زیاتر لە ســاڵ و نیوێكە 
لــە جێبەجێكردندایــە، ئەم هێڵــە نوێیە بە 
تەنیشــت هێڵــە كۆنەكــەوە رادەكێشــرێت، 
ســەرەتا لە K1 واتە لەناو كۆمپانیای نەوتی 
 – K2 باكــوورەوە پەمــپ دەدرێ و دەچێتە
پەمپێكــی گــەورەی پاڵپێوەنەر لــە بێجی، 
تــا دەگاتە ناوچەی فەتحە K3. لەوێشــەوە 
لەســەر ســنووری پێشخابور وێســتگەیەكی 
گــەورەی پێوانەكــردن دانــراوە كــە نەوتی 
كوردســتان لە نەوتی عێراق جیا دەكاتەوە. 
لەودیویشــەوە لەناو توركیا شەش وێستگەی 
دیكەی پەمپــدان هەن تا دەگاتــە جەیهان، 
لە جەیهانیــش تانكیی هەرێمی كوردســتان 
بەجیایــە و تانكی عێراقیــش بەجیا، چونكە 

كواڵیتی نەوتەكەیان جیاوازە.

ئەنجام

هێڵــی بۆڕیی نەوتــی كوردســتان، تەنیا 
و  تەقتــەق، شــێخان  كێڵگەكانــی  نەوتــی 
تاوكــێ دەباتە خورمەڵە و لەوێشــەوە هەتا 
زاخۆیــە. عێــراق گرفتــی لەگــەڵ بۆڕییەكە 
نییــە. بەپێچەوانەوە، ئــەی نەوتی هەرێمی 
كوردســتان لەكوێوە هەناردە بكرێت؟ بەڵكو 
گرفت لە فرۆشــتنەكەیدایە كە بەغدا پێیوایە 
دەبێت لە رێگەی ئــەوەوە بێت، نەك هەرێم 
و توركیــا پێكــەوە مامەڵە بكــەن. هەرچی 
ســكاڵا و ئاریشە یاســاییەكانی نێوان هەرێم 
و حكومەتــی مەركــەزی بەغدایــە چاوەڕوان 
دەكرێت پێش ئەوەی هەردوولا بچنە بەردەم 
دادگای فیدراڵی، پێشوەخت بە دانوستاندنی 
سیاســی لە نێوان خۆیان چارەســەرێكی بۆ 
بدۆزنــەوە. یەكێكــی دیكــە لە هــەرە خاڵە 
لاوازەكانی كەیسی نەوتی كوردستان ئەوەیە 
چونكــە هەرێــم دامــەزراوەی نیشــتیمانیی 
بەهێــزی نییــە، هیــچ لۆبییەكــی گرنگــی 
نێوخۆیــی و عێراقــی و جیهانــی بۆ نەكراوە 
و نیەتــی. لەنــاو وەزارەت و كێڵگەكانەوە تا 
دەگاتە لیژنەكانــی پەرلەمان و ناوەندەكانی 
توێژینــەوەی تایبــەت بە بوارەكــە یان نین، 
یــان هیــچ تایبەتمەندییەكــی بەهێزیان لەم 
ســێكتەرەدا نییە. بۆیە لەنــاكاو دەبینی بە 
یەك راپۆرتی ئاژانسێكی وەك ئۆیەڵ-پرایس 
ســێكتەری نەوتی هەرێم دەلــەرزێ و رەنگە 
ئابووریی هەرێمیش تووشی داتەپین بكاتەوە 
و بیخاتــە قاڵبی لێپرســینەوەی یاســایی و 
نێودەوڵەتییــەوە. هەرێمــی كوردســتان بێ 
ئەنــدازە لــەم بــوارەدا كورتــی هێنــاوە كە 
پێویســتە كابینەی نوێــی حكومەتی هەرێم 
كاری وردی لەسەر بكات. دواجار هەرچییەك 
هەیــە و نییــە لــە سەرانســەری عێراقدا بە 
پــارەی نــەوت دەڕواتە ڕێــوە. كاتێك نەوت 
هەناردەكردنەكــەی تووشــی كێشــە بێــت، 
كەواتە كارەساتی جۆراوجۆر دروست دەبێت.

* سەرۆكی ئینستتیوتی مێدیترانە 
بۆ توێژینەوەی هەرێمایەتی. خوێندكاری 
دكتۆرا لە پەیوەندییە ئابوورییە 
نێودەوڵەتییەكان.  

توركیا و عێراق هەر 
كامیان لە سكاڵاكەی 
دادگای نێوبژیوانی 
نێودەوڵەتی براوە 
بن، هەرێمی 
كوردستان زەرەر 
دەكات

گەورەترین 
مەترسی بەردەم 
كابینەی نوێ 
سكاڵایەكی عێراقە 
لە دادگای نێوبژیوانی 
نێودەوڵەتی لە دژی 
توركیا

تاراوگەهونەری تەنیا 26 %ی كۆچبەرانی عێراقی لە بەریتانیا قبووڵیان وەرگرتووەكوردێك خەڵاتی باشترین ژەنیاری ئێران وەردەگرێ
رووداو - هەولێر

ئارڤین رەئووفی، ژەنیاری كورد، لە رێورەســمێكی بەرفراواندا لە تاران خەڵاتی باشــترین ژەنیاری گەنجی ئێرانی وەرگرت. ئارڤین رەئووفی، بە )رووداو(ی 
گوت "من یەكێكم لە خوێندكارانی هونەرمەند هەژار زەهاوی كە توانیم لە خولی سێزدەمین فێستیڤاڵی لاوانی ئێران بە ئامێری دەف، خەڵاتی باشترین ژەنیاری 

گەنجی ئێران وەربگرم".
ســاڵانە فێســتیڤاڵی لاوانی ئێران بۆ دیاریكردنی باشــترین ژەنیاری گەنج لە بواری ئامێرەكانی میوزیكی ئێرانی لە تاران بەڕێوەدەچێت. ئەمســاڵ ئارڤین رەئوفی 

خەڵاتی باشترین ژەنیاری گەنجی ئێرانی وەرگرت.

رووداو - هەولێر
لە شــەش مانگی یەكەمی ئەمســاڵدا ســێ هەزار و 180 هاووڵاتیی عێراقی لە بەریتانیا داوای مافی پەنابەرێتییان كردووە، بەڵام تەنیا 26%ی ئەو كەســانە 

وەڵامی ئەرێنییان وەرگرتووە. بەگوێرەی راپۆرتێكی )یورۆ نیوز( زۆربەی ئەوانەی لەو ماوەیەدا لە فەرەنســاوە روویان لە بەریتانیا كردووە، كوردی ئێران و عێراق 
بوونە. لە سەرەتای 2019ەوە هەتا مانگی حوزەیران چوار هەزار و 208 ئێرانی داوای پەنابەرێتییان كردووە، لەو ژمارەیەش 73%یان وەڵامی ئەرێنییان وەرگرتووە. 

ئێرانییەكان گەورەترین ژمارەی پەناخوازانی ئەمساڵی بەریتانیا پێكدەهێنن.

60 كۆچبەری كورد 
لە گۆڕستانێكی 
یۆنان نێژراون

بە رێكەوت بوومە گۆرانیبێژ

 لەبەر كاری هونەری 
نەبووایە، رەنگە 
سۆشیاڵمیدیام 
بەكارنەهێنایە

حەزم لە 
سۆشیاڵمیدیا نییە

رووداو: تــۆ لە نێــو خێزانێكــی هونەریدا گەورە 
بــووی، بابــت گۆرانیبێژ بووە. چۆن لــە ئەندازیاری 

فڕۆكەوانییەوە رووت لە 
میوزیك كرد؟

ماهیــر زەین: لە ماوەی خوێندنمدا، لەو چوار 
پێنج ســاڵەی لە كۆلێژ بووم، میوزیك بەردەوام 
هەبوو، پاش كاتی خوێندن روومان لە ســتۆدیۆ 
دەكــرد و كارمان دەكــرد و فێر دەبووین خەڵك 
چــۆن لە بــواری میوزیكدا كار دەكــەن. هەموو 

دۆستان 
ئەو خۆشەویســتی و ویستەی منیان بۆ میوزیك 
دەبینی و هانی منیان دەدا، ئیتر بەو شــێوەیە بوو. 

سەمیانی پەریزادە، گۆرانیبێژی كورد بۆ )رووداو(:

لە رقی ئەوانەی 
تەنیا بایەخ بە 

روخساریان دەدەن، 
قژم تاشی

تاتۆكەی سەر 
دڵم، هێمایەكە 
بۆ ئەو كچەی 
خۆشمدەوێت

نێرەمووكم و پەیوەندیم 
لەگەڵ كچێك هەیە

رووداو: ئەگەر باسی خۆت بكەی، چۆن خۆت 
دەناسێنی؟

پەریــزادە: كچە كوردێكی خەڵكی رۆژهەڵاتی 
ناوەڕاســتم. بچووكترین تاكــی خێزانێكم كە 11 
منداڵ بووین. ژیانی منداڵیم وەك شازادە وابوو، 
باوكم بەهەشــتییەك بوو بۆ خۆی. بەڵام كاتێك 
گەورە بووم بەرەوڕووی بەربەستی زۆر بوومەوە، 
ئیدی كچە نەرمونیان و شازادەكە نەمام، بەڵكو 

كچێكی یاخیم لێدەرچوو. 
رووداو: بۆچی قژت ســفر كرد، تاتۆكانت زۆر 

سەرنجڕاكێشن، مانایان چییە؟
پەریــزادە: قــژ ســفركردنەكەم هەڵوێســت 
بوو، ویســتم لــەو رێگایەوە مانایەكــی دیكە بە 
بارگرانییەكان و سەختیی ژنبوون بدەم. هەروەها 
لــە دژی قێزەونیــی ژیــان و خیانەتــی رۆژگار 
بڕیــاری ســفركردنی قــژم دا. بەهــۆی كەوتنی 
قەڵای پاكیزەییم لە قۆناغە جیاوازەكانی ژیانمدا، 
بڕیاری دەســتبەرداربوون لە قژم دا. گەیشــتمە 
دۆخێك بەرەنگاری فاشــیزمی جوانی و گۆڕینی 
ستایلەكان ببمەوە. بەرەنگاری دووڕوویی مرۆڤ 
ببمەوە. تەنیا بایەخدان بە روخسار وای لێكردم 
قژم ســفر بكــەم. بەمشــێوەیە رەخنــەی خۆم 
دەردەبڕم. مــن بەبێ قژیش ژنێكی جوان دەبم. 
خۆم ئەندامێكــی گرووپی هاوڕەگەزخوازانم. زۆر 
جار لەدژی ئەو كەسانەی بیریان لەوە كردووەتەوە 
كــە من رەگەزی خۆم لە ژنەوە بۆ پیاو گۆڕیوە، 
یــان كێشــەیەكی دەروونی و جەســتەییم هەیە 
بۆیە لەگــەڵ هاوڕەگەزخوازانم، دەســتمكردووە 
بە خۆڕازاندنــەوە بە بەكارهێنانی میكیاژی تۆخ 
بــۆ لێوەكانم و كوڵمەكانم. بەمشــێوەیە چوومە 
بەردەمیان. ئیدی گوێیەكانم تەنیا شتی ئەرێنی و 
جوان دەبیستێ. لەو ژینگەیەی ئێستام هەمووان 
دەمناســن. هەر تاتۆیەكی لەشــم ئاماژەیەكە بۆ 
سەركەوتنێك و تێپەڕاندنی لەمپەرێكی سەخت. 
بۆ نموونە تاتۆكەی ســەر دڵــم، هێمایە بۆ ئەو 
كچــەی خۆشــمدەوێت، ئەویــش هەمــان تاتۆی 

لەسەر دڵی كردووە.
گرووپــی  ئەندامێكــی  گوتــت  رووداو: 

هاوڕەگەزخوازانی! خۆت هاوڕەگەزخوازیت؟
پەریزادە: نەخێر من نێرەمووكم. 
رووداو: كەی زانیت نێرەمووكی؟ 

پەریزادە: هەر لە منداڵیمەوە زانیم. بەڵام رۆڵە 
كۆمەڵایەتییــەكان و ئەو پەیوەندییــە مۆدێرنانەی 
كــە خۆم دامڕشــت، ئیدی لەگەڵــی گونجام. هەر 
ئەمەش هۆكارێك بوو بۆئەوەی هەمیشە پەیوەندی 
ســۆزداریی درێژخایەنــم لەگەڵ رەگــەزی بەرامبەر 
هەبێت. پەیوەندی رۆمانســیی كەمــم لەگەڵ ژنان 
هەبووە، بەڵام ئەمە دوو ســاڵە ژنێك لە ژیانمدایە. 
دوای هــەوڵ و ماندووبوونێكــی زۆر بۆم دەركەوت 
پیاوانــی ئەم ناوچەیە هەرگیز چــاك نابن و چەند 
هەوڵیان لەگەڵ بدەیت، بێهوودەیە. دوای شووكردن 

و جیابوونەوە، بۆچوونم گۆڕا. 
رووداو: بۆچی جیابوویتەوە؟

پەریــزادە: پێنــج ســاڵ پەیوەندیمــان هەبوو، 
11 ســاڵیش ژن و مێــرد بوویــن، واتە 16 ســاڵ 
پێكەوەبوویــن. ئێمــە لــە تەمەنێكــی زۆر گەنجدا 
یەكدیمان ناســی و پێویستمان بە دۆستایەتییەكی 
بەهێــز هەبــوو، بەڵام دوای هاوســەرگیری دركمان 
كــرد، دەبــوو بــۆ پاراســتنی شــكۆی خێزانەكەم 
قوربانــی بــدەم. وەك دەزانیــت كچــان لــە نێــو 
خانەوادەكانی رۆژهەڵاتی ناوەڕاســتدا خۆش دەژین 
و هەموو شــتێكیان بــۆ فەراهەم دەكــرێ. منیش 
كاتێك بیرم لە هاوســەرگیری دەكردەوە، دەترسام 

خۆشــگوزەرانییەكەم لەدەســت بدەم. بۆ شكاندنی 
ئەم ترســە چەند ســاڵێكم پێویســت بوو. كاتێك 
بڕیــاری جیابوونــەوەم دا، راوێژمان بە یەكدی كرد 
و دۆســتانە ئەم بڕیارەمان دا. تەنانەت هاوژینەكەم 
بۆ جیابوونەوەكە ئاهەنگێكی خۆشی بۆ سازكردم. 
رووداو: چۆن و كەی تێكەڵ بە جیهانی میوزیك 

بوویت؟
پەریــزادە: لەگەڵ گوێگرتنم لە میوزیك خولیای 
ئەم جیهانە بووم. هەستمكرد ژیان دەنگێكی هەیە. 
لــە تەمەنی منداڵیمــەوە زۆر حەزم بــە دەنگبێژان 
بوو، باوكم گۆرانی بۆ دەگوتم. فیلمە كلاسیكەكانی 
توركیا پڕبوون لە میوزیك. لە ساڵی 2009 دەستم 
بە خوێندنی میوزیك كرد بەشێوەیەكی ئەكادیمی. 
جیهانی میوزیك تەنیا پێویستی بە بوێرییە. ئیدی 
منیــش بــەو بوێرییــەوە چوومە نێو ئــەم جیهانە. 

حەزی یەكەمیشم دەركەوتن بوو لەسەر شاشە.
رووداو: لەگــەڵ ســاندرا دوێتێكتان هەیە. چۆن 

یەكدیتان ناسی؟ 
پەریزادە: كاتێك ساندرا بۆ كاری یەكەم كلیپی 
هاتە توركیا، لە رێگەی هاوڕێیەكی هاوبەشــمانەوە 
یەكدیمان ناسی. تەنانەت لە یەكەم كلیپیدا یاوەریم 
كرد. دڵخۆشــبووین بەو هێز و وزەیەی بەیەكدیمان 
بەخشی و بڕیارماندا پێكەوە كار بكەین. زۆر حەزم 
دەكرد كار لەســەر ئــاواز و میوزیكی كوردی بكەم 

نەك تێكســتی كوردی، تەنیــا ئاوازەكە بۆ ئەوەی 
لەگەڵ موزیكی جیهانی بیخەمە سەر ریتمێكی جوان 
و دەوڵەمەندتــری بكەم. ئیدی لە كار و پرۆژەكانی 
داهاتوومدا، مەبەستمە كار لەسەر ئەم جۆرە ستایلە 

بكەم. 
رووداو: ئەمــە یەكەم پرۆژەتانــە، بۆچی یەكەم 

دەركەوتنتان بە زمانی ئینگلیزی بوو؟
پەریــزادە: بەڵــێ یەكــەم كارمە، بــەڵام چەند 
كارێكــی دیكەم هەیە بۆ من وەك خەونە، ئەوانیش 
بەم نزیكانە بڵاودەكەمەوە. لەڕاستیدا گۆرانیچڕین بە 
زمانی ئینگلیزی تەنیا بڕیاری خۆم نەبوو. لەدڵەوە 
حــەز دەكــەم كار لەســەر بەرهەمێكــی میوزیكــی 
نــاوازەی كــوردی بكــەم و بەتێكەڵكێشــی لەگەڵ 
موزیكــی جیهانــی دەوڵەمەندی بكەم. مەبەســتمە 
میوزیكــی كــوردی بگەیێنمــە ئاســتێكی جیهانی. 
میوزیكێك بەرهەم دەهێنم شایستە بێت بە گوێگر و 

بیسەرێك كە شەرم لە گوێگرتنی نەكات.
رووداو: ئەی فانەكان و هەوادارانی میوزیك چۆن 

پێشوازییان لە كلیپەكەت كرد؟
پەریزادە: زۆر بەئەرێنی پێشــوازی لێكرا. كورد 
لەمێژە نیشــتەجێی ئیســتانبوڵن، بــا كەس هەڵە 
لێكدانــەوە نەكات كــە دەڵێم كوردی ئیســتانبوڵ. 
چونكــە كــوردی ئیســتانبوڵ خولیــای ئەمجــۆرە 
ســتایلەی موزیك و ئەكشــنەكانی نێو كلیپەكەن و 

لەڕووی خۆشڕابواردنەوە بە سەلیقەن.
رووداو: ناوتــان چ مانایەكــی هەیە و بۆچی ئەم 

ناوەتان هەڵبژارد؟
پەریــزادە: ساڵی رابردوو بڕیارمدا ناو و نازناوم 
بگۆڕم. ویســتم نەخشــەی ســاڵیادم دەربهێنم و 
بــەراوردی بكەم لە نێوان بورجەكانی رۆژئاوایی و 
چینی. بۆ ئەمەش ناچاربووم سەردانی فەلەكناس 
پ.د.شەنای دێڤی بكەم. لیستێكی ناوی پێشكەش 

كردم. منیش پرسیارم كرد ئاخۆ ناوی "سەمیانی" 
دەبێت؟ ئەو گوتی ناوازەترین ناوم هەڵبژاردووە. 
لەبــارەی نازناوی پەریزادە، ئەمەشــیان لەســەر 
پێشنیازی هاوڕێیەكی خۆشەویستم بوو. سەمیانی 
بەمانــای ئەســتێرەیەكی بڵند دێــت و نازناوێكی 
كوردیشــم بۆ بوو. ســەمیانی بــە زمانی كوردی 

واتە: سەرداری، سەروەری، درەوشاوە دێت.
رووداو: ئــەی "ئەمازۆنــی كــوردی" لە چییەوە 

سەرچاوەی گرت؟
پەریــزادە: زۆر كەســی هاوشــێوەی مــن لــە 
تــۆڕە كۆمەڵایەتییەكاندا زەحمەتیان كێشــاوە و 

دەیانەوێــت بزانن ئەمازۆنی كــوردی یان ژنانی 
ئەمازۆنــی كــوردی كێــن و چیــن و ئەوانیــش 
وەك من دەســتیانكردووە بە سفركردنی قژیان 
تاتــۆی  و  گۆڕیــوە  جلوبەرگیــان  ســتایلی  و 
ســەمەرەیان كــردووە. دەمەوێ لێــرەوە روونی 
بكەمــەوە "ژنانــی ئەمازۆنی كــوردی" بەرامبەر 
بە "ژن ژیــان ئازادییە"، بەڵام بەپێی جیاوازیی 
زمان و كولتوورەكان بەمشــێوەیەی لێهاتووە و 
بووەتە براندێك. ســازش لەســەر دروشمی "ژن 

ژیان ئازادی" ناكەم.

دەمەوێ میوزیكی كوردی بگەیەنمە 

ئاستێكی جیهانی

تەمەنی 38 ســاڵە و خەڵكی باكووری كوردستانە، بەڵام نایەوێت زێدی خۆی 
بۆ میدیا ئاشــكرا بكات. ســەمیانی پەریزادە لە دوایین كلیپی گۆرانیدا بە ناوی 
من ئاگرم )I AM FIRE( كە لەگەڵ ساندرا ئەلیساندرا بەبێ قژ دەركەوت، دەڵێت 
رووبــەڕووی رەخنەی زۆر بووەتەوە، بەڵام دەڵێت قژتاشــینەكەی نیشــاندانی 
هەڵوێســت بووە. پەریزادە بەهۆی جەســتە پتەوەكەی لە سۆشــیاڵمیدیا بە 
"كوردی ئەمــازۆن" ناوی دەركردووە. لەم هەڤپەیڤینــەدا لەگەڵ )رووداو( زۆرتر 

باسی ژیان و كارەكانی خۆی دەكات.

هەڤپەیڤین: گوڵبەهار ئاڵتاش
رووداو – هەولێر

لە پلانمدایە گۆرانی بە زمانی كوردیش بڵێم
هونەرمەندی ئیسلامی ماهیر زەین بۆ )رووداو(:

بەڕاشــكاوی پلانێكــی وا نەبوو بۆ ئــەوەی لەمەیان 
یان لەوەیاندا بەردەوام بم، بەڵام خودا وای ویست.

رووداو: كەواتە رێكەوت بوو؟
ماهیر زەین: بەڵێ رێكەوت بوو.

ڕووداو: لــە ســەردەمی كولێــژدا، گرنگیــت بە 
موزیك دەدا؟

ماهیــر زەیــن: بەڵــێ بێگومــان، بەتایبەتی لە 
دواســاڵەكانمدا كە گۆرانی راپم دەگوت، بەڵام تەنیا 

بۆ خۆشی بوو، هیچ مەبەستی ترمان نەبوو.
رووداو: باشە كە تۆ حەزت لە میوزیك بوو بۆ لە 

جیاتی فڕۆكەوانی میوزیكت نەخوێند؟
ماهیر زەین: هیچ پلانێك نەبوو. زۆر لە هاوڕێیانی 
خوێندنــم پێیاندەگوتم بڕۆ میوزیك بخوێنە، چونكە 

دەیانزانی حەزم لەمەیە.
رووداو: ستایلی تۆ ئاڕ ئاند بییە كە تێكەڵەیەكە 

لە چەندین ستایل. بۆ ئەم ستایلەت هەڵبژارد؟
ماهیــر زەیــن: كاتێك منــداڵ بوویــن، لە كاتی 
خوێندندا گوێمان لەو شــتانە دەبــوو، وەك پۆپ و 
ڕاپ و ئاڕ ئاند بی، بەهەموویان دەورە درابووین. لە 
هەمانكاتــدا زۆر حەزم لە میوزیكی رۆژهەڵاتی بوو، 
كە كیبۆردیشم هەبوو ئاوازی رۆژهەڵاتیم پێ لێدەدا. 
بۆیــە دەبینــی لە زۆر لــە گۆرانییەكانمــدا تامێكی 

رۆژهەڵاتییانە هەیە.
رووداو: گوێــت لە گۆرانی و میوزیكی رۆژهەڵاتی 

دەگرت؟
ماهیــر زەیــن: من گوێم دەدایە هەموو شــتێك. 
كە منداڵ بووم بەردەوام گوێم لە میوزیك دەگرت.

رووداو: ئێستا گوێ لە كێ دەگریت؟
ماهیر زەین: ئێستا شتێكی دیاریكراو نییە. تەنیا 

بۆ ئەوەی ئەپدەیت بم.
رووداو: چۆن رووت لە گۆرانیی ئیسلامی كرد؟

ماهیــر زەین: لە پاش پابەندبــوون، تەمەنم 27 
ساڵ بوو، شارەزاییەكم لە موزیكدا هەبوو، دەمزانی 
هێزەكــەی چەنــدە و تــا چەند دەتوانــی بەهۆیەوە 
پەیام یان هەســت بگەیەنیت. ئەمە ئەو شــتە بوو 
كە پاڵنەرم بوو. هەروەها برادەر هەبوون دركیان بە 

بەهرەی من كردبوو.
رووداو: لە 2009دا دەســتت بــە بەرهەمهێنانی 
یەكەمیــن ئەلبــووم كــرد، كاروانــی بەرهەمهێنانی 

یەكەمیــن ئەلبووم چۆن بوو؟ خۆت دەزانی كارێكی 
پڕ دڵەڕاوكێیە.

ماهیــر زەیــن: بەڵــێ گوشــارەكە زۆرتــر بــوو 
لەوەی چاوەڕوانم دەكرد، بەڕاســتی چاوەڕوانی ئەو 
ســەركەوتنە نەبووم. لەگەڵ ئەوەشــدا وەك دەڵێن 
گەشــتێكی خۆش بوو. ئەوە یەكەمجار بوو بۆ خۆم 

بەرهەمهێنان بكەم و ئاواز دابنێم.
رووداو: لــە وڵاتانــی عەرەبیدا فانــی زۆرت هەن 
كــە حەز لە دەنگی تۆ دەكەن. كەچی لە مالیزیاش 

ناوبانگێكی زۆرت دەركرد، بۆ لە مالیزیا؟
ماهیر زەین: ئێمە ئاراســتەی بنەڕەتیمان رووەو 
موســوڵمانانی رۆژئاوا بوو، بــەڵام رۆژێك لە رۆژان 
بیســتمان كــە لــە مالیزیا گــوێ لــە گۆرانییەكانم 
دەگرن، ئیدی لەبارەی مالیزیا و ئیندۆنیزیا و بڕۆنای 
ئەمانەمــان بیســت، ئەوە بوو ئێمەیان بانگهێشــت 
كرد بۆ خۆشــترین سەردان كە ئاهەنگ و شتی وای 
تێدا نەبوو. بەڕاستی سەرسامكەر بوو. سوپاس بۆ 
خودا، من هەرگیز پێشــبینیی ئەو شتەم نەكردبوو. 

سوپاس بۆ خودا هەشت خەڵاتم وەرگرت.
رووداو: لە ئیندۆنیزیاش خەڵاتی سۆنی میوزیكی 
ئیندۆنیزیات وەرگرت، وەك پڕفرۆشــترین ئەلبوومی 
2019. باســێكی ئەم خەڵاتەم بۆ بكە.. چاوەڕوانی 

ئەوەت دەكرد؟
ماهیــر زەیــن: مــن پێشــبینیی هەمــوو ئەوەم 
نەدەكــرد. سوپاســگوزاری خــودام بەرامبــەر بەم 
سەركەوتنە، بەڵام هەموو ئەمە بۆ من گرنگ نییە؟

رووداو: ئەی چی بەلای تۆوە گرنگە؟
ماهیر زەین: من حەزم لە ئاهەنگە، لەو كەشەی 
تێیــدا لەگــەڵ خەڵك بەیــەك دەگــەم و لەگەڵمدا 
گۆرانییەكان دەڵێنەوە، لەوێدا هەستێكی خۆشم بۆ 

دروست دەبێ. بەلای منەوە پەیام گرنگە.
رووداو: پەیامە هونەریەكەت گەیشت؟

ماهیــر زەین: پێموایە بەڵێ،‌ بەڵێ‌ ســوپاس 
بــۆ خــوا مــاوەی 10 ســاڵە كار لەســەر ئــەوە 
دەكەم، وتارەكان لەسەر سۆشیالمیدیا و یوتیوب 
دەخوێنینەوە و كۆمێنتەكان دەبینین، خەڵكێكی 
زۆر هەیە دوای ئاهەنگەكە دێنە لامان و دەبینین 

كاردانەوە هەیە. 
رووداو: هەندێــك لــە گۆرانییەكانــت زیاتر لە 
100 ملیــۆن كەس تەماشــایان كــردووە، یەكەم 
گۆرانیبێــژی عەرەبــی كــە ئــەو هەمــوو جــارە 
گۆرانییەكــەی بینــراوە، تۆ دەڵێــی ژمارە گرنگ 
نییە و گرنگ پەیامەكەیە، بەڵام بۆ ئەو گۆرانیانە 

و ڤیدیۆ كلیپەكان بەو بەرفراوانیە بڵاوبوونەوە.
ئینشــائەڵڵا،  گۆرانیــی  زەیــن:  ماهیــر 
بەناوبانگترین گۆرانی من بوو لە یەكەم ئەلبوومم، 
بەڵام ســوبحانەڵڵا دواتر یا نەبی سەلام عەلەیك، 
زیاتر ناســرا، بــەڵام 250 ملیۆن كەس بینیویانە 

نەك 100 ملیۆن كەس.
رووداو: بەرهەمی تازەت هەیە؟

لەســەر  كار  ئێمــە  ئێســتا  زەیــن:  ماهیــر 
ســینگڵێكی نــوێ دەكەین كە بــە ئینگلیزیە. لە 
هەموو گۆرانییەكانی دیكەم جیاواز و نوێ دەبێ.
رووداو: ســامی یوســف بــە كــوردی گۆرانی 
گوتووە، تۆ لەبەرنامەتدا نییە گۆرانی بە كوردی 

بڵێی.
ماهیر زەین: ئینشــائەڵڵا، بەدڵنیاییەوە بەڵێ‌ 

پلان هەیە.
رووداو: سۆشیالمیدیا كاریگەری زۆری لەسەر 
گەنجان هەیە، چۆن توانیت لەو رێگەیەوە بگەیتە 

هەموو گەنجانی 
جیهانی عەرەبی و جیهان بەگشتی.

ماهیر زەین: راســتییەكەی مــن زۆر حەزم لە 
سۆشــیالمیدیا نییــە، ئەگەر لە بــواری هونەریدا 
كارم نەكردبایــە، رەنگــە سۆشــیالمیدیام هــەر 

نەبووایە. هیچ حەزم لێی نییە.

وەك گۆرانیبێژێكی ئیســامی لە جیهاندا ناوی دەركردووە، 
لە چەندین وڵات كۆنســێرتی گەورەی ســاز كردووە، كۆتایی 
هەفتــەی رابــردوو ئاهەنگێكــی گــەورەی لە شــاری هەولێر 
ســازكرد. یەكێك لــە گۆرانییەكانی لە یوتیــوب زیاتر لە 250 
ملیۆن جار بینراوە. ئێستا كار بۆ بەرهەمێكی نوێ دەكات كە بە 
گوتەی خۆی جیاوازە لە هەموو بەرهەمەكانی پێشــووی. ماهیر 
زەین لەم هەڤپەیڤینەدا لەگــەڵ )رووداو( دەڵێت لە پلانیدایە 

بە زمانی كوردیش گۆرانی بڵێت.

هەڤپەیڤین: دلێر تێلی
رووداو - هەولێر 

كەمپی مۆریا.. گوانتانامۆی كۆچبەران لە یۆنان

رووداو - ستۆكهۆڵم، هێلسینكی

چاودێریــی  كاتــی  لــە  رۆژی 2019/8/25 
گروپێك لە گەڕەكی پۆرڤۆی شــاری هێلسینكی 
پایتەختی فینلانــد، لەلایەن ئەندامانی گروپەكە 
تەقە لە پۆلیس كرا و دوو پۆلیس بریندار بوون. 
دوای چەنــد كاژێرێــك، دوو ئەندامی گرووپەكە 
دەســتگیركران كە هەردووكیــان كۆچبەرن و لە 

سوێدەوە هاتوون.
تەقەكــردن و بەتایبەتیــش لــە پۆلیــس، لە 
فینلانــد حاڵەتێكی دەگمەن و بێوێنــە و تەواو 
نامۆیــە. ئەم رووداوە وێڕای نیگەرانی و ترســی 
زۆری خەڵكــی ئــەو وڵاتە، بەرپرســانی هێنایە 
ســەر خــەت. هەریــەك لــە ســەرۆكوەزیران و 
وەزیری ناوخۆ بە تونــدی لەو بارەیەوە دووان و 
رایانگەیاند: "ئەو كەسانە سزای توندیان دەبێت 

و لێخۆشبوونیان نییە".
ئاشكرابوونی ناسنامەی دوو تەقەكەرەكە كە 
بیانیــن و لە ســویدەوە هاتوون، ترســی ئەوەی 
لای فینلاندییــەكان دروســت كــردووە كە كاری 
توندوتیژی وەك ئەوەی لە ســوێد بڵاوە، بۆ ئەو 

وڵاتە بگوازنەوە.
پۆلیــس هیــچ روونكردنەوەیەكــی لەبــارەی 
رووداوەكــە نەداوە، بەڵام زانــراوە كە گرووپەكە 

ماددەی هۆشبەریان پێبووە.
ســەرچاوەكانی نزیك لە قوربانیانی دەســتی 
ئەو گرووپانە، دوو چیرۆك باس دەكەن. یەكێك 
لەوانــە بۆ )رووداو( لەبارەی چیرۆكی یەكەمەوە 
دەڵێــت: "ئەو كەســانە گومانی كوشــتنی دوو 
گەنجی كوردیان لەســەرە، ویستوویانە ماددەی 
هۆشــبەر بگوازنــەوە. خەڵكانی فینلاندیشــیان 
لەگەڵدایە و رەنگە وێستبێتیان خۆیان لە فینلاند 

ون بكەن".
چیرۆكــی دووەمیش كە تەنیــا دەنگۆی نێو 
خەڵكــە، ئەوەیە كە گرووپــی مافیایی گەورەی 
رووسی لە پشت ئەم كارانەوەن، بێجگە لە كاری 
بازرگانــی بە ئەلكحول و ماددەی هۆشــبەر، بە 

مەبەســت كاری تێكدەرانە لــە وڵاتانی باكووری 
ئەوروپا دەكەن.

تەقینەوە لە سوێد
 45% زیادی كردووە

بەپێی ئامارەكانی پۆلیس، ساڵی رابردوو 83 
حاڵەتی تەقینەوە لە سوێد هەبووە، لە سەرەتای 
ئەمساڵیشــەوە تاوەكو كۆتایی مانگی تەممووز 
120 تەقینــەوە هەبووە، واتــە تەقینەوەكان بە 
رێــژەی 45% زیادیان كردووە. لەو 120 حاڵەتی 
تەقینەوەیــە 45یــان لــە هەرێمــی ســكۆنە لە 

باشووری سوێد بوون.
ئەمساڵ دەزگاكانی پۆلیسیش بوونەتە ئامانجی 
تەقینەوەكان، رۆژی 2019/8/20 تەقینەوەیەك 
لە ئەمباری پۆلیسی شاری )لینشۆپینگ( روویدا. 
بەپێی راپۆرتی پۆلیســی سوێد كە لە رۆژنامەی 
)داگینــس نیهیتــر( بڵاوكراوەتــەوە، ئەمســاڵ 
تیمەكانی پشــكنین و پووچەڵكردنەوەی بۆمب 
210 هەوڵی تەقینەوەیان پووچەڵ كردووەتەوە. 
لــە كاتێكــدا لە ماوەی پێنج ســاڵی رابــردوودا 
بــە هەمــووی 350 حاڵەتــی پووچەڵكردنەوەی 

تێنەپەڕاندووە. 
 منداڵانی بیانی تەقینەوە 

دەكەن
بەپێــی راپۆرتەكانی پۆلیســی ســوێد، ئەم 
تەقینەوانــە هەمــان ئەو گرووپانــە دەیكەن كە 
پێشــتر كاری توندوتیژییان دەكــرد و تاوانبارن 
بە كوشــتن و بەكارهێنانی گەنجــان و منداڵان. 
ماتس لۆڤینگ، بەرپرسی ئۆپەراسیۆنی گشتیی 
پۆلیســی سوێد دەڵێت: "زانیاریمان هەیە كە بۆ 
ئەو كردەوانە گەنجــان و منداڵان بەكاردەهێنن. 
ئەویش دوای ئەوەی بە پارە و ماددەی هۆشبەر 
و قەرزاركردنیان، گەنجەكان تێوەدەگلێنن و دواتر 

بەكاریاندەهێنن بۆ كاری توندوتیژی".
سالار حەمەتاهیر لە )تۆڕی پاراستنی مافی 
منداڵی پەنابەران( لە سوێد بە )رووداو(ی گوت: 

"ســوودوەرگرتن لــە منــداڵان و بەكارهێنانیــان 
لــە كــردەوەی توندوتیــژ بووەتــە دیاردەیەكی 

مەترسیدار لە سوێد". 
ســالار پێیوایــە گرووپــی گــەورە لە پشــت 

بەكارهێنانی منداڵانە بۆ ئەو كردەوانە.
كوردی فینلاند 

ترسیان لێ نیشتووە

زۆرن ئــەو خێزانــە كوردانــەی منداڵەكانیان 
دەناردە سوێد بۆ خوێندنی قۆناغی زانكۆ و پاش 

ئامادەیــی، یان بۆ كاركردن. هۆكاری ئەمە وەك 
كوردێكــی نیشــتەجێی فینلاند دەڵێــت، زۆریی 
ژمارەی كوردە لە سوێد: "زۆریی كورد لە سوێد 
پاڵنەر بووە كە زیاتر بیر لەو وڵاتە بكەینەوە بۆ 

داهاتووی رۆڵەكانمان". 
زۆربوونی رووداوەكانی كوشــتن و توندوتیژی 
لەنێو گەنجانی بیانی لە سوێد ترسی خستووەتە 
دڵی خێزانە فینلاندییەكان كە ئەو توندوتیژیانە 

بگوازرێنەوە بۆ فینلاند.
زمناكــۆ بەهائەدین ئەوەنــدە نییە كوڕەكەی 

قۆناغــی ئامادەیی تەواو كــردووە و ناردوویەتی 
بۆ ســوێد. لەیــاش زیاتر لە ســاڵێكە كچە 19 
ســاڵانەكەی لە ســوێد كار دەكات. هەردووكیان 
ترسیان هەیە و بیر لە گەڕاندنەوەی منداڵەكانیان 

بۆ فینلاند دەكەنەوە. 
فێــر  زیاتــر  لــەوێ  كچەكــەم  "پێموابــوو 
دەبــێ و راستییەكەشــی ئەو كارەی لە ســوێد 
دەستیكەوتووە، هەرگیز لێرە دەستی نەدەكەوت، 
بەڵام بۆچوونم ئێستا گۆڕاوە و پەشیمانم". لەیلا، 

كوردی دێرینی دانیشتووی هێلسینكی وایگوت.

 زمناكــۆ كــە زیاتر لە 20 ســاڵە لە فینلاند 
دەژی، دەڵێــت: "لەم مــاوە زۆرە هەرگیز بەقەد 
ئەم هەفتەیە هەســتم بە نیگەرانــی نەكردووە، 
گەیشتوومەتە ئەو قەناعەتەی بیر لە گەڕانەوە بۆ 
كوردستانیش بكەمەوە، چونكە زۆربوونی ژمارەی 
كۆچبەر زەمینەی ئەوەی رەخساندووە كە هێدی 

هێدی فەزایەكی پڕ توندوتیژی دروستبێت".
بەڵام ســامان جەلال كە گەنجێكی تەمەن 22 
ســاڵە و لە فینلاندەوە چووەتە سوێد، دەڵێت: 
"شــتەكان بەو شــێوەیە نین و موبالەغەی تێدا 
دەكرێت، ئەگەر گەنجێك خۆی مەبەستی نەبێت 
و ســەری بۆی نەخورێت، ئــەو گرووپانە بە زۆر 
كــەس نابەن". ســامان لە كاتێكدا ئەو قســەیە 
دەكات كە لەو گەڕەكەی ئەوی لێ نیشــتەجێیە 

تا ئێستا نزیكەی 6 گەنج كوژراون.
سیمكارتی علوج لە سوێد

وێڕای توندكردنی پرۆسەی ئەمنی و چاودێری، 
بەڵام پۆلیســی ئــەو وڵاتە دەیەوێــت لە رێگەی 
چەند رێكارێكەوە كۆنترۆڵی توندوتیژی و بكات. 
لەوانە، نەهێشتنی )سیمكارت(ی تۆمار نەكراو و 

)پارەی كاش(.
نەهێشــتنی ســیمكارتی بێ تۆمــار )علوج( 
رێكارێكی تازەیە و حكومەت لەوبارەیەوە خەریكی 
پێشكەشكردنی پرۆژە یاسایەكە. بەپێی یاساكە 
دەبێت هەموو ســیمكارتێك كە بەكاردێت تۆمار 
بكرێت. چونكە پۆلیس بەهۆی بوونی ژمارەیەكی 
زۆری ســیمكارتی تۆمارنەكــراو، نەیانتوانیــوە 

شوێنپێی كەسانی گومانلێكراو هەڵگرێ.
 هەر لە چوارچێوەی ئەو رێكارانەدا حكومەت 
كار لەسەر ئەوە دەكات كە پارەی كاش و چۆنێتی 
بەكارهێنانــی نەمێنێ و بە تەواوەتی ســنووردار 
بكرێ. لــە جیاتی ئەوە پارەی ئەلیكترۆنی بێت 
كــە هەمــوو دراوەكان هەڵگری ســیم كارتێكی 
بچووك بێــت و تۆمار بكرێت. بەهەمانشــێوەی 
كارت، تۆمــاری هاتن و چوونی هەبێت و تەواوی 

سەرچاوەی خەرجی و بەكارهێنانی بزانرێ.

كۆچبەران توندوتیژییەكانی سوێد 
دەگوازنەوە فینلاند

زنار شینۆ
رووداو - سالۆنیكی 

كــەم كۆچبــەر هەیــە لــە یۆنــان، ناوبانگە 
خراپەكەی كەمپی مۆریای لە دوورگەی لێسبۆس 
بەرگوێ نەكەوتبێ. كەمپێكی بێ خزمەتگوزاری، 
داخــراو بەڕووی میدیــای جیهانیدا، كۆچبەرێك 
چانســی نەبــێ دەكەوێتە ئــەم كەمپــە، بەڵام 
كۆچبەرانــی كــورد پێدەچێ چانســیان هەبێ، 

چونكە كەمترین كۆچبەری كورد لەو كەمپەن.
لــەدوای رێككەوتنەكــەی نێــوان یەكێتیــی 
ئەوروپــا و توركیــا لــە ســاڵی 2016، ژمارەی 
كۆچبــەران لە دوورگەكانی یۆنــان رۆژ لە دوای 
رۆژ زیاتر دەبێ، ئێســتا 22 هــەزار كۆچبەر لە 
دوورگەكانی یۆنانن. نزیكەی نیوەی ئەو ژمارەیە 

لە دوورگەی لێسبۆسن.
دوای ئــەوەی لێشــاوی كۆچبــەران رووی لە 
یۆنان كرد، ســاڵی 2015 كاربەدەستانی شاری 
میتیلینی )ناوەندی ئیداریی دوورگەی لێسبۆس( 
لە باكووری دەریای ئیجە، بڕیاری دروستكردنی 
كەمپێكیان بۆ كۆچبەران دا. كەمپەكە بە دووریی 
10 كیلۆمەتر لە شــاری میتیلینــی لە ناوچەی 
مۆریــا دروســتكراوە، بۆیــە كەمپەكــەش ناوی 

مۆریای وەرگرتووە.
ساڵێك دواتر كەمپەكە فراوان كرا بۆ ئەوەی 
شــوێنی 3000 كۆچبەری تێــدا ببێتەوە، بەڵام 
ئێســتا 9000 كۆچبەری تێدایە. زۆریی ژمارەی 
كۆچبــەران لــە كەمپەكــە، خراپیــی مامەڵەی 
ئیــدارەی كەمپەكــە لەگەڵ كۆچبەران، شــەڕی 
نێوان كۆچبــەران لە كەمپەكە، كەمیی خواردن 
و شوێنی حەوانەوە، داخستنی كەمپەكە بەڕووی 
میدیای جیهانیدا، هەمــوو ئەمانە وایان كردووە 

ناوبانگێكی خراپی هەبێ و لەنێو كۆچبەراندا بە 
"گوانتانامۆی یۆنان" ناو دەربكات.

ئــەو  نــاوی  بــۆ  ئاماژەیــە  گوانتانامــۆ، 
بەندیخانەیەی ویلایەتە یەكگرتووەكانی ئەمریكا 
لە كەنداوی گوانتانامۆ لە كوبا دروستی كردووە 
و ساڵی 2002 یەكەمین گیراوی بۆ بەندیخانەكە 
گواســتەوە كە تایبەتە بــە بەندكراوانی گرووپە 

رادیكاڵەكان، لەوانەش سەرانی ئەلقاعیدە. 
زۆربــەی كۆچبەرانــی كەمپەكــە ئەفغانین. 
دوای ئەوانیــش كۆچبەری عــەرەب )عێراقی و 
سووری( بە پلەی دووەم و ئەفریقی )ئەریتیری 
و ســۆماڵی( بە پلەی ســێیەم و كورد بە پلەی 
چــوارەم دێــن. ئــەو كوردانەی لــە كەمپەكەن، 
ســەرجەمیان كــوردی رۆژئاوان و ژمارەشــیان 

نزیكەی 100 كۆچبەر دەبێ.
محەممەد ئەحمەد، گەنجێكی كوردی تەمەن 
21 ســاڵە، ســەرەتای مانگــی ئابی ئەمســاڵ 
لــە ئیزمیــرەوە بــە رێــگای دەریــای ئیجــەدا 
گەیشــتووەتە دوورگەی لێسبۆس. ئەو دەڵێت: 
"لێرە چارەنووســمان دیار نییە، نازانین چیمان 
بەسەردێ، بۆیە داوا لە كۆچبەرانی كورد دەكەم 

خۆیان لەو رێگەیە نەدەن".
رۆژی 13ی ئــاب، هاوشــارییەكی محەممەد 
لــە دەریای ئیجەدا خنــكا. برایەكی ئەو گەنجە 
لە باكووری یۆنان هاتبووە لێســبۆس بۆ ئەوەی 
پشــكنینی )دی ئێن ئەی(ی بۆ بكرێ، تاوەكو 
بتوانێ لاشــەی برا خنكاوەكەی وەربگرێتەوە و 

لەوێ بینێژێ.
یان ئەوروپا یان نەمان

ئــەو كۆچبەرانــەی خۆیان لــە دەریای ئیجە 
نادەن و بە رێگەی وشكانی لە توركیاوە دەگەنە 

یۆنان، زۆربەیان لە شاری سالۆنیكی لە باكووری 
یۆنان دەگیرسێنەوە. زۆربەی كۆچبەرانی كورد 
لەو شارەن. سێ كەمپی كۆچبەران لە باكووری 
یۆنان هەن كە یەكێكیان دەكەوێتە نێو شــاری 
ســالۆنیكی، نزیكەی 300 كۆچبــەری كورد كە 

تازە گەیشتوونەتە یۆنان، لەو كەمپە دانراون.
گەنجــەكان دەیانگوت لەبەر ناســەقامگیریی 
بارودۆخی كوردستان، سەری خۆیان هەڵگرتووە. 
ئەوان دەیانگوت "لێرە ژیانمان خۆش نییە، بەڵام 
خۆشترە لە كوردستان". گەنجێك دەیگوت "ئێمە 
لەمــەودوا ناڵێین یان كوردســتان یــان نەمان، 

بەڵكو دەڵێین یان ئەوروپا یان نەمان".
دۆمێنیك ماس، كونسوڵی گشتیی پێشووی 
فەرەنســا لە هەولێر كــە مانگی رابردوو كۆتایی 
بــە كارەكانــی هات لە هەرێمی كوردســتان، لە 
هەڤپەیڤینێكــدا لەگــەڵ )رووداو( گوتبــووی: 
ئەوەی لە ماوەی كاركردنی لە كوردســتان بووە 
جێی ســەرنجی، نەبوونی متمانەی گەنجان بوو 
بە حكومەت، هەر ئەمەش وایكردووە ژمارەیەكی 

زۆری گەنج روو لە ئەوروپا بكەن.
گۆڕەپانــی ســوور لــە شــاری ســالۆنیكی، 
بووەتە شــوێنی بەیەكگەیشتنی كۆچبەران. لە 
دەوروبەری گۆڕەپانەكە دوو رێستورانتی كوردی 
هەن كە رێســتورانتی كوردســتان یەكێكیانە و 

رۆژانــە جمەی دێت لە كۆچبــەران، بە تایبەتی 
ئەوانەی تازە دەگەن.

رێبیــن كە خەڵكی رانیەیە و پشــكێكی لەو 
رێســتورانتەدا هەیە، بە )رووداو(ی گوت: "لێرە 
هەر كۆچبەرێك پرسیارێكی هەبێت بەتایبەتیش 
ســەبارەت بە دۆكیۆمێنتەكانــی، ئێمە هاوكاری 

دەكەین".
كۆچبەرێكــی كــورد كــە لە رێســتورانتەكە 
دانیشتبوو، سەبارەت بە ژیانیان لە یۆنان گوتی: 
"ژیانم لێرە خۆشە، خانوویان پێداوم، كرێی ئاو 
و كارەبا نادەم. تەنانەت ســەردانی پزیشــكیش 
بــێ بەرامبەرە، مانگانەش 50 یۆرۆ دەدەنە هەر 
منداڵێكم و خۆشــم 150 یۆرۆ وەردەگرم، ئینجا 
بــۆ ئێرە ناخۆشــە؟" كۆچبەرێكــی دیكە كە لە 
تەنیشتی دانیشتبوو، لێی پرسی: "جا كێ لێرە 

بەو پارەیە دەژی؟ 
ئیســماعیل كــە خەڵكــی هەولێــرە، باوكی 
حەوت منداڵە، 25 مانگە لە سالۆنیكیە. ئەو بە 
)رووداو(ی گوت: "بە گشــتی بارودۆخمان لێرە 

باش نییە، بەڵام لە كوردستان هەر باشترە".
كۆچبەرانی سالۆنیكی لەسەر زۆر شت ناكۆك 
بوون، بەڵام شــتێك كە لەســەری كۆك بوون، 
ئەوە بوو كە یۆنان وڵاتی دڵخوازی ئەوان نییە و 

دەیانەوێ بگەنە وڵاتانی دیكەی ئەوروپا.

گەورەترین گرفتی كۆچبەرانی كورد لە یۆنان 
درەنگ یەكلابوونەوەی دۆســیەكانیانە. دەزگای 
كۆچــی یۆنان ناوی ســەرجەم كۆچبەران تۆمار 
دەكات. دواتر وەڵامی داواكارییەكانیان دەداتەوە. 
هەندێــك لــە كۆچبــەران دەیانگــوت نــۆرەی 
وڵامدانەوەیــان ســاڵی 2023یە. ئــەوەش تەواو 
بێزاریــان دەكات، بۆیە هەندێــك لە كۆچبەران 
بەبێ ئــەوەی چاوەڕێــی وەڵامی دۆســیەكەیان 
بكەن، یۆنان جێدێڵن و بە قاچاخ روو لە وڵاتانی 

دیكە دەكەن. 
ســەرۆكوەزیرانی تازە هەڵبژێردراوی یۆنان، 
كیریاكۆس میتسۆتاكیس رۆژی 29ی ئاب لەگەڵ 

ئەنگێلا مێــركل، راوێژكاری ئەڵمانیا كۆبووەوە، 
ئەوەش بۆ قســەكردن لەسەر دابەشكردنی ئەو 
كۆچبەرانەی مافی پەنابەرییان دەدەرێتێ بەسەر 
وڵاتانــی ئەوروپادا. ئەوە هەواڵێكی خۆش نییە 
بۆ ئەو كۆچبەرانەی داواكاری مافی پەنابەرییان 
رەتدەكرێتــەوە، چونكــە دوای ئــەوە دیپۆرتی 

توركیا دەكرێنەوە.
گۆڕستانی كۆچبەران 

لە لێسبۆس

بــە دووریــی 20 كیلۆمەتــر لــە میتیلینی، 
گۆڕستانێكی تایبەت بە كۆچبەران دروستكراوە، 
ئەوانــەی لــە ئیجەدا خنكاون، یــان بە هۆكاری 
دیكە لــەو دوورگەیــە مردوون، لەو گۆڕســتانە 
نێژراون. لەوێ چەندین ناوی كوردی لەسەر كێلی 

گۆڕەكان دەبینی.
گۆڕستانەكە بە دەستپێشخەری كۆچبەرێكی 
میسری بەناوی مستەفا دروست كراوە. مستەفا 
بە )رووداو(ی گوت: "خەڵكی 10 وڵاتی جیاواز 
لەو گۆڕســتانە نێژراون، بــەڵام زۆرینەیان كورد 
و عەرەبن. موســوڵمان، ئێزدی و كریستیانیش 
هەن". ســەبارەت بە تەرمــی كۆچبەرانی كورد 
مستەفا گوتی: "لانیكەم 60 لەو كۆچبەرانەی لەو 

گۆڕستانە نێژراون كوردی عێراق و سووریان".

تەقاندنەوەی  ئەمباری پۆلیسی شاری )لینشۆپینگ( لە سوێد

گۆڕەپانی سوور لە شاری سالۆنیكی، بووەتە شوێنی بەیەكگەیشتنی كۆچبەران

گۆڕستانێکی تایبەت بە کۆچبەران لە دورگەی لێسبۆس

ژنێكی كورد لە سوێد دەكوژرێژنان
رووداو - سوێد

هەفتەی رابردوو لە فینلاند پیاوێكی كورد بە تاوانی كوشتنی ژنەكەی سزادرا. لە هەمان كاتدا دوو ژن لە سوێد كوژران. یەكێك لەو ژنانە كە تەمەنی 30 ساڵ بووە 
لە شاری مالموێ كوژراوە. ئەوی دیكەشیان لە گەڕەكی ڤێلینگبی شاری ستۆكهۆڵم بووە. هەرچەندە پۆلیس بە پاساوی ئەوەی لێكۆڵینەوە تەواو نەبووە، هیچ زانیارییەكی 

بڵاونەكردووەتەوە، بەڵام بەپێی زانیارییەكانی )رووداو( هەردوو ژنەكە كۆچبەرن و یەكێكیان كوردە. بەپێی زانیارییەكان، ژنەكەی مالموێ لەلایەن خزمەكانییەوە كوژراوە، 
هاوژینەكەشی كە لە كاتی رووداوەكە لەگەڵی بووە، سكاڵای تۆماركردووە. ژنەكەی ستۆكهۆڵمیش دەگوترێ پەیوەندی بە دۆستی پێشووییەوە بووە و گوایە كوردە و خەڵكی 

باشووری كوردستانە. 

بەغدا ناسنامە ناداتە كچێكی هەڵەبجەیی
شكار ئەحمەد

رووداو – هەولێر

ســەرەتا كە گەڕایەوە كوردســتان ناوی مریەم 
بوو، پاشــان بووە ئامینە، ئینجا گەشــاو و پاشان 
هاوناز، دواتر نێچیرڤان بارزانی، سەرۆكی هەرێمی 
كوردســتان، ناوی لێنا "ژیــان"، بەڵام هیچكام لەو 
ناوانــە لەســەر ناســنامەیەكی فەرمیــی ئەو كچە 

هەڵەبجەییە نین. 

لە هەتیوخانەیەكی تارانەوە بۆ 
هەڵەبجە

ژیــان كامەران، یەكێك لــە منداڵە ونبووەكانی 
هەڵەبجــە بەهــۆی كیمیابارانــەوە، چیرۆكی ژیانی 
دەگێڕێتــەوە و دەڵێــت: "لەكاتــی كیمیابارانــی 
هەڵەبجــە تەمەنم چوار پێنج مانــگ بووە، منیان 
بردووەتــە هەتیوخانەیەكی تــاران. ژن و پیاوێكی 
فارس بەناوەكانی هۆشەنگ و فاتیمە، دوای مردنی 
كچە 13 ســاڵانەكەیان بە نــاوی مریەم، منیان لە 
هەتیوخانەكە وەرگرتووە و بەخێویان كردووم، هەر 

لەبەر ئەویش ناویان لێنابووم مریەم".
كاتێــك مریــەم گەورە دەبــێ و دەزانێ منداڵی 
ئەو خێزانە نییە، بەدوای كەسوكارەكەیدا دەگەڕێ. 
وەك خۆی دەڵێ لە تاران حاجی رەحیم وەحیدی، 
سەرۆكی كۆمەڵەی قوربانیانی سەردەشتی ناسیوە 
و لەڕێگەی ئەویشەوە لوقمان عەبدولقادر، سەرۆكی 
كۆمەڵــەی قوربانیانی چەكی كیمیاویی هەڵەبجەی 

ناسیوە.
مریەم دەڵێت: "دەمویســت لە ئێران پشكنینی 
DNA بكەم، بەڵام پارەم نەبوو، ویستم گورچیلەی 
خۆم بفرۆشــم. خێزانێكی كوردی كامیارانم ناسی، 
نەیانهێشت گورچیلەم بفرۆشم، 42 رۆژ لەلای ئەوان 
بووم. دواتر لە 2015/5/3 هاتم بۆ ماڵی سەرۆكی 
كۆمەڵەی قوربانیانی چەكی كیمیاوی لە هەڵەبجە".

"خێزانەكەم لە هەورامانە"

زیاتر لــە 30 خێزان پێیانوابووە مریەم منداڵی 
ئەوانــە و پشــكنینی DNAـــیان كــردووە، بەڵام 
خۆی یەكێك لەو خێزانانە لە هەموویان بە نزیكتر 
دەزانێــت: "90% دڵنیــام خێزانێك لــە هەورامان 
كەسوكاری منن. دایك و باوكەكە لە كیمیابارانەكە 
شەهید بوون، ئێستا سێ خوشك و دوو برا ماون. 
لەیــا و ویــدا و وەفا و شــاكر و فاخیر. خوشــكە 
ونبووەكەشــیان كە پێموایە منم، ناوی حەنا بووە. 
پشكنینی DNAـیەكەمان 96% لەیەكدی نزیكبوو. 
لــە 13 خاڵ 11 خاڵیان لەگەڵ من یەكدەگرێتەوە. 
تەنانــەت د. فەرهاد شــێخ مــارف بەرزنجی، ئەو 
پزیشكەی پشكنینی DNA ی بۆ كردین، گوتی بە 

شێوە و روخسار و هەست و سۆزیش تۆ خوشكی 
ئەوانی".

لە ماوەی سێ مانگدا شەش خێزانیان بۆ مریەم 
دۆزیوەتەوە و هیچیشــیان خێزانە راستەقینەكەی 
نەبــوون. ئــەو دەڵــێ: "رۆژێك گوتیان تــۆ ناوت 
ئامینەیە و كردیانم بە خوشــكی كەســێك. دواتر 
گوتیــان ببــوورە ئەوە خوشــكی تۆ نییــە. ئینجا 
كردیانم بە زڕخوشــكی دوو كەســی دیكــە، دواتر 
گوتیان ببوورە تۆ خوشــكی ئەوانیش نیت و كچی 
شەونمی، بە ئەویشیان گوت ببوورە هەڵەمان كرد 
و ئەو كچی تۆ نییە، ئینجا گوتیان گەشاوی. شەش 

جار پشكنینی DNA ی منیان گۆڕی".
رۆژی 2015/8/18 رۆژی شــادبوونەوەی مریەم 

بە كەســوكارەكەی بوو، بەڵام دواتر شۆك دەبێت: 
"پێــش راگەیاندنی ئەوەی من كچی كێم، هێرۆخان 
پەیوەندی پێوەكردم و گوتی بڕیاری ئێمە وایە تۆ 
ئەمشەو بە دایكت شاد دەبییەوە، من شۆك بووم، 
وەك ئەوە وابوو خەو ببینم، رایانگەیاند كە گێلاس 
دایكی منە. هەر ئەو كاتە بەرهەم ساڵح پەیوەندی 
پێوەكــردم و پیرۆزبایی لێكــردم. گوتم من دایكم 
نییــە، بــەڵام ئەو گوتی هیچ مەڵێ و دوایی قســە 

دەكەین".
مریــەم دەبێــت بە هاونــاز، دەبوو بــە ناچاری 
لەگــەڵ ژنێك كە دایكی نەبووە هەڵبكات: "لەكاتی 
كیمیابارانی هەڵەبجە هاوناز تەمەنی دوو ساڵ و نۆ 
مانگ بووە، منیش كەمتر لە شــەش مانگ بوومە، 
بــەڵام لەبەرئــەوەی زۆر دەترســام دژی بڕیارەكە 
بوەســتمەوە، هەوڵمدا خۆمیــان لەگەڵ بگونجێنم، 
دوای چوار رۆژ وێنەكەیان نیشاندام، منداڵێكی چاو 

سەوزی قژ قاوەیی بوو، هیچی لە من نەدەچوو".
هەســتی گێلاس بۆ هاوناز لە هەســتی دایكێك 
نەچووە كە 27 ســاڵ جگەرگۆشەكەی لێ دابڕابێ: 
"چەند جارێك پێمگوت بۆ ئەوەندە ساردی لەگەڵم، 
گوتی لەبەرئەوەی پەروەردەی دەستی خۆم نیت".

لە هەولێر جێیدەهێڵن

هاونــاز لەگەڵ گێلاس دەچێت بــۆ پاوە، بەڵام 

لــە مانگــی 11ی 2015 گێــاس دەیهێنێتەوە بۆ 
هەولێر و تەسلیمی وەزارەتی كاروباری شەهیدان و 

ئەنفالكراوانی دەكاتەوە.
هاوناز دەڵێت نووسینگەی نێچیرڤان بارزانی بۆ 
دۆسیەكەی هاتنە ســەرخەت و لە هەولێر شوێنی 
حەوانەوەیــان بۆ دابین كرد. هاوناز گوتی "ئەو ژنە 
منی لــە ماڵی برازایەكی خۆی دانــا. دوای ئەوەی 
شــوقەكەم وەرگرت، پەیوەندیــم پێوەكرد، وەڵامی 
نەدایەوە. تەلەفۆنم بۆ خاڵۆژنم كرد و گوتی گێلاس 
رۆیشــتووە بۆ سلێمانی، سەرم سوڕما لەوەی منی 

لە هەولێر بەتەنیا بەجێهێشت".
بــە گوتەی هاوناز، گێلاس حاشــای لێكردووە: 
"بڕیــار بوو لــە 2016/3/16 مــن و گێلاس بچین 

بــۆ هەڵەبجە و دواتر بچینە ماڵــی ئەوان لە پاوە، 
بەڵام گێلاس نەهات، گوتیــان دایكە ئێرانییەكەت 
بــۆ نــەورۆز لێرە دەبێــت بۆیــە نەهاتووین، تۆش 
وەرە بۆ پاوە. منیش بۆ ئەوەی دایكە فارســەكەم 
هەســت بە هیچ نەكات، بۆ نــەورۆز چوومە پاوە و 
لەگەڵیان بووم، بڕیار وابوو هەموویان دوای نەورۆز 
بێن بــۆ هەولێر لەگەڵم، بەڵام گێلاس پێیگوتم تۆ 
باوكت نییە، وا حیساب بكە لە ئەمڕۆوە دایكیشت 
نییە. ئێســتا تۆ نە هاونازی نە مریەمی، بڕۆوە بۆ 
هەولێر و هەرچی دەكەی خۆت ئازادی. من تووشی 
شۆك ببووم و هیچم بۆ نەدەگوترا، بۆیە گەڕامەوە 

هەولێر".
گێــاس دوو جــار شــووی كردبوو، لــە مێردی 
یەكەمی هاوناز و كوڕێكی هەبووە. هاوناز مردووە و 
كوڕەكەشــی لە هۆڵەندا بووە، بۆیە براكەی كاتێك 
ئــەو كچە هەڵەبجەییەی بینیبــوو، گوتبووی ئەوە 
هاوناز نییە و لە دادگای ســلێمانی سكاڵای لەسەر 
تۆمــار كربوو، دوای ســاڵ و نیوێك كەیســەكە لە 
دادگا یەكلایــی بووەوە. هاوناز دەڵێت "هەمان ئەو 
دادوەرەی ناسنامەی هاونازی دا بە من، دوای سێ 
ســاڵ بڕیارەكــەی خۆی رەتكردەوە و ناســنامەكە 

لێسەندمەوە".

نامە بۆ نێچیرڤان بارزانی دەنێرێ

نێچیرڤــان بارزانی ناو لە مریــەم دەنێت ژیان. 
مریــەم لەوبارەیەوە دەڵێ: "كــە گەڕامەوە هەولێر 
نامەیەكــم بۆ نێچیرڤان بارزانی نووســی، پێمگوت 
بێجگە لە تۆ هیچ كەسێكم نییە، داوام كرد ناوێكم 
لێبنــێ و چیدی بەناوی مــردووەكان بانگم نەكەن. 
گوتــم خۆت دایك و باوكم بۆ هەڵبژێرە، ئەو گوتی 
حەزدەكەی ببە بە كچی خێزانی ئێمە، بەڵام گوتم 
نامەوێ چونكە من هەڵەبجەییم و بارزانی نیم، ناوی 

ئێوەش زۆر گەورەیە بۆ من".
مریــەم دەڵێــت: "رۆژی 2018/5/29 چــووم 
بــۆ ئەنجوومەنی وەزیران، نێچیرڤــان بارزانی منی 
بینــی و بانگــی كــردم، گوتی ژیــان وەرە بۆ لام، 
منــی لەباوەش گرت و گوتی زۆرت بەســەرهاتووە 
و هەمووی لەلای من بەجێبێڵە و دەســت بە ژیانی 
تازە بكە، لەمەودوا تۆ ناوت ژیانە و باوكت كامەرانە 
بــۆ ئــەوەی بــە كامەرانی بــژی. ناوی دایكیشــت 
كوردستانە، چونكە كوردستان دایكی هەموومانە، 
با مێژووی لەدایكبوونیشــت 9/21 بێت كە هەمان 

رۆژی لەدایكبوونی منە".

بەغدا ناسنامەی ناداتێ

رۆژی 2019/1/20 لــە هەولێــر بڕیــاری دادگا 
دەرچوو كە ناسنامە بدرێتە ژیان، بەڵام ژیان دەڵێت 
"بەغدا رازی نەبووە هیچ ناسنامە و رەگەزنامەیەكم 

بداتێ. پێموایە دەستێك هەیە لە بەغدا كە رێگری 
لەوە دەكەن من لەســەر دەستی نێچیرڤان بارزانی 
ببمە خاوەنی ناسنامە و رەگەزنامە. من كچی ئەم 
كوردستانەم، بەڵام ناسنامەیەكم پێ رەوا نابینن".

ســەبارەت بە دۆســیەی ژیان كامەران، لوقمان 
قوربانیانــی  كۆمەڵــەی  ســەرۆكی  عەبدولقــادر، 
كیمیابارانــی هەڵەبجــە زانیاریــی نــوێ ئاشــكرا 
دەكات و دەڵێت: "د.فەرهاد ســەركەوتوو نەبوو لە 
پشــكنینەكانی DNA بۆ مریەم، چونكە هەر رۆژە 
و خێزانێكی دەهێنایە ماڵی ئێمە و دەیگوت لەوان 

نزیكە". 
گوتیشی: "ئێمە چووین بۆ پارێزگای هەڵەبجە، 
داوامانكرد بەئامادەبوونی هەموو كەناڵە میدیاییەكان 
رابگەیەنــرێ كە مریەم كچی كێیــە، بەڵام كەناڵی 
كوردسات گوتیان دەبێت تەنیا ئێمە لەوێ بین، بۆیە 
بە نیگەرانیەوە پارێزگای هەڵەبجەمان بەجێهێشت و 

چووین بۆ لای هێرۆخان لە سلێمانی".
لوقمان عەبدولقادر رەتیكردەوە كە ئەوە هاوناز 
بووبێ و گوتی: "مامێكی هاوناز پەیوەندی بە منەوە 
كرد و گوتی ئەوە هاوناز نییە، چونكە هاوناز مردووە 
و لە گۆڕستانی بەهەشتی زەهرا نێژراوە. چووین بۆ 
لای د.فەرهاد و بابەتەكەمان لەگەڵ باس كرد، بەڵام 
ئەو تووڕە بوو قسەی ناشیرینی كرد، منیش ئارامم 
كــردەوە، رێكەوتین كە راینەگەیەنیــن، بەڵام هەر 

هەمان رۆژ راگەیەندرا كە مریەم، هاونازە". 
لەبارەی نەبوونی ناســنامەی ژیانیش، سەرۆكی 
كۆمەڵەكــە دەڵــێ: "ئێســتا كەیســەكە بــووە بە 
كێشــەیەك لەنێــوان وەزارەتی ناوخــۆی هەرێمی 
كوردستان و عێراق كە چۆن ناسنامە و رەگەزنامەی 
عێراقــی بــدەن بــەو كچــە، چونكــە بێجگــە لەو 
بەڵگەیەی لە فەرمانگەی منداڵە بێسەرپەرشتەكانی 
ئێران هێناویەتی و لەوێدا نووسراوە كە ئەمە منداڵی 

هەڵەبجەیە، هیچ بەڵگەیەكی فەرمی نییە".

عومەر چاوشین
رووداو - قەڵادزێ

مەنیــج زۆر لــە ناوەكــەی ناڕازی بــوو كردی 
بــە مەرجان، بەڵام ژیــان ئەو مەرجانە نەبوو كە 
ئــەو بەدوایدا گەڕا. تەمەنی گەنجێتی بە هەژاری 
بەســەربرد و كە شوویشــی كرد هەر هەژار بوو، 

هەر بە هەژاریش سەری نایەوە. 
شــەوی 2019/8/27 ژنێكی تەمەن 36 ساڵ 
بەناوی مەنیج عەبدوڵڵا رەســوڵ، لە ماڵی باوكی 
لــە گەڕەكی هەنارۆكی قەڵادزێ، نەوتی بەخۆیدا 
كــرد و ئاگــری لە خــۆی بــەردا، رۆژی دواتر لە 
نەخۆشــخانەی فریاكەوتنــی ســلێمانی گیانــی 

دەرچوو.
 ژیانی مەنیج پڕ بووە لە كێشە، كێشەكانیش 
ئەوكاتە زیاتر بوون كە هاوژینەكەی لەدەســتدا. 
ســنوور ئەحمــەد كــە پــووری مەنیجــە و لــە 
پرســەكەیدا دانیشتبوو، گوتی: "مەنیج لە ماڵی 
باوكیدا كێشەیەكی ئەوتۆی نەبوو، تەنیا ئەوە بوو 

باری داراییان باش نەبوو".
سنوور دەڵێت كاتێك مەنیج شووی كرد هیچ 
كێشەیەكی نەبوو، تا ئەو كاتەی هاوژینەكەی لە 
رووداوێكی تەمومژاویدا سووتا و مرد، ئیدی ژیانی 

مەنیج كاول بوو. 
ســنوور گوتی: "دوای ســووتانی مێردەكەی، 
مەنیج هاتەوە ماڵی باوكی، لەوێ باری دەروونی 
تێكچوو، چەندینجار بردمانە لای پزیشك، بەڵام 
سوودی لە دەرمانەكان نەدەبینی، بەشێوەیەكی 
كاتی چاك دەبوو، دواتر وەكو خۆی لێدەهاتەوە، 
پاشــان بردمــان بــۆ لای مــەلا و شــێخ، بەڵام 

ئەوانیش دەردی مەنیجیان پێ چارەسەر نەكرا".
ســنوور پێیوایە خوشــكەزاكەی بەهۆی ئەو 
پڕوپاگەندانەی لەدوای لەدەســتدانی مێردەكەی 
بەدوایدا كران، تووشــی نەخۆشیی دەروونی بوو 
"كە مێردەكەی ســووتا پڕوپاگەندەی زۆریان بۆ 
كــرد، هەندێكیان دەیانگوت مێردەكەی لە داخی 
مەرجــان خــۆی ســووتاندووە. هەندێكــی دیكە 
دەیانگوت مەرجان بــۆ خۆی هاوژینەكەی خۆی 
ســووتاندووە. پۆلیس دەستگیری كرد، نزیكەی 
ســاڵێك لــە زیندان بــوو، بەڵام هیچی لەســەر 
ســاغ نەبــووەوە، بۆیە ئازادكــرا و گەڕایەوە لای 
دایكــی". ســنوور گوتیشــی: "مەنیج لــە داخی 
ئــەو پڕوپاگەندانــە چەنــد جارێك هەڕەشــەی 

خۆسووتاندنی كرد".
بەنــاز قادر كە براژنی مەنیجە، پێشــوازی لە 
میوانەكانی پرسەكەی دەكرد، قسەكانی پووری 
مەنیــج پشڕاســت دەكاتەوە و دەڵێــت: "مەنیج 
تووشــی نەخۆشیی دەروونی بووبوو، پێشتریش 
دووجار هەوڵی خۆلەناوبردنی دابوو، جارێكیان لە 
ماڵی خەسووی نەوتی بەخۆیدا كرد و ویستبووی 
خۆی بســووتێنێ، بەڵام ئەوان نەیانهێشــتبوو. 

جارێكی دیكەش لە ماڵی باوكی". 
هەروەهــا دەڵێت: "شــەوێكیان ویســتبووی 
رەیحانی خوشــكی )كــە كەمئەندامە( لە خەودا 

بخنكێنێ، بەڵام دایكی فریای كەوتبوو".
بە بڕوای بەناز، مەنیج زۆرتر بەهۆی قســە و 
قسەڵۆكی خەڵك تێكچووە "زۆر بیری لە قسەی 
خەڵك دەكــردەوە و بەو دەنگۆیانە زۆر نیگەران 
بوو كە دەیانگوت تۆ هاوسەرەكەت سووتاندووە".
بەنــاز باســی ئەو شــەوە دەكات كــە مەنیج 

خــۆی ســووتاند و دەڵێــت: "ئەو شــەوە تەنیا 
دایكی و خوشــكەكەی لە ماڵــەوە بوون. نەوتی 
بەخۆیــدا كردووە و ئاگــری لە خۆی بەرداوە، بە 
پەلە گەیەنرابووە نەخۆشــخانەی قەڵادزێ، لەوێ 

بەڕێكرا بۆ سلێمانی".
بەناز كە لە نەخۆشخانە لەگەڵ مەنیجدا بووە، 
دەڵێت بەر لەوەی گیانی دەربچێ، چەند جارێك 
لەلای ئەو گوتوویەتی پەشیمانە لە خۆسووتاندن.
ســەرچاوەیەكی نزیك لە بنەماڵەی هاوسەری 
مەنیج كە لە پرسەكە دانیشتبوو، گوتی: "ساڵی 
2009 مەنیــج شــووی بــە كــوڕە ئامۆزایەكــی 
خۆی كرد، ســاڵێك پێكەوە بــوون، بەڵام لە پڕ 
شــەوێك بوو بە هات و هــاوار، گوتیان هاوژینی 
مەنیج لە نێو جێگەكەیدا ســووتاوە. لەسەر ئەو 
رووداوە داوا لەســەر مەنیــج تۆمار كرا و پۆلیس 
مەنیجی دەستگیركرد. دۆسیەكە هێشتا یەكلایی 

نەبووبووەوە، پۆلیس مەنیجی ئازاد كرد".
ئەو سەرچاوەیە گوتیشی: "گومان هەبوو كە 
مەنیج دەســتی لــە رووداوەكــەدا هەبێ، چونكە 
هاوژینەكەی لەسەر جێگا سووتابوو، هەر بۆیەش 
خەڵك پێیانوابوو دەستێك لە پشت ئەو رووداوە 
هەیە، زۆرتریش باســی مەنیج دەكرا، مەنیجیش 
زۆر خەمــی بــەو قســانە دەخوارد، ســێ ســاڵ 

لەمەوبەر تووشی نەحۆشیی دەروونی بوو".
بەپێــی ئامــاری بەڕێوەبەرایەتــی پۆلیســی 
راپەڕین، لە شــەش مانگی یەكەمی ئەمساڵدا لە 
دەڤەری پشدەر و بیتوێن دوو ژن كوژراون، چوار 
ژن خۆیان ســووتاندووە، شــەش ژن سووتان و 
دوو ژنیش بە مەبەســتی خۆكوشــتن دەرمانیان 

خواردووە.

گوتەبێــژی  ئیســماعیل،  شــۆڕش  رائیــد 
بەڕێوەبەرایەتــی پۆلیســی راپەڕین، ســەبارەت 
بە خۆســووتاندنی ئــەو ئافرەتە بــە )رووداو(ی 
گوت: "ئــەو ئافرەتە خۆی ســووتاندووە، كەس 
ســكاڵای نەبــووە بۆیە كــەس نەگیــراوە، بەڵام 
پۆلیس دۆســیەی بۆ كردووەتەوە و دەركەوتووە 

نەخۆشیی دەروونی هەبووە". 
گوتیشــی: "ئەو ئافرەتە پێشــتر بە تۆمەتی 
سووتانی هاوژینەكەی دەستگیركرابوو، دواتر لە 
شــەڵتەر دانرا، بەڵام تۆمەتەكەی بەسەردا ساغ 

نەبووەوە و ئازاد كرا".
یوسف عومەر، پســپۆڕی دەروونی لەوبارەوە 
دەڵێ، هەر كەسێك تووشی رەشبینی و بێهیوایی 
و نەخۆشیی دەروونی بێت، بەدوور نازانرێ پەنا 

بۆ خۆلەناوبردن ببات.
گوێــرەی  "بــە  دەڵێــت:  عومــەر  یوســف 
توێژینەوەكان 90%ی ئەوانەی هەوڵی خۆكوشتن 
دەدەن، پێشــتر كێشــەیان هەبــووە، 42%یــان 
نەخۆشــیی دەروونییان هەیە، لە نێو نەخۆشییە 
دەروونییەكانــدا خەمۆكیــی تونــد هــۆكارە بۆ 
پەلكێشــكردنی تــاك بــۆ خۆكوشــتن، 50%ی 
ئەوانــەی خۆیــان دەكوژن، خەمۆكیــی توندیان 

هەیە".
ئەو شــارەزایەی بــواری دەروونی دەڵێت هەر 
خێزانێك هەستی كرد تاكێكی خێزانەكەی باری 
دەروونی جێگیر نییە، پێویستە بە زووترین كات 
بیبات بۆ لای پزیشــكی دەروونی. جگە لەوەش 
لــە ماڵەوە ژینگەیەكی گونجاو و دوور لە ژاوەژاو 
و كێشــەی بۆ دابین بكەن، بــۆ ئەوەی دەروونی 

ئارام بێت.

نێچیرڤان بارزانی ناوی لێناوە ژیان

ئەو خێزانەی بەناوی 
هاونازەوە منیان 
وەرگرت حاشایان 
لێكردم

لە ماوەی سێ 
مانگدا شەش 
خێزانیان بۆ 
دۆزیمەوە

ژیان كامەران

نێچیرڤان بارزانی 
پێیگوتم ببە 
ئەندامێكی 
خێزانەكەی ئێمە

لە دوای سووتانی مێردەكەی، 
ئەویش خۆی دەسووتێنێ

كەسوكارەكەی دەڵێن لە دوای سووتانی مێردەكەی، پروپاگەندەی زۆر بۆ كچەكەیان كرا

ژیان كامەران یەکێکە لە منداڵە ونبووەکانی هەڵەبجە

لە چەمچەماڵ كەسێك كوژرا و یەكێكیش برینداركراکۆمەڵایەتی
رووداو - هەولێر

رۆژی 2019/8/31 لە ناحیەی شۆڕشی قەزای چەمچەماڵ، كەسێك دەستڕێژی گوللەی لە دوو كەس كرد. بەپێی زانیارییەكان یەكێكیان كوژراوە و ئەوەی دیكەشیان بریندار 
بووە. ئەیوب حەمە غەریب، جێگری بەڕێوەبەری تەندروستی چەمچەماڵ رایگەیاند: "تەرمی گەنجێك و بریندارێكیان گەیاندە نەخۆشخانەی فریاكەوتنی چەمچەماڵ كە دەستڕێژی 

گوللەیان لێكراوە، یەكێكیان تەمەنی 22 ساڵە و ئەوەی دیكەشیان 20 ساڵە، بەگوتەی ئەوانەی لەگەڵیشیان بوون، كەسێك دەستڕێژی گوللەی لێكردوون". دوای رووداوەكە دەزگا 
ئەمنییەكانی چەمچەماڵ دەستیان بە لێكۆڵینەوە لە رووداوەكە كردووە، بەڵام تاوەكو ئێستا هۆكاری رووداوەكە نەزاندراوە.

ئەفسەرێكی ئاسایش خۆی دەكوژێ
تریسكە شێرزاد
رووداو - هەولێر

رائیــد موشــتاق، ســەعات 10ی بەیانی 
بــە تەلەفۆنــی دائیرەكــەی پەیوەنــدی بە 
هاوژینەكەیەوە دەكات و دەڵێت مۆبایلەكەم 
داخراوە، هەر ئیشێكتان هەبوو، پەیوەندی 
بەم ژمارەیەوە بكەن، بەڵام سەعات چواری 
ئێوارە كەســێك تەلەفۆن بــۆ هاوژینەكەی 
دەكات و دەڵێت: "موشتاق خۆی كوشتووە".
رۆژی  ئێــوارەی  چــواری  ســەعات 
2019/8/25 كارمەندێكــی بەڕێوەبەرایەتی 
ئاسایشــی هەولێر بەناوی موشــتاق خدر، 
تەمەن 49 ســاڵ كە پلەكەی رائید بوو، لە 
ژووری بەڕێوەبەرەكەیــدا و بــە چەكی ئەو، 

خۆی دەكوژێت. 
)رووداو( پەیوەندی بە بەشی راگەیاندنی 
ئاسایشــی هەولێــرەوە كرد، بــەڵام بەهۆی 
ئەوەی هێشــتا لێكۆڵینەوە لــە رووداوەكە 

تەواو نەبووە، ئامادە نەبوون قسە بكەن.
ئەمیــرە محەممــەد، نزیكترین كەســی 
موشتاقە، بەڵام دەڵێت موشتاق بەشێك لە 
ژیانی خۆی بە شــاراوەیی هێشــتبووەوە و 
بۆی باس نەدەكرد. ئەمیرە لەو بەیانییەوە 
دەســتپێدەكات كــە دوایینجار موشــتاقی 

بینیــوە و دەڵێت: "ئەو بەیانییە كە بەئاگا 
هاتین، وەكو رۆژانی پێشوو نانی بەیانیمان 
پێكــەوە خوارد، موشــتاق خــۆی گۆڕی و 

سەعات 8:30 خولەك رۆیشت بۆ دەوام".
ســەعات 10 موشــتاق پەیوەنــدی بــە 
هاوژینەكەیەوە دەكات و دەڵێت مۆبایلەكەم 
داخراوە، هــەر كارێكتان هەبوو، پەیوەندی 
بــەم ژمارەیــەوە بكــەن. ئەمیــرە دەڵێت: 
"ســەعات یەك هەر بەو ژمارەیە پەیوەندی 
پێوەكردمەوە، گوتی ئەمڕۆ مووچە هاتووە، 
دوای ســەعات ســێ دێمەوە، بەڵام بوو بە 

سەعات چوار هەر نەگەڕایەوە".
دوای سەعات چوار و نیو تەلەفۆنێك بۆ 
ئەمیــرە دێت، بەڵام ئەمجارەیان موشــتاق 
نەبوو، بەڵكو هەواڵدەری مەرگی موشــتاق 

بوو. 
 بــە گوتــەی ئەمیــرە، ئــەو چەكــەی 
كــە موشــتاق خــۆی پێكوشــتووە، هــی 
بەڕێوەبەرەكــەی بــووە "چونكە موشــتاق 
نزیكــەی چوار مانگ بوو چەكــی نەمابوو، 
لێمان پرســی چی لە چەكەكــەی كردووە، 

بەڵام بۆی باس نەدەكرین".
ئەمیــرە دەڵێــت موشــتاق كەســێكی 
نهێنیپارێز بــوو، تەنانەت بەبێ ئەوەی ئەو 
پێی بزانــێ، ژنی دووەمی هێنابوو. ئەمیرە 

گوتــی: "ژنەكــەی بــە نهێنــی لــە پردێ 
مارەكردبوو، دوای شــەش مانگ ئینجا بۆی 
باسكردم، سەرەتا تووڕە بووم، بەڵام دواتر 
پێمگــوت بەو مەرجە قبووڵی دەكەم كە بە 
هیچ شــێوەیەك ئەو ژنە نەیەتە ئەم ماڵە. 

ئەویش رازی بوو". 
موشــتاق دوای ئەوەی منداڵێكی لە ژنی 
دووەمــی دەبــێ، داوا لــە ئەمیــرە دەكات 
بیهێنێتــە ماڵــەوە بــۆ ئەوەی خوشــك و 

براكانی بیناسن، ئەویش رازی بووە.
بە گوتەی ئەمیرە، دوو ساڵ پێش ئێستا 
كێشــە كەوتووەتــە نێوان موشــتاق و ژنی 
دووەمــی، ئیدی بڕیــار دەدەن جیاببنەوە. 
ئەمیرە گوتی: "لە موشــتاقم نەپرســی بۆ 
جیادەبیتەوە، چونكە هیچ شــتێكی بە من 
نەدەگــوت، بــەڵام دوایینجار شــەش مانگ 
بەر لە ئێستا گوتی دۆسیەكەمان هێشتا لە 

دادگایە".
 ئەحمەد كە كوڕی گەورەی موشــتاقە، 
پێیوایە خۆكوشــتنی باوكــی بەهۆی ئەوە 
بــووە كە قــەرزدار بووە. ئەحمــەد گوتی: 
"ســاڵێك و شەش مانگ پێش ئێستا باوكم 
دوو ئۆتۆمبێلی بە قیســت كــڕی، هەردوو 
ئۆتۆمبێلەكــە بایی 50 هــەزار دۆلار بوون، 
بــەڵام لەبەر ئەوەی بە قیســت بــوون، بە 

70 هــەزار دۆلار كڕیبوونــی. باوكــم دوو 
ئۆتۆمبێلەكەی فرۆشــتەوە و ئەو خانووەی 

پێ دروست كرد كە ئێستا تێیداین".
بــە گوتــەی ئەحمــەد، بەهــۆی ئەوەی 
موشتاق نەیتوانیبوو قیستی ئۆتۆمبێلەكان 
بەســەر  دەســتی  كۆمپانیاكــە  بــدات، 
خانووەكەدا گرت و خانووەكەیان لەدەســت 
چوو. ئەحمەد گوتی: "خۆشییەكەمان زۆری 
نەخایاند. ئەو خانووەی باوكم دروستی كرد، 

ئێستا بەكرێ تێیداین".
بــە گوتــەی ئەحمــەد، باوكــی هیــچ 
كێشەیەكی نەبووە، بە تایبەتی ئەو رۆژانەی 
دوایــی زۆر بــاش دیار بــووە، زۆربەی كات 

لەگەڵ ژن و منداڵەكانی بووە. 
نەبەز خدر، شــەوی پێشتر كە ئاهەنگی 
گواســتنەوەی كچەكــەی موشــتاق بــووە، 
قسەی لەگەڵ براكەی كردووە و باسی هیچ 
كێشەیەكی نەكردووە. نەبەز دەڵێت موشتاق 
پێــش ئەوەی خۆی بكــوژێ، تەلەفۆنی بۆ 
كردووە، بەڵام نەبەز ئاگای لە تەلەفۆنەكەی 

نەبووە.
كەســوكاری موشتاق دەڵێن تاكە كێشە 
كە پێیانوایە هاندەر بووبێ بۆ خۆكوشتنی 
موشــتاق، تەنیا لەدەســتدانی خانووەكەی 
بووە كە پێدەچوو زۆر خەمی لێ خواردبێ.

دیمەن بورهان
رووداو - هەولێر

پێدەچــێ كاروان مەبەســتی بووبــێ هــۆكاری 
مردنەكــەی هەر بە نەزانــراوی بمێنێتەوە، چونكە 
دوای خــۆی هەموو ئەو شــتانەی لەنێوبردوون كە 
دەكرا پۆلیس یان كەســوكارەكەی بەهۆیەوە بزانن 
بۆچی خۆی كوشــتووە؟ ئێســتا كەســوكارەكەی 

عەوداڵی وەڵامی ئەو پرسیارەن.
رۆژی 2019/8/21 گەنجێكی تەمەن 24 ســاڵ 
بەنــاوی كاروان رۆكان كە ئــاوارەی كەركووك بوو، 
لەســەربانی ماڵەكەیان لــە قەزای بنەســاوە، بە 

گوللەیەك كۆتایی بە ژیانی خۆی هێنا.
گونــدی  دانیشــتووی  كاروان  خێزانەكــەی 
عەلی ســەرای ســەر بە قەزای داقووقــن، لە دوای 
رووداوەكانی 16ی ئۆكتۆبەری 2017 ئاوارە بوون و 

لە قەزای بنەسڵاوە دادەنیشن.
رۆكان خاســیار، تەمــەن 53 ســاڵ كــە باوكی 
كاروانــە و خاوەنــی پێنــج كوڕ و حــەوت كچە لە 
دوو ژن، بــە )رووداو(ی گــوت: "كوڕەكەم تا بڵێی 
گەنجێكی بە رەوشــت و قســەخۆش بوو. قوتابی 
شەشــی ئامادەیی بــوو، بەهــۆی كوردبوونمان لە 
شــازدەی ئۆكتۆبەر ئاوارە بوویــن و منداڵەكانم لە 
خوێنــدن دابــڕان". كاتێك ئــاوارە بــوون، كاروان 
نەچووەوە قوتابخانە، بەڵكو دەستی بە كاری بۆیاغ 

و دیكۆری خانوو كرد.
باوكــی كاروان دوایین دیدار و قســەكانی خۆی 
و كوڕەكەی دەگێڕێتەوە و دەڵێت: "ســەعات یەكی 
شــەو بوو گەڕامــەوە ماڵەوە، بینیــم كاروان لەبەر 
دەرگا جگەرە دەكێشێ، پێمگوت كوڕم كات درەنگە 
با بچینە ماڵەوە، چووینە ژوورەوە، گەلێك سوعبەت 
و قســەی خۆشــمان كرد، پاشــان چــووە نهۆمی 
ســەرەوە بۆ ئەوەی بخەوێ، بــەڵام بەیانی لەگەڵ 
قیــژە و هــاواری دایكی بە ئــاگا هاتین و بینیمان 

كاروان خۆی كوشتووە".
باوكــی كاروان دەڵێــت هەوڵی زۆریــان داوە بۆ 
ئەوەی ســەرەداوێكیان دەستبكەوێ، تاوەكو بزانن 
كوڕەكەیان بۆچی خۆی كوشــتووە، بەڵام هیچیان 
دەســتنەكەوتووە. رۆكان گوتــی: "كاروان پێــش 
خۆكوشــتنی سێ ســیمكارتی شــكاندووە، نازانم 
بۆچــی شــكاندوونی، تەنیا یــەك ژمــارەی لەلای 
من بوو، فەیسبووكەكەشــی ســڕیوەتەوە. ئامێری 

مۆبایلەكەشی فڕێداوەتە نێو ئاو". 
گوتیشــی: "هاوڕێكانی دەڵێــن كاروان كچێكی 
خۆشویستووە، كچەكە وازی لێ هێناوە بەڵام ئێمە 
نازانین ئەوە راســتە یان نا، چونكە هیچ شــتێكی 

لەلای ئێمە باس نەكردووە".
ســدیقە مەجید كە دایكی كاروانە، یەكەم كەس 
بووە چووەتە سەر تەرمی كوڕەكەی. سدیقە گوتی: 
"سەعات شەشی بەیانی بەئاگا هاتم، بینیم كاروان 
بــە ئاگایە، لێمپرســی ئەوە نەخەوتــووی؟ گوتی: 

دایكە خەوم نەدەهات، كەمێكی دیكە دەخەوم".
ســدیقە چوو بــوو بۆ چێشــتخانە نانی بەیانی 
ئامــادە بــكات، دوای ئەوەی نانــی بەیانی ئامادە 
كردبوو بانگــی كاروانی كردبــوو نانەكەی بخوات، 

بەڵام وەڵامی نەدابووەوە.
سدیقە دەڵێت :"كاتێك نانم حازر دەكرد، بینیم 
كاروان لە نێو ماڵەكەدا دەگەڕێ، پاشــان چوو بۆ 
ســەربان، من هەستم بە هیچ شتێكی نامۆ نەكرد، 
تەنیــا گوێم لــە تەپەیەك بوو، وامزانــی كاروانە و 
خۆی لە كەلوپەلی سەربان داوە. كە نان ئامادەبوو 
بانگم كرد، بەڵام وەڵامی نەدایەوە. چوومە سەربان، 
خوایــە ئەوەی مــن بینیم دوژمنەكەشــم نەیبینێ، 
كاروان خوێنی لەبەر دەڕۆیشــت، بە چەكی براكەی 

كە كارمەندی ئاسایشە خۆی كوشتبوو".
ملازم سەعید كە ئامۆزای كاروانە، سەبارەت بە 
خۆكوشتنی كاروان دەڵێت راستە دەنگۆیەك هەیە 
كە ئەو لەبەر كچێك خۆی كوشــتووە، بەڵام ئێمە 

لەوە دڵنیانین.
ماڵــی باوكــی كاروان ئێســتا خانووەكەیــان 

جێهێشتووە و چوونەتە گەڕەكێكی دیكە.
كاتێك باسی حاڵەتی خۆكوشتنی ئەو گەنجەمان 
بــۆ تەهــا حوســێن والــی، پســپۆڕی دەروونی لە 

ســلێمانی كرد، ئەو گوتی: "ئێستا زۆر لە گەنجان 
بەهــۆی یاری ئەلیكترۆنی، یــان بەكارهێنانی تۆڕە 
كۆمەڵایەتییــەكان ناخــەون. زۆربەی نەخۆشــییە 
دەروونییەكانیش لە حاڵەتی بێخەوی دەردەكەون. 
هەر نەخۆشــێك كــە دێتە لامان پرســیاری كاتی 
خەوتن و ماوەی خەوتنەكەی لێدەكەین، پێویستە 
پێش یازدەی شەو بخەوین، چونكە یازدە بۆ دووی 
شــەو تایبەتە بە رێكخســتنی هۆڕمۆنی پشوودان 
و نەمانــی گرفتە دەروونییەكان، ئەگــەر بەردەوام 
نەخەویــن، ئەوە تووشــی خەمۆكــی و تووڕەیی و 
چەندیــن نیشــانەی دیكــەی نەخۆشــیی دەروونی 

دەبین".
هۆگــر عەزیــز، گوتەبێــژی پۆلیســی هەولێــر 
لەبارەی ئــەو رووداوە رایگەیانــد: "كاژێر حەوت و 
نیــوی بەیانــی رۆژی 21ی ئاب، پۆلیســی بنكەی 
بنەسڵاوە لە حاڵەتێكی خۆكوشتن ئاگادار كرانەوە، 
دوای لێكۆڵینەوە دەركــەوت گەنجێكی تەمەن 24 
ســاڵ بەنــاوی كاروان رۆكان خاســیار، بە چەكی 
كلاشــینكۆف خۆی كوشــتووە، پۆلیــس پەڕاوی 
لێكۆڵینەوەی بۆ رووداوەكە كردووەتەوە، بۆ ئەوەی 

بزانێ هۆكاری خۆكوشتنی ئەو گەنجە چی بووە".

كاروان لە ئاوارەییدا 
خۆی كوشت

هیمداد چوار مانگ لەمەوبەریش هەوڵی خۆكوشتنی دابوو

تریسكە شێرزاد
رووداو – هەولێر

هیمداد لەتیف چوار مانگ لەمەوبەر هەوڵی 
خۆكوشــتنی دا و هەوڵەكەی سەری نەگرت، 
بەڵام هەفتەی رابردوو بەشێوەیەكی تراژیدی 
كۆتایــی بە ژیانی خۆی هێنــا، دوای ئەوەی 
لەســەر باڵەخانەیــەك ئاگری لە جەســتەی 

خۆی بەردا و خۆی فڕێدایە خوارەوە.
رۆژی 2019/8/24 گەنجێكــی تەمەن 18 
ســاڵ بەناوی هیمــداد لەتیف، دانیشــتووی 
قەزای خەبات، لەسەر باڵەخانەیەكی هەشت 
نهۆمی لە گەڕەكی راســتیی شــاری هەولێر، 
ئاگــری لــە خــۆی بــەردا و پاشــان خــۆی 
فڕێدایە خوارەوە، بە گوتەی شایەتحاڵەكان، 

دەمودەست گیانی دەرچووبوو.
رائیــد هۆگر عەزیز، گوتەبێژی پۆلیســی 
هەولێر بە )رووداو(ی راگەیاند: "هاووڵاتییەك 
لــە  كەســێك  كــە  كردینــەوە  ئــاگاداری 
باڵەخانەكــەی تەنیشــت ماڵەكــەی خــۆی 
فڕێداوەتە خوارەوە. پۆلیس گەیشتنە شوێنی 
رووداوەكە و تەرمەكەیان نارد بۆ پشكنین".

بە گوتەی رائید هۆگر، گەنجەكە تەمەنی 
18 ساڵ بووە، چوار مانگ لەمەوبەر جارێكی 
دیكەش ویستبووی خۆی لەسەر باڵەخانەیەك 
فڕێبداتە خوارەوە، بەڵام چەند كەسێك فریای 
كەوتبوون و نەیانهێشتبوو. ئەوكات گەنجەكە 
گوتبووی هیچ كێشەیەكی نییە تەنیا لە ژیانی 

خۆی بێزارە.
پۆلیس قسەی لەگەڵ چەند شایەتحاڵێكی 
رووداوەكە كردووە، ئەوان گوتوویانە گەنجەكە 
پاش ئەوەی ئاگری لە خۆی بەرداوە، خۆیشی 
لــە باڵەخانەكــە فڕێداوەتە خــوارەوە. رائید 
هۆگر دەڵێت: "90%ی جەســتەی گەنجەكە 
ســووتابوو". گوتیشــی: "بە ماوەیەكی كەم 
كەســوكاری  توانیمــان  رووداوەكــە  پــاش 
بدۆزینــەوە، چونكــە دایكــی گەنجەكــە لە 
بنكەیەكــی پۆلیس ســكاڵای تۆمــار كردبوو 
كە كوڕەكەی ونبووە، كاتێك لە نەخۆشخانە 

تەرمەكەی بینی، یەكسەر ناسییەوە".
هیمــداد دوای خۆســووتاندنی كەوتبووە 
حەوشــەی ماڵێكــەوە، خاوەنــی ماڵەكە كە 
نەیویســت ناوی بڵاوبكرێتــەوە، بە )رووداو(
ی گوت: "ســەعات 11:30 خولەك بوو، هەر 
هێندەمان زانی پارچە ئاگرێك كەوتە حەوشە، 
رامانكــرد بینیمــان كەســێكە دەســووتێ، 
هاوژینەكەم رایكرد بەتانییەكی هێنا و منیش 
بەتانییەكەم تەڕ كرد و ئاگرەكەم كوژاندەوە، 

دواتر پۆلیسم ئاگادار كردەوە".
هیمــداد دوو ســاڵ لەمەوبــەر وازی لــە 
خوێندن هێنابوو، تاوەكو ئەو رۆژەی خۆشی 
ســووتاند لە عەلــوەی هەولێر كرێــكار بوو. 
سەرحەد فەرحان كە خاڵی هیمدادە، دەڵێت 
هیمداد برا بچووكی سێ برایان بوو، باوكی لە 
ژیاندا نەمــاوە. قەناعەتی بە دایكی هێنابوو 
كــە رێگەی پێبدات واز لــە خوێندن بێنێ و 

كار بكات. 
خاڵــی هیمــداد گوتــی خوشــكەزاكەی 
كەسێكی كاسب بووە، هەموو بەیانییەك لە 
قەزای خەباتــەوە هاتووەتە عەلوەی هەولێر 
بۆ كاركردن. تاوەكو چوار مانگ لەمەوبەریش 
هیچ كێشەیەكی نەبووە "چوار مانگ لەمەوبەر 
ویستبووی لەسەر باڵەخانەیەك خۆی فڕێبداتە 
خوارەوە، بەڵام كەســێك فریــای كەوتبوو، 

پاشان پۆلیسی ئاگادار كردبووەوە".
 كاتێك كەســوكاری هیمداد بەوە دەزانن 
كــە كوڕەكەیــان هەوڵی خۆكوشــتنی داوە، 
ماوەیــەك رێگە نادەن كار بكات. كاتێكیش 
لێیــان پرســیوە بۆچی دەتویســت خۆت 
بكوژی، هیمداد گوتبووی "هیچ كێشەیەكم 

نییە، تەنیا لە ژیان بێزارم".
دایكی پێیگوتبوو هەرچییەكت دەوێت 
بۆت دەكەم، تەنیا جەرگم مەســووتێنە. 
خاڵی هیمدادیــش دەڵێت: "باری دارایی 
ماڵی خوشكەكەم زۆر باش بوو، خانووی 
خۆیان هەبوو، خانوویەكیشــیان بەكرێ 
دابــوو، بۆیە لــەو باوەڕەدا نیــم، هیمداد 
بەهــۆی خراپیی بــاری ئابوورییەوە خۆی 

سووتاندبێ".
مانگێك دوای یەكەم هەوڵی خۆكوشتنی، 
هیمداد داوا لە دایكی دەكات رێگەی پێ بدات 
بچێتەوە ســەر كارەكــەی، بەڵێنی پێدەدات 

كارێكی وا نەكات دڵی دایكی لێی بڕەنجێ.
ســەرحەد فەرحان دەڵێــت، دوای ئەوەی 
دایكی زانی كــە كوڕەكەی باش بووە، بەوی 
گوتــووە كە هیمــداد داوای كردووە بچێتەوە 
سەر كارەكەی "منیش پێمگوت رێگەی بدە، 
بــەڵام ئاگات لێبێ، ئیدی هیمــداد گەڕایەوە 

سەر كارەكەی".
هیمــداد دوو رۆژ پێش ئەوەی كۆتایی بە 
ژیانــی خۆی بێنێ، لە ماڵ چووبووە دەرەوە 
و مۆبایلەكەشــی لەگــەڵ خــۆی نەبردبــوو، 
دایكــی دڵی زۆر لــەلای بوو، بۆیە لە هەولێر 
لە بنكەیەكی پۆلیس سكاڵای تۆمار كردبوو، 
لەو كاتەدا پۆلیس پێیانگوتبوو كە تەرمێكیان 
دۆزیوەتەوە، كاتێك دەچێت سەیری تەرمەكە 

دەكات دەبینێت كوڕەكەی ئەوە.
ســەبارەت بــە هــۆكاری خۆســووتاندنی 
هیمداد، سەرحەد دەڵێت: "هەندێك زانیاریمان 
هەیــە، گوایــە هیمداد لە شــوێنی كارەكەی 
لەگەڵ چەند كەسێك بەشەڕ هاتووە، نازانین 
لەبەر ئەوان خۆی سووتاندووە، یان لە ژیانی 

خۆی بێزار بووە".

گەنجێكی 18 ساڵان 
خۆی دەسووتێنێ

كاروان پێش ئەوەی خۆی بكوژێ، سیمكارتەكانی شكاندبوو

موشتاق لەنێو بەڕێوبەرایەتیی ئاسایشی هەولێر خۆی کوشت

كــە  دامەزراوەیــە  حكومــەت گرنگتریــن 
بەدرێژایــی مێــژوو رۆڵــی لــە ژیانــی مرۆڤدا 
هەبووە. لە هەزاران ســاڵ لەمەوبەرەوە مرۆڤ 
پێویستی بە دامەزراوەیەكی باڵادەست هەبووە 
تا ژیانی سیاســی و كۆمەڵایەتــی و ئابووری 
رێكبخات و ئارامیی ناوخۆیی و پاراســتنی لە 
مەترســی دەرەكی بۆ دەستەبەر بكات. ئەرك 
و دەســەڵاتی حكومەتەكان بەدرێژایی مێژوو 
گۆڕانی بەســەردا هاتووە، هەندێك حكومەت 
هــی هاووڵاتیــان بــوون و هەندێكیــش دژی 
هاووڵاتــی. لە ســایەی حكومەتی هاووڵاتی و 
دیموكراســیدا، ژیانی خەڵك خۆشــتر بووە و 
بەرژەوەندییەكانیان پارێزراو بووە. كاتێكیش 
حكومــەت بەرەو دیكتاتــۆری دەڕوات، ژیانی 
خەڵك دەكەوێتە مەترسیەوە. لەو حاڵەتانەشدا 
حكومەتــەكان رووبــەڕووی ناڕەزایی دەبنەوە 
و رەنگــە زۆر جاریش بە خەبات و شۆڕشــی 
چەكداری بگات، بەڵام هیچكات هیچ كەسێك 

نكۆڵــی لە زەروورەتی حكومــەت نەكردووە و 
كەســیش وێنای كۆمەڵگایەكی بێ حكومەت 

ناكات.
ئەگــەر دیــدگای زانایانی بــواری ئابووری 
لەبــارەی ئەركی ئابووریــی حكومەت بخەینە 
ســەر یــەك هێــڵ، دەبینین لەلای راســتەوە 
كارڵ مینگێــر هەیــە كە پێیوایــە نابێت هیچ 
دەستێوەردانی حكومەت لە بازاڕدا هەبێت تا 
بازاڕی ئازاد بێتە كایەوە. لەلای چەپیشــەوە 
كارڵ ماركس هەیە كە پێیوایە دەبێت تەواوی 
بڕیارەكان مەركەزی و لەلایەن حكومەتەوە بێت 
و نابێت بازاڕی ئازاد هەبێت. لە ناوەڕاستیش 
هەریەكە لە میلتــۆن فریدمان و جۆن ماینەر 
كینز هەن. فریدمان پێیوایە لە چەند بوارێكی 
كەمدا نەبێت، نابێت حكومەت دەست لە بازاڕ 
وەربدات، بەڵام كینز پێیوایە دەبێت حكومەت 
هاوســەنگی و بەگەڕخســتنی تەواو لە بازاڕدا 

دروست بكات.
ئەركــی ئابووریــی حكومــەت لــە وڵاتانی 
باكــووری ئەوروپادا لە ناوەڕاســتی ســەدەی 
رابــردووەوە لە بیــردۆزی كینزییــەوە نزیكن 
و پاڵپشــتی لە بازاڕێكی ئــازاد و خاوەنداریی 
تاكەكەســی دەكەن و حكومەتیش تاڕادەیەك 
دەســت لــە كاروبــاری ئابووریــی وەردەدات 
دەكات،  دروســت  هاوســەنگی  لەلایــەك  و 
لــەولاش ئیــدارەی ئــەو كــەرت و پڕۆژانــە 
دەكات كــە هەســتیارن یان پێویســتیان بە 
ســەرمایەی زۆر هەیــە و لــە توانــای كەرتی 
وردیــش  بەشــێوازێكی  نییــە،  تایبەتــدا 
چاودێریــی بــازاڕ و كەرتی تایبــەت دەكات. 
بە گشــتی دەتوانین بڵێین ئــەو حكومەتانە 
نــە ســەرمایەدارین و نــە سۆسیالیســتین، 
خۆشــگوزەرانی   حكومەتــی  بــە  بەڵكــو 
)welfare government(ناســراون 
كە ئەركی حكومەتە ژیانێكی شەرەفمەندانە بۆ 
هاووڵاتیان دەستەبەر بكات، هەژاری و بێكاری 

كەم بكاتەوە و خزمەتگوزارییە گشــتییەكانی 
وەك ئــاو و كارەبــا و رێگاوبان و پەروەردە و 
تەندروســتی بۆ هاووڵاتیان دابین بكات، هەم 
سنوورێك بۆ هەژاری و هەمیش سنوورێك بۆ 
دەوڵەمەندەكان دابنێت و لە رێگەی وەرگرتنی 
باجیشــەوە پــارەی پێویســت بــۆ حكومەت 

دەستەبەر دەكات.
حكومەتی هەرێمی كوردستانیش لە ساڵانی 
رابردوودا هەمان فەلســەفەی ئەو وڵاتانە یان 
بە شــێوازێكی دیكە بڵێین تیــۆری ئابووریی 
كینــزی پەیڕەو كــردووە. پەرەی بــە بازاڕی 
ئــازاد و خاوەندارێتــی تایبەتــی و كەرتــی 
تایبــەت داوە. لەولاش چەند كەرتێكی گرنگ 
و خزمەتگوزاری لەژێردەستی حكومەتن، بەڵام 
ئەوەی كە ئەركی ئابووریی حكومەتی هەرێمی 
كوردستان لە حكومەتی وڵاتە ئەوروپییەكان 
جیادەكاتــەوە، چۆنێتــی جێبەجێكردنی ئەم 
فەلســەفە ئابوورییەیە. ئەو كەرتە تایبەتەی 
كــە هەبووە كەموكورتی تێدابــووە و لێهاتوو 
نەبــووە، دەســتوەردان لە بــازاڕدا هەبووە و 
فەرهەنگێــك دروســتبووە كە هەر كەســێك 
بەرپرســی حكومی بێت، بازرگانیشــە، بەڵام 
هەرچــی بازرگانــە بەرپرســی حكومی نییە، 
بەمەش بازاڕ ئازادی لەدەست دەدات و چەمكی 
ركابەری لاواز دەبێ كە كرۆكی بازاڕی ئازادە، 

چونكــە بازرگانــە رەســەنەكان نەیانتوانیوە 
ركابەری بازرگانە بەرپرسەكان بكەن. نەبوونی 
ركابــەری وایكردووە زۆر لە پرۆژەكانی كەرتی 
تایبەتی كەموكورتییان تێدابێت و "لێهاتوویی" 
لە ئاســتێكی نزمدابێت. ئەمە لــە كاتێكدایە 
كــە لێهاتوویی لە ســەرەكیترین ئامانجەكانی 
بە تایبەتیكردنە. لەلایەكــی دیكەش زۆر لەو 
پڕۆژانــەی كــە لــە كەرتی گشــتی جیبەجێ 
دەكرێن، كەموكورتی و بەهەدەردانیان تێدایە 
و رەنگە پێویستیان بە بەتایبەتیكردن هەبێت.
 وێــڕای دەســتكەوت و پێشــكەوتنەكانی 
كابینەكانــی دیكــەی حكومــەت لــە بــواری 
ئابووریدا، دەبێ ئەركی ئابووریی حكومەت لە 
داهاتوودا كەمكردنەوەی كەموكوڕییەكان بێت. 
بانكی مەركەزی كە سیاسەتی نەختینەیی وڵات 
دادەڕێژێ و یەكێك لە ئامرازەكانی بەردەستی 
حكومەتە بۆ دەســتوەردان لە ئابووری، بەڵام 
حكومەت ئەو ئامرازەی نییە، بۆیە دەبێ پەنا 
بــۆ ئامرازی دووەم ببات، ئەویش سیاســەتی 

داراییە.
حكومەتــی هەرێمــی كوردســتان، دەبێت 
هەوڵبــدات بازاڕێكی ئازادی تەواو دەســتەبەر 
بكات، كە تێیدا هەم ركابەری هەبێت، هەمیش 
رێ لــە بەرپرســان بگــرێ و نەهێڵــێ ببنــە 
بەشــێك لە ركابەرییەكە تاوەكو بەرژەوەندی 
گشــتی و تاكەكەسی دژی یەك نەوەستنەوە. 
دامــەزراوەكان لەژێــر چاودێریــی حكومەتدا 
ركابەری بكەن و لێهاتوویی و بەگەڕخستن بەرز 
بكەنــەوە و نرخــی كاڵا و خزمەتگوزارییەكان 
دابەزێنن، پاڵپشــتی بەرهەمــە ناوخۆییەكان 
بكرێت بــە شــێوازێك كــە زیادكردنی باجی 
گومركــی و كۆمەكــەكان كاریگــەری نەرێنی 
لەســەر لێهاتوویی نەبێت و بەرهەمی خراپی 
ناوخۆیــی جێگەی بەرهەمــی كواڵیتی بەرزی 

هاوردەكراو نەگرێتەوە.
ئەمە بۆ ماوەی درێژخایەن رێژەی بێكاری 
بۆ نزمترین ئاست دابەزێنێ، ئەویش لە رێگەی 
گرنگیدان بە كەرتی تایبەت، نەك دامەزراندنی 
لــە رابــەدەر لە كەرتی گشــتی كــە لەلایەك 
بەرهەمــی نابــێ، لەلایەكی تریــش داهاتێكی 
زۆری گشــتی بــۆ مووچــە دەبێــت. ئەركــی 
حكومەتە كە زەمینەیەكی لەبار بڕەخسێنێ كە 
تێیدا وەبەرهێنان و بەرهەمهێنان پێشبكەوێت 
لە ڕێگەی زامنكردنی ئاســایش و هاوســەنگ 
هێشتنەوەی باری ئابووری و دوورخستنەوەی 
لە هەڵبەز و دابەز، نەهێشــتنی قۆرخكاری و 
دابینكردنی ژێرخانی پێویســت لە رێگەوبان، 
لەســەرووی  ئینتەرنێــت،  و  كارەبــا  ئــاو، 
هەمووشیانەوە پاراســتی مافی خاوەندارێتی 
داهێنــەر و وەبەرهێنــەران. حكومەتی هەرێم 
تەنیــا ئــەو پڕۆژانــە جێبەجێ بــكات كە لە 
توانــای كەرتی تایبەتدا نەبن یان هەســتیار 
بن، پرۆژەكانی تر و كەرتەكانی تر باشتر وایە 
بە تایبەتــی بكرێن و كەرتــی تایبەتی لەژێر 
چاودێریــی چڕی حكومەتدا بن. ركابەرییەكی 

تەواو بە باشــترین شێوە لە نێوان كەرتەكاندا 
بەڕێوەببــات. یەكێكــی دیكە لــە ئەركەكانی 
حكومــەت ئەوەیە كــە وەبەرهێنانی بیانی و 
ناوخۆیــی هانبدات و یاســایەكی گونجاوی بۆ 
دابنێ. بە جۆرێك بێت وەبەرهێنەران زۆرتر بۆ 
كاركردن لەو كەرتانە هان بدرێن كە ستراتیژین 
و گەشــەی ئابــووری هەرێمــی كوردســتان 
بەرزدەكەنەوە و هەلی كاری زۆر دەڕەخسێنن. 
لە كۆتاییدا حكومەتی هەرێمی كوردستان 
زۆرترین كاریگەری بەســەر ئابوورییەوە هەیە 
و بــۆ ئەوەی بەشــێوازێكی ســەردەمییانە و 
ســەركەوتووانە رۆڵــی لە ئابووریــدا هەبێت، 
باشتر وایە زۆرترین كەرتەكان بكات بە كەرتی 
تایبەتــی، بەمەرجێــك ســیفەتەكانی كەرتی 
تایبەتــی بەپێی تیۆرییــەكان بێت و ئامانجە 
ســەرەكییەكانی كەرتــی تایبەت دەســتەبەر 
بكات، لەلایەكی دیكەش حكومەت چاودێرێكی 
لێهاتوو و دادگەر بێت بەسەر كەرتی تایبەتەوە 
كە بە قازانج و بەرژەوەندیی گەشەی ئابووریی 

و ئاسوودەیی هاووڵاتیان بشكێتەوە.

* مامۆستای زانكۆ

ئەركە ئابوورییەكانی حكومەتی هەرێمی كوردستان

لەگــەڵ خاوبوونــەوەی گەشــەی ئابووریی 
جیهان لە ماوەی ســێ مانگی رابردوودا، نرخی 
زێــڕ بەشــێوەیەكی بەرچــاو بەرزبــووەوە. لە 
سەرەتای مانگی حوزەیرانەوە تاوەكو 26ی ئاب 
نرخی یەك ئۆنسە زێڕ توانی لە 1280 دۆلارەوە 
بۆ 1544 بەرز ببێتەوە، بەمشــێوەیەش نرخی 
یەك كیلۆ زێڕ لە 40،960 دۆلارەوە بۆ 49،408 

دۆلار بەرزبووەوە.
بۆ ئەوەی لە ئاراستەی داهاتووی نرخی زێڕ 
تێبگەیــن، دەبێت لە نهێنی ئــەو دوو فاكتەرە 
ســەرەكییە تێبگەین كــە نرخی زێڕیــان بەرز 

كردەوە، ئەوانیش:

 یەكەم: شــەڕی بازرگانیی نێــوان ئەمریكا 
و چین.

بەهــای  بــە  واشــنتن  رابــردوو  هەفتــەی 
550 ملیــار دۆلار پێناســی گومرگــی بەســەر 
هاوردەكردنــی كاڵا لە چینەوە ســەپاند، ئەمە 
لەكاتێكدا بوو چەند كاژێرێك بەر لە بڕیارەكەی 
واشــنتن، پەكیــن بــە بەهای 75 ملیــار دۆلار 
پێناســی گومرگی بەسەر هاوردەكردنی كاڵا لە 

ئەمریكاوە سەپاند.
 پەرەســەندنی شــەڕی بازرگانیــی نێــوان 
هەردوو زەبەلاحترین ئابووریی جیهان كاریگەری 
نەرێنــی لەســەر لاوازبوونی گەشــەی ئابووری 
دروســت دەكات، ئەمــەش كاریگەری لەســەر 
ســێكتەرەكانی ئابــووری دەبێــت و دابەزینی 
بازاڕی پشكەكانی لێدەكەوێتەوە، لەهەمانكاتدا 
دەبێتە هۆكاری كەمبوونەوەی خواســت لەسەر 

نەوت و زیادبوونی خواست لەسەر زێڕ.

پەرەســەندنی شــەڕی بازرگانــی بووەتــە 
هــۆكاری ئەوەی بانكــە ناوەندییەكان و بانكی 
فیدراڵی ئەمریكا ناچار بكات پلان بۆ دابەزاندنی 
ســوودی بانكی دابنێن كــە بە فاكتەری دووەم 
دادەنرێت بۆ بەرزبوونەوەی نرخی زێڕ. چونكە 
بــە دابەزاندنی ســوودی بانكی بەهــای دراوی 
وڵات دادەبەزێــت، ئەمــەش پاڵپشــتی كەرتی 
هەنــاردەكاری دەكات و وڵاتــان دەتوانــن بــە 

نرخێكی هەرزانتر كاڵاكانیان هەناردە بكەن .
گۆڕینی ئاراستەی سیاسەتی نەختی لەلایەن 
بانكی فیدراڵی ئەمریكاوە بووە هۆكاری ئەوەی 
كــە هەریەكە لــە بانكی ناوەندی ئوســترالیا و 
نیوزیلەنــداش ســوودی بانكــی دابەزێنــن، بۆ 
ئــەوەی ئابووریــی وڵاتەكانیــان لــە داكشــان 

بپارێزن.
لــە ماوەی رابــردوودا بانكی فیدراڵی بەبڕی 
25 خاڵی ســەرەكی ســوودی بانكی دابەزاند، 
ئەمــەش دۆناڵــد ترەمپی ســەرۆكی ئەمریكای 
تووڕە كرد. ترەمپ داوا دەكات بانكی فیدراڵی 
بەڕێژەی 1% سوودی بانكی دابەزێنێ، بۆ ئەوەی 
لە رێگــەی دابەزینی بەهــای دۆلاری ئەمریكی 
بتوانێت شــەڕی بازرگانی لەگەڵ چین بكات و 
لەهەمانكاتدا كورتهێنانی بودجە كەمبكاتەوە و 

خەرجییە سەربازییەكان زیاد بكات.
لەمــاوەی دوو هەفتــەی رابــردوودا شــەڕی 
بازرگانیــی نێــوان چیــن و ئەمریــكا پێی نایە 
قۆناغێكــی نوێوە، ئەمەش ترســێكی زۆری لە 
بــازاڕە داراییەكاندا دروســتكرد. یەك بەرمیل 
نەوتی خاوی تێكساس بۆ 52.96 دۆلار دابەزی 
و نرخی یەك ئۆنســە زێڕیش بــۆ 1554 دۆلار 

بەرزبووەوە.
ترەمــپ داوای لــە كۆمپانیــا ئەمریكییەكان 
كرد كۆتایی بە كارەكانیان لەگەڵ چین بهێنن، 
بــەڵام هەر یــەك رۆژ دوای داواكارییەكەی، لە 
كۆنگرەیەكی رۆژنامەڤانیدا رایگەیاند كە لایەنی 
چینی داوای گەڕانەوەی كردووە بۆ سەر مێزی 
گفتوگۆ، ئەمەش بەرزبوونەوەی نرخی زێڕی لە 

1554 دۆلاردا راگرت.
لەلایەكی دیكەوە بەرزبوونەوەی داهاتی سەر 
قەواڵەكانــی ئەمریــكا بە یەكێك لــەو ئاماژانە 
دادەنرێت كە گوزارشــت لە مەترســییەكی زۆر 
دەكات و ئەگــەری هەیە رووبــەڕووی ئابووریی 

جیهان بێتەوە.
ئــەم چارتەی خــوارەوە پێمــان دەڵێت كە 
خواســتی وەبەرهێنــان لەســەر قەواڵەكانــی 
ئەمریكا )تەمەن 10 ساڵ( زیاترە لەو قەواڵانەی 

كە تەمەنیان 2 ســاڵە، ئەمەش گوزارشــت لەو 
مەترســیانە دەكات كە ئەگەری هەیە لە ماوەی 
دوو ساڵی داهاتوودا رووبەڕووی ئابووریی جیهان 
ببێتــەوە، هەر بۆیە وەبەرهێنــەران دەیانەوێت 
لەســەر ئاســتی درێژخایەن وەبەرهێنان بكەن 

نەك كورتخایەن.
كــە  پێیانوایــە  ئابــووری  شــارەزایانی 
قەواڵــە  ســەر  داهاتــی  پێچەوانەبوونــەوەی 
داراییەكانــی ئەمریكا گوزارشــت لــە روودانی 
داكشــان دەكات لە ئابووریدا، ئەمەش بووەتە 
هۆكارێكی سەرەكی كە بەشێك لە بازرگانان و 
وەبەرهێنەران سەرمایەكانیان لەو ئاسپاردانەی 
داهاتێكــی بەرزیــان هەیــە، بگۆڕنــەوە بــەو 
ئاســپاردانەی كە تایبەتمەندی ســەلامەتی لە 
خۆدەگــرن وەك زێڕ و یەنی ژاپۆنی و فرەنكی 

سویسری و قەواڵە داراییەكانی ئەمریكا.
لەلایەكــی دیكەوە بەشــێك لە شــارەزایانی 
بازاڕە داراییــەكان پێیانوایە لە ماوەیەكەوە بۆ 
ماوەیەكی دیكە، رەوشــی بــازاڕی زێڕ گۆڕانی 

بەســەردا دێت، پەرەســەندنی شەڕی بازرگانی 
و دابەزاندنــی ســوودی بانكــی لەلایــەن بانكە 
ناوەنــدی و فیدراڵییەكانــەوە ئێســتا بووەتــە 
هــۆكاری بەرزبوونــەوەی نرخــی زێــڕ، بــەڵام 
ئەگەریش هەیە لەگەڵ هێمنبوونەوەی رەوشــی 
شەڕی بازرگانی، هەروەها دانوستاندن لە نێوان 
چیــن و ئەمریكا، نرخــی زێڕ جارێكی دیكە بۆ 
خــوار ئاســتەكانی 1500 دۆلار دابەزێتــەوە، 
چونكە هێشــتا خســتنەڕوویەكی زۆری زێڕ لە 
بازاڕدا هەیە، ئەمە جگە لە بازاڕی رەشــی ئەم 
كانزایە كە پەرەســەندنێكی بەرچاوی بەخۆوە 

بینیوە.
بەپێــی دواییــن راپۆرتی ئاژانســی رۆیتەرز 
ســەبارەت بــە بــازاڕی زێڕ، ســاڵانە بە بەهای 
ملیاران دۆلار زێڕ لە زامبیا و غانا و تەنزانیاوە بە 
قاچاخ دەبرێتە ئیمارات و لەوێشەوە هەناردەی 
بازاڕەكانــی ئەوروپا دەكرێت، بەم شــێوەیەش 
هیچ باجێك لەسەر ئەو زێڕە وەرناگیرێت كە لە 

ئەفریقاوە بە قاچاخ دەبرێتە ئیمارات.

بۆیە لەلایەن دەستەكانی چاودێری داراییەوە 
گومان لەســەر ئەو بڕە زێڕە دروستبووە كە لە 
ئەفریقاوە هەناردەی ئیمارات دەكرێت، ئەمەش 
بووەتە هۆكاری ئەوەی لەماوەی رابردوودا چەند 
كۆمپانیایەكــی بواری دەرهێنــان و چاككردنی 
زێــڕ مامەڵــە لەگــەڵ ئیمــارات رەتبكەنــەوە، 
بەمشــێوەیەش زۆربوونــی خســتنەڕووی زێــڕ 
لە بازاڕی رەشــدا كاریگەری لەســەر دابەزینی 

نرخەكەی دەبێت لە داهاتوودا.
راپۆرتێكــی  بەپێــی  دیكــەوە  لەلایەكــی 
سندووقی )سپایدەر گۆڵد( كە خاوەنی زۆرترین 
پشــكی زێڕە لەجیهاندا، بەرزبوونەوەی بەهای 
دراوی ئەلیكترۆنــی بیتكۆیــن، بەرزبوونــەوەی 

نرخی زێڕ سنووردار دەكات.
ئەگەرچی دراوی ئەلیكترۆنی بیتكۆین توانی 
ببێتە جێگــرەوەی دراوی كاغەزی لە هەریەكە 
لــە وڵاتانــی ڤەنزوێــا و زیمبابوێ، بــەڵام لە 
وڵاتانی پێشكەوتووی وەك ئەمریكا و ژاپۆن و 
كۆریا یاســای بۆ دەردەكرێت و هەوڵ دەدرێت 

تێكەڵاوی سیســتمی دارایی وڵاتەكانیانی بكەن 
بۆ ئەوەی لە چوارچێوەی یاسا و بەشێوەیەكی 
رێكخــراو و تــەواو ســەلامەت بازرگانان بتوانن 
مامەڵــەی پێوە بكــەن، ئــەم هەنگاوانەش لە 
كۆتاییــدا دەبێتــە هــۆكاری ســنوورداربوونی 
بەرزبوونەوەی بەهای دراوە ئەلیكترۆنییەكان و 

بەرزبوونەوەی نرخی زێڕ.
ئەندامانــی  زۆربــەی  رابــردوودا  لەمــاوەی 
پەرلەمانــی رۆمانیا دەنگیان بەوەدا كە دەبێت 
ئــەو 61 تــۆن زێــڕەی رۆمانیــا لــە ئینگلتەرا 
هەڵیگرتووە، بگەڕێتەوە نێو رۆمانیا بۆ ئەوەی 
ئینگلتەرا بەكاری نەهێنێ بۆ چارەســەركردنی 
كێشــە داراییەكانی. هەروەهــا بانكی ناوەندی 
ئەوروپا ترســی لــە ئیتاڵیا هەیە ئــەو زێڕەی 
كــە وەك یەدەگ هەیەتــی، بەكاری بهێنێت بۆ 

چارەسەركردنی كێشەكانی خۆی. 
ناوەندیــی  بانكــی  لــەوەی  جگــە  ئەمــە 
هیندوســتان )RBI( هەمان سیاســەتی بانكی 
ناوەندیــی چین و رووســیا پەیــڕەو دەكات لە 
كڕینی زێڕدا. بانكی ناوەندیی هیندوستان پلانی 
هەیە لەمســاڵدا 1.5 ملیۆن ئۆنسە زێڕ بكڕێت 

كە دەكاتە 746.7 تۆن .
نەختــی  ســندوقی  ئامارەكانــی  بەپێــی 
نێودەوڵەتیش، بانكی میللیی چین هاوشێوەی 
رووســیا كڕینــی زێڕی لە مانگی دیســەمبەری 

رابردووەوە زیاد كردووە.
لەلایەكــی دیكەوە چاكســازی لــە هەیكەلی 
ئابووریی هیندســتان و چین، خواســت لەسەر 
زێڕ زیــاد دەكات. بەوپێیەی كە ئەو دوو وڵاتە 
70%ی خواستی جیهان لەسەر زێڕ پێكدەهێنن.

ســەبارەت بــە نرخــی زێــڕ لــە قۆناغــی 
لەئەگــەری  دەكرێــت  پێشــبینی  داهاتــوودا، 
بەردەوامبوونی شەڕی بازرگانی نێوان ئەمریكا 
و چیــن و بەردەوامبوونی دابەزاندنی ســوودی 
بانكی لەلایەن بانكی فیدراڵی ئەمریكاوە، ئەوا 
نرخی زێڕ بەردەوامبێت لە بەرزبوونەوە و بگاتە 
ئاستەكانی 1600 دۆلار، پاشان 1700 دۆلا بۆ 

هەر ئۆنسێك.
بەڵام لە حاڵەتی راگرتنی شــەڕی بازرگانی، 
ئــەوا نرخــی زێڕ لە قۆناغی داهاتــوو لە نێوان 
ئاستەكانی 1470 دۆلار بۆ 1550 دۆلار بۆ هەر 

ئۆنسێك جێگیر دەبێت.
* شارەزای بازاڕە داراییەكان لە كۆمپانیای 
Varinfx

شەڕی بازرگانی و دابەزاندنی سوودی بانكی 
نرخی زێڕیان بەرز كردەوە

سیپان شێروانی*

ئابووریی هەرێمی 
كوردستان لە 
بیردۆزی جۆن ماینەرد 
كینزەوە نزیكە

كەرتی تایبەت 
كەموكوڕی هەیە، 
دەستوەردان لە بازاڕ 
هەبووە و فەرهەنگێك 
دروستبووە 
هەركەسێك بەرپرسی 
حكومی بێت، 
بازرگانیشە

باشتر وایە 
حكومەت زۆربەی 
سێكتەرەكان بداتە 
دەست كەرتی 
تایبەت

كاردۆ كەمال

  كێرڤی قەواڵەكانی گەنجینەی ئەمریكا

هەندێ كەس سەرەڕای خەوێكی باشیش، كەچی ژێر چاویان هەر رەشە و هەڵدەئاوسێ، 
بەڵام جگە لە كەمخەوی، خۆراكیش رۆڵێكی گرنگی هەیە بۆ ئەو گرفتەی پێستی ژێر چاو.

خۆراكە باش و خراپەكان 
بۆ پێستی ژێر چاو

خۆراكە لە قوتوونراوەكان

بڕێكــی زۆری ســۆدیۆمیان تێدەكرێــت، ئەمــەش بــە 

دەكاتە ســەر هەموو ئەندامەكانی جەســتە بە 
نەرێنــی كار 

گشــتی و پێســتی ژێر چــاوەكان بەتایبەتی. بۆیە باشــتر 

وایە بۆ دووربوون لە هەڵئاوســانی ژێر چاوەكان لە خۆراكە 
لەقوتوونراوەكان دوور بیت.

شەكر

ۆكارە بۆ هەوكــردن لە هەموو 
زۆر خواردنــی شــەكر هــ

جەســتەدا كــە ئەمــەش زیاتر لە پێســتی ژێــر چاوەكاندا 

دەردەكەوێت. شــەكر دەبێتە هۆی تەنكبوونی پێســتی ژێر 
چاوەكان و هەڵئاوسانیان.

بیبەری تیژ

ن( دەوڵەمەندە، ئــەم ماددەیە 
بەمــاددەی )كاپسیاســی

دەبێتە هۆی هەوكردن لە جەستەدا، بۆیە بۆ ئەو كەسانەی 

بــەردەوام گرفتی هەڵئاوســانی ژێر چاویان هەیە باشــترە 

خواردنی بیبەری تیژ سنووردار بكەن.

ئەو خۆراكانەی دەبنە هۆی هەڵئاوسانی 

پێستی ژێر چاو بریتین لە:

ئەو خۆراكانەی هەڵئاوسانی 

ژێر چاو كەمدەكەنەوە:

شۆفان

خواردنی شۆفان لە ژەمی بەیانیان رێگەیەكی كاریگەرە 

ر چاوەكان، هەروەها بەهۆی 
بۆ كەمكردنەوەی ئاوســانی ژێ

ە خۆراكییەكان، كۆئەندامی هەرس 
دەوڵەمەندی بە ریشــاڵ

چالاك دەكات و قەبزی ناهێڵێت.

ئاڤۆكادۆ

بەهۆی دەوڵەمەندی بە ڤیتامین K ، رەشی و ئاوسانی 

ژێر چاوەكان ناهێڵێت، دەتوانرێت جگە لەوەی لەگەڵ زەڵاتە 

بخورێت، بەشــێوەی پارچەی بچووك راستەوخۆ بۆ ماوەی 

10 خولەك لە پێستی ژێر چاو بدرێت.

خەیار

ی پارچــە خەیار بۆ مــاوەی 15 خولەك لەســەر 
دانانــ

 هەم ماندووبوونیان ناهێڵێت و هەمیش رەشی و 
چاوەكان،

ێر چاوەكان كەمدەكاتەوە.
ئاوسانی ژ

رووداو - ومەنس هێڵس

هەندێك نیشــانە هــەن كە بــە دەركەوتنیان 
نابێت پشــتگوێیان بخــەی و دەبێت ســەردانی 

پزیشك بكەی و چارەسەر وەربگری، لەوانە:
- ئازاری لەناكاوی چاو:

هەستكردن بە ئازاری لە ناكاوی چاو لەوانەیە 
نیشانەیەكی هەوكردنی چاو بێت. بۆ رێگەگرتن لە 
تەشەنەسەندنیشی پێویستت بە سەردان پزیشك 

و وەرگرتنی چارەسەرە.
- هەناسەتەنگی:

لەكاتی هەندێك چالاكی جەســتەیی شتێكی 
ئاســاییە ئەگــەر هەســت بــە هەناســەتەنگی 
بكــەی، بەڵام ئەگــەر بەشــێوەیەكی بــەردەوام 

هەناسەتەنگیت هەبوو، دەبێت سەردانی پزیشك 
بكەی، چونكە لەوانەیە بەهۆی نەخۆشییەكی دڵ 

یان سییەكان بێت.
- لێڵبوونی بینایی:

لــە كەســانێكدا كــە خۆیــان تووشــبووی 
شــەكرە،  وەك  درێژخایەنەكانــی  نەخۆشــییە 
ئاســتی  بەرزیــی  و  خوێــن  بەرزەپەســتانی 
كۆلیسترۆڵی زیانبەخشــن، لەوانەیە لەدەستدانی 
لەناكاوی بینایی شتێكی چاوەڕوانكراو بێت، بەڵام 
لە كەسێكدا كە تەندروست بێت و هیچ گرفتێكی 
نەبێت، تێكچوونی ئاستی بینین لەوانەیە نیشانەی 

نەخۆشی بێت، لەوانەش شەكرە.
- ئازاری لەناكاوی شان:

ئازاری لەناكاوی شان لەوانەیە نیشانەی 

جەڵتــەی دڵ بێــت، بۆیە دەبێت بە جددی 
وەربگیرێت.

- رەقبوونی مل:
رەقبوونی مل بەبێ سەرئێشــە لەوانەیە 
هۆكارەكەی گرژبوونی ماســولكەكان بێت، 
لەگەڵدابێــت  بــەڵام ئەگــەر سەرئێشــەی 
نیشــانەی هەوكردنی مێشكە، بۆیە باشترە 
بــە زووترین كات ســەردانی پزیشــكی بۆ 

بكرێت.
- ئازار لەكاتی میزكردن

هەوكردنــی  نیشــانەكانی  لــە  یەكێــك 
میزەڕۆ ئــازارە لەكاتی میزكردن، بۆیە ئەو 
ئازارە و لەگەڵیشیدا خوێناویبوونی میز لەو 
نیشانانەن كە راوێژی پزیشكیان پێویستە.

ئەو نیشانانەی ناچارت 

دەكەن بچیتە لای پزیشك 
رووداو - برایت ساید

بەشــێكی خەڵكــی بــەردەوام ســكاڵای 
ئــەوە دەكــەن كــە برســییانە، تەنانــەت 
ئەگەر ماوەیەكی كەمیش بەســەر خواردنی 
ژەمەكەیانــدا تێپەڕیبێــت، توێژینــەوەكان 
چەندین هۆكاریان بۆ هەستكردن بە برسێتی 
بەرەوام دۆزیوەتەوە كە بەشێكیان ئەمانەن:

- كاربۆهیدرات:

زۆر خواردنــی پاســتا، نــان و خۆراكە 
شــیرینەكان كــە بڕێكــی كەمی ریشــاڵی 
خۆراكییــان تێدایە، زۆر بەخێرایی هەرس 
دەكرێــن، بۆیە زوو هەســت بە برســێتی 
دەكــەی. توێژینــەوەكان دەریانخســتووە 
ئــەو خۆراكانەی بە ریشــاڵ دەوڵەمەندن 
درەنگتــر هــەرس دەكرێن، بۆیە باشــترە 
ئــەو خۆراكانــە هەڵبژێریــت كە ریشــاڵی 
دانەوێڵــە  وەك  تێدایــە،  خۆراكییــان 

توێكڵدارەكان، سەوزە و برنجی بۆر.
- شەكرە:

شــەكرە بــە گشــتی و جــۆری دووەمی 
بەتایبەتــی، یەكێكە لەو نەخۆشــییانەی وا 
لە بەشــێكی تووشــبووان دەكات بەردەوام 
هەســت بە برسێتی بكەن، ئەمەش چونكە 
شــەكر لە خوێنــدا دەمێنێتــەوە و لەلایەن 
خانەكانی جەستەوە بەكارناهێنرێ، دەبێت 
تووشــبووانی شــەكرە رێژیمێكــی خۆراكی 
تەندروســت بۆ كۆنترۆڵكردنی شەكرەكەیان 

پەیڕەو بكەن.
- وەرزشی زۆر:

تاوەكو چالاكیی جەســتەییت زیاتربێت 
زووتر هەســت بە برسێتی دەكەی. ئەمەش 
چونكە لەو ماوەیەدا جەستە بڕێكی زیاتری 
كالۆری دەسووتێنێ و زیندە چالاكییەكانی 
جەســتە خێراتــر دەبــن، توێژینــەوەكان 

دەریانخستووە خواردنی خۆراكی تەندروست 
بەر لە وەرزش یارمەتیدەرە بۆ گەورەبوونی 

ماسولكەكان و كەمتر زیان پێگەیشتنیان.
- دەرمان:

هەندێك جۆری دەرمان هەن كە ئارەزووی 
خواردن زیاد دەكەن، بۆ نموونە دەرمانەكانی 
دژە خەمۆكی و شــەكرە، باشــتر وایە هەر 
كەســێك دوای وەرگرتنــی هــەر دەرمانێك 
ئەگەر هەســت بە برســێتی بــەردەوام یان 
زیادبوونی كێش دەكات، پزیشكەكەی خۆی 

ئاگادار بكاتەوە.
- كەمخەوی:

كەمخــەوی دەبێتــە هــۆی زیادبوونــی 
هۆرمۆنــی )گرێلیــن( كــە رۆڵــی هەیە لە 
رێكخســتنی ئــارەزووی خــواردن، بەمەش 
ئەو كەســانەی كەمخەون، هەمیشە هەست 
بــە برســێتی دەكــەن و زیاتــر لەبــارن بۆ 

قەڵەوبوون.

چەند رێگەیەك بۆ تەندروست 

هێشتنەوەی كۆڵۆن

كۆڵۆن یان ریخۆڵە ئەستوورە بەشێكە لە كۆئەندامی 

هــەرس و یەكێكــە لە ئەندامە گرنگەكانی جەســتە كە 

درێژییەكــەی 1.52 مەترە. خــۆراك و وەرزش رۆڵێكی 

كاریگــەر دەگێــڕن لــە تەندروســت هێشــتنەوەی ئەم 

دامەدا، بۆیە رۆژانە ئەو هەنگاوانە جێبەجێ بكە:
ئەن

      ڤیتامین C بخۆ:

ســەوزە و میــوەكان ســەرچاوەی سروشــتیی ئەم 

ڤیتامینــەن كــە جگە لــەوەی بۆ پاراســتنی پێســت 

پێویســتە، یارمەتی پاككبوونەوەی كۆڵۆنیش دەدات. 

سەرچاوە دەوڵەمەندەكانی ئەم ڤیتامینە بریتین لە میوە 
مزرەكان، سپێناخ، برۆكلی و شلك.

     پرۆبایۆتیكەكان وەرگرە:

ۆبایۆتیكەكان جۆرێكن لە بەكتریا سوودبەخشەكان. 
پر

توێژینەوەكان دەریانخستووە ئەو بەكتریایانە هەوكردن 

لە كۆڵۆندا كەمدەكەنەوە و پرۆســەی هەرسكردن خێرا 

دەكــەن. پرۆبایۆتیكــەكان لەنێو هەریەك لە ماســت و 
چەند جۆرێكی پەنیردا هەن.

     ئاو بخۆرەوە:

كەمخواردنەوەی ئاو یەكێكە لە هۆكارەكانی قەبزی، 

بۆیــە رۆژانە بەپێی پێویســت دوو لیتر ئــاو بخۆرەوە، 

دەتوانیــت لــە وەرزی گەرمــادا لەجیاتــی ئــاو میــوە 

ئاودارەكانیش بخۆیت وەك خەیار، شووتی و شلك.

      ریشاڵە خۆراكییەكان بخۆ:

ریشــاڵە  دەریاخســتووە  توێژینــەوەكان 

كۆڵــۆن  شــێرپەنجەی  مەترســیی  خۆراكییــەكان 

كەمدەكەنــەوە، میكانیزمەكانی هەوكــردن هێواش 

دەكەن و پرۆسەی هەرسكردن خێرا دەكەن. نیسك، 

برۆكلی و دانەوێڵە توێكڵدارەكان بژارەی دروســتن 

بــۆ خــواردن، چونكــە بــە ریشــاڵە خۆراكییەكان 
دەوڵەمەندن.

      وەرزش بكە:

هەوڵبــدە رۆژانــە لانیكەم 30 خولــەك وەرزش 

بكــە. بەمــەش كێشــی جەســتەت رێكدەبێت و لە 

كاریگەرییــە خراپەكانــی قەڵــەوی دوور دەبیــت، 

پیادەڕۆیی و راكردن باشترین بژارەن.

رووداو - برایت ساید

ڤیتامین C یەكێكە لە ڤیتامینە پێویستەكان 
كە رۆڵێكی گرنگ لە تەندروســت هێشــتنەوەی 
جەســتەدا دەبینێ، دەبێت رۆژانە بڕی پێویست 
لــەم ڤیتامینــە وەربگیرێــت، چونكــە كەمیــی 
ئــەم ڤیتامینە چەندیــن گرفت دروســتدەكات. 

نیشانەكانی كەمیی ڤیتامین C بریتین لە:

- هەوڵئاوسانی پووك:

خوێنبەربوون و هەڵئاوسانی پووك یەكێكە لە 
نیشــانەكانی كەمیی ڤیتامین C، بۆیە پزیشكان 
دەڵێــن رۆژانــە دەبێت خانمــان 75 میلیگرام و 
پیــاوان 90 میلیگرام لەم ڤیتامینــە وەرگرن بۆ 

ئەوەی دەم و ددانیان تەندروست بێت.

- هەڵوەرینی قژ:
دووكەرتبــوون و هەڵوەرینــی قــژ یەكێكــی 
دیكەیە لە نیشــانەكانی كەمیــی ئەم ڤیتامینە، 
بەر لەوەی پارەیەكی زۆر بۆ رێگە چارەســەرییە 
ناپێویســتەكان بۆ ئــەم گرفتە خــەرج بكەیت، 
دەبێت هەوڵبدەیت رۆژانە ڤیتامین C وەربگریت، 
برۆكلــی و كیوی دوو میــوەی دەوڵەمەندن بەم 

ڤیتامینە.

- ئازاری جومگەكان

بەهێــزە،  ئۆكســێنێكی  دژە   C ڤیتامیــن 
كەمیی ئــەم ڤیتامینە دەبێتە هۆی هەوكردن لە 
جەســتەدا كە ئــازاری درێژخایەنی جومگەكانی 
لێدەكەوێتەوە، ئازاری بەردەوامی جومگەكانیش 
یەكێكــە لە نیشــانە بەربڵاوەكانــی كەمیی ئەم 

ڤیتامینە.

- زیادبوونی كێش:
ئەگەر بەبێ هیچ هۆكارێك كێشــی جەستەت 
زیــاد دەكات، لەوانەیــە هۆكارەكــەی كەمیــی 
ڤیتامیــن C بێت، ئەمەش چونكە ئەم ڤیتامینە 
بــۆ ســووتاندنی چەورییــە زیادەكانی جەســتە 
بەســوودە، بۆیە توێژینەوەكان دەریانخســتووە 
كەمیی ڤیتامین C دەبێتە هۆی زیادبوونی كێشی 

جەستە.

- وشكبوونی پێست:

ئەم ڤیتامینــە رۆڵی هەیە لە دروســتكردنی 
كۆلاجیــن لە پێســتدا، بۆیە بــە كەمبوونی ئەم 
ڤیتامینــە و دروســتنەبوونی كۆلاجین، پێســت 
وشــك دەبێتــەوە و چرچ و لۆچی دروســتدەبن. 
دەتوانرێــت جگە لــە خواردنی ئــەو خۆراكانەی 
ڤیتانیــن C یان تێدایە، چەنــد جۆرێكی كرێمی 

تایبەت بەم ڤیتامینەش لە پێست بدرێن.

نیشانەكانی 
كەمیی 

 C ڤیتامین

بۆچی بەردەوام برسیتە؟

كێشــەی هاتوچۆ و بازرگانی سەرســنووری 
نێــوان هــەردوو ئیرلەنداكــە یەكێك لــە خاڵە 
ســەرەكییەكانی ناكۆكیــی نێــوان بەریتانیا و 
یەكێتیــی ئەوروپــا. هەتا ئێســتاش هاتوچۆی 
بازرگانــی و خەڵك لە نێــوان ئیرلەندای باكوور 
و كۆمــاری ئیرلەنــدا بــێ كەمترین بەربەســت 
بەڕێوەدەچێ، لەبەر ئەوەی بەریتانیا و كۆماری 

ئیرلەندا، ئەندامی یەكێتیی ئەوروپان.
خەڵكــی هــەردوو دیــوی ئیرلەنداكــە داوا 
برێگزتیــش  جێبەجێكردنــی  دوای  دەكــەن 
هاتوچۆی ســەر سنوورەكان وەك ئەو كاتە بێ 
كــە بەریتانیا ئەندامی یەكێتیــی ئەوروپا بوو، 
بــەڵام بەریتانیا دەیەوێ لە گومرگی هاوبەش و 
بازاڕی یەكگرتووی ئەوروپیش دەربچێ، بەوەش 

جێبەجێكردنــی داوای ئیرلەندییــەكان كارێكی 
مەحاڵە.

بــە  بەریتانیــا  پێشــووی  حكومەتــی 
ســەركردایەتیی تێرێــزا مــەی لەســەر خاڵێك 
بەناوی بەكســتۆپ )Backstop( دانوستاندنی 
دەكــرد. بەگوێــرەی ئــەو خاڵــە بەریتانیــا لە 
یەكێتیی گومرگی یەكێتیی ئەوروپادا بمێنێتەوە، 

هەتــا ئەو كاتەی رێككەوتنێكی بازرگانیی نوێ 
لــە نێوان لەندەن و یەكێتیــی ئەوروپا دەكرێ، 
لە هەمانكاتیشــدا یەكێتیــی ئەوروپا كۆمەڵێك 
رێسای تایبەت بە ئیرلەندای باكوور دەردەكات 
كە ئەو ناوچەیە بە یەكێتیی گومرگی یەكێتیی 
ئەوروپاوە دەبەســتێتەوە و رێگە لە رێوشوێنی 
توند لەسەر سنووری هەردوو ئیرلەنداكە دەگرێ. 
بــەڵام حكومەتەكــەی بۆریــس جۆنســن، 
ســەرۆكوەزیرانی بەریتانیا، بە ســەركردەكانی 
یەكێتیی ئەوروپای راگەیاندووە كە بۆ رێككەوتن 
لەگەڵ لەندەن دەبێ خاڵی بەكســتۆپ لابدرێ. 
جۆنســن بڕیاری داوە هەتا ناوەڕاســتی مانگی 
تشــرینی یەكــەم پەرلەمــان هەڵپەســێرێ، لە 
كاتێكدا دوایین وادە بۆ رێككەوتنی بەریتانیا و 
یەكێتیی ئەوروپا رۆژی 31ی تشرینی یەكەمە. 
پارتــی كار، پارتی نیشــتمانیی ســكۆتلەند و 
ئیرلەندییــەكان پێیانوایە جۆنســن دەیەوێ بێ 
رێككەوتن بەریتانیا لە یەكێتیی ئەوروپا بێنێتە 

دەرەوە. 
پارتی یەكێتیخــوازی ئیرلەندا )DUP( دژی 
بەكســتۆپە، لەبەر ئەوەی پێیوایە ئەو خاڵە لە 
درێژخایەنــدا ئیرلەندای باكوور لە بەشــەكانی 
دیكەی بەریتانیا دادەبڕێنێ. حكومەتی ئێستای 
بەریتانیــاش پێیوایــە ئەو خاڵە بــە ماوەیەكی 
نادیار بەریتانیا لە یەكێتیی گومرگیی ئەوروپادا 

دەهێڵێتەوە.
ئەندامێتیــی بەریتانیا لــە یەكێتیی ئەوروپا 
یارمەتیدەر بــوو بۆ ئەوەی بەریتانیا و كۆماری 
ئیرلەندا پشكیان لە كاروباری ئیرلەندای باكووردا 
هەبێ. هاوكاریی ئەو دوو وڵاتەش هۆكارێك بوو 
بۆ ئــەوەی جوداخــوازەكان و یەكێتیخوازەكان 
پێكــەوە لــە چوارچێــوەی قەوارەیەكی ئیداری 

و سیاســیدا كار بكــەن. برێگــزت كەلێنێكــی 
گــەورە لــە نێــوان دبڵیــن و لەندەن دروســت 
دەكات، هەیواردیش پێیوایــە "گەورەبوونەوەی 
كەلێنــی نێــوان ئەو دوو وڵاتــە، كەلێنی نێوان 
جوداخــوازەكان و یەكێتیخوازەكانی ئیرلەنداش 

گەورەتر دەكات".
لــە ئێســتاوە خەڵك ترســیان لێنیشــتووە 
كە كۆماریخــواز و جوداخوازەكانــی ئیرلەندای 
باكوور هێرش بكەنە سەر ئەو دامەزراوە ئەمنی 
و گومرگییانــەی بەریتانیــا لەســەر ســنووری 
نێــوان هــەردوو ئیرلەنداكــە دایدەنێ. ســیۆبن 
فێنتــۆن، رۆژنامەنــووس و نووســەری كتێبی 
رێككەوتنی هەینی مەزن، بە )فۆرین پۆڵسی(
ی ئەمریكی دەڵێ: "بەرپرســانی باڵای پۆلیس 
باس لەوە دەكەن كە ئەگەری هێرش بۆ ســەر 

دامودەزگاكانی سەر سنوورەكان زۆرە".
مشــتومڕی برێگزت و كێشەی بەكستۆپ لە 
كاتێكدایــە كــە پەرلەمانی ئیرلەنــدا لە مانگی 
كانوونی دووەمی 2017ەوە هیچ كۆبوونەوەیەكی 
نەكــردووە، هــۆكاری ئــەوەش بــۆ ناكۆكییــە 
قووڵەكانی هەردوو پارتی یەكێتیخواز و شــین 
فاینی جوداخــواز دەگەڕێتەوە. لە چوارچێوەی 
رێككەوتنی بێڵفاستدا پەرلەمانی ئیرلەندا دەبێ 

بە هاوبەشی ئیدارە بكرێ.
لــە كاركەوتنــی پەرلەمــان دیاردەیەكــە لە 
ئیرلەندای باكوور و لێكەوتەی چەندین دەیە شەڕی 
خوێنــاوی و نەبوونی متمانــەی نێوان پێكهاتە 
كۆمەڵایەتی و سیاســییەكانی ئــەو ناوچەیەیە. 
دەرچوونــی بەریتانیــا لە یەكێتیــی ئەوروپا و 
دانانی ســنوور لــە نێوان هــەردوو ئیرلەنداكە، 
هەزاران هەلی كار لە هەردوو دیوی ســنوورەكە 
دەكــوژێ و جموجۆڵی ئابووری خاو دەكاتەوە، 

ئەوەش ناڕەزایەتی و خۆپیشاندان و پێكدادانی 
نێــوان خەڵك و دەســەڵات و جوداخوازەكان و 
یەكێتیخوازەكانــی لێدەكەوێتــەوە. ئەگــەر لە 
دۆخێكــی وەهاش هێزەكانــی بەریتانیا بێنەناو 
كێشــەكەوە، رێككەوتنی بێڵفاســت بە كردەوە 

هەڵدەوەشێتەوە.
دانیــەل فیــن، نووســەری كتێبــی مێژووی 
ســوپای كۆمــاری ئیرلەنــدا، لــە راپۆرتێك لە 
گۆڤــاری )فۆرین ئەفەیــرز(ی ئەمریكی ئاماژە 
بۆ ئــەوە دەكات برێگزت دەكرێ یەكگرتنەوەی 
هەردوو ئیرلەنــدای لێبكەوێتەوە، بە تایبەتیش 
بــە هۆی ئــەو گۆڕانە دیموگرافییــەی لە نێوان 
پرۆتســتانت و كاتۆلیكەكانــی دیــوی باكووری 
دوورگــەی ئیرلەندای گەورە روویــداوە، كە بێ 
ئــەو گۆڕانكارییە "بیركردنــەوە لە یەكگرتنەوە 

مەحاڵە".
لەساڵی 1920پرۆتێســتانتەكانی ئیرلەندای 
باكــوور بــە ٪65 لــە بەرامبــەر ٪35 زۆرینەی 
دانیشــتووانی ئەو ناوچەیەیــان پێكدەهێنا، لە 
سەرژمێرییەكی 2011دا رێژەی پرۆتێستانتەكان 
بــۆ ٪48 لەبەرامبــەر ٪45 بــۆ كاتۆلیكــەكان 
دابەزیوە. ئەوە جگە لەوەی لە خەڵكانی ژێر 35 
ســاڵ ژمارەی كاتۆلیكەكان لە پرۆتێستانتەكان 

زیاترە.
بەو پێیەی مەزهەب بناغەیەكی ســەرەكیی 
جیاوازیی نێوان ئیرلەندییەكانی باكوور و باشوور 
بــووە، فین پێیوایــە لە هەر گشتپرســییەكی 
داهاتــوودا "ئەنجام لە قازانجــی یەكگرتنەوەی 
ئیرلەنــدەكان دەبــێ"، بە تایبەتــی لە كاتێكدا 
برێگزت یەكێتیخوازەكانیشی تووشی نیگەرانی 
كــردووە لەبــارەی داهاتــووی ناوچەكەیــان لە 

دەرەوەی هەژموونی یەكێتیی ئەوروپا.

 یەكێ لەو بوارانەی ئەنقەرە و مۆسكۆ دەیانەوێ كاری هاوبەشی تێدا بكەن، دروستكردنی فڕۆكەی )TFX(ی توركییە كە ئەنقەرە دەیەوێ شوێنی )F_16( بگرێتەوە

  ئەوە یەكەمجارە ئیدارەی ئەمریكا هەوڵی كردنەوەی كەناڵی راستەوخۆی پەیوەندی لەگەڵ حووسییەكان بدات

رووداو - هەولێر

هەفتــەی رابــردوو ئیمانوئێــل ماكــرۆن، 
ســەرۆكی فەرەنســا، رایگەیاند ئەگەری زۆرە 
ســەركردەكانی ئێــران و ئەمریــكا لــە چەند 
هەفتەی داهاتــوودا كۆبوونەوەی رووبەڕوویان 
هەبێ. هەرچەند دواتر لایەنی ئێرانی رایگەیاند 
كە هەتا لادانی ســزاكان هیچ كۆبوونەوەیەك 
ناكــەن، بەڵام كەســانی ئاگادار لــە ناوەندی 
دەســەڵاتی ئێران بــە )نیویــۆرك تایمز(یان 
راگەیاندووە تاران پێیوایە دواجار دەبێ لەگەڵ 

ئیدارەی ئێستای ئەمریكا دابنیشێ.
یەكــەم كاردانــەوەی حەســەن روحانــی، 
بەرامبــەر  ئێــران،  ســەرۆككۆماری 
دەستپێشــخەرییەكەی فەرەنسا ئەوە بوو كە 
ئامادەیی بۆ دانیشــتن لەگەڵ دۆناڵد ترەمپ، 
ســەرۆكی ئەمریكا، دەربڕی. بــەڵام بۆ رۆژی 
دواتر روحانی گوتی هەتا ســزاكانی ئەمریكا 
لەســەر ئێران مابــن هیچ پێشــكەوتنێك لە 

پەیوەندییەكانی ئێران و ئەمریكا روونادەن.
كەسانی ئاگادار لە سیاسەت و بیركردنەوەی 
سەركردەكانی ئێران بە )نیویۆرك تایمز(یان 
راگەیاندووە سەركردایەتی ئێران گەیشتووەتە 
ئــەو ئەنجامەی كە دەشــێ ترەمــپ بۆ چوار 
ســاڵی دیكەش سەرۆكی ئەمریكا بێ و ئێران 
ناتوانێ بۆ ماوەی شــەش ســاڵ بەرگەی ئەو 

سزایانەی ئێستا بگرێ.
ئێرانییــەكان لــە یەك ســاڵی رابــردوودا 
گــرەوی گەورەیان لەســەر شكســتی ترەمپ 
لە هەڵبژاردنەكانی ســەرۆكایەتی ئەمریكا لە 
2020 كردبوو. ئێســتا ئــەو هیوایە لە تاران 
لاواز بــووە. كەســانی ئــاگادار لە ســتراتیژە 
فرەلایــەن و نوێیەكــەی تــاران بــە رۆژنامە 
ئەمریكییەكەیــان راگەیانــدووە ئێران بەنیازە 

نزیكبوونــەوە یان رێككەوتــن وەك ئۆفەرێك 
پێشكەش بە ترەمپ بكات، بۆ ئەوەی ئەویش 

لە كەمپینی هەڵبژاردنەكان بەكاریبهێنێ.
عەبــاد عەبــدی، كەســایەتی بەناوبانگی 
رەوتــی ریفۆمخوازانی ئێران لەوبارەوە دەڵێ: 
"ئێران بە تەواوەتی گۆڕاوە". عەبدی لە ساڵی 
1979دا ســەركردەی ئــەو خوێندكارانە بووە 
كە دەســتیان بەســەر باڵیۆزخانەی ئەمریكا 
لــە تاراندا گرت، بەڵام ئێســتا لەگەڵ ئەوەیە 
دیالــۆگ لەگــەڵ ئەمریكییەكاندا بكــرێ. بە 
بۆچوونی عەبدی ئەو موحافزكارانەی كە دژی 
دیالۆگن، گەیشــتوونەتە ئــەو ئەنجامەی كە 
"كاریگەرتریــن رێكار لەگــەڵ ئەمریكا ئەوەیە 
توند بین لەگەڵیان، بەڵام ئامادەی گفتوگۆش 
بیــن، هــەركات ترەمپ كۆمەڵێــك گەرەنتی 

پێداین".
لــە ســەرەتای مانگــی ئــاب، ئیســحاق 
لەگــەڵ  روحانــی،  جێگــری  جیهانگیــری، 
ژمارەیــەك لــە راوێــژكاران و كەســایەتییە 
سیاسییەكان كۆبووەوە. بەرپرسێكی بەشدار 
لە كۆبوونەوەكــە بە راپۆرتەكەی راگەیاندووە 
تــەوەری كۆبوونەوەكــە چۆنێتــی مامەڵــەی 

وڵاتەكەی لەگەڵ ئەمریكا بووە. 
بــە گوتــەی ئــەو بەرپرســەی بەشــداری 
دانیشــتنەكە بــووە "ئەگــەر ترەمــپ داوای 
لــە  كــرد،  هەمەلایەنتــری  رێككەوتنێكــی 
رێككەوتنــە ئەتۆمییەكــەی نێــوان ئێــران و 
گروپــی 5+1، ئــەوە ئێــران ئامادەیــە بیر لە 
داواكارییەكــەی بكاتــەوە و تەنانەت باس لە 
پرۆگرامی مووشــەكی بالستیك و رۆڵی ئێران 
لــە رۆژهەڵاتی نێوەڕاســتیش بكەن، بەڵام لە 
بەرامبــەردا ئێرانیــش داوا دەكات ئەمریــكا 
گەرەنتییەكــی هەمەلایەنــە و درێژخایەنــی 

لەبارەی لادانی سزاكان پێبدات".

ترەمــپ لــە ئایــاری 2018 كشــانەوەی 
وڵاتەكەی لە رێككەوتنە ئەتۆمییەكەی 2015 
راگەیاند و ســزای قورسی بەسەر كەرتی وزە 
و پیشەســازیی ئێرانــدا ســەپاند كە جومگە 
ســەرەكییەكانی ئابووریی ئێران پێكدەهێنن. 
ئیــدارەی ئەمریكی لە یەك ســاڵی رابردوودا 
جەختیــان لــەوە كردووەتــەوە كــە ئــەوان 
رێككەوتنێكیان دەوێ بۆ هەمیشــە گەرەنتی 
ئەوە بكات ئێران دەست بە پرۆگرامی چەكی 
ئەتۆمــی ناكاتــەوە، بەرنامــەی مووشــەكی 
باڵســتیكی رادەگــرێ و واز لــە سیاســەتە 

ناوچەییەكەی ئێستای دەهێنێ.
ســزاكانی ئەمریــكا رووخانــی حكومەتی 
كۆماری ئیســامی لێنەكەوتــەوە و تەنانەت 
جەماوەریــی  ناڕەزایەتــی  و  خۆپیشــاندان 
گەورەشی دروستنەكردووە، بەڵام دۆخی ئەمنی 
و ســەربازیی ناوچەكــەی گەیاندووەتە ســەر 
لێواری قڵیشــانەوە، بە تایبەتی دوای ئەوەی 
هێزەكانی ئێــران، فڕۆكەیەكی بێ فڕۆكەوانی 

ئەمریكایان لە كەنداو خستەخوارەوە.
هەفتەی رابردوودا محەممەد جەواد زەریف، 
وەزیــری دەرەوەی ئێران گەیشــتە شــوێنی 
كۆبوونەوەكانــی گروپی حەوت لە فەرەنســا. 
زەریــف كە لەلایــەن ماكرۆنەوە بانگهێشــت 
كرابــوو، دواتــر بــە كەناڵــە نێوخۆییەكانی 
راگەیاند كە چوار سەعات لە فەرەنسا بووە و 

یەك سەعات لەگەڵ ماكرۆن دانیشتووە.
بــوارە  لــە  تەنیــا  ئێــران  هەوڵەكانــی 
دیپلۆماسییەكاندا كورت نابنەوە، بەڵكو وەك 
كەســانی ئاگادار بە رۆژنامە ئەمریكییەكەیان 
راگەیاندووە، ئێران لە چەند مانگی داهاتوودا 
گرژییەكان زیاتر دەكات، بۆ ئەوەی دەســتی 
لــە هەر چەشــنە دانوســتاندنێكی داهاتوودا 
بەهێزتــر بــێ. چاوەڕێــش دەكرێ تــاران لە 

هەفتەی یەكەمی ئەیلولدا لە بەشێكی دیكەی 
رێككەوتنە ئەتۆمییەكە بكشــێتەوە و ئاستی 
پوختەكردنــی یورانیۆم بگەیەنێتە ٪20، ئەو 
رێژەیەش لەوە زیاترە كە بۆ كاروباری مەدەنی 

پێویستە.
ئیــدارەی ئەمریكیــش هاوشــێوەی ئێران 
رێوشــوێنی جۆراوجــۆر بۆ نزیكبوونــەوە لە 
ئێران بەكاردەهێنێ. بــە گوێرەی راپۆرتێكی 
گۆڤاری )نیویۆركەر(ی ئەمریكی، رەند پۆڵ، 
ســیناتۆری كۆماری لە ناوەڕاستی تەمووز لە 
نیویــۆرك لەگەڵ زەریف كۆبووەتــەوە و لەو 
كۆبوونەوەیــەدا وەزیــری دەرەوەی ئێرانی بۆ 
كۆبوونەوە لەگەڵ دۆناڵد ترەمپ بانگهێشــت 

كردووە.
زەریف بە پۆڵی گوتبوو ئەو خۆی بە تەنیا 
ناتوانێ بڕیاری كۆبوونەوە لەگەڵ ترەمپ بدات 
و دەبــێ پرس بــە تاران بكات. بەرپرســانی 
تــاران بانگهێشــتنامەكەیان رەتكردبــووەوە. 
بەگوێرەی )نیویۆركــەر( ئێرانییەكانی كاتی 

كۆبوونەوەكەیان پێ گونجاو نەبووە. 
كۆبوونەوەكــەی پــۆڵ و زەریــف كەمتــر 
لە مانگێــك دوای خســتنەخوارەوەی فڕۆكە 
بێفڕۆكەوانەكــەی ئەمریــكا بوو كــە هێندەی 
نەمابوو دەستكردنەوەی سەربازیی ئەمریكای 
لێبكەوێتەوە. سێ رۆژ دوای ئەو دانیشتەكەی 
نیویۆركیش، ئەمریكا فڕۆكەیەكی بێفڕۆكەوانی 

ئێرانی خستەخوارەوە. 
بڕیــاری كۆتایــی لــە بارەی سیاســەتیی 
دەرەوەی ئێران و دانوستاندن لەگەڵ ئەمریكا 
لە دەستی ئایەتوڵڵا عەلی خامنەیی، رێبەری 
شۆڕشی ئیســامیی ئێران دایە. شڕۆڤەكاران 
و سیاسەتكاران پێیانوایە بێ گڵۆپی سەوزی 
خامنەیــی، زەریف رەوانــەی كۆبوونەوەكەی 

گروپی حەوت نەدەكرا.

دوای زیاتر لە دوو دەیە لە رێككەوتنی بێلفاست 
لــە نێوان ئیرلەندییەكان و حكومەتی بەریتانیا، 
هەڵوەشــانەوەی  هەڕەشــەی  رێككەوتنەكــە 
لەســەرە. جیابوونــەوەی بەریتانیا لە یەكێتیی 
ئەوروپا )برێگزت( ســەرچاوەی ســەرەكیی ئەو 
هەڕەشــەیەیە كە دەكرێ یان ئیرلەندای باكوور 
تووشــی شەڕێكی نێوخۆیی دیكە بكات، یاخود 
خەونی لەمێژینەی ئیرلەندییەكان بۆ دامەزراندنی 

دەوڵەتی ئیرلەندای یەكگرتوو بێنێتەدی.
رێككەوتنــی بێلفاســت كە بــە رێككەوتنی 
"هەینــی مەزن"یــش ناســراوە، لــە نیســانی 
1998 بــە نێوەندگیریــی ئەمریــكا واژۆكراوە و 
لــە كانوونی دووەمی هەمان ســاڵ كەوتە بواری 
جێبەجێكردنەوە. رێككەوتنەكە كۆتایی بە سێ 
دەیە شــەڕ و پێكدادانی نێــوان جوداخوازەكان 
و یەكێتیخوازەكانــی ئیرلەندا هێنا كە بەهۆیەوە 
زیاتــر لــە 3500 كەس لە هەردوو لایەن و هێزە 

ئەمنییەكانی بەریتانیا كوژران.
رێككەوتنی هەینی مەزن لە بنەڕەتدا لەسەر 
ســێ تەوەری ســەرەكی دامــەزراوە، تــەوەری 

یەكەم پەیوەندی بــە دامەزراندنی حكومەتێكی 
و  جوداخــوازەكان  بەشــداریی  بــە  هاوبــەش 
یەكێتیخوازەكانــەوە هەیە، تــەوەری دووەمیش 
پەیوەندییەكانــی ئیرلەندای باكــوور و بەریتانیا 
لەگەڵ كۆمــاری ئیرلەندا دەگرێتــەوە. تەوەری 
ســێیەم پێگەی ئیرلەندای باكوور لە خۆدەگرێ 
كە بەهۆی رای گشــتیی ئیرلەندییەكانی باكوور 
دیــاری دەكــرێ. بەگوێــرەی ئــەو رێككەوتنــە 
ئیرلەنــدای باكــوور هەتا ئەو كاتــەی زۆرینەی 
خەڵكەكــەی داوای جیابوونــەوە دەكــەن، وەك 

بەشێك لە خاكی بەریتانیا دەمێنێتەوە.
گشتپرســییەكی  لــە  بەریتانیــا  خەڵكــی 
حوزەیرانــی 2016 دەنگیــان بــە جیابوونەوەی 
وڵاتەكەیــان لــە یەكێتیــی ئەوروپــا دا. كەتی 
هەیوارد، لێكۆلەر لە ناوەندی بەریتانیی گۆڕینی 
ئەوروپا، پێیوایە ئەو بڕیارە راســتەوخۆ كێشــە 
بۆ ئــەو هاوكاری و متمانەیە دروســتدەكات كە 
رۆڵی جەوهەرییان لە جێبەجێكردنی رێككەوتنی 

هەینیی مەزندا هەیە.
٪55ی  لــە  زیاتــر  گشتپرســییەدا  لــەو   
ئیرلەندییەكان دەنگیان بە مانەوەی بەریتانیا لە 

یەكێتیی ئەوروپا دابوو. ‘‘‘‘

برێگزت ئێرلـەندییەكان یەكدەخاتەوە؟

تاران بیر لە رێككەوتن لەگەڵ 
ترەمپ دەكاتەوە

ئەمریكا لەگەڵ حووسییەكانی یەمەن دادەنیشێ
رووداو - هەولێر

ئیدارەی كۆشــكی سپی سەرقاڵی ئامادەكارییە 
بۆ دانیشــتنی راســتەوخۆ لەگەڵ حووســییەكانی 
یەمــەن و بەنیازە ســعودیەش راكێشــێتە ناو ئەو 
گفتوگۆیانە و كۆتایی بە شەڕێكی چوار ساڵە بهێنێ 
كــە بە یەكێــك لە بەرەكانی شــەڕی بە وەكالەتی 

نێوان تاران و ریاز لەقەڵەم دەدرێ.
كەســانی ئــاگادار لــەو هەوڵــە بــە رۆژنامەی 
)وۆڵ ســتریت جورناڵ(ی ئەمریكییان راگەیاندووە 
گفتوگۆكان بە نهێنی لە عوممان بەڕێوەدەچن. ئەوە 
یەكەمجاریشــە ئیدارەی ئێســتای ئەمریكا هەوڵی 
كردنەوەی كاناڵێكی راستەوخۆی پەیوەندی لەگەڵ 
حووسییەكان بدات. ئەو دەستپێشخەرییەی ئەمریكا 
لــە كاتێكدایە كە هەتا دێ ئەگەری هەڵگیرســانی 
شــەڕێكی هەمەلایەنەی ناوچەیی لە نێوان ئێران و 

وڵاتانی دیكەی ناوچەكە بەهێزتر دەبێ.
لــە ئایــاری 2015 ، واتە چەنــد مانگێك دوای 
دەستپێكردنی شەڕی نێوخۆی یەمەن، بەرپرسێكی 
باڵای ئیدارەی پێشووی ئەمریكا لەگەڵ حووسییەكان 
كۆبووەوە بۆ ئەوەی هەم بارمتە ئەمریكییەكان لە 
یەمــەن ئازاد بكەن و هەم رێگە لە تەشەســەندنی 
زیاتری شەڕەكە بگرێ. كۆبوونەوەكانی ئەوكاتیش 

لە عوممان بەڕێوەچوون.
ئیدارەی دۆناڵد ترەمپ، ســەرۆكی ئەمریكا، لە 
مانگــی كانوونی یەكەمی پارســاڵ لە چوارچێوەی 
كۆنفرانســی ســتۆكهۆڵم بۆ ئاگربەســت لە یەمەن 
لەگــەڵ حووســییەكان كۆبــووەوە. بــەڵام وەك 
بەرپرســانی ئەمریكــی دەڵێن، ئــەوە یەكەمجارە 

هەوڵی كۆبوونەوەی راستەوخۆ بدەن.
لە چوار ســاڵی رابــردوودا قەیرانــی یەمەن لە 
شەڕێكی نێوخۆی نێوان حوسییەكان و هێزەكانی 
حكومەتەوە بۆ شــەڕێكی ناوچەیــی نێوان بەرەی 
ســعوودیە و بــەرەی ئێــران گــۆڕاوە. ئەمریــكا و 
هاوپەیمانەكانــی لــە كەنــداو هێزەكانی حووســی 
بــە هێزی وەكیلــی ئێــران دەزانن. لە ســەرەتای 
ئەمســاڵەوە كۆنگرێس هەوڵیداوە كۆشــكی سپی 
ناچار بكات هاوكارییە سەربازیی و هەواڵگرییەكانی 

لە یەمەن كەمبكاتەوە.
شــەڕی یەمەن قەیرانێكی گەورەی مرۆییشــی 
دروســتكردووە. بەگوێــرەی راپۆرتێكــی ناوەندی 
)ALCED( بۆ داتا و زانیارییەكانی جەنگ، لە چوار 
ساڵ و نیوی رابردوودا زیاتر لە 90 هەزار یەمەنی لە 
شەڕی نێوان حووسییەكان و هێزەكانی حكومەتدا 
كوژراون. نەتەوە یەكگرتووەكانیش قەیرانی یەمەن 
بە خراپترین قەیرانی مرۆیی جیهان دەزانێ كە تێیدا 
برسێتی و كۆلێرا هەڕەشە لە گیانی ملیۆنان كەس 

دەكات.
لــە چەند هەفتــەی رابــردوودا، بەرەیەكی نوێ 
لە شــەڕی نێوخــۆی یەمەنــدا كراوەتــەوە، دوای 
ئــەوەی هێزە جوداخوازەكانی یەمەن كە ســەر بە 
ئیماراتن، لە باشــووری یەمەن هەڵیانكوتایە سەر 
هێزەكانی ســەر بە حكومەتی شــەرعی یەمەن لە 
عــەدەن. لە مانگی حوزەیرانەوە ئیمارات دەســتی 
بــە كشــاندنەوەی هێزەكانــی لە یەمەن كــردووە. 
بەگوێرەی راپۆرتەكەی )جورناڵ( كشانەوەی هێزە 
سەربازییەكانی ئیمارات پاڵنەرێكی گەورە بووە بۆ 
دەستی ئەمریكا بۆ هەوڵی دیپلۆماسی بەهێزتر بێ.

كۆمەڵێــك ســەرچاوەی ئــاگادار بە ئاژانســی 
)رۆیتــەرز(ی بەریتانییان راگەیاندووە ســەرەتای 
ئەم مانگە شــا سەلمان لە مەككە بێزاری خۆی لە 
بڕیاری ئیمارات سەبارەت بە كشانەوەی هێزەكانی 
لــە یەمەن دەربڕیــوە، ئەوەش وەك ســەرەتایەك 
بــۆ دەســتپێكردنی ناكۆكییــەكان لە نێــوان ریاز 
وئەبوزەبــی لــە قەڵەم دەدرێ كە لە چوار ســاڵی 
رابــردوودا شــان بــە شــانی یەكــدی بەرەنگاری 
حووسییەكان بوونەتەوە و دوو كۆڵەكەی سەرەكیی 
سیاسەتی ئەمریكا بۆ بەرەنگاربوونەوەی ئێرانن لە 

ناوچەكەدا.
خەڵكانی ئاگادار لە پلانەكەی كۆشــكی ســپی 
بە رۆژنامە ئەمریكییەكەیان راگەیاندووە كریستۆفەر 
هێنزڵ، باڵیۆزی ئەمریكا لە یەمەن، سەرپەرشــتی 
هەوڵە دیپلۆماسییەكە دەكات. هێنزڵ ئەزموونێكی 
زۆری كاركــردن لە رۆژهەڵاتی نێوەڕاســتی هەیە، 
ماوەیەكیش سەرۆكی ئۆفیســی ئاوەدانكردنەوەی 

پارێزگای مووسڵ بووە.
دوو هەفتە لەمەوبەر دەســەڵاتی حووسییەكان 
یەمەنیــان  پایتەختــی  ســەنعای  شــاری  كــە 
بەدەســتەوەیە، باڵیۆزێكیان بۆ ئێــران دیاریكرد، 
دوای ئــەوەی كۆمەڵێــك كۆبوونەوەی گشــتییان 
لەگەڵ دەســەڵاتدارانی ئێران ئەنجــام دا. هەندێك 
لــە ئەمریكــی و كەنداوییــەكان پێیانوایــە ئــەو 
هەوڵەی حووســییەكان بۆ شكستهێنان بە هەوڵە 

دیپلۆماسییەكانی ئیدارەی ترەمپە.
بەرپرسانی نزیك لە هەوڵە دیپلۆماسییەكان بە 
)وۆڵ ســتریت جورناڵ(یان راگەیاندووە عەبد رەبۆ 
مەنســوور هادی، ســەرۆكی یەمەن بــە یەكێك لە 

گەورەترین بەربەســتەكان لەبەردەم چارەســەرییە 
دیپلۆماسییەكان لەقەڵەم دەدرێ و بۆیە زۆر لایەنی 
نێودەوڵەتی و ناوچەیی بەردەوام هەوڵدەدەن عەبد 
رەبۆ لابدەن، تاوەكو هەوڵەكانی ئاشتی بەرەو پێش 

بچن.
جیــا لەمــە ئەمریكییــەكان نیگەرانــی ئەوەن 
ســعودییەكانیش بە رژدی هەوڵی كۆتاییهێنان بە 
شەڕەكە نادەن كە بەهۆیەوە 16 ملیۆن دانیشتووی 
یەمــەن )واتــە 60%ی دانیشــتووان( بەدەســت 
برســێتییەوە دەناڵێنن و 80%ی خەڵكی ئەو وڵاتە 
چاویان لە هاریكارییە نێودەوڵەتییەكانە بۆ ئەوەی 
پێداویستییە هەرە ســەرەتاییەكانی ژیانیان دابین 

بكەن.
هەفتــەی رابــردوو، خالــد بــن ســەلمان بــن 
عەبدولعەزیز، جێگری وەزیری بەرگریی ســعودیە، 
ســەردانی ئەمریــكای كــرد و لەگــەڵ وەزیرانــی 
دەرەوە و بەرگــری ئەمریــكا كۆبــووەوە. خالد بن 
ســەلمان بــرای محەممەد بن ســەلمان، شــازادی 
جێنشــینی ســعودیەیە. بەگوێــرەی راپۆرتێكــی 
)شەرقوڵئەوســەت(، قەیرانــی یەمــەن یەكێك لە 
تەوەرە ســەرەكییەكانی دانیشتنی نێوان خالد بن 

سەلمان و بەرپرسانی ئەمریكی بووە.
بەرپرســێكی وەزارەتــی دەرەوەی ئەمریــكاش 
بە )جورنــاڵ(ی راگەیاندووە "باڵیۆزی ئەمریكا لە 
یەمەن قسە لەگەڵ هەموو یەمەنییەكان دەكات بۆ 
ئــەوەی ئامانجەكانی خۆی لەو وڵاتەدا بەرەو پێش 

بەرێ".
كاربەدەســتێكی دیكــەش ئامــاژە بــۆ ئــەوە 
ئەمریــكا  پــەردەی  پشــت  هەوڵەكانــی  دەكات 

ئاماژەن بۆ ئەوەی هیچ چارەســەرێكی ســەربازیی 
كردەیی لەبەردەســت هاوپەیمانێتیــی عەرەبی بە 
ســەركردایەتی ســعودیە نەماوە، جەختی لەوەش 
كــردەوە كە لە ســاڵانی رابردوودا كێشــەی گەورە 
ئــەوە بــووە نێوبژیوانێــك بدۆزنەوە هــەم توانای 
دانوستاندنی هەبێ و هەم دەستی بە سەركردایەتی 

باڵای حووسییەكان رابگات.
هەوڵەكانــی ئەمریكا لەگەڵ حووســییەكان لە 
كاتێكدایــە گرژییەكانــی نێــوان ئەمریــكا و ئێران 
گەیشــتوونەتە ئاســتێك كــە تەنانەت مەترســیی 
روودانی جەنگی ناوچەیی ئەمریكا و هاوپەیمانەكانی 
لەگەڵ ئێرانــی لێدەكرێ. بەرپرســە ئەمریكییەكە 
بــە دووری نازانــێ ئەمریكییــەكان بــۆ قایلكردنی 
حووســییەكان كۆمەڵێك خاڵ بە ئێــران و گروپە 

هاوپەیمانەكانی لە ناوچەكەدا بدەن. 
لە ناو بزووتنەوەی حووســییەكان و لە ئیدارەی 
ئەمریكیشــدا بۆچوونی جیاواز سەبارەت بە هەوڵی 
دیپلۆماتیك هەیە. خەڵكانی ئاگاداری مەسەلەكە، 
بە راپۆرتەكەیان راگەیاندووە هەندێك لە ئەندامانی 
ئیــدارەی ئەمریكی پێیانوایە دەبێ حووســییەكان 
بخرێنە لیســتی رێكخراوی تیرۆریســتییەوە، بەڵام 
هەندێكیــش پێیانوایــە ئەو هەنگاوە شكســت بە 
هەوڵەكانــی ئاگربەســتی نەتــەوە یەكگرتووەكان 

دەهێنێ.
لە ناو حووســییەكانیش كە كۆنتڕۆڵی باكووری 
یەمەنیان بەدەستەوەیە، باڵێك لایەنگری هەوڵەكانی 
ئاشتین و باڵێكی دیكەیان پێیانوایە دەبێ كێشەكان 
بە شەڕ یەكلا بكرێنەوە، ئەم دووبەرەكییەش كێشە 

بۆ دەستپێشخەرییەكەی ئەمریكا دروستدەكات.

رووداو - هەولێر

توركیا و رووســیا ســەرقاڵی دانوستاندنن 
لەبارەی كڕینی دوو جۆر فڕۆكەی پێشكەوتووی 
رووسی و دروســتكردنی فڕۆكەیەكی جەنگیی 
هاوبــەش، ئــەوەش دوو مانــگ دوای ئــەوەی 
توركیا یەكەم بەشی سیستەمی دژەمووشەكیی 
ئێس 400ی رووسی وەرگرت. ئەم هەنگاوەش 
زیاتر توركیا لە ئەمریكا و ناتۆ دووردەخاتەوە.
رۆژی سێشــەممەی رابــردوو رەجەب تەیب 
ئەردۆغان، سەرۆككۆماری توركیا بۆ بەشداری 
لە چواردەیەمین پێشانگای نێودەوڵەتی هێزی 
ســەردانی   )MAKS( بۆشــایی و  ئاســمانی 
رووســیای كــرد و لەگــەڵ فلادیمیــر پوتین، 

ســەرۆكی رووســیا كۆبــووەوە. ئــەوەی لــەو 
دیدارەدا ســەرنجی زۆربەی میدیاكانی جیهانی 
راكێشــا دیمەنی ئایســكریم خواردنی هەردوو 
سەرۆكەكە بوو كە پوتین لە گیرفانی خۆی بۆ 

هاوتا توركەكەی كڕی.
بەڵام پێش ئایســكریم خواردنەكە، هەردوو 
سەرۆكەكە سەیری فڕۆكەیەكی نوێی رووسییان 
كردبوو كە بە )SU_57( ناسراوە. بەگوێرەی 
راپۆرتێكی ئاژانســی هەواڵی رووسی )تاس(، 
بەرپرســانی ســەربازیی توركیــا و رووســیا 
فرۆشــتنی سیســتەمی جەنگیــی كارەبایی و 
دوو جۆر فڕۆكەی ســوخۆی رووسی بە توركیا 

تاوتوێ دەكەن. 
دیمیتری شوگایڤ، بەرپرسی خزمەتگوزاری 

هاوكاریــی ســەربازی و تەكنیكــی رووســیا، 
لەوبارەوە بە میدیاكانی راگەیاند: "گفتوگۆكانی 
ئەمڕۆ لەگەڵ هاوتا توركەكەم زۆر گرنگ بوون. 
ئێمە درێژە بە باسكردنی بابەتەكانی ئەجێندای 
خۆمان دەدەین كە پەیوەندییان بە سیستەمی 
ئێس 400ەوە هەیە و پەیوەندییەكان لەبارەی 
)SU_35( بــەرەو پێــش دەبەیــن و رەنگــە 
فڕۆكەی ســوخۆی )SU_57(یــش بنێرین بۆ 

توركیا".
سوخۆی )SU_57( فڕۆكەیەكی دژەڕاداری 
یــەك نەفەرییە كــە دوو مۆتــۆری هەیە. ئەو 
ــەوە لەلایەن  فڕۆكە جەنگییە لە ساڵی 2002 ـ
كۆمپانیای )RAK FA(ی رووسی كاری لەسەر 
دەكرێ، ئەمســاڵ یەكەم بەشــی ئەو فڕۆكەیە 

بۆ فرۆشــتن دەخرێتــەڕوو، قۆناغــی دووەمی 
بەرهەمهێنــان و فرۆشــی فڕۆكەكە لە ســاڵی 
2020 دەبــێ. ئەوە یەكەم فڕۆكەی رووســییە 

كە سیستەمی دژەڕاداری تێدا بەكارهاتووە.
بە گوتەی شــوگایڤ، توركیــا حەز دەكات 
فڕۆكەی رووســی بكــڕێ، دوای ئەوەی توركیا 
و ئەمریكا لە پرۆگرامی دروســتكردنی فڕۆكەی 
)F_35(گەیشــتنە بنبەســت. لە ناوەڕاســتی 
مانگی تەمووزی ئەمســاڵ ئەمریــكا رایگەیاند 
كە بەشداریی توركیا لە دروستكردنی فڕۆكەی 

)F_35( هەڵدەپەسێرێ.
ئــەو بڕیارەی واشــنتن دوای ئەوە هات كە 
توركیا یەكەم بەشی سیستەمی دژەمووشەكیی 
ئێــس 400ی رووســی بەدەســت گەیشــت، 

ئەمریــكا نیگەرانــە سیســتەمی ئێــس 400ی 
رووســی بتوانێ زانیارییــە نهێنییەكانی فڕۆكە 
 )F_35( فڕۆكــەی  بــدزێ.  ئەمریكییەكــە 
پێشكەوتووترین فڕۆكەی دژەڕاداری ئەمریكییە 

كە لەلایەن ناتۆوە بەكاردەهێنرێ.
 لە پێشانگای )MAKS(ی ئەمساڵدا زیاتر 
لە 827 كۆمپانیا لە 33 وڵات بەشدار بوون. لەو 
ژمارەیە 184 كۆمپانیایان بیانی بوون. رووسیا 
هیواخوازە ئەو پێشانگایە بازاڕی پیشەسازیی 

چەكی رووسیا گەرمتر بكات. 
رۆژی 27ی ئــاب، پوتین لە كۆنفرانســێكی 
میدیایی هاوبەش لەگــەڵ ئەردۆغان رایگەیاند 
"ئێمە كۆمەڵێك بەرهەمی سەربازی و مەدەنیی 
خۆمــان پێشــاندان، ئێمــە دەزانیــن توركیــا 

پلانــی پەرەپێدانی تەكنەلۆژیای بەرزی هەیە. 
دەتوانین لەو بوارانەدا هێزمان )لەگەڵ توركیا( 

یەكبخەین".
یەكێك لەو بوارانەی كە ئەنقەرە و مۆســكۆ 
هەوڵــدەدەن كاری هاوبەشــی تێــدا بكــەن، 
)TFX( جەنگیــی  فڕۆكــەی  دروســتكردنی 
ی توركییە. كۆمپانیای پیشەســازیی بەرگری 
و ســەربازیی رووســیا لــە ســاڵی 2018 وە 
ئامادەگی دەربڕیوە بۆ بەشداری لە دابینكردنی 
بەشێك لە كەرەســتەكانی فڕۆكە توركییەكە. 
پێشتر توركیا بەنیاز بوو ئەو فڕۆكەیە لە ساڵی 
2023 بــۆ یەكــەم فڕین ئامادە بكــرێ، بەڵام 
ئێســتا بۆ 2025 دواخــراوە. ئەنقەرە دەیەوێ 
ئــەو بەرهەمە ســەربازییە ناوخۆییە شــوێنی 

رووسیا و توركیا پیشەسازیی هاوبەشی چەك تاوتوێ دەكەن
)F_16( بگرێتەوە.

رۆژێك دوای دیداری هەردوو ســەركردەكە، 
شــوگایڤ بــە میدیاكانــی گــوت: "زۆر باش 
دەزانیــن كە ئەوان پڕۆژەی )TFX(یان هەیە، 
ئێمــە ئامادەین لەبارەی ئــەم پڕۆژەیەوە و لە 
چوارچێــوەی هاوكاریــی پیشەســازیی رووتدا 

گفتوگۆیان لەگەڵ بكەین".
چــوار رۆژ پێــش ســەردانی ئەردۆغــان، 
حكوتی توركیا رایگەیاندبوو یەكێك لە دوانزدە 
بنكــە چاودێرییەكانیــان لە پارێــزگای ئیدلب 
لەلایەن هێزەكانی ســوپای سووریاوە گەمارۆ 
دراوە و لــە دوو رووداوی جیاوازیشــدا كاروانە 

سەربازییەكانی توركیا كراون بە ئامانج. 
وڵات  هــەردوو  بەرپرســانی  لێدوانــی 

هیوای ئێرانییەكان بە دەرنەچوونەوەی ترەمپ لە هەڵبژاردنی داهاتوودا لاواز بووە

كێشەی هاتوچۆ و بازرگانیی نێوان 
هەردوو ئیرلەندا یەكێ لە خاڵە 
سەرەكییەكانی ناكۆكیی نێوان 

بەریتانیا و یەكێتی ئەوروپایە

‘‘‘‘
دەریدەخــات ناكۆكییــەكان لەبــارەی دۆخــی 
ئیدلب هەر لە شــوێنی خۆیان ماون. ئەردۆغان 
رایگەیانــد" ئێمــە نامانــەوێ ئــەم دۆخە )لە 
ئیدلب( بەردەوام بێ. رەوشەكە ئەوەندە ئاڵۆز 
بووە كە تەنانەت ســەربازانی ئێمەش گیانیان 

كەوتووەتە مەترسییەوە".
لــە هەمــان پرێــس كۆنفرانســدا، ڤلادیمیر 
پوتیــن بێ ئەوەی هیچ وردەكارییەك بخاتەڕوو 
ئامــاژەی بــە هەنــگاوی هاوبەشــی دیكــە بۆ 
ئاســاییكردنەوەی دۆخی پارێزگاكە دا. پوتین 
گوتــی "دۆخــی زۆنــی چەكدماڵــراوی ئیدلــب 
یەكێكــە لــە نیگەرانییە جیدییەكانــی ئێمە و 
هاوبەشــە توركەكانمــان".. پوتیــن هــۆكاری 
گرژییەكانی بــۆ "توخمە رادیكاڵــەكان"ی ئەو 

پارێزگایە گەڕاندەوە.
ناوچــەی چەكداماڵراوی ئیدلــب ئەو ناوەیە 
كــە لــە ئەیلوولــی 2018ەوە لــە چوارچێوەی 
رێككەوتنێكــی نێــوان ئەنقــەرە و مۆســكۆ لە 
بەشــێك لە پارێزگایە نراوە. لــە چوارچێوەی 
رێككەوتنەكــەی پارســاڵدا، دەبووایــە توركیا 
هێزەكانی ســەر بە ئەلقاعیدە و چەكی قورس 

لەو ناوچانە دووربكاتەوە كە بە هێڵی تەماسی 
نێــوان هێزەكانــی لایەنگری رژێمی ســووریا و 

ئۆپۆزیسیۆن لە قەڵەم دەدرێن.
حكومەتــی ســووریا و لایەنگرانی پێیانوایە 
رێككەوتنەكە ئامانجی خۆی نەپێكاوە، بۆیەش 
لە مانگی نیسانەوە دەستیان بە هێرش بۆ سەر 
ئەو پارێزگایە كردووە. رۆژی هەینی هێزەكانی 
رووســیا لــە ســووریا رایانگەیانــد هێزەكانــی 
لایەنگــری حكومەتی ســووریا ئاگربەســتێكی 
یەكلایەنــە لــە پارێــزگای ئدلیــب راگەیانــد، 
دیــار نییە ئــەو ئاگربەســتە بە چارەنووســی 
ئاگربەســتەكانی دیكەی حكومەتی سووریا لە 

ناوچەكانی دیكەی ئەو وڵاتە نەچن. 
بــەڵام گەشــتەكەی ئەردۆغــان بۆ رووســیا 
لــە بــری ئەوەی بــە باســی ئاڵۆزییەكانی ئەو 
پارێزگایــە دەســتپێبكات، بــە گــەڕان بە ناو 
پیشــانگای سەربازیی و باسكردن لە هاوكاریی 
لە بواری پیشەســازیی سەربازی دەستیپێكرد. 
ئەوەش ئاماژەیە بــۆ ئەوەی كاروباری بەرگری 
و ســەربازی رووسیا سەربەخۆیە لە سیاسەتی 

ناوچەیی ئەو وڵاتە لە رۆژهەڵاتی نێوەڕاست.

توركیا بەنیازە دوو جۆر فڕۆكەی پێشكەوتوو لە رووسیا بكڕێ

)AFP :كێشەی هاتوچۆ و بازرگانی سەرسنووری نێوان هەردوو ئیرلەنداكە یەكێك لە ناكۆكییەکانی نێوان بەریتانیا و یەكێتیی ئەوروپایە )فۆتۆ

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

واقیعێك لە كوردســتاندا هەیە رەنگە لە 
دونیــادا كەموێنە بێــت، ئەویش ئەوەیە كە 
حیزبایەتــی بووە بــە ژیانــی كۆمەڵایەتی. 
واتا كۆمەڵگــەی كــوردی بچووككراوەتەوە 
لــە دوو كۆمەڵگــەی حیزبیــدا، كۆمەڵگەی 
یەكێتــی و كۆمەڵگەی پارتــی. كاریگەریی 
بــاش و خراپی هەریــەك لەم دوو حیزبەش 
راســتەوخۆ لەســەر ژیانــی تاك بــە تاكی 
كۆمەڵگەی كوردی رەنگ دەداتەوە. ئەمەش 
یاســایەكی  پێچەوانــەی هەمــوو رێســا و 

كۆمەڵایەتی و حیزبایەتییە لە جیهاندا.
خراپــە  دۆخــە  ئــەم  تــا  كوردســتان 
تێدەپەڕێنــێ، پێویســتە ئەو هەســتیارییە 
لەبەرچــاو بگیرێت. تێكچوونی هەریەك لەم 
حیزبانە، یەكســانە بە تێكچوونی كۆمەڵگە 
ئەمەشــدا  لەبەرانبــەر  بچووككراوەكــە. 
دیســپلینی حیزبی و ژیانێكی تەندروســتی 
راســتەوخۆ  كامیــان،  هــەر  حیزبیانــەی 
رەنگدانەوەی لەسەر سیستەمی كۆمەڵایەتی 
و ئیداریــی جوگرافیای كاركردنیان دەبێت. 
بۆیە لەم تێڕوانینەوە بۆ واقیعی كوردستان، 
لانیكــەم لەم قۆناغــەدا دەبێت بەو چاوەوە 
لــەو دوو حیزبــە ســەرەكییە بڕوانیــن كە 

چارەنووســمان بەوانــەوە بەســتراوە. واتا 
مــەرج نییە كەســێك ئەندامــی حیزبەكان 
نەبێــت، لە كێشــە و بەڵایــان بەدووربێت. 
بەدیاریكــراوی ئەگەر خێریشــیان تەنها بۆ 
خۆیان و ئەندامەكانیان بێت، بە دڵنیاییەوە 
شــەڕیان بــۆ هەموومانــە. بۆیە پێویســتە 
ئەوانــەی لــە دەرەوەی كاری سیاســی و 
حیزبایەتیشــدان لە كوردســتان، هەست بە 
بەرپرســیارێتی ئــەم واقیعە تاڵــە بكەن و 
یارمەتیدەر بن بۆ ژینگەیەكی تەندروســتی 
كۆمەڵگــە  لــەم  هەریــەك  لــە  حیزبیانــە 
كــە  پێیوانەبــێ  كــەس  بچووككراوانــەدا، 
تێكچــوو پێی ئــەو ناگرێتەوە. ئــەو پەندە 
كوردییــە بــۆ ئەمڕۆ نەگونجــاوە كە دەڵێت 

)ئاگرە سوورە لەخۆم دوورە(.
ئەگەر تەماشای كێشــە و ناكۆكییەكانی 
ناو یەكێتــی بكەین لە رابردوودا كە بوو بە 
زادەی لەدایكبوونی بزووتنەوەی گۆڕان، ئەو 
ململانێ سیاسییانەی دروست بوون و زۆنی 
ســلێمانی بوو بە چەقــی رووبەڕووبوونەوە، 
هەمــوو خەڵكــی ناوچەكــە لێــی زیانمەند 
بوون. ســلێمانی تووشــی پاشەكشێ بوو، 
كەسانی حیزبی و ناحیزبی باجی تێكچوونی 

شــیرازەی ئــەو كۆمەڵگــە بچووككراوەیەی 
یەكێتییان دا. سەرئەنجام لەو لۆژیكەشەوە 
كە هــەردوو كۆمەڵگە بچووكەكە مەحكومن 
بــە كاریگەریــی خســتنە ســەر یەكتــری، 
پارتیش باجی كێشــەكانی ناو یەكێتی دا و 
بوو بە بارمتەی ئەو گرفتانەی كە سلێمانی 
پێــوەی دەیناڵانــد. ئەمە پێچەوانەكەشــی 
دروســتە، ئەگەر هاوكێشەكان بەو جۆرەش 
بكەونــەوە كە ســبەی هەولێر كێشــەی لەو 
جــۆرەی هەبێــت و ببێتە چەقــی ململانێ، 
سەرئێشەی بۆ یەكێتی و سلێمانی دەبێت. 
ئێســتا قسەوباســێكی گەرم و گوشاری 
جۆراوجــۆر هەن كــە یەكێتی نیشــتمانیی 
كوردســتان كۆنگرەی چوارەمی ببەســتێ. 
ئەگــەر كۆنگــرە لــە ژیانی هــەر حیزبێكدا 
پێویســتییەك بێت بــۆ خۆنوێكردنەوە، بۆ 
تازەكردنەوەی ئامانج و بەرنامەی سیاسی، 
بــۆ خۆگونجانــدن لەگەڵ هەلومــەرج و ئەو 
ژینگە سیاســییەی كاری تێــدا دەكات. بۆ 
یەكێتــی بەســتنی كۆنگرە پێویســتییەكی 
ئــەو  ســەرباری  چونكــە  زیاتــرە.  لــەوە 
بــۆ هەمــوو  كــە  پێویســتییە گشــتییانە 
حیزبەكانی كوردســتان راست و پێویستن، 
بەڵام یەكێتی بە كۆمەڵێك هۆكاری تایبەت 
لە هەموویان زیاتر پێویســتی بە بەســتنی 
كۆنگرەیــە. لەلایــەك كاتێكی زۆر بەســەر 
ئــەو وادەیــەدا تێپەڕیوە كــە وەك بڕیاری 
كۆنگرەی ســێیەم بــۆ بەســتنی كۆنگرەی 
چوارەم دیاریكرابوو. هەروەها لە كۆنگرەی 
ســێ تەئكید لەوە كرایەوە كە ئەگەر ســێ 
تێپەڕێــت،  دیاریكــراوە  وادە  لــەو  مانــگ 
شــەرعیەتی  حیزبەكــە  ســەركردایەتی 
نامێنێ. لــەدوای تێپەڕبوونی ئەو وادەیەش 
یەكێتــی پلینیۆمی بەســت و لەوێش خۆی 
پابەند كرد بــە كاتێكی دیاریكراوی ترەوە، 
ئەویش تێپەڕی و كۆنگرەی هەر نەبەســت. 
لەســەرووی هەمــوو ئــەو هۆكارانەشــەوە، 
بەهــۆی كۆچی دوایی مام جەلال، بەســتی 

كۆنگــرە بــوو بــە پێویســتییەكی حەتمی، 
بەڵام یەكێتی هەر كۆنگرەی نەبەســت. لەو 
ماوە درێژەشدا كۆمەڵێك پێشهاتی سیاسی 
لە كوردســتان روویاندا كــە دەبوو یەكێتی 
و هەموو حیزبــەكان بە بەرنامە و ئامانج و 
شــێوازی كاركردنیــان و تەنانەت هەیكەلی 
خۆشــیاندا بچنەوە و ئەوانــەش بە كۆنگرە 

دەكران.
لەگــەڵ هەمــوو ئــەو پێویستیانەشــدا، 
دەبێــت ئــەوە بپرســین یەكێتی یــان هەر 
حیزبێكــی تر كۆنگــرە بۆچی دەبەســتێ؟ 
بێگومــان وەڵامەكەی روونــە بۆ بەدیهێنانی 
ئــەو ئامانجانەیــە كــە باســكران. لێــرەدا 
پرســیار ئەوەیە ئایــا یەكێتی زەمینەی ئەو 
كۆنگرەیــەی خۆشــكردووە تــا بتوانێ ئەو 
ئامانجانە بەدی بهێنێ؟ خۆی نوێ بكاتەوە، 
بەرنامــە و ئامانجــە سیاســییەكانی بەپێی 
قۆناغی دراسەكراوی ئایندە دابڕێژێ؟ شكڵ 
و هەیكەلــەی كاركردنــی بۆ دۆخی ئێســتا 
بگــۆڕێ؟ یان تەنهــا دەرفەتی ئەوەی هەیە 
كۆنگرەیــەك ببەســتێ بەبــێ رەچاوكردنی 
هەلومــەرج و ئەو پێویســتیانەی قۆناغەكە 

لێی دەخوازن؟ 
هەمــوو كــەس دەزانــێ یەكێتــی دوای 
كۆچی دوایی رابەرەكەی تووشــی دۆخێكی 

نەخــوازراو بــووە، حاڵەتێكــی ئاســایی و 
سروشتیشە حیزبێك ســەركردەیەكی وەك 
مــام جــەلال لەدەســت بــدات، شــیرازەی 
تێكبچێــت. كەواتە یەكێتی لەم قۆناغی بێ 
مــام جەلالییەدا پێویســتی بــە كاتی زیاتر 
هەیە بۆ زەمینەخۆشــكردن بۆ كۆنگرەیەكی 
ئاســایی. بەتایبــەت كە لە ســەردەمی مام 

جەلالیــش وادەی بەســتنی كۆنگرەكان زۆر 
دوادەكەوتن، هۆكارەكەشــیان ئەوە بوو كە 
مام جەلال دەیوســت كۆنگرەیەك ببەستێ 
دۆخی یەكێتی بەرێتە پێشەوە نەك تووشی 
لێكترازانی بكات. جا ئەگەر ئەوە بۆ خودی 
مــام جەلال پێویســت و ئاســایی بووبێت، 
بــۆ ئێســتای یەكێتییەكی بێ مــام جەلال، 
زۆر ئاســاییترە كــە بەســتنی كۆنگرە لەوە 

زیاتریش دوابخرێت. 
هەركەســێك وەك چاودێرێك تەماشــای 
رەوشــی تایبەتــی یەكێتــی كردبێــت، لــە 
كۆچــی تاڵەبانییــەوە بۆ ئێســتا، هەســت 
بــەوە دەكات لەدوای تێكچوونی شــیرازەی 
كاركردن لەنــاو یەكێتــی و پەراوێزكەوتنی 
ناوەنــدە شــەرعییەكانی بڕیــاری حیزب و 
بــەرەو  وردە  وردە  بــەڵام  ئۆرگانەكانــی، 
دۆخی ئاســایی و خەســڵەتی كاری حیزبی 
خــۆی هەنــگاوی دەنــا. لــە مــاوەی یەك 

ســاڵی رابردوودا زۆرجار ئەوەمان بیستووە 
راشــكاوانە  یەكێتــی  ســەركردەكانی  كــە 
دەیانگــوت هیچــكات یەكێتــی بەئەندازەی 
ئێستا تەبا و بێ كێشە نەبووە و بڕیارەكان 
لــە ئۆرگانــە حیزبییەكانــەوە وەردەگیرێن. 
بــەڵام لەوكاتەوەی پرســی كۆنگرە بەچڕی 
هێنرایە ئاراوە، جارێكی تر خەریكە یەكێتی 
دەچێتەوە ئەو سەردەمە نەخوازراوەی دوای 

مردنی مام جەلال تووشی بوو. 
بۆیــە ئەوانــەی كــە پەرۆشــی ئــەوەن 
یەكێتــی )باشــتر و بەهێزتــر و تۆكمەتــر 
بێت(، دەبێــت ئەوە لەبەرچاو بگرن ئەوەی 
زامنــی یەكێتییەكــی لــەو جــۆرە دەكات، 
خۆشــكردنی زەمینەیەكی پڕ لــە تەبایی و 
ســەقامگیریی ناوخۆیــی یەكێتییــە لەپێش 
بەســتنی كۆنگرە. بەڵام ئێســتا یەكێتی نە 
ئەو زەمینەیەی خۆشــكردووە و نە دڵنیایی 
ئەوەشــی دەستەبەر كردووە كە گرتنەبەری 
رێكارەكانــی بەســتنی كۆنگــرە پێشــهاتی 
شــڵەژاوتر ناهێنێتە ئاراوە. بۆیە باش وایە 
یەكێتی هەندێ پشوودرێژانەتر مامەڵە بكات، 
دەرگا بۆ نووســەر و رۆشنبیر و شارەزایانی 
تــری دەرەوەی حیزبەكەشــی بكاتــەوە بە 
خســتنەڕووی پــرۆژە و بیروبۆچوونەكانیان 
یارمەتیــدەر بن بۆ ئامادەكردنی پرۆژەیەكی 
یەكێتییــەكان  هەمــوو  كــە  هەمەلایەنتــر 
پێكەوە ببەستێتەوە و حیزبێكی بەدیسپلین 
و ژیانێكــی تەندروســتانەی حیزبییانــە بۆ 

ئایندەی یەكێتی بهێنێتە ئاراوە. 
ئەگــەر هەســتیاری و ململانێــی كۆنگرە 
بخرێتــە لاوە، ئێســتا یەكێتی بە قۆناغێكدا 
تێپــەڕ دەبێــت كــە ئەگــەری ئــەوە هەیە 
بتوانێ وەبەرهێنان لە تێكۆشانی رابردوویدا 
بكاتــەوە. بــەڵام هیــچ دڵنیاییــەك نییــە 
لــەوەی بەســتنی كۆنگرەیەكــی بەپەلــە و 
بــێ زەمینەخۆشــكردن بــۆ ســەركەوتنی، 
یەكێتییەكی وەك دوو ساڵ پێش ئێستاشی 

لێ بەرهەم بێتەوە.

یەكێتی، 
كۆنگرەی بۆ چییە؟

عارف قوربانی
 arifqurbany@yahoo.com

كورد وه‌ك به‌نی قوڕه‌یزه‌!

فه‌رمانــی جیهــادی دژی گه‌لــی كــورد 
خومه‌ینییــه‌وه‌،  ئایه‌توڵــا  له‌لایــه‌ن 
ســاته‌وه‌ختی مێژوویی ده‌ستتێكه‌ڵكردنێكی‌ 
شــه‌یتانیی نێوان‌ فوندامێنتالیزمی شــیعی 
و ناســیۆنالیزمی ئێرانی بوو كه‌ چل ســاڵ 
له‌مه‌وبــه‌ر )ڕۆژی 28ی گه‌لاوێــژ به‌رامبه‌ر 
بــه‌  و  ده‌ســتیپێكرد   )1979 ئابــی  19ی 
شه‌پۆلی ئیعدامه‌كانی ئایه‌توڵڵا خاڵخاڵی له‌ 

شاره‌كانی كوردستان گه‌یشته‌ لوتكه‌. 
و  »مێــژوو  كتێبــی  نووســه‌رانی 
فاكتــه‌ره‌  جینۆســاید«،  كۆمه‌ڵناســیی 
هانده‌ره‌كانــی كۆمه‌ڵكــوژی به‌ســه‌ر چوار 
پۆلدا دابه‌ش ده‌كه‌ن: ئامانجدارێتی، گیانی 
تۆڵه‌ســه‌ندن، ترس له‌ دوژمــن و ڕاماڵینی 
گه‌مــاری )بــۆ وێنه‌ ڕاماڵین و ســڕینه‌وه‌ی 
ئه‌وانــه‌ی مه‌ترســین بــۆ ســه‌ر پاكــژی و 
كولتــووری،  نه‌ته‌وه‌یــی،  یه‌كده‌ســتیی 
ئایینــی و تــاد.(. چاوخشــاندنێكی خێــرا 
به‌ســه‌ر ئــه‌و فاكته‌رانه‌ی لــه ‌چوارچێوه‌ی 
شــه‌یتانییه‌ی  ده‌ســتتێكه‌ڵكردنه‌  ئــه‌و 
فوندامێنتالیزمــی شــیعی و ناســیۆنالیزمی 
ئێرانیدا ســه‌ركوتی خوێناویی بزووتنه‌وه‌ی 
مافخوازانه‌ی ڕۆژهه‌ڵاتی كوردستانی خسته‌ 
ده‌یســه‌لمێنێ  جێبه‌جێبوونــه‌وه‌،  بــواری 
كــه‌ ئه‌وه‌ی بــه‌ فتوای جیهــادی خومه‌ینی‌ 
مه‌رجه‌كانــی  پڕاوپــڕی  ده‌ســتیپێكرد، 
كۆمه‌ڵكــوژی بــوو. هه‌ڵبه‌ت فتــوای جیهاد 
ڕه‌هه‌ندێكــی  ته‌نیــا  كــورد  گه‌لــی  دژی 
بــۆ  ڕێــگای  به‌ڵكــو  نه‌بــوو،  چه‌كداریــی 
جینۆســایدی  پڕۆســه‌ی  وه‌گه‌ڕكه‌وتنه‌وه‌ی 
زمانــی، كولتووری و ئابووریش خۆش كرد. 
پڕۆســه‌یه‌ك كه‌ لــه‌ چوارچێــوه‌ی پڕۆژه‌ی 
ده‌وڵه‌ت- نه‌ته‌وەســازیی ئێرانیی سه‌رده‌می 
پاشایه‌تیی په‌هله‌ویدا ده‌ستیپێكرد و له‌دوای 
ئینقلابــی ئێرانیشــه‌وه‌ هــه‌روا به‌رده‌وامــه 
)شۆڕش له‌ زمانی فارسیدا ''انقلاب''ی پێ 
ده‌گوترێ، ئه‌وه‌ له‌ كاتێكدا انقلاب له‌ زمانی 

عه‌ره‌بیدا به‌ مانای كوده‌تا دێت. من لێره‌دا 
هه‌ر وشــه‌ی ئینقلاب به‌كارده‌هێنم، چونكه‌ 
ئــه‌وه‌ی به‌ســه‌ر شۆڕشــی ئێرانــی ســاڵی 
-1979دا هــات، تــا ڕاده‌یه‌كی زۆر ئینقلاب 

بوو هه‌ر به‌ مانا عه‌ره‌بییه‌كه‌ی!(‌.
لــه‌دوای  كــورد  بزووتنــه‌وه‌ی  ئــه‌وه‌ی 
داوای  ئێــران  -1979ی  ئینقلابــی ســاڵی 
ده‌كرد، لانیكه‌می داخوازیی بزووتنه‌وه‌یه‌كی 
نه‌ته‌وه‌یــی مافخــواز بوو. به‌وه‌شــه‌وه‌، ئه‌و 
بزووتنه‌وه‌یه‌ ته‌نیا یه‌ك وه‌ڵامی له‌ ڕێبه‌رانی 
ئینقلابــی ئێــران وه‌رگرتــه‌وه‌: ســه‌ركوت. 

ســه‌ركوتی  بــۆ  دینــی  جیهــادی  فتــوای 
نه‌ته‌وه‌یــی،  بزووتنه‌وه‌یه‌كــی  خوێناویــی 
دیارده‌یه‌كی سه‌رنجڕاكێشــی مێژووییه‌. من 
لێــره‌دا ته‌نیا تیشــك ده‌خه‌مه‌ ســه‌ر ســێ 

تایبه‌تمه‌ندی هه‌ستیاری ئه‌و تاوانكارییه‌:
یه‌كــه‌م: خومه‌ینــی فتــواده‌ری جیهــاد 
بــوو، بۆیه‌ ئه‌وه‌‌ ڕاســتییه‌كی مێژووییه‌ كه‌ 
خومه‌ینی به‌رپرسیاری یه‌كه‌می هه‌موو ئه‌و 
جینا‌یه‌تانه‌یه‌ كه‌ دوای ئینقلابی ئێران، دژی 
گه‌لــی كورد كراون. هه‌ڵبه‌ت ئه‌م راســتییه‌ 
ڕاســتییه‌كی ترســناكی دیكه‌ی خستووەته‌ 
ژێر ســێبه‌ری خۆی: خومه‌ینــی فتواده‌ری 
جیهاد بــوو، به‌ڵام زه‌مینه‌خۆشــكه‌ری ئه‌و 

فتوایــه،‌ واته‌ نه‌یارانی مافه‌ نه‌ته‌وه‌ییه‌كانی 
و  خومه‌ینــی  دنه‌ده‌رانــی  كــورد؛  گه‌لــی 
ســه‌ركوتی  گرتنه‌بــه‌ری  داخوازكارانــی 
خه‌ڵكــی  مافخوازانــه‌ی  بزووتنــه‌وه‌ی 
كوردســتان ته‌نیا خومه‌ینــی و بگره‌ ته‌نیا 
هاومه‌رامه‌كانی خومه‌ینی، نه‌بوون! بۆ وێنه‌ 
ســه‌ركرده‌كانی ڕه‌وتــی‌ میللــی- مه‌زهه‌بیی 
ئێران، كــه‌ به‌‌ڕواڵــه‌ت میانه‌ڕه‌وتــر بوون، 
هــه‌ر بــه‌ڕاده‌ی خومه‌ینــی بۆ حاڵــی كورد 
به‌رچاوته‌نــگ، بــه‌ڵام لــه‌و به‌پێچوپه‌ناتر و 
له‌بنه‌وه‌بڕتر بوون. به‌ڵگه‌نامه‌ مێژووییه‌كان 
ئــه‌و  ڕووداوه‌كانــی  به‌شــدارانی  وتــه‌ی  و 
ســه‌رده‌مه‌ ده‌یسه‌لمێنن كه‌ ئه‌وه‌ی له‌ پشت 
تاوانــی مێژوویی فتوای جیهــاد دژی گه‌لی 
كــورده‌وه‌ بوو ڕه‌وتێك بــوو؛ خومه‌ینی بوو 
به‌ نــاوی خــوازراو بۆ ئه‌و ڕه‌وتــه‌ ئایینی- 

نه‌ته‌وه‌ییه. 
زۆر  بیره‌وه‌ریــی  و  نووســراوه‌  دووه‌م: 
لــه‌ به‌رپرســه‌ ســه‌ربازییه‌كانی هێــرش بۆ 
ســه‌ر كوردســتان نیشــانی ده‌دەن ئه‌وه‌ی 
ئــه‌وان لــه‌ ژێــر ســه‌ر‌ناوی ''پاككردنه‌وه‌ی 
كوردســتان له‌ ئه‌شــرار و خراپكاران'' یان 
''ڕزگاركردنــی كوردســتان لــه‌ مه‌ترســیی 
جیابوونــه‌وه‌'' ئه‌نجامیانداوه‌، ته‌نیا ڤێرژنی 
هێوركراوه‌ و ئه‌نجامی جێبه‌جێكردنی ته‌نیا 
به‌شێك له‌و‌ پیلانانه‌ بووه‌ كه‌ بۆ سه‌ركوتی 
كوردســتان، له‌ ســه‌ریاندا بووه‌. به‌شــێك 

له‌ به‌رپرســه‌ پاســداره‌كانی ئه‌و سه‌رده‌مه‌ 
به‌ڕاشــكاوی دان بــه‌ قــه‌واره‌ی گــه‌وره‌ی 
به‌دبینی و ڕێــژه‌ی به‌رزی رق و قینله‌دڵیی 
به‌ڕێوه‌به‌رانی په‌لاماری كوردستاندا ده‌نێن. 
ئه‌وه‌ی له‌وناوه‌دا ڕوونه‌ دوو شــته‌: یه‌كه‌م: 
ئیــراده‌ی به‌هێزی ئه‌وان بۆ خاشــه‌بڕكردنی 
''شــه‌ڕ و خراپه‌'' )كه‌ مه‌به‌ستیان خه‌ڵكی 
كورد و به‌تایبه‌تی هێزه‌ كوردییه‌كان بووه‌( 
و دووه‌م، نیــازی ''خێرخوازانــه‌''ی ئــه‌وان 
كــه‌ بریتی بووه‌ لــه‌ گێڕانه‌وه‌ی ''ئاشــتی'' 
و ''ئارامــی'' بــۆ كوردســتان! نه‌خشــه‌ڕێی 
به‌دیهێنانــی ئــه‌م نیازه‌شــیان بریتی بووه‌ 

لــه‌ ''به‌ده‌ســتهێنانی ڕه‌زایه‌تی خودا له‌ڕێی 
به‌جێگه‌یاندنــی فه‌رمانــی جیهــادی ئیمــام 

خومه‌ینییه‌وه‌''! 
سێیه‌م: به‌شێكی به‌رچاو له‌وانه‌ی به‌ده‌م 
فتــوای جیهادی خومه‌ینییه‌وه‌ هاتن و وه‌ك 
هێــزی چه‌كــدار، به‌شــداریی كوێرانه‌ی ئه‌و 
تاوانه‌ مێژووییه‌یان كرد، كه‌سانێك بوون كه‌ 
نه‌ زانیارییه‌كیان له‌سه‌ر كوردستان هه‌بووه‌، 
نه‌ هیچ پێشینه‌یه‌كی چه‌كداریی ئه‌وتۆشیان 
هه‌بــووه‌، به‌ڵكــو ته‌نیــا له‌ســه‌ر بنه‌مــای 
به‌جێگه‌یاندنــی فرمانــی خومه‌ینــی به‌ره‌و 
كوردســتان كه‌وتبوونه‌ ڕێ. به‌ده‌ربڕینێكی 
تر، زۆربــه‌ی ئه‌وانــە مرۆڤه‌ ئاســاییه‌كانی 
كۆمه‌ڵگه‌ی ئێران بوون. ئه‌مه‌ پرســیارێكی 
ســایكۆلۆژیای  بــه‌  ســه‌باره‌ت  هه‌ژێنــه‌ره‌ 
كۆمه‌ڵكوژی كه‌ چ شتێك وا ده‌كا مرۆڤێكی 
ئاسایی وا به‌ ئاسانی به‌شداری له‌ كوشتاری 
بێڕه‌حمانــه‌ی كه‌ســانێكدا بكا كــه‌ هیچیان 

له‌باره‌وه‌ نازانێ؟ 
دوو ده‌روونناســی پسپۆڕ: دانیه‌ل چریت 
و كلارك مه‌ككاولتی، كه‌ له‌ ســایكۆلۆژیای 
كۆمه‌ڵكوژییان كۆڵیوه‌ته‌وه‌، له‌ڕێی ''تیۆری 
ناهاوته‌رازی''یه‌وه‌ وه‌ڵامێكیان به‌و پرسیاره‌ 
داوه‌تــه‌وه‌. به‌گوێره‌ی وته‌ی ئــه‌و زانایانه‌، 
ناهاوتــه‌رازی ئاماژه‌ بــه‌ دۆخێكه‌ كه‌ تێیدا 
ده‌شــێ له‌ نێــوان ئایدیاله‌ ئینســانییه‌كانی 
كه‌ســێك و واقعــی ده‌رهه‌ســتدا ناته‌بایــی 
پێكبێــت. لــه‌م دۆخانه‌دا مــرۆڤ هه‌وڵده‌دا 
له‌ڕێــی پاســاوهێنانه‌وه‌ یــان دۆزینــه‌وه‌ی 
بیانــوو‌ قه‌ناعــه‌ت به‌ خــۆی بهێنــێ، واته‌ 
ته‌رازی هاوكێشــه‌كه‌ ڕاســت بكاتــه‌وه‌. به‌ 
گوێره‌ی لێكدانه‌وه‌ی ئه‌و سایكۆلۆژیستانه‌، 
زۆربــه‌ی  له‌ودیــو  میكانیزمــه‌  ئــه‌م 
كه‌یســی  ئاماده‌یــه‌.  كۆمه‌ڵكوژییه‌كانــه‌وه‌ 
په‌لاماردانی ڕۆژهه‌ڵاتی كوردســتان له‌لایه‌ن 
هه‌زاران گه‌نجی موریدی بڕوادار و گوێله‌مستی 
خومه‌ینییــه‌وه‌، نموونه‌یه‌كی باڵكێشــه‌ كه‌ 
ناهاوته‌رازییــه‌وه‌‌  تیــۆری  له‌ڕێــی  ده‌شــێ 
تێیبگه‌ین: لێره‌شــدا كه‌سانێكی ئایدیۆلۆژی 
كــه‌ هه‌وســاری ئاوه‌زیــان دابووه‌ ده‌ســت 
خێــری  ســێ  كاریزماتیــك،  ڕێبه‌رێكــی 
گه‌وره‌یــان له‌به‌رچــاو بوو كه‌ نه‌یده‌هێشــت 
بهه‌ژێنــێ:  ویژدانیــان  تاوانكارییه‌كانیــان 
یه‌كــه‌م: به‌رژه‌وه‌ندیی ئیســام، كه‌‌ ده‌بوو‌ 
هه‌موو شــتێكی ''خۆمان'' و ''ئه‌وان''یشــی 
بكرێ بــه‌ قوربــان؛ دووه‌م: به‌جێگه‌یاندنی 
فه‌رمانــی جیهادی پێشــه‌وای ئایینی )روح 
اللــه‌ خمینــی( كه‌ مانــای به‌ده‌ســتهێنانی 
ڕه‌زامه‌ندیــی پــه‌روه‌ردگاری ده‌گه‌یانــد و، 
ســێیه‌م: ڕزگاركردنی كوردســتان له‌ده‌ست 
كوردییــه‌  ''گروهه‌كــه‌  گوته‌نــی؛  خۆیــان 
جیابوونه‌وه‌خــوازه‌كان'' كــه‌ خومه‌ینــی به‌ 
''یه‌هوودی به‌نی قوڕه‌یزه‌‌''ی ده‌شــوبهاندن 

حكومــه‌ت،‌  پڕۆپاگه‌ندانــی  )به‌گوێــره‌ی 
ئه‌م گروهه‌كــه‌ كوردییانــه‌ به‌دیلگیراوانیان 
ســه‌رده‌بڕی و ته‌رمه‌كانیــان ده‌شــێواند و 
ده‌ســتیان به‌ســه‌ر ژنومنداڵــی خه‌ڵكیــدا 

ده‌گرت!(. 
پڕۆســه‌یه‌كی  لێــره‌دا  ده‌بینیــن،‌  وه‌ك 
چه‌ندلایه‌نــه‌ی ســایكۆلۆژی له‌گۆڕێدایه‌ كه 
''ڕه‌گه‌زی نائه‌قڵانی'' له‌ كرداردا ده‌گه‌یه‌نێته‌ 
لوتكه‌. له‌م پڕۆســه‌ی مێشكشۆرینەوەیەدا، 

''ئیلتزامــی  چه‌واشــه‌''،  ''زانیاریــی 
ئایدیۆلۆژیك به‌ به‌هــاكان'' و ''ته‌رجیحاتی 
بیرلێنه‌كــراوه‌''،  و  ده‌ســبه‌جێ  عاتفیــی 
واده‌كــه‌ن كــه‌ مــرۆڤ به‌بێ وشــیارییه‌كی 
ئه‌وتــۆ به‌رامبه‌ر قووڵایــی مۆتیڤه‌كانی، له‌ 
كه‌ســێكی ئاســاییه‌وه‌ ببێتــه‌ تاوانكارێكی 
دڕنــده‌. هه‌ڵبه‌ت لێــره‌دا ناكرێ ئیدی باس 
له‌ دیارده‌یه‌كی تێپه‌ڕیو بكه‌ین‌. له‌ڕاستیدا، 
ناســیۆناڵ- جیهادیســته‌كانی ڕاسپێردراوی 
خومه‌ینی بۆ كوردســتان، ته‌نیا ڕێكه‌وتێك 
نه‌بــوون لــه‌ ڕابــردوودا، به‌ڵكــو به‌رهه‌می 
پڕۆســه‌یه‌ك له‌ شه‌یتانیزاسیۆنن كه‌ ده‌شێ 
لــه‌ داهاتووشــدا، بــه‌ فۆڕماتــی جیــاواز و 
هانده‌ری ئاڵۆزی دیكه‌وه‌ ســه‌رهه‌ڵێننه‌وه‌ و 

كاره‌سات بخوڵقێنن. 

چل ساڵ دوای جیهاد

ئه‌وانه‌ی ئاشنای دۆخی ئێرانن، ده‌زانن كه‌ 
له ‌نێوان »دنیــای ئه‌زموونكراوی كوردی« 
و»دنیای ئه‌زموونكراوی ئێرانی«ی هه‌ڕه‌تی 
ئینقلابــی ئێراندا كه‌لێنێكی وێژمانیی قووڵ 
له‌گۆڕێدا بــوو. فه‌رمانی جیهادی خومه‌ینی 
و ئاســه‌واره‌ وێرانكاره‌كانــی، ئه‌و كه‌لێنه‌ی 
به‌شــێوه‌یه‌كی ســامناك قووڵتر كــرده‌وه‌. 
زه‌بری زۆرداری و سیاســه‌تی حاشالێكردن 
تاكــه‌ ســتراتیژی تائێســتای سیســتمێكی 
تۆتالیتێر بۆ داپۆشــینی ئه‌و كه‌لێنه‌ بووه‌. 

حاكم،‌  سادیســتیانه‌ی  ده‌سه‌ڵاتدارێتییه‌كی 
خۆی له‌ خۆیدا به‌بڕشتترین هۆكار بووه‌ بۆ 
ئه‌وه‌ی كورد له‌بیــری نه‌چێته‌وه‌‌ ''ئه‌ویدی'' 
چــی به‌ســه‌رهێناوه‌ و؛ چــۆن بــه‌ره‌وڕووی 
ویسته‌ مێژووییه‌كان و مافه‌ سه‌ره‌تاییه‌كانی 
بووەته‌وه‌‌. له‌لایه‌كی تره‌وه‌، له‌سه‌رئاســتی 
ئێرانییــش، چ  كۆمه‌ڵگــه‌ی غه‌یره‌كــوردی 
هێمایه‌ك له‌ گه‌شــه‌ی ئه‌خلاقی و وشیاریی 
هه‌ڵگرتنــی  بــۆ  گشــتی‌  هاووڵاتیانــه‌ی 

به‌رپرســیارێتیی تاوانكارییه‌كــی‌ مێژوویــی 
لــه‌ ئــارادا نییــه‌، بگــره‌ بــه‌ پێچه‌وانه‌وه‌؛ 
كــورد قوربانییەكــه‌ كه‌ زۆرجــار مامه‌ڵه‌ی 
تاوانكارێكی هه‌میشــه‌ جێــی گومان له‌گه‌ڵ 

مافخوازییه‌كانی ده‌كرێ. 
برینــی فتــوای جیهــاد له‌ســه‌ر ڕۆحــی 
برینــداری نه‌ته‌وه‌یه‌كی مافخــوراو، هه‌رگیز 
قــه‌واره‌ی  له‌ڕاســتیدا،  نابێــت.  ســاڕێژ 
به‌تێپه‌ڕینــی  جینۆســاید،  ده‌لاله‌ته‌كانــی 
ڕۆژگار و دووركه‌وتنه‌وه‌ لێی، باشــتر خۆی 
جینۆســاید  وه‌بیرهێنانــه‌وه‌ی‌  ده‌نوێنــێ. 
هه‌میشه‌ پرســی داڕشتنه‌وه‌ی سنووره‌كانی 
نێوان ''مــن'' و ''ئه‌ویدی''یه‌. به‌پێچه‌وانه‌ی 
ئه‌نجامــی هێنــدێ توێژینه‌وه‌ و شــیمانه‌ی 
هێندێ زانای بواری جینۆســاید‌، واپێده‌چێ 
نه‌وه‌كانــی داهاتووی كۆمه‌ڵگه‌ی‌ سیاســیی 
ڕۆژهــه‌ڵات زۆر هه‌ســتیارانه‌تر لــه‌ نــه‌وه‌ی 
ســه‌رده‌می فتــوای جیهــادی خومه‌ینــی، 
له‌گه‌ڵ ده‌لاله‌ته‌كانی ئه‌و تراژێدییه‌ مێژووییه‌ 
مامه‌ڵــه‌ بكــه‌ن. ڕادیكاڵیزه‌بوونی ''وێژمانه‌ 
ده‌ركه‌وتــی  هه‌نووكه‌ییتریــن  به‌دیلــه‌كان'' 
ئه‌و هه‌ســتیارییه‌ن. هه‌ڵبه‌ت هه‌ر ڕه‌وایه‌تی 
هه‌ڵگوازتنێكــی ئه‌خلاقی لــه‌ تراژیدییه‌كی 
ده‌ســته‌جه‌معیی ئه‌وتــۆ، ده‌بــێ دووانــه‌ی 
به‌رپرسیارێتی هه‌ڵگرتنێكی سیاسیش بكرێ 
بۆ كه‌مكردنه‌وه‌ی‌ ئه‌گه‌ری دووباره‌بوونه‌وه‌ی 
ئه‌و كاره‌ســاته‌ له‌ داهاتوودا. خاوه‌ندارێتی 

له‌ جینۆساید ئاسان نییه‌!

رێبوار كەریمی
 rebwar.karimi@hotmail.com

یەكێتی لەم قۆناغی بێ مام 
جەلالییەدا پێویستی بە كاتی 
زیاتر هەیە بۆ زەمینەخۆشكردن بۆ 
كۆنگرەیەكی ئاسایی

"فتوای جیهاد دژی گه‌لی كورد ته‌نیا 
ڕه‌هه‌ندێكی چه‌كداریی نه‌بوو، 
به‌ڵكو ڕێگای بۆ وه‌گه‌ڕكه‌وتنه‌وه‌ی 
پڕۆسه‌ی جینۆسایدی زمانی، 
كولتووری و ئابووریش خۆش كرد"

"ناسیۆناڵ- جیهادیسته‌كانی 
ڕاسپێردراوی خومه‌ینی بۆ 
كوردستان، ته‌نیا ڕێكه‌وتێك نه‌بوون 
له‌ ڕابردوودا، به‌ڵكو به‌رهه‌می 
پڕۆسه‌یه‌ك له‌ شه‌یتانیزاسیۆنن كه‌ 
ده‌شێ له‌ داهاتووشدا كاره‌سات 
بخوڵقێنن"

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 hemen@rudaw.net

هێمن عەبدوڵڵا

گۆڕان دەتوانێ 
لە پارتی فێربێ

لــەم مانگــەدا گــۆڕان هەڵبــژاردن بــۆ ســەرکردایەتییەکەی دەکات. ئەمە 
دووەمجــارە لــە پاش کۆچــی دامەزرێنــەر و یەکەمین رێکخەری گشــتییەوە 
هەڵبژاردن بکات. کەچی لە هەمان ماوەدا و بۆ دەمێکی درێژتریشــە یەکێتی 
ناتوانێ کۆنگرە ببەستێ و لە سەردەمی راگوزەری پۆست غیابی تاڵەبانییەوە 
بپەڕێتەوە سەردەمی پۆست تاڵەبانی. لەگەڵ ئەوەشدا گۆڕان ئاڵنگاریی لەپێشن 

و مەترسیی جدیی لەسەرن.

پێشــبینی دەکرێــت و دڵنیاییــش هەیــە کــە رێکخــەری گشــتیی گۆڕان 
هەڵببژێردرێتەوە. ئەمەش واتە درێژەدان بەو سیاسەتە نەرم و پشوودرێژانەیەی 
لە قۆناخی پۆســت نەوشــیروان مســتەفادا ئەو حیزبە لەســەری رۆیشــت و 
ئەنجامەکەی بەشــداریکردنی بوو لە حوکمڕانیدا. ئەمەش دروســت ئەو شتەیە 
کە بەشێکی دیاری جەماوەری رانەهێنراوی گۆڕانی بەو خیتابە کەمتر تووڕە و 
تووندە نیگەران کردووە. بەڵام ئەو هەڵبژاردنەوەیە بەو مانایەشــە کە لەپشت 
عومەری سەید عەلییەوە دوو گەنجی خوێندەوار لەڕووی سیاسییەوە )واتە چیا 
و نما( لە ساڵانی داهاتوودا بڕیارسازانی گۆڕان دەمێنن، ئەوان وایانکرد لەدوای 

مەرگی باوکیانەوە بزووتنەوەکەیان بەدەردی یەکێتی نەچێت.

زۆرجار گوێم لە جەماوەری گۆڕان دەبێت کە دەڵێن ئەمجارە بزووتنەوەکەیان 
دەنگی جاری رابردووشــی پێ نایەتــەوە. ئەمەش زۆر هۆکاری هەیە کە تەنیا 
یەکێکیان دوورکەوتنەوەی گۆڕانە لە خیتابی ئەنتی پارتی و بارزانی. هۆیەکانی 
دیکەی ئەوەیە کە گۆڕانی پاش نەوشــیروان مســتەفا دوو پێکهێنەری گرنگی 
گۆڕانی ســەردەمی نەوشیروان مســتەفای تێدا لاواز بووە، ئەوانیش بریتین لە 
یەکەم: نەبوونی سەرکردەیەکی کاریزمی لە واجیهەی بزووتنەوەکەدا و دووەمیش 
کەمبوونەوەی دەرکەوتنی گەنج، هەم لەنێوەوەی گۆڕاندا و هەم وەک نوێنەری 

گۆڕانیش لە شانۆی سیاسیدا. 
دەرکەوتنــی نەوەی نوێ لەســەر حیســابی گــۆڕان و بردنــی دەنگەکانی، 
هــەردوو پەیامەکەی بۆ ئــەو حیزبە لەلایەن دەنگدەرانــی جارانیەوە تێدابوو. 
چونکە شاســوار عەبدولواحید هێندەی زمانە رادیکاڵەکەی رووی لە یەکێتی و 
حوکمڕانیی سلێمانییە و باسی هەڵواسینی دەکردن، بە چارەکی ئەوە خیتابی 
دژایەتیی پارتی نەبووە. ئەوەش ســەلماندی کە دەنگدەری زۆنی رەنگاوڕەنگ 
هەرچییــەک دژەپارتی نەبێ بە چاکی نازانێ. هەروەها سەلماندیشــی، ناکرێ 
نەوەی نوێ لەلایەن کەسانێکەوە نوێنەرایەتی بکرێت کە ناچنە نێو نەوەی نوێ 

و نازانن چییاندەوێ.

ئەو کەســانەی کە بەرپرسیارێتیی گۆڕانیان ھەڵگرت، لەدوای کۆچی دوایی 
رێکخەری گشتی و ئەو شکستەی لە ھەردوو ھەڵبژاردنی پەرلەمانی کوردستان 
و عێراقدا تووشــیان بوو، رایان وایە بەشــێک لەو ســەرکردانەی گۆڕان کاتێک 
نەوشیروان مستەفاش مابوو، ھۆکاری ناسەقامگیریی نێو گۆڕان بوون. دەشڵێن 
ئەو سەرکردانە مەرگی ئەویان بە فرسەت زانی بۆ شکاندنی بزووتنەوەکە و ئەو 
کولتوورەی نێو یەکێتییان ھێنایە نێو گۆڕانیش، بەوەی کە هەرکەسێک هەوڵبدات 
لەجیاتی ئیشــکردن بۆ بەهێزکردنی بزووتنەوەکە، پلە و پۆســتی ھەستیاری 
لەلابێت. ئەوان دەڵێن ئەو سەرکردانە )کە سەرکردەی پێشووی یەکێتیش بوون( 
تەکەتول و بێ ھیواکردنی گۆڕانخوازانیان لە ژووری بەرپرسەکانەوە گەیاندە نێو 
ماڵــی ھەوادارانی گۆڕانیش. بۆیەش دەڵێن، ســەرەڕای تەزویری رێکخراو، ئەو 
کەسانە ھۆکاری سەرەکیی شکستەکان بوون و ھەزاران گەنج ھەبووە ھەر گۆڕان 
بووە، بەڵام نەچووە بۆ دەنگدان. وەک یەکێک لەو سەرکردانە بۆی باسکردم، 
کاتێک لەکاتی هەڵبژاردنەکاندا هێرشکرایە سەر گردی زەرگەتە، بەدەیان کەس 
و بەتایبەتیش گەنجان هاتبوون داکۆکی لە گردەکە بکەن، بەڵام پەنجەیان مۆر 

نەبوو، دەنگیان بە گۆڕان نەدابوو.

بۆیە کاتێک سەرکردایەتیی گۆڕان هەڵدەبژێردرێ و ئەو کەسانەی تێدانامێنن 
کە بە هۆکاری لاوازبوونی بزووتنەوەکە دەزانران، دەنگدەرانی جاران و ئێستای 
بزووتنەوەکــە چاوەڕوانییــان گەورەتر دەبێ و بەتایبەتیــش هەردوو کوڕەکەی 
نەوشــیروان مســتەفا )کە بەکردەوە بڕیاردەر و رێکخــەری گۆڕانن( لەبەردەم 
تاقیکردنەوەی زۆر ســەختدا دەبن و دەبێ بیســەلمێنن کە ئەوان گۆڕانیان لە 

شکستێکەوە نەبردووەتە نێو شکستێکی دیکە.

یەکێتی و حیزبە ئیسلامییەکانیش بەتەمان وەک گۆڕان، بەڵام بە بەستنی 
کۆنگرە هەڵبژاردن بۆ سەرکردایەتییان بکەن. لەنێو زۆربەشیاندا هەستدەکرێ 
پەیامەکەی دەنگدەر بۆ هەبوونی ســەرکردەیەکی کاریزماتیک وەک واجیهە و 
بایەخدان بە گەنج و خەمی نەوەی نوێ گوێی لێناگیرێ یان هێشتا نەگەیشتووە. 
ئەنجامــی ئەمەش لە هەڵبژاردنی داهاتوودا بە نەرێنی بەســەر ئەو حیزبانەدا 

دەشکێتەوە.

لــەو نێوانەدا، پارتی بە هەموو کەموکوڕییــە زانراو و نەزانراوەکانییەوە، لە 
هەمــوو حیزبەکانــی دیکە مونەزەمتــر و بەئاگاتر لەو پەیــام و گۆڕانکارییانە 
دەردەکــەوێ. چونکــە دەنگدەرەکــەی رێبەرێکی کاریزمیی هەیە و ســەرۆکی 
هەرێمێکی کراوە و گەنجدۆستی هەڵبژاردووە و سەرۆکی حکومەتێکی خوێندەوار 
و ئاگاداریشــی هەیــە. لەو گۆڕانکارییانەی لەنێو حیزبەکەی و حوکمڕانیشــدا 
دەیکات، بەردەوام گەنج و دەموچاوی نوێ دێنە پێش. پێموایە لەوەدا یەکێتی 
ناتوانێ و تەبیعەتی ململانێکانی ناویشی وان کە نەتوانێ، بەڵام گۆڕان دەتوانێ 

زۆر لە پارتی فێربێ.

کێ ئامادەیە خۆی 
پیاوخراپ بکات؟

كۆنگرەی حزبەكان 
لە سەردەمی شێتەكانی 

دیموكراسیدا

تەمەنــی  بەدرێژایــی  دیموكراســی 
شــێوازی  باشــترین  ئــەوەی  ســەرەڕای 
حوكمڕانیــە، لەگــەڵ ئــەوەش چەندیــن 
نموونــەی هێناوەتە پێش كە كارەســاتی 
زۆر گەورەی دووچاری مرۆڤایەتی كردووە. 
دیارترینیان هیتلەرە كە بەرهەمی پرۆسەی 
دیموكراســی بوو. بە روانین لە ئەدەبیاتی 
تێبینــی  جیهانــی،  دووەمــی  جەنگــی 
ئــەوە دەكەیــن كــە ئامادەكاریەكانی ئەم 
جەنگە پەیوەســتە بە گەشەكردنی هزری 
راســتڕەوە تونــدڕەوەكان و بڵاوبوونەوەی 
لەنێــو كۆمەڵگە لۆكاڵییــەكان، بەتایبەت 
لــە وڵاتانی ئەوروپــی. ئەمەش بووە هۆی 
ئــەوەی ئەم دەســتەیە لە تونــدڕەوەكان 
لەڕێگەی هەڵبژاردنەوە بگەنە دەسەڵات و 
جیهان پەلكێشــی شەڕ بكەن. كەواتە ئەو 
كاتەی دیموكراســی كۆمەڵێك سەركردەی 
دەرووننەخۆش دەهێنێتە پێشەوە، لەبری 
ئەوەی ئاشــتی و ئازادی بەرپابێت، شــەڕ 
و ئاشووب دەبێتە بەرهەمی دیموكراسی. 
ئەگــەر بڕوانینــە دوایین وێســتگەكانی 
جیهــان،  لەسەرتاســەری  هەڵبــژاردن 
دەبینین كەسانێكی وەك دۆناڵد ترامپ لە 
ڕەسەنترین نموونەكانی دیموكراسی لەسەر 
ئاستی جیهان دەگاتە تروپكی دەسەڵات. 
جیهانــی  نموونــەی  نوێتریــن  ئێســتاش 
پــر ســوپرایزی دیموكراســی هەڵبژاردنی 

بۆریس جۆنســنە وەك سەركردەی پارتی 
پارێزگارانــی بەریتانیــا كــە راســتەوخۆ 
بەریتانیــاش.  ســەرۆكوەزیرانی  دەبێتــە 
لێــرەوە دەكەوینــە بەردەم هەڵوەســتەی 
تازە و كۆمەڵێك پرســیار دروست دەبێت 
كە ئایــا جیهان لەســەردەمی ترامپەكانی 
دیموكراســی بــەرەو كوێ دەچێــت؟ ئایا 
چ بارودۆخێــك دەرفەتــی بۆ ئــەو جۆرە 
كەسایەتیانە دروســت كردووە لە نمونەی 
دیموكراســی ئەمریــكا و بەریتانیــا ببنــە 
واجیهــەی دوو دەوڵەتــی زلهێــز. لەپــاڵ 
ئەمەشــدا پرســیاری ئەوە دروست دەبێت 
كە چ هۆكارێك لە پشت سەركەوتنی هزر 
و پارتە راســتڕەوەكانە لە ئەوروپا و وڵاتە 

زلهێزەكان. 
دیــاردەی ترامپەكانی هەڵبــژاردن )لە 
بەشــێك لــە نووســینەكاندا شــێتەكانی 
هەڵبــژاردن بەكاردێــت(، خەریكە دەبێتە 
دیاردەیەكــی جیهانــی و دەروازەیــەك بۆ 
گەیشــتنی كەســانی دەرووننەخــۆش بە 
ترۆپكی دەســەڵات، جا ئەم دەســەڵاتە چ 
دەســەڵاتی حكومی بێت یان دەســەڵاتی 
حزبــی و رێكخراوەیــی. ئەگــەر ســەیری 
دواییــن نموونەكانــی هەڵبــژاردن بكەین، 
دەبینیــن ئەوانــەی خــاوەن كەســایەتی 
خــاوەن  یاخــود  جیــاوازن،  و  تایبەتــن 
ســەرمایەیەكی بــێ بنەمــان، دەرفەتــی 

ســەركەوتنیان هەیــە، ئەمەش بەشــێكی 
زۆری دەگەڕێتــەوە بــۆ بــەرەو هەڵدێــر 
چوونــی كولتووری دیموكراســی لەســەر 
ئاســتی تاك. نموونە تازەكان و روخسارە 
نوێیەكانی دیموكراسی، ئەوانەی هەمیشە 
بانگەشــەی گۆڕانــكاری دەكــەن، زیاتــر 
ئەوانەن كە بەتاڵن لــەو تایبەتمەندیانەی 
لە سیاســەتمەداردا هەیــە، ئەوانەی هیچ 
باكگراوندێك و هیچ ژێرخانێكی مەعریفییان 
نییە بــۆ سیاســەت و حوكمڕانی. لێرەوە 
دیســان دەكەوینە بــەردەم پرســیارێكی 
جەوهەری، ئایا ترامپەكان بوونەتە نموونە 
بۆ ئەوانەی كە تەنیا جیاوازبوونیان هانیان 
دەدات بۆ ئــەوەی لەڕێگەی هەڵبژاردنەوە 

بێنە پێشەوە؟ 
ســیمایەكی  وەك  هەڵبــژاردن  ئێســتا 
نێــو  رۆچووەتــە  دیموكراســی  دیــاری 
هەموو رێكخســتنێكەوە، دیارترین جۆری 
بــە  شــانازی  كــە  رێكخســتنانەی  ئــەو 
دیموكراســیبوونی خۆیانەوە دەكەن پارتە 
سیاســییەكانن كە بەشــێكی زۆری پرسی 
بەڕێوەبــردن و دیاریكردنــی ئۆرگانەكانی 
دیموكراســییەكانەوە  پرەنســیپە  بــە 
بەستووەتەوە، دیارترینیان ئەو كۆنگرانەی 
كــە ئامانــج لێــی دیاریكردنی دەســتەی 
سیاســییەكانە.  پارتــە  ســەركردایەتی 
لەم گۆشــەیەوە ئەگــەر لێكدانەوە بكەین 
بــۆ دیــاردەی ترامپەكانــی هەڵبــژاردن و 
ئــەو كۆنگرەیــەی كە كۆمیســیۆنی باڵای 
هەڵبــژاردن حزبەكانی پێ ناچار كردووە، 
شــوێنی خۆیەتی بپرســین ئایا دەرفەتی 
چ  تــا  ترامپــەكان  پێشــەوەی  هاتنــە 
ئاســتێكە؟ ئایا ئەگەر ئەم كەســایەتیانە 
هاتنە پێشــەوە پرۆســەی دیموكراســی و 
پرســی سیاســی و ئایندەی هەرێم بەرەو 

كوێ دەچێت؟ 
پارتە سیاسییەكانی كوردستان بەپێی 
تەمەنیــان چەند نەوەیەكیان تێپەڕاندووە. 
هەمــوو كاتێــك لــە ســەروبەندی گۆڕانی 
نەوەكاندا ئەگەری گۆڕانكاری بە ئاراستەی 
كارەسات كراوە بووە. ئێستا دوای ئەوەی 
گۆڕانكاریــە سیاســییەكان خێراتربــوون، 
نــەوەكان خێراتر دەگەنە ئاســتی ئەوەی 
بێنە واجیهەی حزبەكانیان، بۆیە دەرفەتی 
چوونە پێشــەوە بۆ هەموو ئەو كەسانەش 
كراوەتــەوە كــە هیــچ تایبەتمەندییەكــی 
سیاســیان نییە. لەپاڵ ئەوەشدا وا بڕیارە 
ئەو حزبانە بە گەورە و بچوكیانەوە كۆنگرە 

ببەستن و سەركردایەتی نوێ دەستنیشان 
بكەن، بەو حزبانەشەوە كە كۆنگرە لێیان 
بووەتــە مۆتەكــەی هەڵوەشــانەوە. بۆیە 
كاتێك لە روخسارە نوێیەكانی ئەو حزبانە 
ورد دەبینــەوە، تێدەگەیــن كــە دیاردەی 
ترامپەكانی هەڵبژاردن ئەگەر كەســایەتی 
زۆر نەشیاو بگەیێنێتە سەركردایەتی حزبە 
خاوەن دەســەڵاتەكان، هــەم حزبەكان و 
هەمیــش پرۆســەی سیاســی دەكەوێتــە 

بەردەم ئایندەیەكی ناڕوون. 
لە بانگەشەی دەستە و تاقمە نوێیەكان 
بۆ كۆنگــرە و نوێبوونــەوە، دەردەكەوێت 
كەســانێك خۆیان ئامادە كردووە جڵەوی 
حزبەكانیان بگرنە دەست كە بەدڵنیاییەوە 
شــێتەكانی  بڵێیــن  پێیــان  دەتوانیــن 
هەڵبــژاردن. چەند فاكتەرێك هەڵوێســت 
و پێگــەی ئــەو كەســانە بەهێــز دەكات 
لەوەی بتوانن زیاتر بێنە پێشەوە، لەوانە: 
ژینگــەی حزبــی كــە بنكەی جەمــاوەری 
و  كەمدەرامەتــن  خەڵكانــی  حزبــەكان 
لەڕووی كولتووری دیموكراســیەوە لاوازن، 
بۆیــە بە ئاســانی وەلائیــان دەكڕدرێت و 
دەتوانرێــت دەنگەكانیــان بەكاربهێنــرێ. 
لــەم جــۆرە بارودۆخەدا ئەوانەی لەســەر 
میراتێكــی گــەورە دانیشــتوون دەتوانــن 

ئاسانتر دەنگەكان بكڕن. 
كۆمەڵناســیی  لــەڕووی  هەروەهــا 
سیاســییەوە، كۆمەڵگــەی كوردی بەهۆی 
شەپۆلی نادروستانەی سۆشیال میدیاوە، 
پۆپۆلیســتی  كۆمەڵگەیەكــی  بووەتــە 
زۆرتریــن  پۆپۆلیســتەكان  ســەركردە  و 
جەماوەریــان هەیە، بە تایبــەت ئەوانەی 
توانیویانــە باوكایەتییەكی ناشــەرعی بۆ 
پێگــە و ماڵپــەڕە میدیاییــەكان بكــەن. 
ئەوانــە لەو زۆنــگاوە پۆپۆلییەوە دەتوانن 
خۆیــان بگەیێیننە هەموو ئەو شــوێنانەی 

خۆیان ئارەزوویانە.
 خاڵێكــی دیكە دەســتگرتنە بەســەر 
دەســتە  و  ســەربازییەكان  ئۆرگانــە 
چەكدارەكانــی ناو حــزب، ئەمە دەرفەتی 
زۆری بۆ كۆمەڵێك كەس رەخساندووە كە 
خۆیان وەك فریادڕەسی قەیرانەكانی حزب 
نیشــان بدەن. ئەمانە ئەگەری گەیشتنیان 
بە ســەركردایەتی سیاســی زیاترە بەهۆی 
ئەو هەڕەشە زۆرەی لە كادیرەكانی خۆیانی 
دەكەن. كەواتە دەتوانین پێشــبینی ئەوە 
بكەین كە كۆنگرەكانی ئەمجارە كۆنگرەی 

شێتەكانی هەڵبژاردن دەبێت.

 28 ســاڵی تــەواوە خەڵکی ئێمە داوای 
چاکســازی دەکەن. ئەی بۆ ناکرێ، بە کێ 
دەکرێ، چۆن دەکرێ و چۆن ســەرکەوتوو 
پرســیارن  کۆمەڵێــک  ئەمانــە  دەبــێ؟ 
وەڵامــی  لێــرەدا  دەکرێــن،  بــەردەوام  و 

هەندێکیان دەنووسم.
رەهەندێکــی  خراپــکاری  و  گەندەڵــی 
مێژوویــی هەیە و کەڵەکە بووە. ئەی چۆن 
چارەســەر بکرێ؟ دەســتی لێ هەڵگرین و 
هەروا بەردەوام بێ، یان دەبێ چاک بکرێ؟ 
باشە کێ خۆی پیاوخراپ دەکات و دەست 

بۆ مەلەفی گەندەڵی دەبات؟
هەنــدێ هەنــگاو بۆ گەڕانــەوەی متمانە 
لــە نێــوان خەڵــک و حکومــەت کــە هیچ 

خەرجییەک و قانوونێکیشی ناوێ:
یەکــەم: دوای پێکهێنانــی حکومــەت، 
قسەوباســی زۆر لەسەر گۆڕانکاریی ئیداری 
دەکــرێ، بۆ ئــەم گۆڕانکارییانــە دەکەن؟ 
ئەمە سێ وەڵامی هەیە: یان هەندێک کەس 
دەمێکە لەو پۆســتەدان، یانیش کەســەکە 
بەکەڵکــی ئەو پۆســتە نەهاتــووە، یانیش 

گەنــدەڵ بــووە؟ ئــێ خــۆ ناکــرێ ئەوەی 
ســیفەتی ســێیەمی هەبێ، تەنیا بگۆڕدرێ 
و رەوانــەی ماڵــەوە بکــرێ، بەڵکــو دەبێ 
بــۆ خەڵک مەعلــوم بێ کــە دوای لادانی، 
ئیجرائاتــی تونــدی لەگەڵ دەکــرێ. بەمە 
دەڵێن چاکسازیی راستەقینە و گەڕانەوەی 
حوکمی یاسا کە پشت بە خەڵک دەبەستێ.
دووەم: خەڵک بڕوایان وایە کە حکومەت 
دەتوانێ بەسەر هەموو کێشەکاندا زاڵ بێ، 
بەتایبــەت ئەوانــەی بە یاســا چارەســەر 
دەبــن، بەڵام کە لــە پێش چاوی حکومەت 
ســەرپێچی لە یاســا کرا و حکومەت خۆی 
لێ بێدەنگ کرد، خەڵک بڕوای بە حکومەت 
نامێنێ و ئەمە ترســناکترین لەدەســتدانی 

متمانەیە لەنێوان خەڵک و حکومەت.
ســێیەم: دەبــێ خەڵــک بزانــن ئەوەی 
لــە چاکســازی دەگەڕێتەوە بــۆ خەزێنەی 
حکومــەت، چــی لێدێــت و چــۆن خــەرج 
دەکــرێ. چونکــە پاڵپشــتیی خەڵــک بــۆ 
حکومــەت زۆر بەهێزتــرە لــە پاڵپشــتیی 

حیزب بۆ حکومەت.

ســەرجەم  راگەیاندنــی  چــوارەم: 
پۆســتەکانی کارگێــڕی بــە دانانی مەرجی 
پێویســت بــۆ هــەر پۆســتێک لــە رێگەی 
هــەر  بــێ.  ئەلیکترۆنــی  سیســتەمێکی 
کەســێ مەرجــی پێویســتی نەبــێ بــۆی 
نەبــێ تەقدیم بــکات. بۆ نموونــە )ئەگەر 
بــۆ پۆســتێک 50 کەس پێشکەشــی کرد، 
10 کــەس لەوانە بەرزتریــن خاڵیان هەبێ 
وەک )تەمــەن، بڕوانامە، زمان، ئەزموونی 
کارکردن، رابردوو... هتد( ئەو 10 کەســە 
لەلایەن لیژنــەی تایبەت موقابەلە بکرێن و 
هەریەکە کارنامەی چوار ســاڵی کارکردنی 
خۆیان پێشــکەش بکەن، بەپێی کارنامەکە 

کەسەکە بۆ ئەو پۆستە هەڵبژێردرێ.
پێنجــەم: کارنامــەی حکومەت شــەش 
مانــگ جارێک یان ســاڵانە بۆ رای گشــتی 
رێــژەی جێبەجێکردنــی ئاشــکرا بکرێ کە 

حکومەت لە چ پێشکەوتنێکدایە.
شەشــەم: حکومــەت ئەگــەر نەتوانــێ 
بەهــۆی  بــکات  کەرتێــک  کۆنترۆڵــی 
رێگایەکــی  بــە  دەتوانــێ  گەندەڵییــەوە، 
دیکە چارەســەری بکات، ئەویش سپاردنی 
ئــەو کەرتــە بــە کەرتــی تایبــەت لەگەڵ 

کۆنترۆڵکردنی.
لە ســەنگاپوورە چۆن وایــان لە کەرتی 
تەندروســتی کــردووە کەمترین پارە خەرج 
بکــەن و لەهەمــان کاتــدا هێــزی مرۆیــی 
لەدەســت نەدەن کە بەهۆی نەخۆشــییەوە 

گیانیان لەدەست دەدەن؟ 
لــە نزیکی هەموو گەڕەکەکان باشــترین 
ئامێری وەرزشــییان داناوە بەبێ بەرامبەر، 
بــۆ ئــەوەی خەڵــک وەرزش بکــەن و لــە 
نەخۆشــیی شەکرە و گوشاری خوێن و دڵ 

بەدووربن. سوودەکانی ئەمە چین؟
خەڵک کەمتر تووشــی نەخۆشی دەبن و 
پارەیەکــی باش بۆ حکومــەت دەگەڕێتەوە 
لــە دابینکردنی دەرمان کــە زۆر زۆر لەوە 
زیاترە بــۆ دانانــی ئامیرە وەرزشــییەکان 

تەرخــان دەکــرێ. خەڵکــی ســەنگاپوورە 
وایانزانی حکومەتەکەیان موهتەمە بە ژیان 
و تەندروســتییان و بەمەش حکومەت هەم 
متمانــەی لــە نێــوان خــۆی و خەڵکەکەی 
بەهێــز کرد، هەمیش تەندروســتی خەڵکی 
خــۆی دەپارێــزێ. ئــەوان گــەورە بیریان 

کردووتەوە و گەورە بوونە.
پێویســتە حکومەتی ئێمە لەسەر هەموو 
بازرگانێــک ئــەو خاڵە بســەپێنێ کە هەر 
خۆراکێک دەهێنێتە نێو هەرێمی کوردستان 
لەســەری نووســرابێ ئــەم خوراکــە چەند 
کالــۆری تێدایــە و بۆ تەندروســتی چۆنە، 
لەگەڵ ئەمەش باشــترین کۆنترۆڵی هەبێ. 
خەڵک لەم کارانەوە وا هەســت دەکەن کە 
حکومــەت گرنگی بە ژیانی ئەوان دەدات و 

بەمەش متمانە دەگەڕێتەوە.
لــە وڵاتــی ئێمــە تەنیــا 10%ی خەڵک 
ی   %90 بەرپرســیارێتیدان،  پلــەی  لــە 
خەڵــک لەژێر حوکمی ئەو بەرپرســانەدان. 
نــە داهێنانێــک لــەم وڵاتــە هەیــە، نــە 
پشتبەخۆبەســتن هەیــە بــۆ بەهێزکردنــی 
پرسی ئابووری جگە لە نەوت! تەنانەت بە 
گوێرەی دوایین راپۆرتی بانکی نێودەوڵەتی 
24%ی گەنجەکانــی کوردســتان بێــکارن. 
ئەمــە ژمارەیەکــی زۆر ترســناکە. دەبــێ 
ئەوانــەی بەرپرســن، کار بۆ ئــەم خەڵکە 
بدۆزنــەوە، نەک بۆ کوڕەکانــی خۆیان. لە 
چەند رۆژی رابردوودا تەنیا لە یەک شــوێن 
37 کــەس دەســتبەکاربوون کــە زۆربــەی 
ئەو کەســانەی لەوێ کاردەکەن دەوڵەمەند 
دەبــن، زۆربەی زۆریان کوڕ و خزمی نزیکی 
بەرپرســەکانن و بەڵگەکەش لای من هەیە. 
دەبــێ حکومــەت قۆڵی بــۆ هەڵماڵێ و بۆ 

ماوەیەک روو لە خەڵکی خۆیشی بکات.
قســەیەک هەیــە دەڵێ "هەموو شــتێک 
رەنگــە فرســەتی دووەمــی هەبــێ، تەنیا 

متمانە نەبێ"

هیڤیدار ئەحمەد

هۆگر ئیبراهیم ‌‌حەكیم*



سەمیانی پەریزادە: نێرەمووكم و 
پەیوەندیم لەگەڵ كچێك هەیە

10

rudaw@rudaw.net  

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

bextyar@rudaw.net 

       Tel: 0751 811 00 04    -    0750 486 34 12            هەفتەنامەیەكی سیاسی گشتییە تۆڕی میدیایی رووداو دەریدەكات              نووسینگەی سلێمانی : بەرامبەر پاركی ئازادی             07501130997                ناونیشان: هەولێر ـ شەقامی رووناكیrudaw@rudaw.net  


